
ਜਾਣੇ ਪਛਾਣ 

ਗੁਰੂ ਨਾਨਕ ਖ਼ਾਲਸਾ ਕਾਲਜ ਗੁਜਰਾਂਵਾਲਾ ਵਿਚ ਦੂਜੀ ਵਾਰ ਮੈਂ 
ਸਤੰਬਰ ਸੈਨ ੧੯੨੭ ਤੋਂ ਜੂਨ ੧੯੨੯ ਤਕ ਰਿਹਾ ਹਾਂ । ਸਤਿਗੁਰੂ ਪਾਤਿਸ਼ਾਹ 
ਦੀ ਮਿਹਰ ਨਾਲ ਉਥੇ ੧੯੨੮ ਵਿਚ ਇਕ ਸਤਿਸੰਗ ਬਣ ਗਿਆ ਸੀ, ਜਿੱਥੇ 
ਹਰ ਰੋਜ਼ ਗੁਰਬਾਣੀ ਵਿਚਾਰਨ ਦਾ ਮੌਕਾ ਮਿਲਦਾ ਰਿਹਾ । ਖ਼ਾਲਸਾ ਕਾਲਜ 
ਅੰਮ੍ਰਿਤਸਰ ਵਿਚ ਭੀ ਸਤਿਗੁਰੂ ਜੀ ਨੇ ਇਹ ਕਿਰਪਾ ਕੀਤੀ ਰੱਖੀ। ਪਰ ਇਥੇ 
ਕਈ ਵਾਰੀ ਵਿਘਨ ਪੈਂਦੇ ਰਹੇ । 

ਸੈਨ ੧੯੨੯ ਵਿਚ ਮੈਂ ਭੱਟਾਂ ਦੇ ਸਵੱਦੀਆਂ ਦਾ ਟੀਕਾ ਲਿਖਿਆ ਸੀ। 
ਉਸ ਤੋਂ' ਪਿੱਛੋਂ ਮੇਰਾ ਝਾਕਾ ਲਹਿ ਗਿਆ। ਪਾਤਿਸ਼ਾਹ ਦੀ ਮਿਹਰ ਦਾ ਸਦਕਾ 
ਕਈ ਹੋਰ ਟੀਕੇ ਲਿਖੇ ਤੇ ਛਾਪੇ। 

ਫ਼ਰਵਰੀ ਸੈਨ ੧੯੪੩ ਵਿਚ ਸਤਸੈਗ ਵਿਚ ਅਸੀ ਰਾਮਕਲੀ ਰਾਗ 
ਦੀ ਬਾਣੀ “ਓਅੰਕਾਰ” ਤੇ ਵਿਚਾਰ ਕਰ ਰਹੇ ਸਾਂ । ੧੯ ਫ਼ਰਵਰੀ ਨੂੰ ਅਸਾਂ 
੨੧ ਪਉੜੀਆਂ ਖ਼ਤਮ ਕਰ ਲਈਆਂ । ਉਸ ਦਿਨ ਖ਼ਿਆਲ ਆਇਆ ਕਿ 
'ਓਅੰਕਾਰ' ਅਤੇ “ਸਿਧ ਗੋਸਟਿ” ਦੋਵੇਂ ਗੁਰੂ ਨਾਨਕ ਦੇਵ ਜੀ ਦੀਆਂ ਕਠਨ 
ਬਾਣੀਆਂ ਹਨ, ਇਹਨਾਂ ਦਾ ਟੀਕਾ ਸਤਸੈਗ ਵਿਚ ਕੀਤੀ ਵਿਚਾਰ ਦੇ ਨਾਲ 
ਨਾਲ ਹੀ ਕਰ ਦੇਣਾ ਚਾਹੀਦਾ ਹੈ। ਸੋ, ਮੈਂ ੨੦ ਫ਼ਰਵਰੀ ਤੋਂ “ਓਅੰਕਾਰ” ਦੀ 
ਪਉੜੀ ਨੰ: ੨੨ ਤੋਂ ਟੀਕਾ ਸ਼ੁਰੂ ਕਰ ਕੇ ੩ ਮਾਰਚ ਨੂੰ ਇਸ ਬਾਣੀ ਦੇ ਅਖ਼ੀਰ 
ਤਕ ਪਹੁੰਚਿਆ । ਓਅੰਕਾਰ” ਦੀਆਂ ੫੪ ਪਉੜੀਆਂ ਹਨ । ਇਸ ਤੋ ਅਗਾਂਹ 
'ਸਿਧ ਗੋਸਟਿ” ਹੈ। ਸਤਸੈਗ ਵਿਚ ਅਸਾਂ 'ਸਿਧ ਗੋਸਟਿ' ਸ਼ੁਰੂ ਕਰਨੀ ਸੀ । 
ਇਸ ਵਾਸਤੇ “ਓਅੰਕਾਰ” ਦੀਆਂ ਪਹਿਲੀਆਂ ੨੧ ਪਉੜੀਆਂ ਦਾ ਟੀਕਾ ਉਸ 
ਵੇਲੇ ਕੀਤਾ ਨਾ ਜਾ ਸਕਿਆ। 

੪ ਮਾਰਚ ਸੈਨ ੧੯੪੩ ਨੂੰ “ਸਿਧ ਗੋਸਟਿ” ਦਾ ਟੀਕਾ ਸ਼ੁਰੂ ਕੀਤਾ ਅਤੇ 
੧੬ ਮਾਰਚ ਨੂੰ ਖ਼ਤਮ ਕੀਤਾ । ਪਰ ਚੂੰਕਿ ਸਤਸੈਗ ਵਿਚ ਅਸੀ ਅਗਾਂਹ ਚੱਲ 
ਪਏ ਸਾਂ, “ਸਿਧ ਗੋਸਟਿ” ਉਤੇ ਹੋਰ ਕਿਸੇ ਤਰ੍ਹਾਂ ਦੀ ਵੀਚਾਰ ਲਿਖੀ ਨਾ ਜਾ 
ਸਕੀ । ਸੈਨ ੧੯੪੩ ਦੇ ਅਖ਼ੀਰ ਤਕ ਭਗਤ-ਬਾਣੀ ਸਟੀਕ ਆਦਿਕ ਹੋਰ 

੫ 



_ਉੱਦਮ ਜਾਰੀ ਰਹੇ, ਪਰ “ਓਅੰਕਾਰ” ਅਤੇ “ਸਿਧ ਗੋਸਟਿ" ਵਾਲਾ ਕੌਮ ਅਧੂਰਾ 
ਹੀ ਪਿਆ ਰਿਹਾ। ਜਨਵਰੀ ੧੯੪੯ ਵਿਚ “ਓਅੰਕਾਰ” ਦੀਆਂ ਪਹਿਲੀਆਂ 
੨੧ ਪਉੜੀਆਂ ਦਾ ਟੀਕਾ ਲਿਖਿਆ, ਅਤੇ ਕੁਝ ਹੌਰ ਲੋੜੀਂਦੀ ਵਿਚਾਰ ਭੀ 
ਲਿਖੀ । “ਓਅੰਕਾਰ” ਦਾ ਟੀਕਾ ਆਦਿਕ ਖ਼ਤਮ ਕਰ ਕੇ ਲੱਗਦੇ-ਹੱਥ “ਸਿਧ 
ਗੋਸਟਿ” ਉਤੇ ਵੀ ਵੀਚਾਰ ਲਿਖਣੀ ਸ਼ੁਰੂ ਕੀਤੀ, ਜੋ ੨੮ ਜਨਵਰੀ ਨੂੰ ਮੁਕਾਈ । 
ਪਰ ਅਜੇ ਭੀ ਭੂਮਿਕਾ ਵਿਚ ਬਹੁਤ ਕੁਝ ਲਿਖਣਾ ਬਾਕੀ ਰਹਿ ਗਿਆ। 

ਪੰਜਾਬ ਯੂਨੀਵਰਸਿਟੀ ਨੇ ੧੯੫੨ ਵਿਚ ਇਹ ਬਾਣੀ ਪੰਜਾਬੀ ਐਮ.ਏ. 
ਵਾਸਤੇ ਮੁਕੱਰਰ ਕਰ ਦਿੱਤੀ । ਇਸੇ ਸਬੱਥ ਮੈਂ ਆਪਣੀ ਉਸ ਪੁਰਾਣੀ ਕੀਤੀ 
ਮਿਹਨਤ ਨੂੰ ਨਵੇਂ ਸਿਰੇ ਸੋਧ-ਵਿਚਾਰ ਕੇ ਲੋੜ ਅਨੁਸਾਰ ਭੂਮਿਕਾ ਵਿਚ ਕੁਝ 
ਹੋਰ ਵਿਚਾਰਾਂ ਦਰਜ ਕਰ ਕੇ ਗੁਰਬਾਣੀ ਨਾਲ ਪਿਆਰ ਰੱਖਣ ਵਾਲੇ ਸੱਜਣਾਂ 
ਦੇ ਸਾਹਮਣੇ ਪੇਸ਼ ਕਰ ਸਕਿਆ। 

ਮੈਂ ਆਪਣੇ ਸਤਸੰਗੀ ਸਾਥੀ ਮਾਸਟਰ ਕਰਤਾਰ ਸਿੰਘ ਜੀ ਅਤੇ ਗਿਆਨੀ 
ਨਰੈਣ ਸਿੰਘ ਜੀ ਦਾ ਧਨਵਾਦ ਕਰਦਾ ਹਾਂ, ਜਿਨ੍ਹਾਂ ਦੇ ਦਿੱਤੇ ਉੱਦਮ ਤੋ 
ਸਹਾਇਤਾ ਨਾਲ ਇਹ ਕੈਮ ਸਿਰੇ ਚੜ੍ਹ ਸਕਿਆ। ਸਾਡਾ ਇਹ ਸਤਸੈਗ ਸੈਨ 
੧੯੩੯ ਵਿਚ ਜਾਰੀ ਹੋਇਆ ਸੀ। ਪੱਕੇ ਸਾਥੀ ਅਸੀ ਤਿੰਨ ਹੀ ਰਹੇ। 

“ਲਾਹੌਰ ਬੁਕ ਸ਼ਾਪ' ਦੇ ਉੱਦਮ ਨਾਲ 'ਸਿਧ ਗੋਸਟਿ ਸਟੀਕ” ਦੀ ਪਹਿਲੀ 
ਐਡੀਸ਼ਨ ਜਨਵਰੀ ੧੯੫੩ ਵਿਚ ਛਪੀ ਸੀ। ਓਦੋਂ ਮੈ' ਖ਼ਾਲਸਾ ਕਾਲਜ ਤੋਂ 
ਰੀਟਾਇਰ ਹੋ ਕੇ ਸ਼ਹੀਦ ਸਿਖ ਮਿਸ਼ਨਗੇ ਕਾਲਜ ਵਿਚ ਪ੍ਰਿੰਸੀਪਲ ਦੀ ਸੇਵਾ 
ਤੇ ਲਗ ਗਿਆ ਸਾਂ। 

ਹੁਣ ਇਸ ਦੀ ਦੂਜੀ ਐਡੀਸ਼ਨ “ਸਿੰਘ ਬਰ ਦਰਜ਼ ਛਾਪ ਰਹੇ ਹਨ । ਪਾਠਕਾਂ 
ਤੋਂ ਆਸ ਕਰਦਾ ਹਾਂ ਕਿ ਮੇਰੀਆਂ ਹੋਰ ਪੁਸਤਕਾਂ ਵਾਂਗ ਉਹ ਇਸ ਨੂੰ ਵੀ 

੪੯੪, ਅਜੀਤ ਨਗਰ, ਸਾਹਿਬ ਸਿੰਘ 



ਸੋਖੇਪ ਜੀਵਨ 
ਸੈਮਤ ੧੫੨੬ ਤੋਂ ੧੫੬੧ ਤਕ (ਸੈਨ ੧੪੬੯ ਤੋਂ ੧੫੦੪) । 

ਪਿੰਡ-ਰਾਇ ਭੋਇ ਦੀ ਵਸਾਈ ਹੋਈ ਤਲਵੈਡੀ । 

ਪਿਤਾ--ਬਾਬਾ ਕਾਲੂ ਜੀ (ਉਥੋਂ ਦੇ ਪਟਵਾਰੀ ਸਨ, ਤੇ ਇਹਨਾਂ ਦਾ 
ਪਹਿਲਾ ਪਿੰਡ ਜ਼ਿਲਾ ਅੰਮਿ੍‌ਤਸਰ ਵਿਚ ਜਾਮਾ ਰਾਇ ਦੇ ਕੋਲ ਸੀ) । 

ਜਨਮ-ਥਿੱਤ-੨੦ ਵੈਸਾਖ, (ਵੈਸਾਖ ਸੁਦੀ ੩) ਸੈਮਤ ੧੫੨੬ । 
ਈਸਵੀ ਸੈਨ ਅਨੁਸਾਰ ੧੫ ਅਪ੍ੈਲ, ੧੪੬੯। 

ਹੋਰ ਕੋਈ ਭਰਾ ਨਹੀਂ ਸੀ, ਸਿਰਫ਼ ਇਕ ਭੈਣ ਸੀ, ਇਹਨਾਂ ਤੋਂ ੫ ਸਾਲ 
ਵੱਡੀ ਬੀਬੀ ਨਾਨਕੀ ਜੀ । ਇਸ ਦਾ ਵਿਆਹ ਸੈਮਤ ੧੫੩੪ (ਸੈਨ ੧੪੭੭) 
ਵਿਚ ਭਾਈ ਜੈਰਾਮ ਜੀ ਨਾਲ ਹੋਇਆ, ਜੋ ਸੁਲਤਾਨਪੁਰ ਦੇ ਨਵਾਬ ਦੌਲਤ 
ਖ਼ਾਂ ਲੋਦੀ ਪਾਸ ਕਾਰਦਾਰ ਸਨ। 

ਉਮਰ ੭ ਸਾਲ-ਪਾਂਧੇ ਪਾਸ ਪੜ੍ਹਨੇ ਪਾਏ। ਉਮਰ ੯ ਸਾਲ-ਮਾਪੇ 
ਜਨੇਊ ਪੁਆਣ ਲੱਗੇ, ਸਤਿਗੁਰੂ ਜੀ ਨੇ ਇਨਕਾਰ ਕੀਤਾ । ਬਾਬਾ ਕਾਲੂ ਜੀ 
ਦੀ ਭੁਇ' ਦੀ ਆਪਣੀ ਭੀ ਮਾਲਕੀ ਸੀ; ਪਿਤਾ ਜੀ ਦੀ ਹਦਾਇਤ ਅਨੁਸਾਰ 
ਵਾਹੀ ਦੇ ਕੌਮ ਦੀ ਨਿਗਰਾਨੀ ਆਦਿਕ । 

ਉਮਰ ੧੬ ਸਾਲ, ਵਟਾਲੇ ਦੇ ਬਾਬਾ ਮੂਲਾ ਜੀ ਦੀ ਸਪੁੱਤਰੀ ਨਾਲ 
ਕੁੜਮਾਈ ਵੈਸਾਖ ਵਦੀ ੧, ਸੈਮਤ ੧੫੪੨ (੫ ਵੈਸਾਖ ੧੫੪੨), ੧ ਅਪ੍ਰੈਲ 
੧੪੮੫। ੨੪ ਜੇਠ ੧੫੪੫ (ਸੈਨ ੧੪੮੭) ਨੂੰ ੧੮ ਸਾਲ ਦੀ ਉਮਰ ਵਿਚ 
ਸ਼ਾਦੀ। ਰ 

ਤਲਵੈਡੀ ਦੀ ਬਾਰ ਪੰਜਾਬ ਦੇ ਰਾਜਸੀ ਝਗੜੇ-ਝੋਬੇਲਿਆਂ ਤੋਂ ਕੁਝ 
ਇੱਕਲ-ਵਾਂਜੇ ਹੋਣ ਕਰਕੇ ਇਥੇ ਗੁਆਂਢ ਦੇ ਜੋਗਲ ਵਿਚ ਦੂਰੋਂ ਦੂਰੋਂ ਸਾਧੂ 

ਜੀਵਨ ਗੁਰੂ ਨਾਨਕ ਦੇਵ ਜੀ ॥ ੭ 



ਲੋਕ ਆ ਕੇ ਟਿਕਦੇ ਸਨ। ਖੇਤੀ ਦੀ ਨਿਗਰਾਨੀ ਦੇ ਕੌਮ ਵਿਚ ਸਤਿਗੁਰੂ 
ਜੀ ਨੂੰ ਇਹਨਾਂ ਸਾਧੂਆਂ ਨਾਲ ਵਾਹ ਪੈਂਦਾ ਸੀ । ਇਹਨਾਂ ਤੋ' ਦੇਸ ਦੀ ਤਰਸ- 
ਯੋਗ ਹਾਲਤ ਸੁਣਦੇ, ਤੇ ਕਈ ਵਾਰੀ ਡੂੰਘੀ ਵਿਚਾਰ ਵਿਚ ਪਏ ਰਹਿੰਦੇ ਸਨ । 
ਮਾਪਿਆਂ ਨੂੰ ਚੁੱਪ ਤੇ ਉਦਾਸ ਜਾਪਿਆ ਕਰਦੇ ਸਨ। ੨੦ ਸਾਲ ਦੀ ਉਮਰੇ 
ਇਕ ਵਾਰ ਚਾਰ ਪੰਜ ਮਹੀਨੇ ਇਹ ਹਾਲਤ ਰਹੀ, ਤਦੋਂ ਵੈਦ ਦੀ ਸਾਖੀ । 
ਸੈਨ ੧੪੮੯ ਈ:। 

ਬਾਬਾ ਸਿਰੀ ਚੋਦ ਜੀ ਦਾ ਜਨਮ ਸੈਮਤ ੧੫੫੪, ਸੈਨ ੧੪੯੭। 

ਬਾਬਾ ਲਖਮੀ ਦਾਸ ਦਾ ਜਨਮ ਸੈਮਤ ੧੫੫੭, ਸੈਨ ੧੫੦੦ । 

ਭਾਵੇਂ ਘਰ ਦੀ ਜ਼ਮੀਨ ਕਾਫ਼ੀ ਸੀ, ਪਰ ਗੁਰੂ ਨਾਨਕ ਦੇਵ ਜੀ ਨਿਰੀ 
ਵਾਹੀ ਦੀ ਨਿਗਰਾਨੀ ਨਹੀਂ ਕਰਦੇ ਸਨ। ਪਿਤਾ ਜੀ ਦੀ ਹਦਾਇਤ ਅਨੁਸਾਰ 
ਵਪਾਰ ਆਦਿਕ ਵੀ ਕਰਦੇ ਸਨ। ਤਲਵੈਡੀ ਤੋਂ' ਨੇੜੇ ਸਿਰਫ਼ ੩ ਨਗਰ ਸਨ, 
ਜਿਥੇ ਵਣਜ-ਵਪਾਰ ਕਰਨ ਲਈ ਜਾਇਆ ਜਾ ਸਕਦਾ ਸੀ--ਚੁਹੜਕਾਣਾ, 
ਸੈਦਪੁਰ (ਐਮਨਾਬਾਦ), ਲਾਹੌਰ । 

੩੪ ਸਾਲ ਦੀ ਉਮਰੇ ਸੈਮਤ ੧੫੬੧ (ਸੈਨ ੧੫੦੪), ਪਿਤਾ ਜੀ ਨੇ 
੨੦ ਰੁਪਏ ਦੇ ਕੇ ਚੁਹੜਕਾਣੇ ਭੇਜਿਆ। ਤਦੋਂ ਕਾਲ ਪਿਆ ਹੋਇਆ ਸੀ। 
ਇਸ ਰਕਮ ਦੀ ਰਸਦ ਲੈ ਕੇ ਭੁੱਖੇ ਲੋੜਵੰਦਿਆਂ ਨੂੰ ਅੰਨ ਖਵਾ ਆਏ। ਇਥੇ 
ਗੁਰਦੁਆਰਾ “ਖਰਾ ਸੌਦਾ”। 

ਅੱਸੂ ਸੈਮਤ ੧੫੬੧ (ਅਕਤੂਬਰ ਸੈਨ ੧੫੦੪), ਉਮਰ ਪੈਂਤੀ ਸਾਲ 
ਸਾਢੇ ਛੇ ਮਹੀਨੇ--ਭਾਈ ਜੈਰਾਮ ਜੀ ਨੇ ਸੁਲਤਾਨਪੁਰ ਸੱਦ ਭੇਜਿਆ । ਪਿਤਾ 
ਜੀ ਦੀ ਰਜ਼ਾਮੰਦੀ । ਭਾਈ ਮਰਦਾਨਾ ਕੀਰਤਨ ਸੁਣਾਇਆ ਕਰਦਾ ਸੀ, ਇਸ 
ਨਾਲ ਪਿਆਰ ਸੀ, ਇਸ ਨੂੰ ਨਾਲ ਲੈ ਕੇ ਸੁਲਤਾਨਪੁਰ ਚਲੇ ਗਏ । 

ਅੱਸੂ ਸੈਮਤ ੧੫੬੧ (ਅਕਤੂਬਰ ਸੈਨ ੧੫੦੪) ਤੋਂ ਭਾਦਰੋ' ਸੈਮਤ 
੧੫੬੪ ਤਕ--ਸੁਲਤਾਨਪੁਰੇ । 

ਨਵਾਬ ਦੌਲਤ ਖ਼ਾਂ ਦੇ ਮੋਦੀ ਬਣੇ । ਅਜਿਹੀ ਥਾਈਂ ਰਿਸ਼ਵਤ ਚੱਲਣ) 
ਆਮ ਗੱਲ ਹੋਇਆ ਕਰਦੀ ਹੈ । ਪਰ ਪੁਰਾਣਾ ਇਤਿਹਾਸ ਲਿਖਦਾ ਹੈ, “ਗੁਰੂ 
ਨਾਨਕ ਜੀ ਕਿਸੀ ਕੀ ਦਮੜੀ ਨਾ ਰਖੈ । ਬੜੀ ਸੋਭਾ ਹੋਈ । ਜਿਤਨੀ ਰਈਅਤ 
ਸਭ ਦੁਆਈਂ ਲੱਗੀ ਦੇਵਣ ।” 

ਮੈਲਸੀ ਦਾ ਭਾਈ ਭਗੀਰਥ ਸਿਖ ਬਣਿਆ, ਕੁਝ ਸਮਾ ਸਤਿਗੁਰੂ ਜੀ 

੮ ਜੀਵਨ ਗੁਰੂ ਨਾਨਕ ਦੇਵ ਜੀ 



ਦੇ ਪਾਸ ਰਿਹਾ। ਗੁਰੂ ਨਾਨਕ ਦੇਵ ਜੀ ਦੇ ਖ਼ਰਚ ਤੇ ਇਕ ਗ਼ਰੀਬ ਬ੍ਰਾਹਮਣ 
ਦੀ ਲੜਕੀ ਦੇ ਵਿਆਹ ਦੀ ਸਮੱਗ੍ਰੀ ਲਾਹੌਰੇਂ ਲਿਆਉਣ ਸਮੇ ਭਾਈ ਭਗੀਰਥ 
ਦੀ ਰਾਹੀਂ ਉਥੋਂ ਦਾ ਦੁਕਾਨਦਾਰ ਮਨਸੁਖ ਭੀ ਸਿੱਖ ਬਣਿਆ ਤੇ ਦਰਸ਼ਨ ਨੂੰ 
ਆਇਆ। ਸਿੰਘਲਾਦੀਪ ਵਿਚ ਇਸੇ ਮਨਸੁਖ ਦੀ ਰਾਹੀਂ ਰਾਜਾ ਸ਼ਿਵਨਾਭ 
ਦਾ ਜੀਵਨ ਬਦਲਿਆ ਸੀ। 

੨੧ ਭਾਦਰੋਂ ਸਮਤ ੧੫੬੪ (੨੦ ਅਗਸਤ ੧੫੦੭) ਸਾਖੀ ਵੇਈਂ ਨਦੀ 
ਦੀ। ਕਿਤੇ ਇਕਾਂਤ ਵਿਚ “ਧਿਆਨ” ਧਰ ਕੇ “ਜਲਤੀ ਪਿਿਥਮੀ” ਦਾ ਹਾਲ 
ਵੇਖ ਰਹੇ ਸਨ । ਵੇਖਿਓ ਨੇ ਕਿ ਸਾਰੀ ਲੁਕਾਈ “ਹੈ ਹੈ? ਕਰ ਰਹੀ ਹੈ । ਫ਼ੈਸਲਾ 
ਕੀਤੋਨੋ ਕਿ ਆਪਣਾ ਸੁਖ-ਅਰਾਮ ਛੱਡ ਕੇ ਦੁਨੀਆ ਨੂੰ ਸਹੀ ਰਾਹ ਦੱਸਣਾ 

ਜ਼ਰੂਰੀ ਹੈ। 
੨੩ ਭਾਦਰੋਂ (੨੨ ਅਗਸਤ) ਨਵਾਬ ਤੇ ਕਾਜ਼ੀ ਨਾਲ ਨਮਾਜ਼ । 

ਨਵਾਬ ਨੂੰ ਜਿਸ ਵੇਲੇ ਇਹ ਪਤਾ ਲੱਗਾ ਕਿ ਹੁਣ ਗੁਰੂ ਨਾਨਕ 
ਮੋਦੀਖ਼ਾਨਾ ਛੱਡ ਕੇ ਦੂਰ-ਦੁਰਾਡੇ ਸਫ਼ਰ ਦੀ ਤਿਆਰੀ ਵਿਚ ਹਨ, ਉਸ ਨੇ 
ਅਜਿਹਾ ਈਮਾਨਦਾਰ ਤੇ ਖ਼ਲਕਤ ਨਾਲ ਪਿਆਰ ਕਰਨ ਵਾਲਾ ਮੋਦੀ ਆਪਣੇ 
ਹੱਥੋਂ ਜਾਂਦਾ ਵੇਖ ਕੇ ਬਹੁਤ ਵਰਜਿਆ; ਪਰ ਜੋ ਫ਼ੈਸਲਾ ਇਤਨੀ ਲੈਮੀ ਸੋਚ- 
ਵਿਚਾਰ ਪਿਛੋਂ ਹੋਇਆ ਸੀ, ਨਵਾਬ ਉਸ ਨੂੰ ਬਦਲ ਨਾ ਸਕਿਆ। ਮੋਦੀਖ਼ਾਨੇ 
ਦਾ ਹਿਸਾਬ ਕਰ-ਕਰਾ ਕੇ ਆਪਣੇ ਪਰਵਾਰ ਨੂੰ ਬਾਬਾ ਮੂਲਾ ਜੀ ਦੇ ਸਪੁਰਦ 
ਕਰ ਕੇ, ਭਾਈ ਮਰਦਾਨੇ ਨੂੰ ਨਾਲ ਲਿਆ, ਤੇ 

“ਚੜਿਆ ਸੋਧਣ ਧਰਤਿ ਲੁਕਾਈ” ॥ 

ਪਹਿਲੀ ਉਦਾਸੀ 

ਭਾਦਰੋਂ ਸੈਮਤ ੧੫੬੪ ਤੋਂ ਸੈਮਤ ੧੫੭੨ ਤਕ ( ੮ ਸਾਲ) 

[ ਸੈਠ ੧੫੦੭ ਤੋਂ ੧੫੧੫ ਤਕ ] 

ਹਿੰਦੂ ਤੀਰਥਾਂ ਵਲ 

ਬਾਬਾ ਆਇਆ ਤੀਰਥੀਂ ਤੀਰਥ ਪੁਰਬ ਸਭੇਂ ਫਿਰਿ ਦੇਖੇ ।੨੫॥੧॥ 

--ਡਾਈ ਗੁਰਦਾਸ ਜੀ 

ਜੀਵਨ ਗੁਰੂ ਨਾਨਕ ਦੇਵ ਜੀ ੦ 



ਤੀਰਥਾਂ ਤੇ ਆ ਕੇ ਸਮਝਾਇਆ ਕਿ “ਭੇਖੀਂ ਪ੍ਰਭੂ ਨ ਪਾਈਐ” । ਨਿਵ 
ਚੱਲਣ ਦੀ, ਗਰੀਬਾਂ ਨਾਲ ਪਿਆਰ ਕਰਨ ਦੀ ਜਾਚ ਸਿਖਾਈ ਤੇ ਆਖਿਆ, 
“ਤਾ ਕਿਛੁ ਘਾਲ ਪਵੈ ਦਰਿ ਲੇਖੈ ।” 

ਸੁਲਤਾਨਪੁਰੋਂ ਤਲਵੰਡੀ ਆਏ, ਮਾਤਾ ਪਿਤਾ ਨੂੰ ਆਪਣੇ ਲੈਮੇ ਸਫ਼ਰ 
ਦਾ ਮੰਤਵ ਦੱਸਣ ਲਈ। ਇਥੋਂ ਐਮਨਾਬਾਦ। ਭਾਈ ਲਾਲੋ ਤੇ ਮਲਕ ਭਾਗੋ 
ਦੀ ਸਾਖੀ । ਵੈਸਾਖੀ ਦੇ ਪੁਰਬ ਸਮੇ ਹਰਿਦੁਆਰ ਅੱਪੜੇ-ਦੋ ਸਾਖੀਆਂ : ਪੱਛਮ 
ਵੱਲ ਪਾਣੀ ਦੇਣਾ, ਵੈਸ਼ਨਵ ਸਾਧੂ ਦਾ ਚੌਕਾ। ਨਾਨਕ ਮਤਾ-ਕੇਨ-ਪਾਟੇ 
ਜੋਗੀਆਂ ਨਾਲ ਗੋਸਟਿ । ਅਜੁੱ ਧਿਆ, ਪਿਰਾਗ, ਬਨਾਰਸ--ਪੰਡਿਤ ਚਤੁਰਦਾਸ 
ਨੂੰ “ਸਾਲਗਰਾਮ ਬਿਪ ਪੂਜਿ ਮਨਾਵਹੁ......", ਗਇਆ--ਦੀਵਾ ਮੇਰਾ ਏਕ 

ਠੱਗਾਂ ਤੇ ਮਾਣਸ-ਖਾਣਿਆਂ ਨਾਲ ਵਾਹ, ਕੌਡਾ। 

ਸਮੁੰਦਰ ਦੇ ਕੌਢੇ ਰਾਮੇਸ਼ੂਰ ਤੀਰਥ । ਸਿੰਘਲਾਦੀਪ, ਰਾਜਾ ਸ਼ਿਵਨਾਭ । 
ਪੱਛਮੀ ਕੰਢਾ, ਸੋਮਨਾਥ, ਦੁਆਰਕਾ । 

ਨਰਬਦਾ ਨਦੀ ਦੇ ਕੰਢੇ ਮੰਦਰ ਓਅੰਕਾਰ', ਸ਼ਿਵ ਦਾ ਮੰਦਰ । ਰਿਆਸਤ 

ਰ੍ ਸੁਲਤਾਨਪੁਰ, ਬੇਬੇ ਨਾਨਕੀ ਜੀ ਨੂੰ ਮਿਲੇ। ਤਲਵੈਡੀ, ਮਾਤਾ ਪਿਤਾ 
ਨੂੰ। 

ਪੱਖੋਂ ਕੇ ਰੈਧਾਵੇ (ਰਾਵੀ ਦੇ ਕੰਢੇ) ਪਰਵਾਰ ਨੂੰ ਮਿਲਣ ਗਏ । ਕੌੜੀ 
ਮਲ ਦੀ ਸਾਖੀ । ਕਰਤਾਰਪੁਰ ਵਸਾਇਆ ੧੩ ਮਾਘ ਸੈਮਤ ੧੫੭੩ (ਜਨਵਰੀ 
੧੫੧੬)। ਮਾਤਾ ਪਿਤਾ ਨੂੰ ਇਥੇ ਲੈ ਆਂਦਾ, ਆਪ ਦੋ ਕੁ ਸਾਲ ਇਥੇ ਰਹੇ । 

੧੦ ਜੀਵਨ ਗੁਰੂ ਨਾਨਕ ਦੇਵ ਜੀ 



ਦੂਜੀ ਉਦਾਸੀ 
ਸਮਤ ੧੫੭੪ ਤੋਂ ੧੫੭੫ ਤਕ ( ਇਕ ਸਾਲ) 

[ ਸੈਨ ੧੫੧੭ ਤੋਂ ੧੫੧੮] 

ਉਤਰ ਖੰਡ , ਸਿੱਧ ਜੋਗੀਆਂ ਦੇ ਮਨਾਂ ਵਲ । ਕਰਤਾਰਪੁਰੇਂ ਚੱਲ ਕੇ ਮੜ 
ਇਥੇ ਹੀ ਵਾਪਸ । 

ਫਿਰਿ ਜਾ ਚੜ੍ਹੇ ਸੁਮੇਰ ਪਰ, ਸਿੱਧ ਮੰਡਲੀ ਦ੍ਰਿਸਟੀ ਆਈ ॥੨੮॥੧॥ 

-ਭਾਈ ਗੁਰਦਾਸ ਜੀ 

ਪਸਰੂਰ, ਐਮਨਾਬਾਦ । ਸਿਆਲਕੋਟ--ਸਾਖੀ ਹਮਜ਼ਾ ਗੌਂਸ। ਜੋਮੂ ਤੋਂ 
ਅਗਾਂਹ ਪੰਡਿਤ ਬ੍ਹਮਦਾਸ ਤੇ ਕਮਾਲ । ਕਸ਼ਮੀਰ, ਸੁਮੇਰ ਪਰਥਤ--ਜੋਗੀਆਂ 
ਨੂੰ ਮਿਲੇ । ਸੈਮਤ ੧੫੭੫ (ਸੈਨ ੧੫੧੮) ਵਿਚ ਵਾਪਸ ਕਰਤਾਰਪੁਰ ਪਹੁੰਚੇ । 

ਤੀਜੀ ਉਦਾਸੀ 
ਸਮਤ ੧੫੭੫ ਤੋਂ ੧੫੭੮ ਤਕ (੩ ਸਾਲ) (ਸੈਨ ੧੫੧੮ ਤੋਂ ੧੫੨੧) 

ਪੱਛਮ ਦੇਸ ਵਲ । ਕਰਤਾਰਪੁਰੋਂ` ਚੱਲੇ । 

ਬਾਬਾ ਫਿਰਿ ਮੱਕੇ ਗਇਆ, ਨੀਲ ਬਸਤਰ ਧਾਰੇ ਬਨਵਾਲੀ ॥੩੨।।੧। 

-ਭਾਈ ਗੁਰਦਾਸ ਜੀ 

ਪਾਕਪਟਨ-ਸ਼ੇਖ ਬ੍ਹਮ ਜੋ ਫ਼ਰੀਦ ਜੀ ਦੀ ਗੱਦੀ ਤੇ ਯਾਰ੍ਹਵੇਂ ਥਾਂ ਸੀ। 
ਬਾਬਾ ਫ਼ਰੀਦ ਜੀ ਦੀ ਬਾਣੀ ਹਾਸਲ ਕੀਤੀ । ਤੁਲੈਭਾ-ਸੱਜਣ ਠੱਗ “ਉਜਲੂ 
ਕੈਹਾ ਚਿਲਕਣਾ.....?। ਰਿਆਸਤ ਬਹਾਵਲਪੁਰ, ਰੋਹੜੀ ਸੱਖਰ-ਸਾਧ ਬੇਲਾ । 

ਹਾਜੀਆਂ ਨਾਲ ਮੱਕੇ--ਜੀਊਣ ਹਾਜੀ ਨੇ ਪੈਰੇਂ ਘਸੀਟਿਆ, ਰੁਕਨਦੀਨ 
ਨਾਲ ਬਹਿਸ, ਉਸ ਨੂੰ ਖੜਾਂਵ ਦੀ ਨਿਸ਼ਾਨੀ ਦਿੱਤੀ । ਮਦੀਨਾ। ਬਗ਼ਦਾਦ : 

ਬਾਬਾ ਗਇਆ ਬਗਦਾਦ ਨੂੰ, ਬਾਹਰਿ ਜਾਇ ਕੀਆ ਅਸਥਾਨਾ ।। 

ਇਕੁ ਬਾਬਾ ਅਕਾਲ ਰੂਪੁ, ਦੂਜਾ ਰਬਾਬੀ ਮਰਦਾਨਾ ॥੩੫॥੧। 

--ਭਾਈ ਗੁਰਦਾਸ ਜੀ 

ਰਾਗ ਨੂੰ ਹਰਾਮ ਸਮਝੇ ਜਾਣ ਵਾਲੇ ਸ਼ਹਿਰ ਵਿਚ ਕੀਰਤਨ-ਸੱਤ ਜ਼ਿਮੀ 
ਅਸਮਾਨ ਮੰਨਣ ਵਾਲਿਆਂ ਨੂੰ “ਪਾਤਾਲਾ ਪਾਤਾਲ, ਲਖ ਆਗਾਸਾ ਆਗਾਸ” 

ਜੀਵਨ ਗੁਰੂ ਨਾਨਕ ਦੇਵ ਜੀ ੧੧ 



ਦੱਸੇ। 

ਬਲਖ਼, ਕਾਬਲ, ਪਸ਼ੌਰ। (ਗੋਰਖ ਹੱਟੜੀ) ਹਸਨ ਅਬਦਾਲ-ਵਲੀ 
ਕੰਧਾਰੀ ਦੀ ਸਾਖੀ। ਭੇਰਾ-ਸ਼ਹੁ ਸੋਹਾਗਣ ਦੀ ਸਾਖੀ। ਡਿੰਗਾ-ਇਕ ਜੋਗੀ 
ਦਾ ਚਲੀਹਾ । 

ਐਮਨਾਬਾਦ (ਸੈਨ ੧੫੨੧) ਬਾਬਰ ਦਾ ਹਮਲਾ । ਕਰਤਾਰਪੁਰ ਵਾਪਸ 
ਆਏ। 

ਉਦਾਸੀਆਂ ਖ਼ਤਮ 
ਸੈਮਤ ੧੫੭੮ ਤੋ ੧੫੯੬ ਤਕ (ਸੈਨ ੧੫੨੧ ਤੋਂ ੧੫੩੯) 

ਕਰਤਾਰਪੁਰ ਰਹੇ ੧੮ ਸਾਲ 

ਮਲਾਰ ਤੇ ਮਾਝ ਰਾਗ ਦੀਆਂ ਵਾਰਾਂ” ਲਿਖੀਆਂ । 

ਫੱਗਣ ਸੈਮਤ ੧੫੮੭ (ਮਾਰਚ ੧੫੩੦) ਅੱਚਲ ਵਟਾਲੇ, ਸ਼ਿਵਰਾਤ 
ਦੇ ਮੇਲੇ ਤੇ-ਜੋਗੀਆਂ ਨਾਲ ਚਰਚਾ, 'ਸਿਧ ਗੋਸਟਿ" ਕੀਤੀ । ਮੁਲਤਾਨ । 
ਵਾਪਸ ਕਰਤਾਰਪੁਰ ਆਏ । 

ਭਾਈ ਮਰਦਾਨੇ ਦਾ ਦੇਹਾਂਤ । ਰਮਦਾਸ ਦਾ ਬਾਲਕ ਬੂੜਾ (ਬਾਬਾ ਬੁੱਢਾ 
ਜੀ) ਸ਼ਰਨ। 

ਬਾਬਾ ਲਹਿਣਾ ਜੀ ਸੈਮਤ ੧੫੮੯ (ਸੈਨ ੧੫੩੨) ਵਿਚ ਸ਼ਰਨ ਆਏ । 

ਆਸਾ ਦੀ ਵਾਰ, ਜਪੁ ਜੀ, ਓਅੰਕਾਰ ਦੀ ਬਾਣੀ ਲਿਖੀ । ਤੁਖਾਰੀ ਰਾਗ 
ਦਾ 'ਬਾਰਹਮਾਹ” ਲਿਖਿਆ। 

ਬਾਣੀ “ਸਿਧ ਗੋਸਟਿ” ਲਿਖੀ। 

ਗੁਰੂ ਅੰਗਦ ਸਾਹਿਬ ਨੂੰ ਗੁਰਿਆਈ ਅੱਸੂ ਸੁਦੀ ੫, ਸੈਮਤ ੧੫੯੬ 
(੨ ਅੱਸੂ ੧੫੯੬, ੨ ਸਤੋਬਰ ਸੈਨ ੧੫੩੯)। 

ਜੋਤੀ ਜੋਤਿ ਸਮਾਏ ਅੱਸੂ ਸੁਦੀ ੧੦, ਸੈਮਤ ੧੫੯੬ (੭ ਅੱਸੂ ਸੈਮਤ 
੧੫੯੬, ੭ ਸਤੋਬਰ ਸੈਨ ੧੫੩੯)। 

ਕੁਲ ਉਮਰ ੭੦ ਸਾਲ, ੪ ਮਹੀਨੇ ਤੇ ਤਕਰੀਬਨ ੧੯ ਦਿਨ । 

੧੨ ਜੀਵਨ ਗੁਰੂ ਨਾਨਕ ਦੇਵ ਜੀ 



ਗੁਰੂ ਨਾਨਕ ਦੇਵ ਜੀ ਦੀ ਬਾਣੀ ਦਾ ਵੇਰਵਾ 
ਸਤਿਗੁਰੂ ਨਾਨਕ ਦੇਵ ਜੀ ਨੇ ਹੇਠ ਲਿਖੇ ੧੯ ਰਾਗਾਂ ਵਿਚ ਬਾਣੀ 

ਲਿਖੀ ਹੈ- 
ਸਿਰੀ ਰਾਗ, ਮਾਝ, ਗਉੜੀ, ਆਸਾ, ਗੂਜਰੀ, ਵਡਹੈਸ, ਸੋਰਠਿ, 

ਧਨਾਸਰੀ, ਤਿਲੰਗ, ਸੂਹੀ, ਬਿਲਾਵਲ, ਰਾਮਕਲੀ, ਮਾਰੂ, ਤੁਖਾਰੀ, ਭੈਰਉ, 
ਬਸਤ, ਸਾਰਗ, ਮਲਾਰ, ਪ੍ਰਭਾਤੀ । 

ਸ਼ਬਦਾਂ, ਅਸ਼ਟਪਦੀਆਂ, ਛੱਤਾਂ ਆਦਿਕ ਦਾ ਹਰੇਕ ਰਾਗ ਅਨੁਸਾਰ 
ਵੇਰਵਾ ਇਉਂ' ਹੈ : 

੧. ਸਿਰੀ ਰਾਗ : ਅਲਾਹਣੀਆਂ ੫ 
ਸ਼ਬਦ ੩੩ _੭.ਸੋਰਠਿ: 
ਅਸ਼ਟਪਦੀਆਂ ੧੮ ਸ਼ਬਦ ੧੨ 
ਪਹਰੇ ੨ ਅਸ਼ਟਪਦੀਆਂ ੪ 

੨. ਮਾਝ : ੮. ਧਨਾਸਰੀ : 

ਅਸ਼ਟਪਦੀ ੧ ਸ਼ਬਦ 

੩. ਗਉੜੀ : ਅਸ਼ਟਪਦੀਆਂ ੨ 
ਸ਼ਬਦ ੨੦ ਛੱਤ = 
ਅਸ਼ਟਪਦੀਆਂ ੧੮ _€੯. ਤਿਲੰਗ 
ਛੱਤ ੨ ਸ਼ਬਦ ੫ 

੪. ਆਸਾ ਅਸ਼ਟਪਦੀ ੧ 

ਸ਼ਬਦ ੪੦ _ ੧੦.ਸੂਹੀ : 
ਅਸ਼ਟਪਦੀਆਂ ੨੨ ਸ਼ਬਦ ੯ 
ਛੰਤ ੫ ਅਸ਼ਟਪਦੀਆਂ ੫ 

੫. ਗੂਜਰੀ ਕੁਚਜੀ, ਸੁਚਜੀ ੨ 

ਸ਼ਬਦ ੨ ਛੱਤ ੫ 
ਅਸ਼ਟਪਦੀਆਂ ੫ _ ੧੧.ਬ਼ਿਲਾਵਲ : 

੬. ਵਡੁਹੌਸ : ਸ਼ਬਦ ੪ 

ਜਿਗ ਤੇ ਅਸ਼ਟਪਦੀਆਂ ੨ 
ਛੱਤ =, ₹ ” 

ਬਾਣੀ ਗੁਰੂ ਨਾਨਕ ਦੇਵ ਜੀ ਰ ੧੩ 



੧੨.ਰਾਮਕਲੀ : ੧੬.ਬਸੈਤ : 
ਸ਼ਬਦ ੧੧ ਸ਼ਬਦ ੧੨ 
ਅਸ਼ਟਪਦੀਆਂ ੯ ਅਸ਼ਟਪਦੀਆਂ ੮? 

੧੩.ਮਾਰੂ : ੧੭.ਸਾਰੰਗ : 
ਸ਼ਬਦ ੧੨ ਸ਼ਬਦ ੩ 
ਅਸ਼ਟਪਦੀਆਂ ੧੧ ਅਸ਼ਟਪਦੀਆਂ ੨ 

ਸੋਲਹੇ ੨੨ ੧੮ .ਮਲਾਰ : 

੧੪.ਤੁਖਾਰੀ : ਸ਼ਬਦ ੯ 
ਛੱਤ ੫ ਅਸ਼ਟਪਦੀਆਂ _. _੫ 
ਬਾਰਹਮਾਹ ੧ _ ੧੯.ਪ੍ਰਭਾਤੀ : 

੧੫.ਭੈਰਉ : ਸ਼ਬਦ ੧੭ 
ਸ਼ਬਦ ੮ ਅਸ਼ਟਪਦੀਆਂ ੭ 

ਸ਼ਬਦ ਆਦਿਕਾਂ ਦਾ ਸਮੁੱਚਾ ਜੋੜ : 

ਸ਼ਬਦ ੨੦੭ ਪਹਰੇ ੨ 
ਅਸ਼ਟਪਦੀਆਂ ੧੧੩ ਅਲਾਹਣੀਆਂ ੫ 
ਸੁਚਜੀ, ਕੁਚਜੀ ੨, ਸੋਲਹੇ ੨੨ 

ਛੱਤ ੨੫ 
ਇਹਨਾਂ ਤੋ' ਛੁਟ ਹੇਠ-ਲਿਖੀਆਂ ਬਾਣੀਆਂ ਭੀ ਗੁਰੂ ਨਾਨਕ ਦੇਵ ਜੀ 

ਦੀਆਂ ਹਨ : 

ਆਸਾ ਪਟੀ ੩੫ ਪਉੜੀਆਂ 
ਬਿਲਾਵਲ ਥਿਤੀ ੨੦ ਪਉੜੀਆਂ 
ਰਾਮਕਲੀ ਓਅੰਕਾਰ ੫੪ ਪਉੜੀਆਂ 

ਸਿਧ ਗੋਸਟਿ ੭੩ ਪਉੜੀਆਂ 

ਜਪੁ ਜੀ ੩੮ ਪਉੜੀਆਂ, 
੨ ਸਲੋਕ 

ਸ਼ਬਦਾਂ ਅਸ਼ਟਪਦੀਆਂ ਤੋਂ ਇਲਾਵਾ ਗੁਰੂ ਨਾਨਕ ਦੇਵ ਜੀ ਦੇ ਰਚੇ 
ਹੋਏ ਸਲੋਕ ਭੀ ਹਨ, ਜੋ ਕੁਝ ਤਾਂ ਵਾਰਾਂ” ਦੀਆਂ ਪਉੜੀਆਂ ਨਾਲ ਗੁਰੁ 
ਅਰਜਨ ਸਾਹਿਬ ਨੋ ਦਰਜ ਕਰ ਦਿੱਤੇ, ਤੇ ਬਾਕੀ ਜੋ ਵਧੇ ਉਹ ਸ੍ਰੀ ਗੁਰੂ 

੧੪ ਬਾਣੀ ਗੁਰੂ ਨਾਨਕ ਦੇਵ ਜੀ 



ਗਰੰਥ ਸਾਹਿਬ ਦੇ ਅਖ਼ੀਰ ਤੇ ਲਿਖ ਦਿੱਤੇ । ਸਾਰੇ ਸਲੋਕਾਂ ਦਾ ਵੇਰਵਾ ਇਉਂ 
ਹੈਂ ? 

੧. ਸਿਰੀ ਰਾਗ ਕੀ ਵਾਰ ਮ: ੪ ਹੀ 
੨. ਮਾਝ ਕੀ ਵਾਰ ਮ: ੧ ੪੬ 

੩. ਆਸਾ ਦੀ ਵਾਰ ਮ: ੧ ੪੪ 

੪. ਬਿਹਾਗੜੇ ਕੀ ਵਾਰ ਮ: ੪ ੫ 

੫. ਵਡਹੋਸ ਕੀ ਵਾਰ ਮ: ੪ ੨ 
੬. ਸੋਰਠਿ ਕੀ ਵਾਰ ਮ: ੪ ੨, 
੭. ਸੂਹੀ ਕੀ ਵਾਰ ਮ: ੩ ੨੧ 
੮. ਬਿਲਾਵਲ ਕੀ ਵਾਰ ਮ: ੪ ੨ 
੯. ਰਾਮਕਲੀ ਕੀ ਵਾਰ ਮ: ੨੩ ੧੯ 

੧੦. ਮਾਰੂ ਕੀ ਵਾਰ ਮ: ੩ ੧੮ 
੧੧. ਸਾਰਗ ਕੀ ਵਾਰ ਮ: ੪ ੨੩ 
੧੨. ਮਲਾਰ ਦੀ ਵਾਰ ਮ: ੧ _੨੪ 

ਜੋੜ _ ੨੨੪ 

ਵਾਰਾਂ ਤੋਂ ਵਧੀਕ ਸਲੋਕ _੩੨ 
ਕੁਲ ਜੋੜ ੨੫੬ 

ਗੁਰੂ ਨਾਨਕ ਦੇਵ ਜੀ ਦੀਆਂ ਲਿਖੀਆਂ ੩ ਵਾਰਾਂ ਹਨ, ਜਿਨ੍ਹਾਂ ਦੀਆਂ 

ਮਾਝ ਕੀ ਵਾਰ ੨੭ 
ਆਸਾ ਦੀ ਵਾਰ ੨੪ 
ਮਲਾਰ ਕੀ ਵਾਰ ੨੭ 

ਜੋੜ ___੭੮ ਪਉੜੀਆਂ 

ਬਾਣੀ ਗੁਰੂ ਨਾਨਕ ਦੇਵ ਜੀ ੧੫ 



ਸਿਧ ਗੋਸਟਿ ਦਾ ਭਾਵ 
ਪਉੜੀ-ਵਾਰ : 

(੧) ਪਹਿਲੀ ਪਉੜੀ “ਮੰਗਲਾਚਰਨ” ਦੀ ਹੈ। ਇਸ ਵਿਚ 'ਸੈਤ ਸਭਾ" 
ਦੀ ਵਡਿਆਈ ਕੀਤੀ ਹੈ ਕਿ ਸਤਸੰਗ” ਦੀ ਬਰਕਤ ਨਾਲ ਪਰਮਾਤਮਾ ਦੀ 
ਪ੍ਰਾਪਤੀ ਹੁੰਦੀ ਹੈ । 

(ਰਹਾਉ) ਦੇਸ-ਦੇਸਾਂਤਰਾਂ ਅਤੇ ਤੀਰਥਾਂ ਤੇ ਭੌਣ ਨਾਲ ਕੋਈ ਲਾਭ 
ਨਹੀਂ ਹੁੰਦਾ। ਸਤਿਗੁਰੂ ਦੇ ਸ਼ਬਦ ਦੀ ਰਾਹੀਂ ਪਰਮਾਤਮਾ ਵਿਚ ਜੁੜਿਆਂ ਹੀ 
ਸੈਸਾਰ-ਸਮੁੰਦਰ ਦੀਆਂ ਵਿਕਾਰ-ਲਹਿਰਾਂ ਤੋਂ ਬਚਾਉ ਹੋ ਸਕਦਾ ਹੈ ਤੇ 
ਆਤਮਕ ਪਵਿਤ੍ਤਾ ਹਾਸਲ ਹੁੰਦੀ ਹੈ। 

(੨, ੩) ਚਰਪਟ ਜੋਗੀ ਵਲੋਂ' ਪ੍ਰਸ਼ਨ-ਤੁਹਾਡਾ ਕੀ ਮਤ ਹੈ ਤੇ ਉਸ 
ਦਾ ਕੀ ਮਨੋਰਥ ਹੈ ? 

ਗੁਰੂ ਨਾਨਕ ਦੇਵ ਜੀ ਦਾ ਉੱਤਰ-ਮੇਰਾ ਮਤ ਹੈ “ਸਤਸੈਗਤ ਦਾ 
ਆਸਰਾ ਲੈ ਕੇ ਪ੍ਰਭੂ ਦਾ ਸਿਮਰਨ ਕਰਨਾ।” ਮਨੁੱਖ ਦੀ ਸਭ ਤੋਂ ਵੱਡੀ 
ਸਿਆਣਪ ਇਹੋ ਹੈ ਕਿ ਗੁਰੂ ਦੇ ਦੱਸੇ ਹੋਏ ਰਾਹ ਤੇ ਤੁਰ ਕੇ ਆਪਣੇ ਆਪ 
ਨੂੰ ਪਛਾਣੇ ਤੇ ਪ੍ਰਭੂ-ਚਰਨਾਂ ਵਿਚ ਜੁੜਿਆ ਰਹੇ । 

(੪, ੫) ਚਰਪਟ ਦਾ ਪ੍ਰਸ਼ਨ-ਸੈਸਾਰ ਇਕ ਐਸੇ ਸਮੁੰਦਰ ਵਰਗਾ ਹੈ 
ਜਿਸ ਵਿਚੋਂ ਪਾਰ ਲੰਘਣਾ ਬਹੁਤ ਔਖਾ ਹੈ। ਤੁਹਾਡੇ ਮਤ-ਅਨੁਸਾਰ ਇਸ 
ਤੋਂ ਪਾਰ ਲੰਘਣ ਦਾ ਕੀ ਤਰੀਕਾ ਹੈ ? 

ਗੁਰੂ ਨਾਨਕ ਸਾਹਿਬ ਦਾ ਉੱਤਰ-ਜੋ ਮਨੁੱਖ ਗੁਰੂ ਦੇ ਸ਼ਬਦ ਦੀ ਰਾਹੀਂ 
ਇਕ ਪਰਮਾਤਮਾ ਨੂੰ ਆਪਣੇ ਮਨ ਵਿਚ ਵਸਾਈ ਰਖਦਾ ਹੈ ਉਹ ਦੁਨਿਆਵੀ 
ਆਸਾਂ ਦੇ ਜਾਲ ਤੋਂ' ਲਾਂਭੇ ਰਹਿੰਦਾ ਹੈ, ਤੇ ਇਸ ਤਰ੍ਹਾਂ ਜਗਤ ਵਿਚ ਕਿਰਤ- 
ਕਾਰ ਕਰਦਾ ਹੋਇਆ ਭੀ ਇਉਂ' ਅਛੋਹ ਰਹਿੰਦਾ ਹੈ ਜਿਵੇਂ ਪਾਣੀ ਵਿਚ ਕੌਲ 
ਫੁੱਲ ਨਹੀਂ ਭਿੱਜਦਾ, ਜਾਂ ਜਿਵੇਂ ਮੁਰਗਾਈ ਦੇ ਖੰਭ ਨਹੀਂ ਭਿੱਜਦੇ । 

(੬) ਚਰਪਟ ਦਾ ਪ੍ਰਸ਼ਨ--ਪਰ, ਇਹ ਕਿਵੇਂ ਪਤਾ ਲੱਗੇ ਕਿ ਗੁਰੂ ਦਾ 
ਦਰ ਲੱਭ ਪਿਆ ਹੈ ? 

੧੬ ਸਿਧ ਗੋਸਟਿ ਵੀਚਾਰ 



ਉੱਤਰ-ਗੁਰੂ ਦੇ ਮਿਲਣ ਦੀ ਨਿਸ਼ਾਨੀ ਹੀ ਇਹ ਹੈ ਕਿ ਚੈਚਲ ਮਨ 
ਚੈਚਲਤਾ ਛੱਡ ਕੇ ਪ੍ਰਭੂ ਦੀ ਯਾਦ ਵਿਚ ਜੁੜਿਆ ਰਹਿੰਦਾ ਹੈ, ਪ੍ਰਭੂ ਦਾ ਨਾਮ 
ਮਨੁੱਖ ਦੀ ਜ਼ਿੰਦਗੀ ਦਾ ਆਸਰਾ ਬਣ ਜਾਂਦਾ ਹੈ । ਉਵ ਇਹ ਪ੍ਾਪਤੀ ਅਕਾਲ 
ਪੁਰਖ ਦੀ ਮਿਹਰ ਨਾਲ ਹੀ ਹੁੰਦੀ ਹੈ । 

(੭, ੮) ਸੋਸਾਰ-ਸਮੁੰਦਰ ਤੋਂ ਅਛੋਹ ਰਹਿਣ ਲਈ ਲੋਹਾਰੀਪਾ ਜੋਗੀ 
ਨੇ ਜੋਗ ਮਤ ਦੀ ਵਿਧੀ ਇਉਂ ਦੱਸੀ-ਦੁਨੀਆ ਦੇ ਧੰਧਿਆਂ ਤੋਂ ਵੱਖਰੇ ਰਹਿਣਾ, 
ਘਰ-ਬਾਰ ਛੱਡ ਕੇ ਰੁੱਖਾਂ ਹੇਠ ਟਿਕਣਾ ਤੇ ਕੈਦ-ਮੂਲ ਖਾ ਕੇ ਗੁਜ਼ਾਰਾ ਕਰਨਾ, 

ਅਤੇ ਤੀਰਥਾਂ ਦਾ ਇਸ਼ਨਾਨ-ਇਸ ਤਰ੍ਹਾਂ ਮਨ ਨੂੰ ਵਿਕਾਰਾਂ ਦੀ ਮੇਲ ਨਹੀਂ 
ਲੱਗਦੀ ਤੇ ਮਨ ਸੁਖੀ ਰਹਿੰਦਾ ਹੈ । 

ਗੁਰੂ ਨਾਨਕ ਦੇਵ ਜੀ ਦਾ ਉੱਤਰ-ਜੋ ਮਨੁੱਖ ਸਤਿਗੁਰੂ ਦੀ ਮਤਿ ਲੈ 
ਕੇ ਪ੍ਭੂ ਦਾ ਨਾਮ ਸਿਮਰਦਾ ਹੈ, ਉਹ ਘਰ-ਬਾਰੀ ਹੁੰਦਾ ਹੋਇਆ ਭੀ ਧੰਧਿਆਂ 
ਵਿਚ ਖਚਿਤ ਨਹੀਂ ਹੈਦਾ, ਉਸ ਦਾ ਮਨ ਸਦਾ ਅਡੋਲ ਰਹਿੰਦਾ ਹੈ, ਕੋਈ 
ਸੈਸਾਰਕ ਚਸਕੇ ਉਸ ਨੂੰ ਪੋਹ ਨਹੀਂ ਸਕਦੇ । 

(੯, ੧੦, ੧੧) ਲੋਹਾਰੀਪਾ ਜੋਗੀ ਆਪਣੇ ਮਤ ਦੀ ਵਡਿਆਈ ਕਰਦਾ 

ਹੈ-ਜੇ ਜੋਗੀਆਂ ਦੇ ਆਈ ਪੰਥ” ਦਾ ਭੇਖ ਧਾਰਿਆ ਜਾਏ, ਮੰਦਾ, ਝੋਲੀ ਤੇ 
ਗੋਦੜੀ ਪਹਿਨੀ ਜਾਏ, ਤਾਂ ਮਨ ਮਾਇਆ ਦੀ ਚੋਟ ਤੋਂ ਬਚ ਸਕਦਾ ਹੈ । 

ਗੁਰੂ ਨਾਨਕ ਦੇਵ ਜੀ ਦਾ ਉੱਤਰ-ਗੁਰੂ ਦੇ ਸ਼ਬਦ ਨੂੰ ਮਨ ਵਿਚ 
ਵਸਾਣਾ ਕੈਨਾਂ ਦੀਆਂ ਮੰਦਾ ਹਨ, ਹਰ ਥਾਂ ਪ੍ਭੂ ਨੂੰ ਵਿਆਪਕ ਜਾਨਣਾ ਗੋਦੜੀ 
ਤੇ ਝੋਲੀ ਹੈ, ਨਾਮ ਦੀ ਬਰਕਤ ਨਾਲ ਸੈਸਾਰਕ ਖ਼ਾਹਸ਼ਾਂ ਵਲੋਂ ਮੁੜੀ ਹੋਈ ਸੁਰਤ 
ਖੱਪਰ ਹੈ, ਸਰੀਰ ਨੂੰ ਵਿਕਾਰਾਂ ਤੋਂ ਪਵਿੱਤਰ ਰੱਖਣਾ ਦੇਭ ਦਾ ਆਸਣ ਹੈ; ਵੱਸ 
ਵਿਚ ਆਇਆ ਹੋਇਆ ਮਨ ਲੰਗੋਟੀ ਹੈ । ਸੋ, ਗੁਰੂ ਦੀ ਸ਼ਰਨ ਪੈ ਕੇ ਪ੍ਰਭੂ 
ਦਾ ਨਾਮ ਹੀ ਸਿਮਰੋ । 

ਨਟ : ਚਰਪਟ ਜੋਗੀ ਨੇ ਦੋ ਪ੍ਰਸ਼ਨ ਕੀਤੇ, ਜੋ ਪਉੜੀ ਨੰ: ੪ ਅਤੇ ੬ 
ਵਿਚ ਦਰਜ ਹਨ । ਲੋਹਾਰੀਪਾ ਜੋਗੀ ਨੇ ਆਪਣੇ ਮਤ ਦੀ ਵਡਿਆਈ ਕਰ 

ਕੇ ਗੁਰੂ ਨਾਨਕ ਦੇਵ ਜੀ ਨੂੰ ਜੋਗ-ਮਤ ਧਾਂਰਨ ਕਰਨ ਦੀ ਪ੍ਰਰਨਾ ਕੀਤੀ । 
ਇਹ ਜ਼ਿਕਰ ਤੇ ਇਸ ਦਾ ਉੱਤਰ ਨੰ: ੯, ੧੦, ੧੧ ਵਿਚ ਹੈ । ਇਸ ਤੋਂ ਅਗਾਂਹ 

ਜੋਗੀਆਂ ਵਲੋਂ ਪ੍ਰਸ਼ਨ ਤੇ ਸਤਿਗੁਰੁ ਜੀ ਵਲੋਂ ਉੱਤਰ ਹਨ, ਪਰ ਕਿਸੇ ਖ਼ਾਸ 

ਜੋਗੀ ਦਾ ਨਾਮ ਨਹੀਂ ਹੈ । 

(੧੨, ੧੩) ਲੋਹਾਰੀਪੇ ਨੋ ਤਾਂ ਜੋਗ ਦੇ ਚਿਹਨ ਧਾਰਨ ਕਰਨ ਲਈ 

ਪ੍ਰੇਰਿਆ ਸੀ, ਪਰ ਸਤਿਗੁਰੂ ਜੀ ਨੇ ਜਵਾਬ ਦਿੱਤਾ ਸੀ ਕਿ ਹਰ ਥਾਂ ਵਿਆਪਕ 
ਪ੍ਭੂ ਨੂੰ ਜਾਣੋ, ਗੁਰੂ ਦੇ ਸ਼ਬਦ ਨੂੰ ਮਨ ਵਿਚ ਵਸਾਉ, ਤੇ ਸੁਰਤਿ ਨੂੰ ਸੈਸਾਰਕ 
ਖ਼ਾਹਸ਼ਾਂ ਵਲੋਂ ਮੋੜੇ । ਇਸੇ ਹੀ ਖ਼ਿਆਲ-ਲੜੀ ਨੂੰ ਜਾਰੀ ਰੱਖ ਕੇ ਹੋਰ ਜੋਗੀਆਂ 
ਨੇ ਪੁੱਛਿਆ ਕਿ ਉਹ ਕੌਣ ਹੈ ਜਿਸ ਨੂੰ ਤੁਸੀ “ਭਰਪੁਰਿ ਰਹਿਆ” ਆਖਦੇ 
ਹੋ, ਤੇ ਉਸ ਵਿਚ ਮਨੋਂ ਤਨੋਂ ਕਿਵੇਂ ਲੀਨ ਹੋ ਕੇ ਮੁਕਤ ਹੋ ਸਕੀਦਾ ਹੈ ।੧੨। 

ਸਤਿਗੁਰੂ ਜੀ ਦਾ ਉੱਤਰ-ਪਰਮਾਤਮਾ ਹਰੇਕ ਸਰੀਰ ਵਿਚ ਵਿਆਪਕ 
ਹੈ; ਗੁਰੂ ਦੇ ਸ਼ਬਦ ਦੀ ਰਾਹੀਂ ਮਨੋਂ ਤਨੋ' ਉਸ ਵਿਚ ਜੁੜ ਕੇ, “ਦੁਨੀਆ ਸਾਗਰ 
ਦੁਤਰੁ” ਤੋਂ ਮੁਕਤ ਹੋ ਜਾਈਦਾ ਹੈ, ਪਰ ਜੋ ਮਠੌੱਖ ਆਪਣੇ ਮਨ ਦੇ ਪਿਛੋਂ 
ਤੁਰਦਾ ਹੈ, ਉਹ ਚਾਹੇ ਮੁੰਦਾ ਖਿੰਥਾ ਆਦਿਕ ਭੀ ਧਾਰੇ, ਫਿਰ ਭੀ ਉਹ ਜਨਮ- 
ਮਰਨ ਦੇ ਗੇੜ ਵਿਚ ਪਿਆ ਰਹਿੰਦਾ ਹੈ ।੧੩। 

(੧੪, ੧੫, ੧੬) ਪ੍ਰਸ਼ਨ-ਇਹ ਜੀਵ ਕਿਵੇਂ ਐਸਾ ਬੱਝਾ ਪਿਆ ਹੈ 
ਕਿ ਸਪਣੀ ਮਾਇਆ ਇਸ ਨੂੰ ਖਾਈ ਜਾ ਰਹੀ ਹੈ, ਤੇ ਇਹ ਅਗੋਂ ਆਪਣੇ 
ਬਚਾਉ ਲਈ ਭੱਜ ਭੀ ਨਹੀਂ ਸਕਦਾ ? 

ਉੱਤਰ-ਮਨੁੱਖ ਖੋਟੀ ਮਤਿ ਦਾ ਸ਼ਿਕਾਰ ਹੋਇਆ ਰਹਿੰਦਾ ਹੈ, ਸਪਣੀ 
ਮਾਇਆ ਇਸ ਨੂੰ ਅੰਦਰੋ-ਅੰਦਰ ਖਾਈ ਜਾਂਦੀ ਹੈ, ਪਰ ਚਸਕਿਆਂ ਵਿਚੋਂ ਇਸ 
ਦਾ ਨਿਕਲਣ ਨੂੰ ਜੀਅ ਨਹੀਂ ਕਰਦਾ; ਚਸਕਿਆਂ ਦਾ ਇਹ ਹਨੇਰਾ ਇਸ ਨੂੰ 
ਚੌਗਾ ਲਗਦਾ ਹੈ । ਜੋ ਮਨੁੱਖ ਗੁਰੂ ਦੇ ਦੱਸੇ ਰਸਤੇ ਤੇ ਤੁਰਦਾ ਹੈ ਉਸ ਦਾ 
ਮਨ ਚਸਕਿਆਂ ਤੋਂ ਉੱਚਾ ਹੋ ਕੇ ਇਕ ਐਸੀ ਅਵਸਥਾ ਉਤੇ ਅੱਪੜਦਾ ਹੈ 
ਜਿਥੇ ਮਾਇਆ ਵਾਲੀ ਭਟਕਣ ਪੋਹ ਨਹੀਂ ਸਕਦੀ, ਜਿਥੇ ਮਾਇਆ ਦੇ 
ਫੁਰਨਿਆਂ ਵਲੋਂ, ਮਾਨੋ, ਸੈਵ ਹੋ ਜਾਂਦੀ ਹੈ । ਘਰ ਤਿਆਗ ਕੇ ਕਿਸੇ ਗੁਫ਼ਾ 
ਵਿਚ ਸਮਾਧੀ ਲਾਣ ਦੇ ਥਾਂ ਅਸੀ ਗ੍ਰਿਹਸਤ ਵਿਚ ਰਹਿੰਦੇ ਹੀ ਉਸ ਸਹਜ- 
ਗੁਫ਼ਾ ਵਿਚ ਬੈਠ ਕੋ ਸੈਨ-ਸਮਾਧੀ ਲਾਂਦੇ ਹਾਂ ।੧੫,੧੬। 

(੧੭, ੧੮) ਪ੍ਰਸ਼ਨ-ਜਦੋਂ ਸੁਮੇਰ ਪਰਬਤ ਤੇ ਤੁਸੀ ਸਾਨੂੰ ਮਿਲੇ ਸੀ, 
ਤਦੋਂ ਤਾਂ ਤੁਸਾਂ ਭੀ ਉਦਾਸੀ ਭੇਖ ਧਾਰਿਆ ਹੋਇਆ ਸੀ । ਜੇ “ਹਾਟੀ ਬਾਂਟੀ' 
ਨੂੰ ਤਿਆਗਣਾ ਨਹੀਂ ਹੈ, ਤਾਂ ਤੁਸਾਂ ਘਰ ਕਿਉਂ ਛੱਡਿਆ ਸੀ ? ਇਸ ਸੈਸਾਰ- 
ਸਾਗਰ ਤੋਂ ਪਾਰ ਲੰਘਣ ਲਈ ਆਪਣੇ ਸਿੱਖਾਂ ਨੂੰ ਕਿਹੜਾ ਰਸਤਾ ਦੱਸਦੇ ਹੋ ? 
।੧੭। 

ਉੱਤਰ--ਅਸੀ ਤਾਂ ਤਦੋਂ ਗੁਰਮੁਖਾਂ ਨੂੰ ਲੱਭਣ ਵਾਸਤੇ ਘਰੋਂ ਨਿਕਲੇ 
ਸਾਂ । “ਦੁੱਤਰ ਸਾਗਰ” ਤੋਂ ਪਾਰ ਲੰਘਣ ਲਈ ਗਿ੍‌ਹਸਤ ਤਿਆਗਣ ਦੀ ਲੋੜ 

ਨਹੀਂ । ਮਨੁੱਖ ਗੁਰੂ ਦੇ ਸਨਮੁਖ ਹੋ ਕੇ ਪ੍ਰਭੂ ਦਾ ਨਾਮ ਸਿਮਰਿਆਂ ਵਿਕਾਰਾਂ 
ਤੋਂ ਬਚ ਸਕਦਾ ਹੈ ।੧੮। 

(੧੯,੨੦) ਪ੍ਰਸ਼ਨ-ਦੁਨੀਆ ਵਿਚ ਰਹਿ ਕੇ ਮਾਇਆ ਦੇ ਪ੍ਰਭਾਵ ਤੋਂ 
ਬਚਣਾ ਇਉਂ ਹੀ ਬੜਾ ਔਖਾ ਹੈ ਜਿਵੇਂ ਕੋਈ ਮਨੁੱਖ ਦੇਦਾਂ ਤੋਂ ਬਿਨਾ ਲੋਹਾ 
ਚੱਬਣ ਦੀ ਕੋਸ਼ਿਸ਼ ਕਰੇ ।ਹੇ ਨਾਨਕ ! ਤੂੰ ਆਪਣੀ ਜ਼ਿੰਦਗੀ ਕਿਵੇਂ ਪਲਟ ਲਈ ? 
ਮਨ ਦੀਆਂ ਆਸਾਂ ਤੇ ਮਨ ਦੇ ਫੁਰਨੇ ਤੂੰ ਕਿਵੇਂ ਮੁਕਾ ਲਏ ? ਰੱਬੀ ਪ੍ਰਕਾਸ਼ 
ਤੈਨੂੰ ਕਿਵੇਂ ਮਿਲ ਪਿਆ ? ।੧੯। 

ਉੱਤਰ--ਮਾਇਆ ਦੀ ਚੋਟ ਤੋਂ ਬਚਣਾ ਹੈ ਤਾਂ ਲੋਹਾ ਚੱਬਣ ਸਮਾਲ 
ਬੜਾ ਔਖਾ; ਪਰ ਮੈਂ ਜਿਉਂ ਜਿਉਂ ਗੁਰੂ ਦੀ ਸਿੱਖਿਆ ਤੇ ਤੁਰਿਆ, ਮੇਰੇ ਮਨ 
ਦੀ ਭਟਕਣਾ ਮੁੱਕਦੀ ਗਈ । ਜਿਉਂ ਜਿਉਂ ਮੈਨੂੰ ਪ੍ਰਭੂ ਵਿਚ ਜੁੜਨ ਦਾ ਆਨੰਦ 
ਆਇਆ, ਮੇਰਾ ਮਨ ਪਰਚਦਾ ਗਿਆ । ਗੁਰੂ ਦੇ ਸ਼ਬਦ ਦੀ ਬਰਕਤ ਨਾਲ 
ਮੇਰੇ ਮਨ ਦੇ ਫੁਰਨੇ ਤੇ ਦੁਨੀਆ ਵਾਲੀਆਂ ਆਸਾਂ ਮੁੱਕਦੀਆਂ ਗਈਆਂ । ਮੈਨੂੰ 
ਰੱਬੀ ਪ੍ਰਕਾਸ਼ ਲੱਭ ਪਿਆ ਤੇ ਮਾਇਆ ਮੇਰੇ ਨੇੜੇ ਨਾ ਢੁਕ ਸਕੀ । ਇਹ ਸਭ 
ਪ੍ਰਭੂ ਦੀ ਆਪਣੀ ਮਿਹਰ ਸੀ ।੨੦। 

ਨਟ : ਧਰਮ ਨਾਲ ਸੈਬੈਧ ਰੱਖਣ ਵਾਲੇ ਲੋਕਾਂ ਦਾ ਇਹ ਸੁਭਾਉ ਹੀ 
ਬਣ ਗਿਆ ਹੈ ਕਿ ਉਹ ਸ੍ਰਿਸ਼ਟੀ ਦੀ ਉਤਪੱਤੀ ਬਾਰੇ ਪ੍ਰਸ਼ਨ ਭੀ ਧਰਮ ਵਿਚੋਂ 
ਹੀ ਹੱਲ ਕਰਨਾ ਚਾਹੁੰਦੇ ਹਨ । ਜੋਗੀਆਂ ਨੇ ਭੀ ਹੁਣ ਗੁਰੂ ਸਾਹਿਬ ਪਾਸੋਂ ਅਜਿਹੇ 
ਸਵਾਲ ਹੀ ਪੁੱਛਣੇ ਸ਼ੁਰੂ ਕਰ ਦਿੱਤੇ । 

(੨੧,੨੨,੨੩) ਪ੍ਸ਼ਨ-ਸਿ੍‌ਿਸ਼ਟੀ ਦੀ ਉਤਪੱਤੀ ਬਾਰੇ ਤੁਹਾਡਾ ਕੀ 
ਵੀਚਾਰ ਹੈ ? ਜਦੋਂ ਜਗਤ ਨਹੀਂ ਹੁੰਦਾ, ਤਦੋਂ ਨਿਰਗੁਣ-ਰੂਪ ਪ੍ਰਭੂ ਕਿਥੇ 
ਟਿਕਿਆ ਰਹਿੰਦਾ ਹੈ ? ਇਹ ਜੀਵ ਕਿਥੋਂ ਆਉਂਦਾ ਹੈ ? ਕਿਥੇ ਚਲਾ ਜਾਂਦਾ ਹੈ ? 

ਨੋਟ : ਇਹਨਾਂ ਪ੍ਰਸ਼ਨਾਂ ਦੇ ਨਾਲ ਹੋਰ ਸਾਧਾਰਨ ਪ੍ਰਸ਼ਨ ਭੀ ਜੋਗੀਆਂ 
ਨੇ ਪੁੱਛੇ-ਗਿਆਨ ਪ੍ਰਾਪਤ ਕਰਨ ਦਾ ਕੀ ਸਾਧਨ ਹੈ ? ਮੰਤ ਦਾ ਡਰ ਕਿਵੇਂ 
ਦੂਰ ਹੋ ਸਕਦਾ ਹੈ ? ਕਾਮਾਦਿਕ ਵੈਰੀਆਂ ਨੂੰ ਕਿਵੇਂ ਜਿੱਤੀਦਾ ਹੈ ? 

ਲਟ: ਪਉੜੀ ਨੰ: ੨੧ ਅਤੇ ੨੨ ਵਿਚ ਛੇ ਛੇ ਤੁਕਾਂ ਹਨ । ਦੋਹਾਂ 

ਪਉੜੀਆਂ ਦੀਆਂ ਪਹਿਲੀਆਂ ਚਾਰ ਚਾਰ ਤੁਕਾਂ ਵਿਚ ਜੋਗੀਆਂ ਵਲੋਂ ਪ੍ਰਸ਼ਨ 
ਹਨ, ਤੇ ਅਖ਼ੀਰਲੀਆਂ ਦੋ ਦੋ ਤੁਕਾਂ ਵਿਚ ਸਤਿਗੁਰੂ ਜੀ ਵਲੋਂ ਸਾਧਾਰਨ ਜਿਹਾ 

ਉੱਤਰ ਹੈ, ਫਿਰ ਪਉੜੀ ਨੰ: ੨੩ ਵਿਚ ਵਿਸਥਾਰ ਨਾਲ ਉੱਤਰ ਦਿੱਤਾ 
ਗਿਆ ਹੈ । 

ਉੱਤਰ--ਸਿ੍‌ਸ਼ਟੀ ਦੀ ਉਤਪੱਤੀ ਦੀ ਵੀਚਾਰ ਤਾਂ ਹੈਰਾਨੀ ਹੀ ਹੈਰਾਨੀ 
ਪੈਦਾ ਕਰਦੀ ਹੈ, ਕੋਈ ਭੀ ਇਸ ਬਾਰੇ ਕੁਝ ਦੱਸ ਨਹੀਂ ਸਕਦਾ । ਜਦੋਂ ਜਗਤ 
ਨਹੀਂ ਸੀ ਤਦੋਂ ਪਰਮਾਤਮਾ ਆਪਣੇ ਆਪ ਵਿਚ ਟਿਕਿਆ ਹੋਇਆ ਸੀ । 
ਜਗਤ-ਰਚਨਾ ਹੋ ਜਾਣ ਤੇ ਇਹ ਜੀਵ ਪ੍ਰਭੂ ਦੇ ਹੁਕਮ ਵਿਚ ਹੀ ਇਥੇ ਆਉਂਦਾ 
ਹੈ ਤੇ ਹੁਕਮ ਅਨੁਸਾਰ ਹੀ ਇਥੋਂ ਤੁਰ ਪੈਂਦਾ ਹੈ । 

ਹੋਰ ਪ੍ਰਸ਼ਨਾਂ ਦੇ ਉੱਤਰ--ਗਿਆਨ ਪਾਪਤ ਕਰਨ ਦਾ ਅਸਲ ਸਾਧਨ 
ਇਹ ਹੈ ਕਿ ਮਨੁੱਖ ਸਤਿਗੁਰੂ ਦੀ ਸ਼ਰਨ ਪਏ । ਸਤਿਗੁਰੁ ਦੇ ਸ਼ਬਦ ਦੀ ਰਾਹੀਂ 
ਹੀ ਅਦ੍ਰਿਸ਼ਟ ਪਰ੍ਭੂ ਵਿਚ ਲੀਨ ਹੋ ਸਕੀਦਾ ਹੈ, ਕਾਮਾਦਿਕ ਵੈਰੀਆਂ ਨੂੰ ਜਿੱਤ 
ਲਈਦਾ ਹੈ, ਤੇ ਮੌਤ ਦਾ ਡਰ ਪੋਹ ਨਹੀਂ ਸਕਦਾ । 

ਨਟ : ਇਸ ਤੋਂ ਅਗਾਂਹ ਪਉੜੀ ਨੰ: ੪੨ ਤਕ ਪ੍ਰਸ਼ਨ ਉੱਤਰ ਨਹੀਂ 
ਹਨ । ਸਤਿਗੁਰੂ ਜੀ ਆਪ ਹੀ ਆਪਣੇ ਮਤਿ ਦੀ ਵਿਆਖਿਆ ਕਰਦੇ ਹਨ । 

(੨੪) ਗੁਰ-ਸ਼ਬਦ ਦੀ ਬਰਕਤ ਨਾਲ ਮਨੁੱਖ ਨੂੰ ਯਕੀਨ ਬਣਦਾ ਹੈ 
ਕਿ ਇਹ ਸਾਰਾ ਜਗਤ-ਪਸਾਰਾ ਪੂ ਨੇ ਆਪਣੇ ਆਪ ਤੋਂ ਬਣਾਇਆ ਹੈ । 
ਇਸ ਉੱਚੀ ਆਤਮਕ ਅਵਸਥਾ ਤੇ ਅੱਪੜ ਕੇ ਉਹ ਮਨੁੱਖ ਸਭ ਜੀਵਾਂ ਵਿਚ 
ਉਸ ਜੋਤਿ ਨੂੰ ਵੇਖਦਾ ਹੈ ਜੋ ਉਸ ਦੇ ਆਪਣੇ ਅੰਦਰ ਹੈ, ਸਭ ਜੀਵਾਂ ਨਾਲ 
ਦਇਆ-ਪ੍ਰੇਮ ਦਾ ਵਰਤਾਵ ਵਰਤਦਾ ਹੈ, ਤੇ ਉਸਦਾ ਆਪਣਾ ਹਿਰਦਾ-ਕੋਵਲ 
ਖਿੜਿਆ ਰਹਿੰਦਾ ਹੈ । ਬੱਸ ! ਇਹੀ ਹੈ ਅਸਲ ਜੋਗੀ । 

(੨੫) ਗੁਰ-ਸ਼ਬਦ ਵਿਚ ਟਿਕਿਆ ਰਹਿਣ ਵਾਲਾ ਮਨੁੱਖ ਸਦਾ ਪੁਭੂ 
ਵਿਚ ਜੁੜਿਆ ਰਹਿੰਦਾ ਹੈ । ਪਰ ਆਪਣੇ ਮਨ ਦੇ ਪਿਛੇ ਤੁਰਨ ਵਾਲਾ ਮਨੁੱਖ 
ਸਦਾ ਭਟਕਣਾ ਵਿਚ ਪਿਆ ਰਹਿੰਦਾ ਹੈ, ਨਾਮ ਵਿਸਾਰਨ ਕਰਕੇ ਉਸ ਨੂੰ ਸਦਾ 
ਹਉਮੈ ਦੀ ਪੀੜ ਸਤਾਂਦੀ ਹੈ । ਇਸ ਤੋਂ ਖ਼ਲਾਸੀ ਹਾਸਲ ਕਰਨ ਦਾ ਇਕੋ- 
ਇਕ ਗੁਰ-ਸ਼ਬਦ ਹੀ ਵਸੀਲਾ ਹੈ । 

(੨੬) ਆਪਣੇ ਮਨ ਦੇ ਪਿੱਛੇ ਤੁਰਨ ਵਾਲਾ ਬੋਦਾ ਕਈ ਕਿਸਮਾਂ ਦੇ 
ਵਿਕਾਰਾਂ ਵਾਲੇ ਭੈੜੇ ਰਸਤੇ ਪਿਆ ਰਹਿੰਦਾ ਹੈ, ਮੂੰਹੋਂ ਭੀ ਜਦੋਂ ਬੋਲਦਾ ਹੈ, 
ਦੁਰਬਚਨ ਹੀ ਬੋਲਦਾ ਹੈ । ਇਸ ਤਰ੍ਹਾਂ ਉਹ ਸਦਾ ਘਾਟੇ ਵਾਲੇ ਰਾਹੇ ਹੀ 
ਤੁਰਦਾ ਹੈ । 

(੨੭) ਗੁਰੂ ਦੇ ਦੱਸੇ ਹੋਏ ਰਾਹ ਤੇ ਤੁਰਨ ਵਾਲਾ ਮਨੁੱਖ ਗੁਰੂ-ਸ਼ਬਦ 
ਦੀ ਸਹਾਇਤਾ ਨਾਲ ਆਪਣੇ ਇਸ ਅਮੋੜ ਮਨ ਨੂੰ ਸੁਧਾਰਦਾ ਹੈ, ਪ੍ਰਭੂ ਦੀ 
ਸਿਫ਼ਤਿ-ਸਾਲਾਹ ਦੁਆਰਾ ਉੱਚਾ ਆਤਮਕ ਜੀਵਨ ਬਣਾ ਕੇ ਪ੍ਰਭੂ ਵਿਚ ਹੀ 

੨੦ ਸਿਧ ਗੋਸਟਿ ਵੀਚਾਰ 



ਇੱਕ-ਰੂਪ ਹੋ ਜਾਂਦਾ ਹੈ। 
(੨੮) ਗੁਰੂ ਦੇ ਸਨਮੁਖ ਹੋ ਕੇ ਮਨੁੱਖ ਜਿਉਂ ਜਿਉਂ ਗੁਰ-ਸ਼ਬਦ ਵਿਚ 

ਜੁੜਦਾ ਹੈ, ਇਸ ਦੀ ਸਮਝ ਉੱਚੀ ਹੁੰਦੀ ਜਾਂਦੀ ਹੈ, ਆਪਣੇ ਆਤਮਾ ਦੀ 
ਇਸ ਨੂੰ ਸੂਝ ਪੈ ਜਾਂਦੀ ਹੈ ਤੇ ਸੈਸਾਰ ਦੇ ਵਿਕਾਰਾਂ ਤੋਂ ਬਚ ਕੇ ਜੀਊਣ ਦੀ 
ਜਾਚ ਆ ਜਾਂਦੀ ਹੈ। 

ਰ (੨੯) ਗੁਰਮੁਖ ਮਨੁੱਖ ਘਰ-ਬਾਰੀ ਹੁੰਦਾ ਹੋਇਆ ਭੀ ਜ਼ਿੰਦਗੀ ਦੀ 
ਬਾਜ਼ੀ ਵਿਚ ਪੁੱਗ ਜਾਂਦਾ ਹੈ, ਕਿਉਂਕਿ ਸ਼ਬਦ ਦੀ ਸਹਾਇਤਾ ਨਾਲ ਉਹ ਪ੍ਰਭੂ 
ਦੀ ਪ੍ਰਮਾ-ਭਗਤੀ ਕਰਦਾ ਹੈ ਤੇ ਸ਼ੁੱਧ ਆਚਰਨ ਵਾਲਾ ਬਣਦਾ ਹੈ, ਉਸ ਦੇ 
ਅੰਦਰ ਹਉਮੈ (ਖ਼ੁਦਗ਼ਰਜ਼ੀ) ਨਹੀਂ ਰਹਿੰਦੀ । 

(੩੦) ਪਰਮਾਤਮਾ ਨੇ ਇਹ ਜਗਤ ਬਣਾਇਆ ਹੀ ਇਸ ਵਾਸਤੇ ਹੈ 
ਕਿ ਇਸ ਵਿਚ ਮਨੁੱਖ ਸਤਿਗੁਰੂ ਦੇ ਸ਼ਬਦ ਦੀ ਰਾਹੀਂ ਪ੍ਰਭੂ ਨਾਲ ਪਿਆਰ 
ਜੋੜ ਕੇ ਗੁਰਮੁਖ ਬਣਨ, ਤੇ ਇਥੋਂ ਇੱਜ਼ਤ ਖੱਟ ਕੇ ਜਾਣ । 

(੩੧) ਗੁਰੂ ਦੇ ਸਨਮੁਖ ਹੋ ਕੇ ਮਨੁੱਖ ਨੂੰ ਇਹ ਸਮਝ ਆ ਜਾਂਦੀ ਹੈ 
ਕਿ ਇਥੇ ਗੁਣ ਗੁਹਿਣ ਕਰਨੇ ਹਨ ਅਤੇ ਵਿਕਾਰ ਤਿਆਗਣੇ ਹਨ; ਗੁਰਮੁਖ 
ਨੂੰ ਕਿਸੇ ਰਿੱਧੀ ਸਿੱਧੀ ਦੀ ਚਾਹ ਨਹੀਂ ਰਹਿ ਜਾਂਦੀ । 

(੩੨, ੩੩, ੩੪) ਜਿਉਂ ਜਿਉਂ ਮਨੁੱਖ ਪ੍ਰਭੂ ਦੀ ਯਾਦ ਵਿਚ ਜੁੜਦਾ 
ਹੈ, ਇਸ ਦੀ ਹਉਮੈ (ਖ਼ੁਦਗ਼ਰਜ਼ੀ) ਦੂਰ ਹੁੰਦੀ ਹੈ, ਤੇ ਸਾਰੀ ਸ੍ਰਿਸ਼ਟੀ ਹੀ ਇਸ 
ਨੂੰ ਆਪਣੀ ਜਾਪਦੀ ਹੈ। ਪਰਮਾਤਮਾ ਨਾਲ ਮਿਲਾਪ ਦਾ ਵਸੀਲਾ ਹੀ ਇਹ 
ਹੈ ਕਿ ਉਸ ਦੀ ਯਾਦ ਵਿਚ ਜੁੜੀਏ, ਕਿਉਂਕਿ ਨਾਮ-ਸਿਮਰਨ ਵਿਚ ਜੁੜਿਆਂ 
ਹੀ ਪ੍ਰਭੂ ਦੇ ਗੁਣਾਂ ਨਾਲ ਜਾਣ-ਪਛਾਣ ਤੇ ਸਾਂਝ ਬਣਦੀ ਹੈ। ਪਰ ਨਾਮ ਦੀ 
ਇਹ ਦਾਤਿ ਸਿਰਫ਼ ਗੁਰੂ ਪਾਸੋਂ ਮਿਲਦੀ ਹੈ। ਕੋਈ ਆਪਣੇ ਆਪ ਨੂੰ ਜੋਗੀ 
ਅਖਵਾਏ ਚਾਹੇ ਸੈਨਿਆਸੀ, ਜੋ ਗੁਰੂ ਦੇ ਸ਼ਬਦ ਵਿਚ ਨਹੀਂ ਜੁੜਿਆ, ਉਹ 
ਮਾਇਆ-ਜਾਲ ਵਿਚ ਹੀ ਫਸਿਆ ਰਿਹਾ । 

(੩੫) ਗੁਰੂ ਦੇ ਸਨਮੁਖ ਰਹਿ ਕੇ ਮਨੁੱਖ ਜਿਉਂ ਜਿਉਂ ਪ੍ਰਭੂ ਵਿਚ ਸੁਰਤ 
ਜੋੜਦਾ ਹੈ, ਉਸ ਦਾ ਮਨ ਪ੍ਰਭੂ ਦੀ ਯਾਦ ਵਿਚ ਗਿੱਝ ਜਾਂਦਾ ਹੈ, ਤੇ ਵਿਕਾਰਾਂ 
ਦੀ ਸੱਟ ਨਹੀਂ ਖਾਂਦਾ । 

(੩੬) ਆਪਣੇ ਆਪ ਨੂੰ ਗੁਰੂ ਦੇ ਹਵਾਲੇ ਕੀਤਿਆਂ ਹੀ ਮਨੁੱਖ ਦਾ 
ਮਨ ਨਾਮ ਵਿਚ ਅਡੋਲ ਰਹਿ ਸਕਦਾ ਹੈ। ਆਪਾ ਗੁਰੂ ਦੇ ਅਰਪਨ ਕਰਨਾ 

ਹੀ ਅਸਲ ਦਾਨ ਹੈ, ਗੁਰ-ਤੀਰਥ ਵਿਚ ਚੁੱਭੀ ਲਾਉਣੀ ਹੀ ਅਸਲ ਤੀਰਥ- 
ਇਸ਼ਨਾਨ ਹੈ । ਅਜਿਹਾ ਮਨੁੱਖ ਹੋਰਨਾਂ ਨੂੰ ਭੀ ਪ੍ਰ ਭੂ-ਚਰਨਾਂ ਵਿਚ ਜੋੜਦਾ ਹੈ। 

(੩੭) ਗੁਰੂ ਦੇ ਹੁਕਮ ਵਿਚ ਤੁਰਨਾ ਹੀ ਸਭ ਧਰਮ-ਪੁਸਤਕਾਂ ਦਾ 
ਗਿਆਨ ਹੈ। ਗੁਰੂ ਦੇ ਹੁਕਮ ਵਿਚ ਤੁਰ ਕੇ ਮਨੁੱਖ ਪਰਮਾਤਮਾ ਦੀ ਸਰਬ- 
ਵਿਆਪਕਤਾ ਦਾ ਭੇਤ ਸਮਝ ਲੈਂਦਾ ਹੈ। ਇਸ ਵਾਸਤੇ ਉਹ ਦੂਜਿਆਂ ਨਾਲ 
ਕਦ ਅ-ਕਾਗੀਪੰਘਇ=ੀ-ਅਉਰਅ ਪਾਪੀ (ਉਪਲਗ 
ਹੀ ਉਸੇ ਨੇ ਹੈ (ਰੱਬ ਨਾਲ ਡੂੰਘੀ ਸਾਂਝ ਪਾਈ ਹੀ ਉਸੇ ਨੇ ਹੈ) ਜੋ ਗੁਰੂ 
ਹੁਕਮ ਵਿਚ ਤੁਰਿਆ ਹੈ। 

(੩੮) ਜਿਤਨਾ ਚਿਰ ਮਨੁੱਖ ਗੁਰੂ ਦੇ ਦੱਸੇ ਰਸਤੇ ਉਤੇ ਨਹੀਂ ਤੁਰਦਾ, 
ਇਸ ਦਾ ਮਨ ਮਾਇਆ ਦੇ ਮੋਹ (ਲਾਲਚ) ਦੀਆਂ ਸੱਟਾਂ ਖਾਂਦਾ ਰਹਿੰਦਾ ਹੈ, 
ਕੋਈ ਭੀ ਹੋਰ ਘਾਲ-ਕਮਾਈ ਮਨੁੱਖ ਨੂੰ ਇਸ ਮਾਰ ਤੋਂ ਬਚਾ ਨਹੀਂ ਸਕਦੀ । 

(੩੯) ਜਿਸ ਮਨੁੱਖ ਨੂੰ ਸਤਿਗੁਰੂ ਮਿਲ ਪੈਂਦਾ ਹੈ ਉਹ ਆਪਣੇ ਤਨ 
ਨੂੰ ਸੋਹਣੀ ਜਿਹੀ ਹੱਟੀ ਤੇ ਮਨ ਨੂੰ ਵਪਾਰੀ ਬਣਾ ਕੇ ਮਾਇਆ ਦੇ ਮੋਹ ਵਲੋਂ 
ਅਡੋਲ ਰਹਿ ਕੇ ਨਾਮ ਦਾ ਵਣਜ ਵਣਜਦਾ ਹੈ, ਇਸ ਤਰ੍ਹਾਂ ਮਾਇਆ ਦੇ ਬੈਧਨਾਂ 
ਤੋਂ ਖ਼ਲਾਸੀ ਪਾ ਕੇ ਉਹ ਸੈਸਾਜ਼ ਰੂਪ “ਦੁੱਤਰ ਸਾਗਰ” ਤੋ' ਪਾਰ ਲੰਘ ਜਾਂਦਾ ਹੈ। 

(੪੦) ਜਿਵੇਂ ਰਾਵਣ ਸੀਤਾ ਜੀ ਨੂੰ ਸਮੁੰਦਰੋਂ ਪਾਰ ਲੰਕਾ ਵਿਚ ਲੈ ਗਿਆ 
ਸੀ, ਸੀ ਰਾਮ ਚੰਦ ਜੀ ਨੇ ਸਮੁੰਦਰ ਉਤੇ ਪੁਲ ਬੱਧਾ, ਦੈਂਤਾਂ ਨੂੰ ਮਾਰਿਆ, 
ਲੈਕਾ ਲੁੱਟੀ ਤੇ ਸੀਤਾ ਜੀ ਨੂੰ ਛੁਡਾ ਕੇ ਲਿਆਂਦਾ । ਘਰ ਦੇ ਭੇਤੀ ਭਭੀਖਣ 
ਦੇ ਦੱਸੇ ਹੋਏ ਭੇਤ ਨੇ ਇਸ ਸਾਰੀ ਮੁਹਿੰਮ ਵਿਚ ਬੜੀ ਸਹਾਇਤਾ ਦਿੱਤੀ । 

ਇਸੇ ਤਰ੍ਹਾਂ ਮਾਇਆ-ਵੇੜ੍ਹੋ ਮਨ ਨੇ ਜੀਵ-ਇਸਤੀ ਨੂੰ ਪ੍ਰਭੂ-ਪਤੀ ਤੋਂ 
ਵਿਛੋੜ ਦਿੱਤਾ ਹੋਇਆ ਹੈ। ਦੋਹਾਂ ਦੇ ਵਿਚਕਾਰ ਸੈਸਾਰ-ਸਮੁੰਦਰ ਦੀ ਵਿੱਥ 
ਬਣੀ ਪਈ ਹੈ। ਪਰਮਾਤਮਾ ਨੇ ਜਗਤ ਵਿਚ ਗੁਰੂ ਘੱਲਿਆ । ਗੁਰੂ, ਮਾਨੋ, 
ਪੁਲ ਬਣ ਗਿਆ । ਜਿਸ ਜੀਵ-ਇਸਤੀ ਨੂੰ ਗੁਰੂ ਮਿਲਿਆ, ਉਸ ਦੀ ਪ੍ਰਭੂ- 
ਪਤੀ ਨਾਲੋਂ' ਵਿੱਥ ਮਿਟ ਗਈ । ਗੁਰੂ ਨੇ ਘਰ ਦਾ ਭੇਤ ਸਮਝਾਇਆ ਕਿ ਕਿਵੇਂ 
ਮਨ ਵਿਕਾਰਾਂ ਵਿਚ ਫਸਾਂਦਾ ਹੈ। ਸੋ ਗੁਰੂ-ਸ਼ਰਨ ਆ ਕੇ ਲੱਖਾਂ ਪੱਥਰ-ਦਿਲ 
ਜੀਵ ਸੈਸਾਰ-ਸਮੁੰਦਰ ਤੋਂ ਪਾਰ ਲੰਘਦੇ ਹਨ। 

(੪੧) ਜੋ ਮਨੁੱਖ ਗੁਰੂ ਦੇ ਸਨਮੁਖ ਰਹਿੰਦਾ ਹੈ ਉਹ ਖੋਟੇ ਤੇ ਖਰੇ ਕੈਮਾਂ 
ਦਾ ਭੇਤੀ ਹੋ ਜਾਂਦਾ ਹੈ, ਇਸ ਵਾਸਤੇ ਉਹ ਖੋਟੇ ਕੰਮਾਂ ਵਿਚ ਫਸਦਾ ਨਹੀਂ, 

ਪ੍ਰਭੂ ਦੀ ਸਿਫ਼ਤਿ-ਸਾਲਾਹ ਵਿਚ ਉਸ ਦੀ ਸੁਰਤ ਟਿਕੀ ਰਹਿੰਦੀ ਹੈ, ਜਿਸ 
ਦੀ ਬਰਕਤ ਦਾ ਸਦਕਾ ਕੋਈ ਵਿਕਾਰ ਉਸ ਦੇ ਜੀਵਨ-ਸਫ਼ਰ ਵਿਚ ਰਕਾਵਟ 
ਨਹੀਂ ਪਾ ਸਕਦਾ । ਰ 

(੪੨) ਹਉਮੇ ਅਤੇ ਹਰਿ-ਨਾਮ ਇਕੱਠੇ ਨਹੀਂ ਰਹਿ ਸਕਦੇ । ਜੋ ਮਨੁੱਖ 
ਸਤਿਗੁਰੂ ਦੀ ਸ਼ਰਨ ਪੈਂਦਾ ਹੈ, ਉਹ ਗੁਰ-ਸ਼ਬਦ ਵਿਚ ਮਨ ਜੋੜ ਕੇ ਆਪਣੇ 
ਅੰਦਰੇਂ ਹਉਮੈ (ਖ਼ੁਦ-ਗ਼ਰਜ਼ੀ) ਦੂਰ ਕਰ ਲੈਂਦਾ ਹੈ, ਸਿਫ਼ਤਿ-ਸਾਲਾਹ ਦੀ 
ਬਰਕਤ ਨਾਲ ਉਸ ਨੂੰ ਸਾਰੇ ਸੈਸਾਰ ਵਿਚ ਹੀ ਪਰਮਾਤਮਾ ਦੀ ਜੋਤਿ ਦਿੱਸਦੀ ਹੈ । 

ਨੋਟ: ਇਸ ਤੋਂ ਅਗਾਂਹ ਫਿਰ ਪ੍ਰਸ਼ਨ-ਉੱਤਰ ਚੱਲ ਪੈਂਦੇ ਹਨ । 

(੪੩, ੪੪) ਪ੍ਰਸ਼ਨ-ਮਨੁੱਖ ਕਿਸ ਆਸਰੇ ਜੀਉਂਦਾ ਰਹਿ ਸਕਦਾ ਹੈ ? 
ਮਨੁੱਖ ਕਿਸ ਦੀ ਸਿੱਖਿਆ ਉਤੇ ਤੁਰੇ ਕਿ “ਦੁੱਤਰ ਸਾਗਰ” ਦੁਨੀਆ ਵਿਚ 
ਰਹਿੰਦਾ ਹੋਇਆ ਭੀ ਮਾਇਆ ਦੇ ਮੋਹ ਤੋਂ ਨਿਰਲੇਪ ਰਹਿ ਸਕੇ ? 

ਉੱਤਰ--ਜੀਵਨ ਸੁਆਸਾਂ ਦੇ ਆਸਰੇ ਟਿਕਿਆ ਰਹਿੰਦਾ ਹੈ । ਜੇ ਮਨੁੱਖ 
ਸਤਿਗੁਰ ਦੇ ਸ਼ਬਦ ਵਿਚ ਆਪਣੀ ਸੁਰਤ ਜੋੜੀ ਰੱਖੇ, ਪਰਮਾਤਮਾ ਦੇ ਗੁਣ 
ਚੇਤੇ ਰੱਖਦਾ ਰਹੇ, ਤਾਂ ਮਾਇਆ ਦੇ ਮੋਹ ਤੋਂ ਬਚਿਆ ਰਹਿੰਦਾ ਹੈ, ਕਿਉਂਕਿ 
ਗੁਰ-ਸ਼ਬਦ ਦੀ ਬਰਕਤ ਨਾਲ ਮਨੁੱਖ ਦੀ ਹਉਮੈ-ਅੱਗ ਸੜ ਜਾਂਦੀ ਹੈ । 

(੪੫, ੪੬, ੪੭) ਮਨੁੱਖ ਦੇ ਅੰਦਰ ਰੱਬੀ ਜੋਤਿ ਵੱਸ ਰਹੀ ਹੈ, ਜੋ ਪਿਆਰ, 
ਕੋਮਲਤਾ ਤੇ ਸ਼ਾਂਤੀ ਦਾ ਪੰਜ ਹੈ ਪਰ ਮਾਇਆ ਦੀ ਮਮਤਾ ਦੇ ਕਾਰਨ ਇਸ 
ਜੀਵ ਨੂੰ ਤ੍ਰਿਸ਼ਨਾ ਦੀ ਅੱਗ ਨੇ ਘੇਰਿਆ ਹੋਇਆ ਹੈ । ਇਸ ਅੱਗ ਵਿਚ ਜੀਵ 
ਸੜਦਾ ਹੈ ਤੇ ਭਟਕਦਾ ਹੈ । ਹੈਕਾਰ ਵਿਚ ਫਸ ਕੇ ਜੀਵ ਦੂਜਿਆਂ ਨਾਲ ਖਰ੍ਹਵਾ 
ਸਲੂਕ ਕਰਦਾ ਹੈ, ਇਸ ਖਰ੍ਹਵਾ-ਪਨ ਦੇ ਕਾਰਨ ਜੀਵਨ ਦੁਖਦਾਈ ਹੋ ਜਾਂਦਾ 
ਹੈ, ਮਾਨੋ, ਜੀਵ ਨੂੰ ਲੋਹਾ ਚੱਬਣਾ ਪੈ ਰਿਹਾ ਹੈ । 

ਨੌਟ : ਜੋਗੀ ਗੁਰੂ ਨਾਨਕ ਦੇਵ ਜੀ ਪਾਸੋਂ ਇਸ ਅਵਸਥਾ ਬਾਰੇ ਰਮਜ਼- 
ਭਰੇ ਸਵਾਲ ਪੁੱਛਦੇ ਹਨ- 

ਪ੍ਰਸ਼ਨ-ਮੋਮ ਦੇ ਦੇਦਾਂ ਨਾਲ ਲੋਹਾ ਕਿਵੇਂ ਚੱਥਿਆ ਜਾਏ ? 

ਬਰਫ਼ ਦੇ ਘਰ ਦੇ ਦੁਆਲੇ ਜੇ ਅੱਗ ਦਾ ਚੋਲਾ ਪਾਇਆ ਹੋਇਆ ਹੋਵੇ, 
ਤਾਂ ਕਿਹੜੀ ਗੁਫ਼ਾ ਵਰਤੀਏ, ਜਿਥੇ ਉਹ ਬਰਫ਼ ਪੱਘਰ ਨਾ ਜਾਏ ? ।੪੫। 

ਉੱਤਰ-ਰੱਬੀ ਕੋਮਲਤਾ ਤੇ ਸ਼ਾਂਤੀ ਬਰਫ਼ ਸਮਾਨ ਹੈ,.ਇਸ ਨੂੰ ਤ੍ਰਿਸ਼ਨਾ 
ਦੀ ਅੱਗ ਤੋਂ ਬਚਾਣ ਲਈ ਇਕੋ ਹੀ ਤਰੀਕਾ ਹੈ ਕਿ ਮਨੁੱਖ ਗੁਰੂ ਦੀ ਰਜ਼ਾ 

ਸਿਧ ਗੋਸਟਿ ਵੀਚਾਰ ੨੩ 

੯। 



ਵਿਚ ਤੁਰੇ ਤੇ ਹਰ ਥਾਂ ਇਕ ਪਰਮਾਤਮਾ ਨੂੰ ਹੀ ਵੇਖੇ । ਗੁਰੂ ਦੀ ਰਜ਼ਾ ਦੇ ਅੰਦਰ 
ਰਹਿਣਾ ਇਕ ਐਸੀ ਗੁਫ਼ਾ ਹੈ ਜਿਥੇ ਤ੍ਰਿਸ਼ਨਾ ਦੀ ਅੱਗ, ਅੰਦਰਲੀ ਆਤਮਕ 
ਸ਼ਾਂਤੀ ਨੂੰ ਮੁਕਾ ਨਹੀਂ ਸਕਦੀ । 

ਜਿਉਂ ਜਿਉਂ ਮਨੁੱਖ ਆਪਣੇ ਮਨ ਦੇ ਪਿੱਛੇ ਤੁਰਦਾ ਹੈ ਤਿਉਂ ਤਿਉਂ 
ਉਸ ਦਾ ਹੈਕਾਰ ਵਧਦਾ ਹੈ, ਦੂਜਿਆਂ ਨਾਲ ਰੁੱਖਾ ਸਲੂਕ ਕਰਦਾ ਹੈ, ਤੇ ਚਾਰ- 
ਚੁਫੇਰਿਓ' ਆਪਣੇ ਵਾਸਤੇ ਰੁੱਖਾ-ਪਨ ਸਹੇੜਦਾ ਹੈ, ਜੋ ਇਸ ਨੂੰ ਦੁਖੀ ਕਰਦਾ 
ਹੈ । ਇਸ ਦਾ ਇਲਾਜ ਇਹ ਹੈ ਕਿ ਮਨੁੱਖ ਸਤਿਗੁਰੂ ਦੇ ਸ਼ਬਦ ਵਿਚ ਆਪਣਾ 
ਮਨ ਜੋੜੇ; ਸ਼ਬਦ ਦੀ ਬਰਕਤ ਨਾਲ ਜਿਉਂ ਜਿਉਂ ਹਉਮੈ-ਹੈਕਾਰ ਮਿਟੇਗਾ, 
ਜਗਤ ਵਲੋਂ ਭੀ ਖਰ੍ਹਵਾ ਸਲੂਕ ਨਹੀਂ ਹੋਵੇਗਾ । ਇਸ ਤਰ੍ਹਾਂ ਆਪਣੇ ਅੰਦਰਲਾ 
ਨਵਾਂ ਪੈਦਾ ਹੋਇਆ ਪਿਆਰ ਬਾਹਰਲੇ ਖਰ੍ਹਵੇ-ਪਨ ਨੂੰ ਮੁਕਾ ਦੇਵੇਗਾ । ਇਹੀ 
ਹੈ ਮੋਮ ਦੇ ਦੰਦਾਂ ਨਾਲ ਲੋਹੇ ਨੂੰ ਚੱਬਣਾ ।੪੬। 

ਸਤਿਗੁਰੂ ਦੇ ਸ਼ਬਦ ਦੀ ਸਹਾਇਤਾ ਨਾਲ ਪਰਮਾਤਮਾ ਦਾ ਅਦਬ ਹਿਰਦੇ 
ਵਿਚ ਟਿਕਾਇਆਂ ਮਨੁੱਖ ਦਾ ਤਨ ਮਨ ਠੰਢਾ-ਠਾਰ ਹੋ ਜਾਂਦਾ ਹੈ । ਇਸ 
ਸੀਤਲਤਾ ਦੀ ਬਰਕਤ ਨਾਲ ਉਹ ਤ੍ਰਿਸ਼ਨਾ ਦੀ ਅੱਗ ਤੇ ਕਾਮ ਕੰਧ ਹੈਕਾਰ 
ਆਦਿਕ ਮੁਕ ਜਾਂਦੇ ਹਨ ਜੋ ਇਸ ਦੇ ਜੀਵਨ ਨੂੰ ਦੁਖੀ ਬਣਾ ਰਹੇ ਸਨ ।੪੭। 

ਨਟ: ਉਸ ਚਰਚਾ ਨੂੰ ਜਾਰੀ ਰਖਦੇ ਹੋਏ ਜੋਗੀਆਂ ਨੇ ਫਿਰ ਰਮਜ਼- 
ਭਰੇ ਤਰੀਕੇ ਨਾਲ ਹੀ ਪੁਛਿਆ ਕਿ (੪੮ ਤੋ ੪੯) 

(੧) ਉਹ ਕਿਹੜਾ ਵਸੀਲਾ ਹੈ ਜਿਸ ਨਾਲ ਬਰਫ਼ ਦਾ ਘਰ ਚੇਦ੍ਮਾ 
ਆਪਣਾ ਪ੍ਰਭਾਵ ਪਾਈ ਰਖੇ ? ਭਾਵ, ਕਿਸ ਤਰ੍ਹਾਂ ਮਨੁੱਖ ਦੇ ਮਨ ਵਿਚ ਠੰਢ- 
ਸ਼ਾਂਤੀ ਬਣੀ ਰਹਿ ਸਕਦੀ ਹੈ ? 

(੨) ਅਤੇ, ਕਿਸ ਤਰ੍ਹਾਂ ਸੂਰਜ ਤਪਿਆ ਰਹੇ ? ਭਾਵ, ਕਿਵੇਂ ਮਨ ਵਿਚ 
ਗਿਆਨ ਦਾ ਪ੍ਰਕਾਸ਼ ਸਦਾ ਬਣਿਆਂ ਰਹਿ ਸਕਦਾ ਹੈ ? 

(੩) ਕਿਸ ਤਰੀਕੇ ਨਾਲ ਮੌਤ ਦਾ ਸਹਿਮ ਮਨੁੱਖ ਦੇ ਦਿਲ ਤੋਂ ਦੂਰ 
ਹੋਵੇ ? ।੪੮। 

ਉੱਤਰ--ਜਿਉਂ ਜਿਉਂ ਮਨੁੱਖ ਗੁਰੂ ਦੇ ਸ਼ਬਦ ਨੂੰ ਆਪਣੇ ਮਨ ਵਿਚ 
ਟਿਕਾਂਦਾ ਹੈ, ਇਸ ਦੇ ਅੰਦਰ ਸ਼ਾਂਤੀ ਪੈਦਾ ਹੁੰਦੀ ਹੈ, ਤੇ, ਸ਼ਾਂਤ ਹਿਰਦੇ ਵਿਚ 
ਗਿਆਨ ਦਾ ਸੂਰਜ ਚੜ੍ਹਿਆਂ ਮਨੁੱਖ ਦੇ ਅੰਦਰੋਂ ਅਗਿਆਨਤਾ ਦਾ ਹਨੇਰਾ 
ਦੂਰ ਹੋ ਜਾਂਦਾ ਹੈ । 

੨੪ ਸਿਧ ਗੋਸਟਿ ਵੀਚਾਰ 



ਗੁਰ-ਸ਼ਬਦ ਦੀ ਬਰਕਤ ਨਾਲ ਜਦੋਂ ਮਨੁੱਖ ਪ੍ਰਭੂ ਦੀ ਯਾਦ ਨੂੰ ਆਪਣੀ 
ਜ਼ਿੰਦਗੀ ਦਾ ਆਸਰਾ ਬਣਾਂਦਾ ਹੈ ਤਾਂ ਪ੍ਰਭੂ ਇਸ ਨੂੰ 'ਦੁੱਤਰ ਸਾਗਰ” ਤੋਂ ਪਾਰ 
ਲੰਘਾ ਲੈਂਦਾ ਹੈ । ਸਤਿਗੁਰੂ ਦੇ ਸ਼ਬਦ ਨਾਲ ਡੂੰਘੀ ਸਾਂਝ ਬਣਾਇਆਂ, ਮਨ 
ਹਰ ਵੇਲੋਂ ਪ੍ਰਭੂ-ਚਰਨਾਂ ਵਿਚ ਲੀਨ ਰਹਿਣ ਕਰਕੇ ਮੌਤ ਦਾ ਸਹਿਮ ਵਿਆਪਦਾ 
ਨਹੀਂ ।੪੯। 

ਨਟ : ਅਗਲੀਆਂ ਪੰਜ ਪਉੜੀਆਂ ਵਿਚ ਪੁਭੂ ਦੀ ਯਾਦ ਦੀ ਮਹੱਤਤਾ 
ਉਤੇ ਹੀ ਜ਼ੋਰ ਦੇਂਦੇ ਹਨ । 

ਪ੍ਰਭੂ ਦਾ ਨਾਮ ਸਿਮਰਿਆਂ ਮੇਰ-ਤੇਰ ਵਾਲਾ ਸੁਭਾਉ ਦੂਰ ਹੋ ਜਾਂਦਾ 
ਹੈ, ਮਨੁੱਖ ਦੇ ਅੰਦਰ ਰੱਬੀ ਜੀਵਨ ਦੀ ਇਕ ਐਸੀ ਲਹਿਰ ਚੱਲ ਪੈਂਦੀ ਹੈ ਕਿ 
ਜੀਵ ਦਾ ਪ੍ਰਭੂ ਨਾਲ ਮਿਲਾਪ ਸਦਾ ਲਈ ਪੱਕਾ ਹੋ ਜਾਂਦਾ ਹੈ ੧੦। 

ਨਾਮ-ਸਿਮਰਨ ਦੀ ਬਰਕਤ ਨਾਲ ਮਨੁੱਖ ਨੂੰ ਇਹ ਸਮਝ ਪੈ ਜਾਂਦੀ ਹੈ, 
ਕਿ ਪਰਮਾਤਮਾ ਹਰੇਕ ਘਟ ਵਿਚ ਮੌਜੂਦ ਭੀ ਹੈ ਤੇ ਫਿਰ ਭੀ ਉਸ ਉਤੇ ਮਾਇਆ 
ਦਾ ਦਬਾਉ ਨਹੀਂ ਪੈਂਦਾ । ਇਸ ਨਿਸਚੇ ਨਾਲ ਜਿਉਂ ਜਿਉਂ ਮਨੁੱਖ ਪ੍ਰਭੂ ਦੀ 
ਯਾਦ ਵਿਚ ਜੁੜਦਾ ਹੈ, ਉਹ ਆਪ ਭੀ ਦੁਨੀਆ ਦੀ ਕਿਰਤ-ਕਾਰ ਕਰਦਾ 
ਹੋਇਆ ਮਾਇਆ ਦੇ ਮੋਹ ਤੋਂ ਬਚਿਆ ਰਹਿੰਦਾ ਹੈ ।੫੧। 

ਇਹ ਗੱਲ ਚੇਤੇ ਰੱਖਣ ਵਾਲੀ ਹੈ ਕਿ ਇਸ ਉਪਰ-ਦੱਸੀ ਨਿਰਲੇਪ ਤੇ 
ਅਫੁਰ ਅਵਸਥਾ ਵਾਲਾ ਜੀਵਨ ਜੀਵਿਆਂ ਹੀ ਇਸ ਅਵਸਥਾ ਦੀ ਸਮਝ ਪੈ 
ਸਕਦੀ ਹੈ । ਇਸ ਅਵਸਥਾ ਵਿਚ ਟਿਕੇ ਹੋਏ ਬੈਦੇ ਪਰਮਾਤਮਾ ਵਰਗੇ ਹੀ ਹੋ 
ਜਾਂਦੇ ਹਨ ।੫੨। ਰ 

ਸਿਮਰਨ ਦੀ ਬਰਕਤ ਨਾਲ ਮਨੁੱਖ ਨੂੰ ਪਰਮਾਤਮਾ ਆਪਣੇ ਅੰਗ-ਸੈਗ 
ਤੇ ਸਭ ਵਿਚ ਵਿਆਪਕ ਦਿੱਸ ਪੈਂਦਾ ਹੈ, ਨਿਰਲੇਪ ਅਵਸਥਾ ਉਸ ਦੇ ਅੰਦਰ 
ਇਤਨੀ ਬਲ ਵਾਲੀ ਹੋ ਜਾਂਦੀ ਹੈ ਕਿ ਕੋਈ ਭੀ ਹੋਰ ਫੁਰਨਾ ਉਥੇ ਆ ਨਹੀਂ 
ਸਕਦਾ, ਉਸ` ਦੇ ਇਦਿਆਂ ਦੀ ਮਾਇਕ ਪਦਾਰਥਾਂ ਵਲ ਦੌੜ ਮਿਟ ਜਾਂਦੀ 
ਹੇ ।੫੩। 

ਸਿਫ਼ਤਿ-ਸਾਲਾਹ ਦੀ ਬਾਣੀ ਮਨੁੱਖ ਨੂੰ ਪਰਮਾਤਮਾ ਵਿਚ ਜੋੜੀ ਰੱਖਦੀ 
ਹੈ । ਇਸ ਬਾਣੀ ਦੀ ਸਹਾਇਤਾ ਨਾਲ ਗੁਰਮੁਖ ਆਪ ਵਿਕਾਰਾਂ ਤੋਂ ਬਚਿਆ 
ਰਹਿੰਦਾ ਹੈ ਤੇ ਹੋਰਨਾਂ ਨੂੰ ਭੀ “ਦੁੱਤਰ ਸਾਗਰ” ਤੋਂ ਪਾਰ ਲੈਘਾਂਦਾ ਹੈ ।੫੪। 

(੫੫, ੫੬, ੫੭) ਪ੍ਰਸ਼ਨ-ਭੈੜੀ ਮੱਤੇ ਲੱਗ ਕੇ ਮਨੁੱਖ ਲੋਕਾਂ ਵਿਚ 
ਇੱਜ਼ਤ-ਇਤਬਾਰ ਗਵਾ ਲੈਂਦਾ ਹੈ, ਦੁਨੀਆ ਦੇ ਵਿਕਾਰਾਂ ਵਿਚ ਫਸਿਆ ਹੋਣ 

ਸਿਧ ਗੋਸਟਿ ਵੀਚਾਰ ੨੫ 



ਕਰਕੇ ਮੌਤ ਤੋਂ ਭੀ ਹਰ ਵੇਲੇ ਸਹਿਮਿਆ ਰਹਿੰਦਾ ਹੈ; ਇਹੋ ਜਿਹੀਆਂ ਸੱਟਾਂ 
ਸਦਾ ਖਾਂਦਾ ਹੈ, ਦੁਖੀ ਹੁੰਦਾ ਹੈ, ਫਿਰ ਵੀ ਇਸ ਨੂੰ ਜੀਵਨ ਦੇ ਸਹੀ ਰਸਤੇ 
ਦੀ ਸਮਝ ਨਹੀਂ ਪੈਂਦੀ । ਇਸ ਨੂੰ ਕਿਵੇਂ ਸਮਝ ਆਵੇ, ਤੇ ਭੈੜੀ ਮਤਿ ਤੋਂ ਇਸ 
ਦੀ ਕਿਵੇਂ ਖ਼ਲਾਸੀ ਹੋਵੇ ? ।੫੫। 

ਉੱਤਰ--ਗੁਰੂ ਦੀ ਸ਼ਰਨ ਪੈ ਕੇ, ਗੁਰੂ ਦਾ ਸ਼ਬਦ ਵਿਚਾਰਿਆਂ ਭੈੜੀ ਮਤਿ 
ਦੂਰ ਹੋ ਜਾਂਦੀ ਹੈ । ਅਜਿਹਾ ਮਨੁੱਖ ਵਿਕਾਰਾਂ ਵਿਚ ਪੈਣ ਦੇ ਥਾਂ ਪਰਮਾਤਮਾ 
ਦਾ ਨਾਮ-ਧਨ ਖੱਟ ਕੇ ਆਪ 'ਦੁੱਤਰ ਸਾਗਰ” ਤੋਂ ਪਾਰ ਲੰਘਦਾ ਹੈ ਤੇ ਹੋਰਨਾਂ 
ਨੂੰ ਇਸ ਰਸਤੇ ਦੀ ਸੂਝ ਦੇਂਦਾ ਹੈ; ਉਸ ਨੂੰ ਹਰ ਪਾਸੇ ਪ੍ਰਭੂ ਹੀ ਪ੍ਰਭੂ ਵਿਆਪਕ 
ਦਿੱਸਦਾ-ਹੈ ।੫੬, ੫੭। 

(੫੮, ੫੯, ੬੦) ਪ੍ਰਸ਼ਨ-ਜਿਸ ਸ਼ਬਦ ਦੀ ਬਾਬਤ ਤੁਸੀ ਆਖਦੇ ਹੋ 
ਕਿ ਉਸ ਦੀ ਰਾਹੀਂ ਸੋਸਾਰ-ਸਮੁੰਦਰ ਤਰੀਦਾ ਹੈ, ਉਸ ਸ਼ਬਦ ਦਾ ਨਿਵਾਸ ਕਿਥੇ 
ਹੈ ? 

ਇਹ ਸੁਆਸ, ਜੋ ਬਾਹਰ ਵਲ ਕੱਢਿਆਂ ਹਵਾ ਦਸ ਉਂਗਲ ਦੇ ਫ਼ਾਸਲੇ 
ਤਕ ਬਾਹਰ ਜਾਂਦੀ ਹੈ, ਇਹ ਦਸ-ਉੱਗਲ-ਪਰਮਾਣ ਸੁਆਸ ਕਿਸ ਦੇ ਆਸਰੇ 
ਹਨ ? ।੫੮। 

ਉੱਤਰ--ਪ੍ਭੂ ਅਤੇ ਪ੍ਰਭੂ ਦੀ ਸਿਫ਼ਤਿ-ਸਾਲਾਹ ਦਾ ਸ਼ਬਦ ਇੱਕ-ਰੂਪ 
ਹੀ ਹਨ, ਮੈਂ ਜਿਧਰ ਵੇਖਦਾ ਹਾਂ ਸ਼ਬਦ ਹੀ ਸ਼ਬਦ ਹੈ । ਤੇ ਜਿਸ ਮਨੁੱਖ ਉਤੇ 
ਪ੍ਰਭੂ ਮਿਹਰ ਦੀ ਨਜ਼ਰ ਕਰਦਾ ਹੈ ਉਸ ਦੇ ਹਿਰਦੇ ਵਿਚ ਇਹ ਸ਼ਬਦ ਵੱਸਦਾ 
ਹੈ । ਜੋ ਮਨੁੱਖ ਇਸ ਸ਼ਬਦ ਨੂੰ ਪਛਾਣ ਲੈਂਦਾ ਹੈ ਉਸ ਉਤੇ ਮਾਇਆ ਦਾ ਪ੍ਭਾਵ 
ਨਹੀਂ ਪੈ ਸਕਦਾ, ਉਸ ਦੇ ਅੰਦਰੋਂ ਮੇਰ-ਤੇਰ ਮਿਟ ਜਾਂਦੀ ਹੈ । 

ਇਹ ਸਿਫ਼ਤਿ-ਸਾਲਾਹ ਦਾ ਸ਼ਬਦ ਹੀ, ਪ੍ਰਭੂ ਦਾ ਨਾਮ ਹੀ, ਗੁਰਮੁਖ 
ਦੇ ਸੁਆਸਾਂ ਦਾ ਆਸਰਾ ਹੈ, ਗੁਰਮੁਖ ਸੁਆਸ ਸੁਆਸ ਪ੍ਰਭੂ ਨੂੰ ਚੇਤੇ ਰਖਦਾ 
ਹੈ । ਗੁਰਮੁਖ ਮਨੁੱਖ ਨੂੰ ਪ੍ਰਭੂ ਆਪਣੇ ਸਰੂਪ ਦੀ ਸਮਝ ਬਖ਼ਸ਼ਦਾ ਹੈ । ਗੁਰਮੁਖ 
ਨੂੰ ਇਹ ਗਿਆਨ ਹੋ ਜਾਂਦਾ ਹੈ ਕਿ ਪ੍ਰਭੂ ਦਾ ਮਿਲਾਪ ਇੜਾ ਪਿੰਗਲਾ ਸੁਖਮਨਾ 
ਦੇ ਅਭਿਆਸ ਤੋਂ' ਉਤਾਂਹ ਹੈ, ਪ੍ਰਭੂ ਵਿਚ ਤਾਂ ਗੁਰੂ ਦੇ ਸ਼ਬਦ ਦੀ ਰਾਹੀਂ ਹੀ 
ਲੀਨ ਹੋ ਸਕੀਦਾ ਹੈ ੧੫੯, ੬੦। 

ਲਟ: ਪਉੜੀ ਨੰ: ੬੧ ਵਿਚ ਦੋ ਵਾਰੀ ਪ੍ਰਸ਼ਨ ਕੀਤੇ ਹਨ ਤੇ ਇਸੇ 
ਵਿਚ ਉੱਤਰ ਭੀ ਦੇ ਦਿਤੇ ਹਨ । ਪਉੜੀ ਨੰ: ੬੨ ਅਤੇ ੬੩ ਵਿਚ ਉਹਨਾਂ 
ਉੱਤਰਾਂ ਦਾ ਹੋਰ ਵਿਸਥਾਰ ਹੈ । 

(੬੧, ੬੨, ੬੩) ਪ੍ਰਸ਼ਨ-ਪ੍ਰਾਣਾਂ ਦਾ ਆਸਰਾ ਕੀ ਹੈ ? ਅਤੇ, ਗਿਆਨ 
ਦੀ ਪ੍ਰਾਪਤੀ ਦਾ ਕਿਹੜਾ ਸਾਧਨ ਹੈ ? 

ਉੱਤਰ--ਸਤਿਗੁਰੂ ਦਾ ਸ਼ਬਦ ਹੀ ਗੁਰਮੁਖਾਂ ਦੇ ਪ੍ਰਾਣਾਂ ਦਾ ਆਸਰਾ ਹੈ । 
ਪ੍ਰਸ਼ਨ-ਉਹ ਕਿਹੜੀ ਮਤਿ ਹੈ ਜਿਸ ਦੀ ਰਾਹੀਂ ਮਨ ਸਦਾ ਟਿਕਿਆ 

ਰਹਿ ਸਕਦਾ ਹੈ ? 

ਉੱਤਰ-ਗੁਰੂ ਤੋ' ਜੋ ਮਤਿ ਮਿਲਦੀ ਹੈ ਉਸ ਨਾਲ ਮਨ ਅਡੋਲ ਹੋ ਜਾਂਦਾ 
ਹੈ, ਚਾਹੇ ਸੁਖ ਮਿਲੇ ਤੇ ਚਾਹੇ ਦੁਖ ਵਾਪਰੇ । 

ਜਿਸ ਮਨੁੱਖ ਨੇ ਸਤਿਗੁਰੂ ਦੇ ਸ਼ਬਦ ਦਾ ਆਸਰਾ ਨਹੀਂ ਲਿਆ, ਉਹ 
ਜਤੀ ਬਣ ਕੇ ਭੀ ਕੁਝ ਨਹੀਂ ਖੱਟਦਾ, ਤੇ ਪ੍ਰਾਣਾਯਾਮ ਵਿਚੋਂ ਭੀ ਉਸ ਨੂੰ ਕੁਝ 
ਨਹੀਂ ਲੋਭਦਾ । 

ਗਿਆਨ ਦੀ ਪ੍ਰਾਪਤੀ ਦਾ ਸਾਧਨ ਕੇਵਲ ਗੁਰ-ਸ਼ਬਦ ਹੀ ਹੈ; ਜਿਸ 
ਨੂੰ ਇਹ ਦਾਤਿ ਮਿਲਦੀ ਹੈ ਉਸ ਦੀ ਤ੍ਰਿਸ਼ਨਾ-ਅੱਗ ਬੁੱਝ ਜਾਂਦੀ ਹੈ, ਉਸ 
ਨੂੰ ਆਤਮਕ ਸੁਖ ਲੱਭ ਪੈਂਦਾ ਹੈ । 

(੬੪, ੬੫) ਪ੍ਰਸ਼ਨ-ਇਹ ਮਨ ਜੋ ਆਮ ਤੌਰ ਤੇ ਮਾਇਆ ਵਿਚ 
ਮਸਤਿਆ ਰਹਿੰਦਾ ਹੈ, ਕਿਥੇ ਟਿਕਦਾ ਹੈ ? ਇਹ ਪ੍ਰਾਣ ਕਿਥੇ ਟਿਕਦੇ ਹਨ ? 

ਜਿਸ ਸ਼ਬਦ ਦੀ ਰਾਹੀਂ ਤੁਹਾਡੇ ਮਤ-ਅਨੁਸਾਰ ਮਨ ਦੀ ਭਟਕਣਾ ਮੁਕਦੀ 

ਹੈ, ਉਹ ਸ਼ਬਦ ਕਿਥੇ ਵੱਸਦਾ ਹੈ ? 
ਉੱਤਰ-ਜਦੋਂ ਪ੍ਰਭੂ ਮਿਹਰ ਦੀ ਨਜ਼ਰ ਕਰਦਾ ਹੈ ਤਾਂ ਮਨੁੱਖ ਗੁਰੂ ਦੇ 

ਹੁਕਮ ਵਿਚ ਤੁਰਦਾ ਹੈ ਤੇ ਇਹ ਮਨ ਅਡੋਲ ਹੋ ਕੇ ਅੰਦਰ ਹੀ ਹਿਰਦੇ ਵਿਚ 
ਟਿਕ ਜਾਂਦਾ ਹੈ । ਪ੍ਰਾਣਾਂ ਦੀ ਥੈਮ੍ਹੀ ਨਾਭੀ ਹੈ । ਦੁੱਤਰ-ਸਾਗਰ ਤੋਂ ਤਾਰਨ ਵਾਲਾ 
ਸ਼ਬਦ ਸੁਨ ਪ੍ਰਭੂ ਵਿਚ ਟਿਕਦਾ ਹੈ, ਭਾਵ, ਸ਼ਬਦ ਅਤੇ ਪ੍ਰਭੂ ਵਿਚ ਕੋਈ ਭੇਦ 
ਨਹੀਂ ਹੈ । ਸ਼ਬਦ ਦੀ ਰਾਹੀਂ ਇਹ ਸਮਝ ਪੈਂਦੀ ਹੈ ਕਿ ਰੱਬੀ ਜੀਵਨ ਦੀ ਰੌ 
ਹਰ ਥਾਂ ਇੱਕ-ਰੱਸ ਵਿਆਪਕ ਹੈ । 

(੬੬, ੬੭) ਪ੍ਰਸ਼ਨ-ਜਦ' ਨਾ ਹਿਰਦਾ ਸੀ, ਨਾ ਇਹ ਸਰੀਰ ਸੀ, ਤਦੋਂ 
ਮਨ (ਚੇਤਨ ਸੱਤਾ) ਦਾ ਟਿਕਾਣਾ ਕਿੱਥੇ ਸੀ ? 

ਜਦੋਂ ਨਾਭੀ ਦਾ ਚੱਕਰ ਹੀ ਨਹੀਂ ਸੀ, ਤਦੋਂ ਸੁਆਸ ਕਿਥੇ ਟਿਕਦੇ ਸਨ ? 

ਜਦੋਂ ਕੋਈ ਰੂਪ ਰੇਖਾ ਨਹੀਂ ਸੀ, ਤਦੋਂ ਸ਼ਬਦ ਦਾ ਟਿਕਾਣਾ ਕਿਥੇ ਸੀ ? 
ਜਦੋਂ ਇਹ ਸਰੀਰ ਨਹੀਂ ਸੀ, ਤਦੋਂ ਮਨ ਪ੍ਰਭੂ ਵਿਚ ਕਿਵੇਂ ਜੁੜਦਾ ਸੀ ? 

ਉੱਤਰ--ਜਦੋਂ ਹਿਰਦਾ ਤੇ ਸਰੀਰ ਨਹੀਂ ਸਨ, ਤਦੋਂ ਵੈਰਾਗੀ ਮਨ 
ਨਿਰਗੁਣ ਪ੍ਰਭੂ ਵਿਚ ਲੀਨ ਸੀ । 

ਜਦੋਂ ਨਾਭੀ-ਚੱਕਰ ਦੀ ਥੈਮ੍ਹੀ ਨਹੀਂ ਸੀ, ਤਦੋਂ ਪ੍ਰਾਣ ਭੀ ਪ੍ਰਭੂ ਵਿਚ 
ਹੀ ਟਿਕੇ ਹੋਏ ਸਨ । 

ਜਦੋਂ ਜਗਤ ਦਾ ਕੋਈ ਰੂਪ-ਰੇਖ ਨਹੀਂ ਸੀ, ਤਦੋਂ' 'ਦੁੱਤਰ ਸਾਗਰ?” ਤੋਂ 
ਤਾਰਨ ਵਾਲਾ ਸ਼ਬਦ ਭੀ ਪ੍ਰਭੂ ਵਿਚ ਹੀ ਲੀਨ ਸੀ, ਕਿਉਂਕਿ ਜਦੋਂ ਜਗਤ 
ਦੀ ਹਸਤੀ ਨਹੀਂ ਸੀ, ਤਦੋਂ ਆਕਾਰ-ਰਹਿਤ ਤ੍ਰਿਭਵਣੀ ਜੋਤਿ ਆਪ ਹੀ ਆਪ 
ਸੀ। 

(੬੮, ੬੯, ੭੦, ੭੧) ਪ੍ਰਸ਼ਨ-ਜਗਤ ਪੈਦਾ ਕਿਉਂ ਹੁੰਦਾ ਹੈ ? ਤੇ, 
ਦੁਖੀ ਕਿਉਂ ਹੈਦਾ ਹੈ ? 

ਉੱਤਰ--ਜਗਤ ਹਉਮੈ ਵਿਚ ਪੈਦਾ ਹੁੰਦਾ ਹੈ (ਭਾਵ, ਜਗਤ ਦੀ ਦੌੜ- 
ਭੱਜ ਸੁਆਰਥ ਦੇ ਆਸਰੇ ਹੈ) । ਜੇ ਇਸ ਨੂੰ ਪ੍ਰਭੂ ਦਾ ਨਾਮ ਵਿਸਰ ਜਾਏ ਤਾਂ 
ਇਹ ਦੁਖ ਪਾਂਦਾ ਹੈ । ਜੋ ਮਨੁੱਖ ਗੁਰੂ ਦੇ ਸ਼ਬਦ ਦੀ ਰਾਹੀਂ ਹਉਮੈ (ਸੁਆਰਥ) 
ਨੂੰ ਸਾੜਦਾ ਹੈ ਉਹ ਸਦਾ ਕਾਇਮ ਰਹਿਣ ਵਾਲੇ ਪਰਮਾਤਮਾ ਵਿਚ ਟਿਕਿਆ 
ਰਹਿੰਦਾ ਹੈ ।੬੮। 

ਲਟ: ਪਉੜੀ ਨੰ: ੬੯, ੭੦ ਅਤੇ ੭੧ ਵਿਚ ਫਿਰ ਇਸ ਖ਼ਿਆਲ ਤੇ 
ਜ਼ੋਰ ਦੇਂਦੇ ਹਨ ਕਿ ਸਤਿਗੁਰੂ ਦੇ ਦੱਸੇ ਰਸਤੇ ਉਤੇ ਤੁਰਨਾ ਹੀ ਜੀਵਨ ਦਾ 
ਸਹੀ ਰਸਤਾ ਹੈ, ਸਤਿਗੁਰੂ ਦੀ ਬਾਣੀ ਦੀ ਰਾਹੀਂ ਹੀ ਪਰਮਾਤਮਾ ਮਨੁੱਖ ਦੇ 
ਹਿਰਦੇ ਵਿਚ ਪਰਗਟ ਹੁੰਦਾ ਹੈ । ਗੁਰੂ ਦੇ ਹੁਕਮ ਵਿਚ ਤੁਰਨ ਵਾਲਾ ਹੀ ਅਸਲ 
ਜੋਗੀ ਹੈ । ਗੁਰੂ ਨੂੰ ਮਿਲਣ ਤੋਂ ਬਿਨਾ ਮਨੁੱਖ ਘੋਰ ਹਨੇਰੇ ਵਿਚ ਟਿਕਿਆ ਰਹਿੰਦਾ 
ਹੈ, ਤੇ ਜ਼ਿੰਦਗੀ ਦੀ ਬਾਜ਼ੀ ਹਾਰ ਕੇ ਜਾਂਦਾ ਹੈ । 

ਲਟ: ਪਉੜੀ ਨੰ: ੭੨ ਵਿਚ ਸਾਰੀ ਚਰਚਾ ਦਾ ਤੱਤ ਦੱਸਦੇ ਹਨ । 

(੭੨) ਸਾਰੇ ਉਪਦੇਸ਼ ਦਾ ਤੱਤ ਇਹ ਹੈ ਕਿ ਪ੍ਰਭੂ ਦੀ ਯਾਦ ਤੋਂ ਬਿਨਾ 
ਜੋਗ (ਪ੍ਰਭੂ ਨਾਲ ਮਿਲਾਪ) ਨਹੀਂ ਹੈ, ਤੇ ਪ੍ਰਭੂ ਦਾ ਨਾਮ ਸਤਿਗੁਰੂ ਤੋਂ` ਹੀ 
ਮਿਲਦਾ ਹੈ । 

(੭੩) ਲਟ: ਜਿਵੇਂ ਇਸ ਲੈਮੀ ਬਾਣੀ ਦੇ ਅਰੈਭ ਵਿਚ ਮੰਗਲਾਚਰਨ 
ਦੀ ਪਉੜੀ ਸੀ, ਹੁਣ ਪਉੜੀ ਨੰ: ੭੨ ਤਕ 'ਪ੍ਰਭੂ-ਮਿਲਾਪ' ਬਾਰੇ ਸਾਰੀ ਚਰਚਾ 
ਮੁਕਾ ਕੇ ਅਖ਼ੀਰ ਵਿਚ 'ਪ੍ਰਾਰਥਨਾ” ਹੈ : ਹੇ ਪ੍ਰਭੂ! ਇਹ ਗੱਲ ਤੂੰ ਆਪ ਹੀ 

ਜਾਣਦਾ ਹੈਂ ਕਿ ਤੂੰ ਕਿਹੋ ਜਿਹਾ ਹੈਂ ਤੇ ਕੇਡਾ ਵੱਡਾ ਹੈਂ । ਜਿਨ੍ਹਾਂ ਨੂੰ ਤੂੰ ਬੈਦਗੀ 
ਦੀ ਦਾਤਿ ਬਸ਼ਸ਼ਦਾ ਹੈਂ ਉਹ ਤੇਰੇ ਦਰਸ਼ਨ ਤੋ ਸਦਕੇ ਹੁੰਦੇ ਹਨ । ਤੂੰ ਆਪ 
ਹੀ ਇਸ ਰਚਨਾ ਦੀ ਖੇਡ ਰਚਣ ਵਾਲਾ ਹੈਂ । 

ਸਿਧ ਗੋਸਟਿ ਵਿਚ ਦੱਸੇ ਜੋਗੀਆਂ ਦੇ ਪ੍ਰਸ਼ਨ 
ਗੁਰੂ ਨਾਨਕ ਦੇਵ ਜੀ ਤੋਂ ਨਿੱਜੀ ਪ੍ਰਸ਼ਨ : 

੧. ਤੁਹਾਡਾ ਮਤ ਕੀ ਹੈ ਅਤੇ ਉਸ ਦਾ ਮਨੋਰਥ ਕੀ ਹੈ ? 

੨. ਤੁਹਾਡੇ ਮਤ ਅਨੁਸਾਰ ਸੈਸਾਰ-ਸਮੁੰਦਰ ਤੋਂ ਪਾਰ ਕਿਵੇਂ ਲੰਘੀਦਾ ਹੈ? 

੩. ਤੁਸੀ ਜੋ ਆਥਦੇ ਹੋ ਕਿ ਗੁਰੂ ਦੀ ਰਾਹੀਂ ਸੈਸਾਰ-ਸਮੁੰਦਰ ਤਰੀਦਾ 
ਹੈ, ਇਹ ਕਿਵੇਂ ਪਤਾ ਲੱਗੇ ਕਿ ਗੁਰੂ ਮਿਲ ਪਿਆ ਹੈ ? 

ਨਟ: ਇਹ ਤਿੰਨੇ ਪ੍ਰਸ਼ਨ ਚਰਪਟ ਜੋਗੀ ਨੇ ਕੀਤੇ ਸਨ । ਗੁਰੂ ਨਾਨਕ 
ਦੇਵ ਜੀ ਦਾ ਉੱਤਰ ਸੁਣ ਕੇ ਲੋਹਾਰੀਪਾ ਜੋਗੀ ਨੇ ਜਗਤ ਤੋਂ ਅਛੋਹ ਰਹਿਣ 
ਲਈ ਆਪਣੇ ਮਤ ਦੀ ਵਡਿਆਈ ਕੀਤੀ-ਘਰ ਬਾਰ ਛੱਡ ਕੇ ਰੁੱਖਾਂ ਹੇਠ 
ਟਿਕਣਾ, ਕੇਦ ਮੂਲ ਖਾ ਕੇ ਗੁਜ਼ਾਰਾ ਕਰਨਾ, ਤੀਰਥ-ਇਸ਼ਨਾਨ, ਮੁੰਦਾ ਝੋਲੀ 
ਗੋਦੜੀ ਆਦਿਕ ਧਾਰਨੋ--ਇਸ ਤਰ੍ਹਾਂ ਮਨ ਮਾਇਆ ਦੀ ਚੋਟ ਤੋਂ ਬਚ 
ਜਾਂਦਾ ਹੈ । 

ਪਰ ਸਤਿਗੁਰੂ ਜੀ ਨੇ ਇਹ ਰਸਤਾ ਗ਼ਲਤ ਦੱਸਿਆ । 

ਵਲੋਂ ਨਹੀਂ । 

੪. ਉਹ ਕੌਣ ਹੈ ਜਿਸ ਨੂੰ ਤੁਸੀ “ਭਰਪੁਰਿ ਰਹਿਆ” ਆਖਦੇ ਹੋ ? ਉਸ 
ਵਿਚ ਮਨੋਂ ਤਨੋਂ' ਕਿਵੇਂ ਲੀਨ ਹੋ ਕੇ ਮੁਕਤ ਹੋ ਸਕੀਦਾ ਹੈ ? 

੫. ਇਹ ਜੀਵ ਕਿਵੇਂ ਐਸਾ ਬੱਝਾ ਪਿਆ ਹੈ ਕਿ ਸਪਣੀ ਮਾਇਆ ਇਸ 
ਨੂੰ ਖਾਈ ਜਾ ਰਹੀ ਹੈ, ਤੇ ਇਹ ਅੱਗੋਂ ਆਪਣੇ ਬਚਾਉ ਲਈ ਭੱਜ ਭੀ ਨਹੀਂ 
ਸਕਦਾ ? 

੬. ਜਦੋਂ ਸੁਮੇਰ ਪਰਬਤ ਤੇ ਤੁਸੀ ਸਾਨੂੰ ਮਿਲੇ ਸੀ, ਤਦੋਂ ਤੁਸਾਂ ਭੀ ਉਦਾਸੀ 
ਭੇਖ ਧਾਰਿਆ ਹੋਇਆ ਸੀ । ਜੇ “ਹਾਟੀ ਬਾਟੀ” ਨੂੰ ਤਿਆਗਣਾ ਨਹੀਂ, ਤਾਂ 
ਤੁਸਾਂ ਕਿਉਂ ਘਰ ਛੱਡਿਆ ਸੀ ? ਤੁਸੀ ਆਪਣੇ ਸਿੱਖਾਂ ਨੂੰ ਕਿਹੜਾ ਰਸਤਾ 
ਖਿਘ#____੨% 

ਦਸਦੇ ਹ ? 

੭. ਦੁਨੀਆ ਵਿਚ ਰਹਿ ਕੇ ਮਾਇਆ ਦੇ ਪ੍ਰਭਾਵ ਤੋਂ ਬਚਣਾ ਇਉਂ 
ਹੀ ਬੜਾ ਔਖਾ ਹੈ ਜਿਵੇਂ ਕੋਈ ਮਨੁੱਖ ਦੇਦਾਂ ਤੋ' ਬਿਨਾ ਲੋਹਾ ਚੱਬਣ ਦੀ ਕੋਸ਼ਿਸ਼ 
ਕਰੇ । ਹੇ ਨਾਨਕ! ਤੂੰ ਆਪਣੀ ਜ਼ਿੰਦਗੀ ਕਿਵੇਂ ਪਲਟ ਲਈ ? ਮਨ ਦੀਆਂ 
ਆਸਾਂ ਤੇ ਮਨ ਦੇ ਫੁਰਨੇ ਤੂੰ ਕਿਵੇਂ ਮੁਕਾ ਲਏ ? ਰੱਬੀ ਪ੍ਰਕਾਸ਼ ਤੈਨੂੰ ਕਿਵੇਂ 

ਮਿਲ ਪਿਆ ? 

੮. ਸ੍ਰਿਸ਼ਟੀ ਦੀ ਉਤਪੱਤੀ ਬਾਰੇ ਤੁਹਾਡਾ ਕੀ ਖ਼ਿਆਲ ਹੈ ? ਜਦੋਂ ਜਗਤ 
ਨਹੀਂ ਹੁੰਦਾ, ਤਦੋਂ ਨਿਰਗੁਣ -ਰੂਪ ਪ੍ਰਭੂ ਕਿਥੇ ਟਿਕਿਆ ਰਹਿੰਦਾ ਹੈ ? ਇਹ ਜੀਵ 
ਕਿਥੋਂ ਆਉਂਦਾ ਹੈ ? ਕਿਥੇ ਚਲਾ ਜਾਂਦਾ ਹੈ ? 

੯. ਗਿਆਨ ਪ੍ਰਾਪਤ ਕਰਨ ਦਾ ਕੀ ਸਾਧਨ ਹੈ ? ਮੌਤ ਦਾ ਡਰ ਕਿਵੇਂ 
ਦੂਰ ਹੋ ਸਕਦਾ ਹੈ ? ਕਾਮਾਦਿਕ ਵੈਰੀਆਂ ਨੂੰ ਕਿਵੇਂ ਜਿੱਤੀਦਾ ਹੈ ? 

੧੦. ਮਨੁੱਖ ਕਿਸ ਆਸਰੇ ਜੀਉਂਦਾ ਰਹਿ ਸਕਦਾ ਹੈ ? ਕਿਸ ਦੀ 
ਸਿੱਖਿਆ ਉਤੇ ਤੁਰ ਕੇ ਮਨੁੱਖ ਦੁਨੀਆ` ਵਿਚ ਰਹਿੰਦਾ ਹੋਇਆ ਭੀ ਮਾਇਆ 
ਦੇ ਮੋਹ ਤੋ ਬਚਿਆ ਰਹਿ ਸਕਦਾ ਹੈ ? 

੧੧. ਮੋਮ ਦੇ ਦੇਦਾਂ ਨਾਲ ਲੋਹਾ ਕਿਵੇਂ ਚੱਬਿਆ ਜਾਏ ? ਬਰਫ਼ ਦੇ ਘਰ 
ਦੇ ਦੁਆਲੇ ਜੇ ਅੱਗ ਦਾ ਚੋਲਾ ਪਾਇਆ ਹੋਵੇ, ਤਾਂ ਕਿਹੜੀ ਗੁਫ਼ਾ ਵਰਤੀਏ 
ਜਿਥੇ ਉਹ ਬਰਫ਼ ਪੰਘਰ ਨਾ ਜਾਏ ? 

੧੨. ਉਹ ਕਿਹੜਾ ਵਸੀਲਾ ਹੈ ਜਿਸ ਨਾਲ ਬਰਫ਼ ਦਾ ਘਰ ਚੈਦਮਾ 
ਆਪਣਾ ਪ੍ਰਭਾਵ ਪਾਈ ਰੱਖੇ ? ਕਿਸ ਤਰ੍ਹਾਂ ਸੂਰਜ ਸਦਾ ਤਪਿਆ ਰਹੇ ? ਮੌਤ 
ਦਾ ਸਹਿਮ ਕਿਵੇਂ ਦੂਰ ਹੋਵੇ ? 

੧੩. ਭੈੜੀ ਮੱਤੇ ਲੱਗ ਕੇ ਮਨੁੱਖ ਇੱਜ਼ਤ-ਇਤਬਾਰ ਗਵਾ ਲੈਂਦਾ ਹੈ, 
ਹਰ ਵੇਲੇ ਸਹਿਮਿਆ ਭੀ ਰਹਿੰਦਾ ਹੈ । ਇਸ ਭੈੜੀ ਮਤਿ ਤੋਂ ਖ਼ਲਾਸੀ ਕਿਵੇਂ 
ਮਿਲੇ ? 

੧੪. ਜਿਸ ਸ਼ਬਦ ਦੀ ਬਾਬਤ ਤੁਸੀ ਆਖਦੇ ਹੋ ਕਿ ਉਸ ਦੀ ਰਾਹੀਂ 
ਸੈਸਾਰ-ਸਮੁੰਦਰ ਤਰੀਦਾ ਹੈ ਉਸ ਸ਼ਬਦ ਦਾ ਨਿਵਾਸ ਕਿਥੇ ਹੈ ? ਇਹ ਦਸ- 

ਉਂਗਲ-ਪ੍ਰਮਾਣ ਪ੍ਰਾਣ ਕਿਸ ਦੇ ਆਸਰੇ ਹਨ ? 
੧੫. ਪ੍ਰਾਣਾਂ ਦਾ ਆਸਰਾ ਕੀ ਹੈ ? ਗਿਆਨ ਦੀ ਪ੍ਰਾਪਤੀ ਦਾ ਕਿਹੜਾ 

ਸਾਧਨ ਹੈ ? ਮਨ ਕਿਵੇਂ ਸਦਾ ਟਿਕਿਆ ਰਹਿ ਸਕਦਾ ਹੈ ? 

੧੬. ਜਿਸ ਸ਼ਬਦ ਦੀ ਰਾਹੀਂ ਤੁਹਾਡੇ ਮਤ-ਅਨੁਸਾਰ ਮਨ ਦੀ ਭਟਕਣਾ 

ਮੁੱਕਦੀ ਹੈ ਉਹ ਸ਼ਬਦ ਕਿਥੇ ਵੱਸਦਾ ਹੈ ?- 

੧੭. ਜਦੋਂ ਨਾ ਇਹ ਹਿਰਦਾ ਸੀ ਨਾ ਇਹ ਸਰੀਰ ਸੀ, ਤਦੋਂ ਚੇਤਨ 
ਸੱਤਾ ਦਾ ਟਿਕਾਣਾ ਕਿੱਥੇ ਸੀ ? ਜਦੋਂ ਨਾਭੀ ਦਾ ਚੱਕਰ ਹੀ ਨਹੀਂ ਸੀ, ਤਦੋਂ 
ਸੁਆਸ ਕਿਥੇ ਟਿਕਦੇ ਸਨ ? ਜਦੋਂ ਕੋਈ ਰੂਪ-ਰੇਖ ਨਹੀਂ ਸੀ, ਤਦੋਂ ਸ਼ਬਦ ਦਾ 
ਟਿਕਾਣਾ ਕਿਥੇ ਸੀ ? ਜਦੋਂ ਇਹ ਸਰੀਰ ਨਹੀਂ ਸੀ, ਤਦੋਂ ਮਨ ਪ੍ਰਭੂ ਵਿਚ ਕਿਵੇਂ 
ਜੁੜਦਾ ਸੀ ? 

੧੮. ਜਗਤ ਕਿਉਂ ਪੈਦਾ ਹੁੰਦਾ ਹੈ ? ਤੇ ਜਗਤ ਦੁਖੀ ਕਿਉਂ ਹੁੰਦਾ ਹੈ ? 

ਸਿਧ ਗੋਸਟਿ ਦਾ ਕੱਦਰੀ ਭਾਵ 
ਹਰੇਕ ਸ਼ਬਦ ਦਾ, ਜਾਂ, ਲੰਮੀ ਬਾਣੀ ਦਾ ਕੇਂਦਰੀ ਭਾਵ ਉਹਨਾਂ ਤੁਕਾਂ 

ਵਿਚ ਹੋਇਆ ਕਰਦਾ ਹੈ ਜਿਨ੍ਹਾਂ ਦੇ ਅਖ਼ੀਰ ਤੇ ਲਫ਼ਜ਼ “ਰਹਾਉ” ਲਿਖਿਆ 
ਹੁੰਦਾ ਹੈ । ਲਫ਼ਜ਼ “ਰਹਾਉ” ਦਾ ਅਰਥ ਹੈ “ਠਹਿਰ ਜਾਓ”, ਭਾਵ, ਜੇ ਤਸਾਂ 
ਸਾਰੇ ਸ਼ਬਦ ਜਾਂ ਸਾਰੀ ਬਾਣੀ ਦਾ ਕੇਂਦਰੀ ਭਾਵ ਸਮਝਣਾ ਹੈ ਤਾਂ ਇਨ੍ਹਾਂ ਤੁਕਾਂ 
ਇੰ ਦਹ ਲਾਲੀ ਹੰਵਚਾਰ 

ਕਿਆ ਭਵੀਐ ? ਸਚਿ ਸੂਚਾ ਹੋਇ । ਸਾਚ ਸਬਦ ਬਿਨੁ ਮੁਕਤਿ ਨ ਹੋਇ ॥ 

ਸੋ, “ਸਿਧ ਗੋਸਟਿ” ਦਾ ਕੇਂਦਰੀ ਖ਼ਿਆਲ ਹੈ-ਗਿ੍‌ਹਸਤ ਛੱਡਣ ਦਾ 
ਕੋਈ ਲਾਭ ਨਹੀਂ । ਗ੍ਰਿਹਸਤ ਛੱਡਿਆਂ ਸੁੱਚਾ ਨਹੀਂ ਹੋ ਸਕੀਦਾ, ਮਾਇਆ 
ਦੇ ਬਧਨਾਂ ਤੋਂ ਅਜ਼ਾਦੀ ਨਹੀਂ ਮਿਲਦੀ । ਪਰਮਾਤਮਾ ਦੀ ਯਾਦ ਵਿਚ ਜੁੜਿਆਂ 
ਹੀ ਮਨ ਪਵਿਤਰ ਹੁੰਦਾ ਹੈ । ਜਦ ਤਕ ਪ੍ਰਭੂ ਦੀ ਸਿਫ਼ਤਿ-ਸਾਲਾਹ ਦੀ ਬਾਣੀ 
ਵਿਚ ਮਨ ਨਾ ਜੁੜੇ, ਮਾਇਆ ਦੀ ਖਿੱਚ ਤੋਂ ਖ਼ਲਾਸੀ ਨਹੀਂ ਹੁੰਦੀ । 

ਸਾਰੀ “ਸਿਧ ਗੋਸਟਿ” ਵਿਚ ਇਸੇ ਕੇਂਦਰੀ ਖ਼ਿਆਲ ਦਾ ਵਿਸਥਾਰ ਹੈ । 

ਜੋਗੀਆਂ ਤੇ ਗੁਰੂ ਨਾਨਕ ਦੇਵ ਜੀ ਦੇ ਮਤ ਵਿਚ ਫ਼ਰਕ 
ਮਨੁੱਖ ਆਜੀਵਕਾ ਦੀ ਖ਼ਾਤਰ ਪਹਿਲਾਂ ਰੋਜ਼ੀ ਕਮਾਣੀ ਸ਼ੁਰੂ ਕਰਦਾ ਹੈ । 

ਪਰ ਸਹਜੇ ਸਹਜੇ ਉਸ ਕਮਾਈ ਨਾਲ ਮਨੁੱਖ ਦਾ ਪਿਆਰ ਵਧਣਾ ਸ਼ੁਰੂ ਹੋ 
ਜਾਂਦਾ ਹੈ । ਇਥੋਂ ਤਕ ਕਿ ਅਖ਼ੀਰ ਇਸ ਨੂੰ ਹਰ ਵੇਲੇ ਆਪਣੇ ਹੀ ਸੁਖ ਦਾ, 
ਆਪਣੇ ਹੀ ਵਡੱਪਣ ਦਾ ਖ਼ਿਆਲ ਬਣਿਆ ਰਹਿੰਦਾ ਹੈ । ਗੁਰਮਤਿ ਦੀ ਬੋਲੀ 
ਵਿਚ ਇਸ ਅਵਸਥਾ ਦਾ ਨਾਮ “ਹਉਮੈ” ਹੈ । ਇਸ ਦਾ ਕੁਦਰਤੀ ਸਿੱਟਾ ਇਹ 

ਨਿਕਲਦਾ ਹੈ ਕਿ ਇਸ ਦੇ ਅੰਦਰ ਮੇਰ-ਤੇਰ ਵਧਦੀ ਹੈ, ਵਿਤਕਰਾ ਪੱਕਾ ਹੁੰਦਾ 
ਜਾਂਦਾ ਹੈ, ਆਪਣਾ-ਪਨ ਤੇ ਬਿਗਾਨਾ-ਪਨ ਬਣਦਾ ਜਾਂਦਾ ਹੈ। ਸਤਿਗੁਰੂ 
ਜੀ ਨੇ ਇਸ ਹਾਲਤ ਨੂੰ ਬਿਆਨ ਕਰਨ ਵਾਸਤੇ ਲਫ਼ਜ਼ ਦੁਬਿਧਾ ਵਰਤਿਆ 
ਹੈ । 'ਦੁਬਿਧਾ” ਦਾ ਅਰਥ ਹੈ “ਦੋ ਕਿਸਮ ਦਾ”, “ਦੋ ਹਿੱਸਿਆਂ ਵਿਚ ਵੰਡਿਆ 
ਹੋਇਆ”। ਮਨ ਦੀ ਇਹੀ ਅਵਸਥਾ ਵਿਤਕਰਿਆਂ ਦਾ ਮੂਲ ਹੈ। ਇਹ 
“ਦੁਬਿਧਾ” ਕਿਥੋਂ ਪੈਦਾ ਹੁੰਦੀ ਹੈ ? ਹਉਮੈ ਤੋ'। 

“ਹਉਮੈ” ਦੋ ਲਫ਼ਜ਼ਾਂ ਦਾ ਜੋੜ ਹੈ ਹਉ” ਅਤੇ 'ਮੈ'। 'ਹਉ” ਸੈਸਕ੍ਰਿਤ 
ਦੇ ਲਫ਼ਜ਼ 'ਅਹੈ” ਦਾ ਪ੍ਰਾਕ੍ਿਤ ਰੂਪ ਹੈ, ਜਿਸ ਦਾ ਅਰਥ ਹੈ 'ਮੈ`। ਸੋ “ਹਉਮੈ” 
ਦਾ ਅਰਥ ਹੈ 'ਮੈਂ ਮੈਂ"। ਹਰ ਗੱਲੋਂ, ਹਰ ਥਾਂ, ਹਰ ਵੇਲੇ ਇਹ ਖ਼ਿਆਲ ਟਿਕਿਆ 
ਰਹਿਣਾ ਕਿ “ਮੈਂ ਵੱਡਾ ਬਣ ਜਾਵਾਂ, ਮੈਂ ਅਮੀਰ ਹੋ ਜਾਵਾਂ, ਇਸ ਕੰਮ ਵਿਚੋਂ 
ਮੈਂ ਹੀ ਖੱਟ ਲਵਾਂ, ਮੈਂ ਹੀ ਸੈਂ, ਮੈਂ ਹੀ ਮੈਂ”। ਭਾਵ, ਸੁਆਰਥ, ਖ਼ੁਦਗ਼ਰਜ਼ੀ। 
ਜਿਸ ਮਨੁੱਖ ਨੇ ਸੁਆਰਥ ਨੂੰ ਹੀ ਜੀਵਨ ਦਾ ਨਿਸ਼ਾਨਾ ਬਣਾ ਲਿਆ ਹੋਵੇ, 
ਉਹ ਕੁਦਰਤੀ ਤੌਰ ਤੇ ਵਿਤਕਰਿਆਂ ਵਿਚ ਫਸ ਜਾਂਦਾ ਹੈ, ਦੂਜਿਆਂ ਦਾ 
ਨੁਕਸਾਨ ਕਰ ਕੇ ਭੀ ਆਪਣਾ ਲਾਭ ਸੋਚਦਾ ਹੈ । 

ਟੱਬਰ, ਕੌਮ, ਦੇਸ, ਦੁਨੀਆ, ਕਿਤੇ ਭੀ ਧਿਆਨ ਮਾਰ ਕੇ ਵੇਖ ਲਵੋ, 
ਹਰ ਥਾਂ ਸੁਆਰਥ ਹੀ ਵੈਰ-ਵਿਰੋਧ ਦਾ ਮੂਲ ਹੈ ੍ ।ਟਿਣੋ 'ਅਕ ਦੇ ਦੀਵ ਮੁਟਨਲ 
ਦੇ ਕਾਰਨ ਵੈਰੀ ਬਣ ਜਾਂਦੇ ਹਨ, ਇਕੋ ਕੌਮ ਦੇ ਬੰਦੇ, ਇਕ ਦੇਸ ਦੇ ਵਸਨੀਕ 
ਇਕ ਦੂਜੇ ਦੇ ਲਹੂ ਦੇ ਤ੍ਰਿਹਾਏ ਹੋ ਜਾਂਦੇ ਹਨ, ਦੇਸ ਦੇਸ ਦੀ ਆਪੇ ਵਿਚ 
ਟੱਕਰ ਲੱਗ ਜਾਂਦੀ ਹੈ। ਇਹ ਸੁਆਰਥ ਦੁਨੀਆ ਨੂੰ ਨਰਕ ਬਣਾ ਦੇਂਦਾ ਹੈ। 
ਸੁਆਰਥੀ ਬੈਦਾ ਦੂਜਿਆਂ ਨੂੰ ਭੀ ਦੁਖੀ ਕਰਦਾ ਹੈ, ਤੇ ਆਪ ਭੀ ਸੁਖੀ ਨਹੀਂ 
ਰਹਿ ਸਕਦਾ। 

ਜੋਗੀਆਂ ਨੇ ਇਸ ਦਾ ਇਲਾਜ ਇਹ ਸਮਝਿਆ ਕਿ ਘਰ-ਘਾਟ ਛੱਡ 
ਕੇ, ਮਲਕੀਅਤ ਮੁਕਾ ਕੇ, ਜੋਗਲ-ਵਾਸਾ ਕਰ ਲਿਆ ਜਾਏ । ਪਰ ਮਾਇਆ 
ਨਿਰਾ ਇਸਤੀ ਬੱਚਿਆਂ ਦਾ ਪਿਆਰ ਹੀ ਨਹੀਂ, ਮਾਇਆ ਨਿਰੇ ਧਨ ਦਾ ਹੀ 
ਨਾਮ ਨਹੀਂ। ਮਾਇਆ ਦੇ ਕਈ ਸਰੂਪ ਹਨ । ਜੋਗਲ ਵਿਚ ਕੀਤੇ ਤਪਾਂ ਦਾ 
ਮਾਣ ਭੀ ਮਾਇਆ ਹੈ, ਸਮਾਧੀਆਂ ਦੀ ਇਕਾਗ੍ਤਾ ਤੋਂ ਪੈਦਾ ਹੋਈਆਂ ਮਾਨਸਕ 
ਤਾਕਤਾਂ ਦਾ ਨਸ਼ਾ ਭੀ ਮਾਇਆ ਹੈ। ਇਹਨਾਂ ਮਾਨਸਕ ਤਾਕਤਾਂ ਦੇ ਆਸਰੇ 
ਲੋਕਾਂ ਨੂੰ ਵਰ-ਸਰਾਪ ਦੇ ਲਾਲਚ-ਡਰਾਵੇ ਦੇਣੇ ਭੀ ਮਾਇਆ ਦੇ ਹੱਥਾਂ ਵਿਚ 
ਹੀ ਖੇਡਣਾ ਹੈ। ਜੈਗਲਾਂ ਵਿਚ ਜਾ ਕੇ ਭੀ 'ਮੈਂ, ਮੈਂ” ਟਿਕੀ ਹੀ ਰਹੀ, 'ਮੈਂ 

ਵਰ ਦੇ ਸਕਦਾ ਹਾਂ, ਮੈਂ ਸਰਾਪ ਦੇ ਸਕਦਾ ਹਾਂ, ਅਹੰਕਾਰ ਤੇ ਕੇਂਧ ਬਣੇ ਹੀ ਰਹੇ । 

ਧਰਤੀ ਦੇ ਸਾਰੇ ਹੀ ਬੰਦਿਆਂ ਵਾਸਤੇ ਇਹ ਰਸਤਾ ਹੈ ਭੀ ਅਸੈਭਵ । 
ਕਿਰਤ-ਕਾਰ ਛੱਡਿਆਂ ਸਾਰੇ ਜੀਵਾਂ ਲਈ ਰੁੱਖ ਬਿਰਖ ਖ਼ੁਰਾਕ ਪੈਦਾ ਨਹੀਂ 
ਕਰ ਸਕਦੇ । ਜੇ ਸਾਰੇ ਹੀ ਮਨੁੱਖ ਗ੍ਰਿਹਸਤ ਛੱਡ ਕੇ ਜੋਗਲੀਂ ਚਲੇ ਜਾਣ ਤਾਂ 
ਮਨੁੱਖ-ਜਾਤੀ ਹੀ ਖ਼ਤਮ ਹੋ ਜਾਏ । ਪਰ ਜੇ ਜੋਗਲੀਂ ਜਾ ਕੇ ਇਸਤ੍ਰੀ-ਪੁਰਸ਼ 
ਸੈਬੈਧ ਬਣੇ ਰਹਿਣ ਤਾਂ ਮੁੜ ਗਿਰਹਸਤ ਹੀ ਹੋ ਗਿਆ। 

ਗੁਰੂ ਨਾਨਕ ਦੇਵ ਜੀ ਦਾ ਰਸਤਾ ਇਹ ਹੈ ਕਿ ਗ੍ਰਹਿਸਤ ਵਿਚ ਰਹਿ 
ਕੇ ਹੀ 'ਹਉਮੇ” ਦਾ ਤਿਆਗ ਕੀਤਾ ਜਾਏ। “ਹਉਮੈ” ਹੀ ਜਗਤ ਦੇ ਦੁਖਾਂ 
ਦਾ ਮੂਲ ਕਾਰਨ ਹੈ। “ਹਉਮੈ” ਨੂੰ ਤਿਆਗਣਾ ਹੈ ਦੁਖਾਂ ਤੋਂ ਬਚਣ ਲਈ । 
ਪਰ ਨਿਰੇ ਤਿਆਗ ਨਾਲ ਕੀ ਬਣੇ ? ਅਸਲ ਨਿਸ਼ਾਨਾ ਹੈ ਮਨ ਦੀ ਸ਼ਾਂਤੀ, 
ਮਨ ਦਾ ਸਦੀਵੀ ਸੁਖ । ਸੁਖ ਸ਼ਾਂਤੀ ਦਾ ਸੋਮਾ ਹੈ ਪਰਮਾਤਮਾ। ਸੋ ਨਰਕੀ 
ਜੀਵਨ ਤੋਂ ਬਚਣ ਲਈ ਪਰਮਾਤਮਾ ਵਿਚ ਮਿਲੇ ਰਹਿਣਾ ਜ਼ਰੂਰੀ ਸ਼ਰਤ ਹੈ । 
ਪਰ ਪੂਰਨ ਮਿਲਾਪ ਸਿਰਫ਼ ਉਹਨਾਂ ਪਦਾਰਥਾਂ ਦਾ ਹੀ ਹੋ ਸਕਦਾ ਹੈ ਜਿਨ੍ਹਾਂ 
ਦਾ ਅਸਲਾ ਇਕੋ ਹੋਵੇ । ਪਾਣੀ ਤੇ ਤੇਲ ਨੂੰ ਬੋਤਲ ਵਿਚ ਪਾ ਕੇ ਕਿਤਨਾ 
ਹੀ ਹਿਲਾਈਏ, ਫਿਰ ਭੀ ਉਹ ਵੱਖ ਵੱਖ ਹੀ ਰਹਿਣਗੇ । ਪਰਮਾਤਮਾ ਹੈ ਸਾਰੇ 
ਜੀਵਾਂ ਨੂੰ ਪਿਆਰ ਕਰਨ ਵਾਲਾ, ਅਸੀ ਹਾਂ ਸਿਰਫ਼ ਆਪਣੇ ਆਪ ਨੂੰ ਪਿਆਰ 
ਕਰਨ ਵਾਲੇ । ਉਹ ਹੈ ਸਰਬ-ਪ੍ਰਿਯ, ਅਸੀ ਹਾਂ ਸ੍ਰੈ-ਪ੍ਰਿਯ । ਉਹ ਹੈ ਅਲਗ਼ਰਜ਼, 
ਅਸੀ ਹਾਂ ਖ਼ੁਦ-ਗ਼ਰਜ਼ । ਖ਼ੁਦਗ਼ਰਜ਼ ਤੇ ਅਲ-ਗ਼ਰਜ਼ ਇਕ-ਜਾਨ ਕਿਵੇਂ ਹੋ 
ਸਕਣ ? 

ਹਉਮੈ ਨਾਵੈ ਨਾਲਿ ਵਿਰੋਧ ਹੈ, ਦੁਇ ਨ ਵਸਹਿ ਇਕ ਠਾਇ ॥ 

ਫਿਰ, ਮੇਲ ਦਾ ਕੋਈ ਤਰੀਕਾ ? ਹਾਂ, ਪਾਣੀ ਬਣ ਕੇ ਹੀ ਪਾਣੀ ਵਿਚ 
ਇੱਕ-ਜਾਨ ਹੋਇਆ ਜਾ ਸਕਦਾ ਹੈ। ਸਾਡਾ ਤੇ ਪ੍ਰਭੂ ਦਾ ਸੁਭਾਵ ਰਲਿਆਂ 
ਹੀ ਅਸੀ ਉਸ ਵਿਚ ਇਕ-ਮਿਕ ਹੋ ਸਕਦੇ ਹਾਂ । ਆਪਣੇ ਆਪ ਨੂੰ ਪਿਆਰਨਾ 
ਛੱਡ ਦੇਈਏ, ਪਰਮਾਤਮਾ ਵਾਂਗ ਸਾਰੀ ਸਿਰ੍‌ਸ਼ਟੀ ਨੂੰ ਪਿਆਰਨ ਲਗ ਪਈਏ । 
ਕੋਈ ਐਸਾ ਪ੍ਰਬੋਧ ਬਣੇ ਕਿ ਸਾਰਾ ਹੀ ਜਗਤ ਪ੍ਭੂ-ਪਿਤਾ ਦਾ ਇਕੋ ਟੱਬਰ 
ਦਿੱਸਣ ਲੱਗ ਪਏ । ਸੁਭਾਉ ਰਲਾਣ ਦਾ ਇਕੋ ਇਕ ਤਰੀਕਾ ਹੈ, ਤੇ ਉਹ 
ਹੈ ਪਿਆਰ । ਜਿਸ ਨਾਲ ਡੂੰਘਾ ਪਿਆਰ ਪੈ ਜਾਏ, ਉਸ ਨਾਲ ਸੁਭਾਉ ਭੀ 
ਮਿਲ ਜਾਂਦਾ ਹੈ। ਪਰ ਇਹ ਡੂੰਘਾ ਪਿਆਰ ਕਿਵੇਂ ਪਏ ? ਜਿਸ ਨਾਲ ਪਿਆਰ 
ਹੋਵੇ, ਉਸ ਨੂੰ ਯਾਦ ਕਰਨ ਤੋਂ ਬਿਨਾ ਰਹਿ ਨਹੀਂ ਸਕੀਦਾ । ਜਿਉਂ ਜਿਉਂ ਮੁੜ 

ਮੁੜ ਕਿਸੇ ਨੂੰ ਯਾਦ ਕਰਦੇ ਰਹੀਏ, ਤਿਉਂ' ਤਿਉ ਉਸ ਨਾਲ ਪਿਆਰ ਵਧਦਾ 
ਜਾਂਦਾ ਹੈ। ਯਾਦ ਤੇ ਪਿਆਰ, ਪਿਆਰ ਤੇ ਯਾਦ-ਇਹਨਾਂ ਦੀ ਆਪੋ ਵਿਚ 
ਡੂੰਘੀ ਸਾਂਝ ਹੈ। ਪਰਮਾਤਮਾ ਦੀ ਯਾਦ ਪਰਮਾਤਮਾ ਨਾਲ ਪਿਆਰ ਪਾਏਗੀ । 
ਪਿਆਰ ਉਸ ਨਾਲ ਸਾਡਾ ਸੁਭਾਉ ਮਿਲਾਏਗਾ । ਅਸੀ ਖ਼ੁਦਗ਼ਰਜ਼ੀ ਵਲੋਂ ਹਟ 
ਕੇ ਸਾਰੇ ਜਗਤ ਨੂੰ ਇਕ ਦਾ ਟੱਬਰ ਸਮਝ ਕੇ ਸਾਰੇ ਜਗਤ ਨਾਲ ਪਿਆਰ 
ਕਰਨ ਲਗ ਪਵਾਂਗੇ। ਬੱਸ ਸੁਭਾਉ ਮਿਲ ਗਿਆ ਤਾਂ ਇਕ ਹੋ ਗਏ : 

ਜਿਉ ਜਲ ਮਹਿ ਜਲੂ ਆਇ ਖਟਾਨਾ ॥ 

ਤਿਉ ਜੋਤੀ ਸੈਗਿ ਜੋਤਿ ਸਮਾਨਾ ॥ 

ਸੋ, ਗੁਰੂ ਨਾਨਕ ਦੇਵ ਜੀ ਦਾ ਇਹ ਮਾਰਗ ਹੈ ਕਿ ਗ੍ਰਿਹਸਤ ਵਿਚ 
ਰਹਿੰਦੇ ਹੋਏ ਖ਼ਲਕਤ ਵਾਸਤੇ ਜੀਵੀਏ ।ਖ਼ਲਕਤ ਨਾਲ ਪਿਆਰ ਖ਼ਾਲਕ ਨਾਲ 
ਪਿਆਰ ਪਾਇਆਂ ਹੀ ਬਣ ਸਕਦਾ ਹੈ । 

ਸਿਧ ਗੋਸਟਿ ਦੇ ਲਿਖੇ ਜਾਣ ਦਾ ਅਵਸਰ 
ਸੈਨ ੧੫੨੧ ਵਿਚ ਤੀਜੀ “ਉਦਾਸੀ” ਤੋਂ ਵਾਪਸ ਆ ਕੇ ਗੁਰੂ ਨਾਨਕ 

ਦੇਵ ਜੀ ਪੱਕੇ ਤੌਰ ਤੇ ਕਰਤਾਰਪੁਰ ਟਿਕ ਗਏ ਸਨ । ਕਰਤਾਰਪੁਰ ਸੈਨ ੧੫੧੫ 
ਦੇ ਅਖ਼ੀਰ ਵਿਚ ਵਸਾਇਆ ਗਿਆ ਸੀ, ਜਦੋਂ ਸਤਿਗੁਰੂ ਜੀ ਪਹਿਲੀ “ਉਦਾਸੀ” 
ਤੋਂ ਵਾਪਸ ਮੁੜ ਕੇ ਤਲਵੈਡੀ ਮਾਪਿਆਂ ਨੂੰ ਮਿਲਣ ਪਿਛੋਂ ਪੱਖੋਕੇ ਰੈਧਾਵੇ 
ਆਪਣੀ ਇਸਤ੍ੀ ਤੇ ਬੱਚਿਆਂ ਨੂੰ ਮਿਲਣ ਆਏ ਸਨ । ਸਤਿਗੁਰੂ ਜੀ ਨੇ ਸਿਰਫ਼ 
ਤਿਨ “ਉਦਾਸੀਆਂ” ਕੀਤੀਆਂ ਸਨ । 

ਕਰਤਾਰਪੁਰ ਰਾਵੀ ਦੇ ਉਤਰੀ ਕੈਢੇ ਤੇ ਹੈ । ਇਥੋਂ ਬਟਾਲਾ ਨਗਰ 
ਤਕਰੀਬਨ ੨੧ ਮੀਲਾਂ ਦੀ ਵਿੱਥ ਤੇ ਦੱਖਣ ਪਾਸੇ ਹੈ । ਡੇਹਰਾ ਬਾਬਾ ਨਾਨਕ 
ਤੋਂ ਬਟਾਲੇ ਨੂੰ ਸਿੱਧੀ ਸੜਕ ਜਾਂਦੀ ਹੈ । ਡੇਹਰਾ ਬਾਬਾ ਨਾਨਕ ਰਾਵੀ ਦੇ ਦੱਖਣੀ 
ਕੋਢੇ ਤੇ ਹੈ । ਬਟਾਲੇ ਤੋਂ ਦੱਖਣ ਨੂੰ ਇਕ ਸੜਕ ਜਾਂਦੀ ਹੈ । ਇਸ ਸੜਕ ਉਤੇ 
ਬਟਾਲੇ ਤੋਂ ਤਿਨ ਮੀਲਾਂ ਦੀ ਵਿੱਥ ਤੇ ਇਕ ਮੰਦਰ ਹੈ, ਜਿਸ ਦਾ ਨਾਮ 'ਅੱਚਲ” 
ਹੈ । ਇਹ ਮੰਦਰ ਜੋਗੀਆਂ ਦਾ ਹੈ । ਹਰ ਸਾਲ ਫੱਗਣ ਦੇ ਮਹੀਨੇ ਇਥੇ ਮੇਲਾ 
ਲਗਦਾ ਸੀ, ਤੇ ਜੋਗੀ ਲੋਕ ਦੂਰੋਂ ਦੂਰੇਂ ਇਥੇ ਆ ਇਕੱਠੇ ਹੁੰਦੇ ਸਨ । ਚੁਗਿਰਦੇ 
ਦੇ ਪਿੰਡਾਂ ਦੇ ਲੋਕ ਇਹਨਾਂ ਜੋਗੀਆਂ ਦੀ ਬੜੀ ਮਾਨਤਾ-ਪੂਜਾ ਕਰਦੇ ਸਨ । 

ਸੈਨ ੧੫੩੯ ਦੇ ਮੇਲੋ ਤੇ ਗੁਰੂ ਨਾਨਕ ਦੇਵ ਜੀ ਭੀ ਕਰਤਾਰਪੁਰੋਂ' ਚੱਲ 
ਕੇ ਅੱਚਲ ਗਏ । ਜੋਗੀ ਪਿੰਡਾਂ ਦੇ ਭੋਲੇ ਲੋਕਾਂ ਉਤੇ ਆਪਣੀਆਂ ਰਿੱਧੀਆਂ 

ਸਿੱਧੀਆਂ ਦਾ ਪ੍ਭਾਵ ਪਾ ਰਹੇ ਸਨ । ਇਹੀ ਇਹਨਾਂ ਲੋਕਾਂ ਦੀ ਰਾਸ-ਪੁੰਜੀ 
ਸੀ । ਕਿਸੇ ਨੂੰ ਵਰ ਦਾ ਲਾਲਚ ਦੇਣਾ ਤੇ ਕਿਸੇ ਨੂੰ ਸਰਾਪ ਤੋਂ ਡਰਾਣਾ-ਇਹ 
ਇਹਨਾਂ ਪਾਸ ਹਥਿਆਰ ਸੀ, ਜਿਸ ਦੇ ਅਸਰ ਹੇਠ ਗਿ੍‌ਹਸਤੀ ਲੋਕ ਇਹਨਾਂ 
ਦੀ ਮਾਨਤਾ ਕਰਦੇ ਸਨ । ਪਰ ਗੁਰੂ ਨਾਨਕ ਦੇਵ ਜੀ ਦੇ ਪਰਚਾਰ ਦਾ ਅਸਰ 
ਵਧ ਰਿਹਾ ਸੀ । ਲੋਕਾਂ ਦੇ ਦਿਲਾਂ ਵਿਚੋਂ ਜੋਗੀਆਂ ਦੀ ਕਦਰ ਘਟ ਰਹੀ ਸੀ । 
ਜੋਗੀਆਂ ਨੂੰ ਭੀ ਇਹ ਕੋਡਾ ਚੁਭ ਰਿਹਾ ਸੀ । 

ਜਦੋਂ ਜੋਗੀਆਂ ਨੇ ਗੁਰੂ ਨਾਨਕ ਦੇਵ ਜੀ ਨੂੰ ਅੱਚਲ ਦੇ ਮੇਲੇ ਤੇ ਆਇਆ 
ਹੋਇਆ ਵੇਖਿਆ, ਤਾਂ ਉਹਨਾਂ ਆਪੋ ਵਿਚ ਮਤਾ ਪਕਾਇਆ ਕਿ ਹੁਣ ਮੌਕਾ 
ਹੈ ਜਾਂਦਾ ਰਸੂਖ਼ ਮੁੜ ਬਚਾਣ ਦਾ, ਲੋਕਾਂ ਨੂੰ ਕਰਾਮਾਤਾਂ ਵਿਖਾ ਕੇ ਆਪਣੀ 
ਬਜ਼ੁਰਗੀ ਦਾ ਸਿੱਕਾ ਬਿਠਾਈਏ । ਜਦੋਂ' ਗੁਰੂ ਨਾਨਕ ਕੋਈ ਕਰਾਮਾਤ ਨਹੀਂ 
ਵਿਖਾ ਸਕੇਗਾ, ਤਾਂ ਸਾਡੇ ਪੈਰ ਫਿਰ ਜੈਮ ਜਾਣਗੇ । 

ਰਜਨੀ ਰਲਾ ਨੈ ਸਿ ਜੀਨ ਇਛ ਸਿ ਤਾ ਲਾ 
ਉੱਤਰ ਦਿੱਤਾ ਕਿ ਸਾਡੇ ਪਾਸ ਤਾਂ ਕੇਵਲ ਪ੍ਰਭੂ ਦੀ ਯਾਦ ਹੀ ਯਾਦ ਹੈ, ਜਿਸ 
ਦੀ ਬਰਕਤ ਨਾਲ ਸਾਨੂੰ ਉਹ ਸਭ ਜੀਵਾਂ ਵਿਚ ਦਿਸਦਾ ਹੈ, ਤੇ ਅਸੀ ਕਿਸੇ 
ਉਤੇ ਕੋਈ ਡਰ-ਦਬਾਉ ਨਹੀਂ ਪਾਂਦੇ । ਲੋਕਾਂ ਨੂੰ ਡਰਾਉਣ ਦੇ ਥਾਂ ਉਹਨਾਂ 
ਨਾਲ ਪਿਆਰ ਕਰਨਾ-ਸਾਨੂੰ ਸਭ ਤੋਂ ਵੱਡੀ ਕਰਾਮਾਤ ਇਹੀ ਦਿੱਸਦੀ ਹੈ, 
੩੧ ਇਹ ਕਰਮ ਮਿਲਦੀ ਚੀ ਸ਼ਾਧਸੋਬਤ ਵਿਚ] 

4 ਪਲ <ਮੀ- ਰਲ ਤਮ 
ਇਕ ਹੋਰ ਚੋਟ ਵੱਜੀ । ਹੁਣ ਉਹਨਾਂ ਨੇ ਨਵਾਂ ਪੈਂਤੜਾ ਬਦਲਿਆ । ਸਾਰੇ ਜੋਗੀ 
ਸਤਿਗੁਰੂ ਜੀ ਦੇ ਦੁਆਲੇ ਬਹਿਸ ਕਰਨ ਲਈ ਇਕੱਠੇ ਹੋ ਗਏ । 

ਨਟ : ਇਸ ਮਜ਼ਮੂਨ ਬਾਰੇ ਵਧੀਕ ਵਾਕਫ਼ੀਅਤ ਲਈ ਪੜ੍ਹੋ ਮੇਰਾ ਲੇਖ 
“ਗੁਰੂ ਨਾਨਕ ਦੇਵ ਜੀ ਦੀਆਂ ਉਦਾਸੀਆਂ” ਪੁਸਤਕ ਗੁਰਮਤਿ ਪ੍ਰਕਾਸ਼ । 

ਮੁਖੀ ਸਿੱਧ 
ਜਿਹੜੀ ਬਹਿਸ ਜੋਗੀਆਂ ਦੀ ਗੁਰੂ ਨਾਨਕ ਦੇਵ ਜੀ ਨਾਲ ਹੋਈ, 

ਸਤਿਗੁਰੁ ਜੀ ਨੇ ਉਸ ਨੂੰ ਵੇਹਲੇ ਸਮੇ ਕਵਿਤਾ ਦਾ ਰੂਪ ਦੇ ਕੇ “ਸਿਧ ਗੋਸਟਿ” 
ਨਾਮ ਦਿੱਤਾ । “ਸਿਧ ਗੋਸਟਿ”? ਵਿਚ ਸਤਿਗੁਰੂ ਜੀ ਨੇ ਸਿਰਫ਼ ਦੋ ਸਿੱਧਾਂ ਦਾ 

ਨਾਮ ਲਿਖਿਆ ਹੈ-ਚਰਪਟ ਤੇ ਲੋਹਾਰੀਪਾ । ਚਰਚਾ ਛੇੜਨ ਵਾਲੇ ਇਹੀ ਦੋਵੇਂ 
ਸਨ । ਇਹੀ ਮੇਲੇ ਤੇ ਇਕੱਠੇ ਹੋਏ ਜੋਗੀਆਂ ਵਿਚੋਂ ਮੁਖੀ ਹੋਣਗੇ । ਪਰ ਹੋਰ 
ਜੋਗੀ ਭੀ ਕਈ ਪ੍ਰਸ਼ਨ ਪੁੱਛਦੇ ਰਹੇ । ਗੁਰੂ ਨਾਨਕ ਦੇਵ ਜੀ ਨੇ ਉਹ ਸਾਰੇ ਪ੍ਰਸ਼ਨ 
ਤੇ ਆਪਣੇ ਵਲੋਂ ਦਿਤੇ ਹੋਏ ਉੱਤਰ ਤਾਂ “ਸਿਧ ਗੋਸਟਿ” ਵਿਚ ਦਰਜ ਕਰ 
ਦਿਤੇ ਹਨ, ਪਰ ਪ੍ਰਸ਼ਨ ਕਰਨ ਵਾਲੇ ਜੋਗੀਆਂ ਦੇ ਨਾਮ ਨਹੀਂ ਦਿਤੇ । ਹਾਂ, 
ਭਾਈ ਗੁਰਦਾਸ ਜੀ ਨੇ ਉਹਨਾਂ ਵਿਚੋਂ ਇਕ ਦਾ ਨਾਮ ਭੈਗਰਨਾਥ ਦਿਤਾ ਹੈ, 
ਜਿਸ ਨੇ ਇਹ ਪੁੱਛਿਆ ਸੀ ਕਿ ਜੇ ਜ਼ਿੰਦਗੀ ਦਾ ਸਹੀ ਰਸਤਾ ਗਿ੍‌ਹਸਤ 
ਵਿਚ ਰਹਿ ਕੇ ਸੁਆਰਥ-ਰਹਿਤ ਹੋਣਾ ਹੈ ਤਾਂ ਤੁਸਾਂ ਗ੍ਰਿਹਸਤ ਕਿਉਂ ਛਡਿਆ 
ਸੀ । 

ਨਟ : ਪਹਿਲਾ ਚਰਪਟ ਜੋਗੀ ਦਸਵੀਂ ਸਦੀ ਵਿਚ ਹੋਇਆ, ਗੁਰੂ ਨਾਨਕ 
ਦੇਵ ਜੀ ਤੋਂ ਪੰਜ ਸਦੀਆਂ ਪਹਿਲਾਂ । ਪਰ ਅਸੀ ਇਹ ਗੱਲ ਆਮ ਵੇਖਦੇ ਹਾਂ 
ਕਿ ਪਰਸਿੱਧ ਹਸਤੀਆਂ ਦੇ ਨਾਮ ਉਹਨਾਂ ਦੇ ਸ਼ਰਧਾਲੂ ਆਪਣੇ ਪਰਵਾਰਾਂ ਵਿਚ 
ਵਰਤਦੇ ਰਹਿੰਦੇ ਹਨ । ਸਿੱਖ ਪੰਥ ਵਿਚ ਪੰਜ ਪਿਆਰਿਆਂ ਦੇ ਨਾਮ ਖ਼ਾਸ ਆਦਰ 
ਸਤਿਕਾਰ ਰਖਦੇ ਹਨ, ਪਰ ਇਹ ਨਾਮ ਆਮ ਵਰਤੇ ਜਾ ਰਹੇ ਹਨ । ਕਈ 
ਸੱਜਣ ਤਾਂ ਸਤਿਗੁਰੁ ਜੀ ਦੇ ਨਾਮ ਵਰਤਣੋ' ਭੀ ਨਹੀਂ ਝਕਦੇ । ਇਸੇ ਤਰ੍ਹਾਂ 
ਇਹ ਚਰਪਟ ਭੀ ਗੁਰੂ ਨਾਨਕ ਦੇਵ ਜੀ ਦੇ ਵੇਲੇ ਦਾ ਹੀ ਕੋਈ ਪਰਸ਼ਿੱਧ ਜੋਗੀ 
ਹੈ । 

ਸਿਧ ਗੋਸਟਿ ਕਦੋਂ ਲਿਖੀ ਗਈ ? 
ਭਾਈ ਗੁਰਦਾਸ ਜੀ ਨੇ ਆਪਣੀ ਪਹਿਲੀ “ਵਾਰ” ਵਿਚ ਇਸ ਬਹਿਸ 

ਦਾ ਕਾਫ਼ੀ ਵਿਸਥਾਰ ਨਾਲ ਜ਼ਿਕਰ ਕੀਤਾ ਹੈ । ਉਥੇ ਉਹ ਲਿਖਦੇ ਹਨ ਕਿ 
ਸ਼ਿਵਰਾਤ ਦਾ ਮੇਲਾ ਸੁਣ ਕੇ ਗੁਰੂ ਨਾਨਕ ਦੇਵ ਜੀ ਕਰਤਾਰਪੁਰੇਂ ਅੱਚਲ ਵਟਾਲੇਂ 
ਗਏ । ਮੇਲਾ ਖ਼ਤਮ ਹੋਣ ਤੇ ਆਪ ਮੁਲਤਾਨ ਪਹੁੰਚੇ । ਮੁਲਤਾਨ ਤੋਂ ਵਾਪਸ 
ਕਰਤਾਰਪੁਰ ਆ ਕੇ ਝਬਦੇ ਹੀ ਸਤਿਗੁਰੂ ਜੀ ਨੇ ਬਾਬਾ ਲਹਿਣਾ ਜੀ ਨੂੰ ਆਪਣੀ 
ਜ਼ਿੰਮੇਵਾਰੀ ਸੌਂਪ ਦਿੱਤੀ । 

ਸ਼ਿਵਰਾਤ ਫ਼ਰਵਰੀ-ਮਾਰਚ ਵਿਚ ਆਉਂਦੀ ਹੈ । ਗੁਰੂ ਨਾਨਕ ਦੇਵ ਜੀ 
ਸਤੰਬਰ ੧੫੩੯ ਵਿਚ ਜੋਤੀ ਜੋਤਿ ਸਮਾਏ ਸਨ । ਇਸ ਤੋ ਪਰਗਟ ਹੁੰਦਾ 
ਹੈ ਕਿ ਸਿੱਧਾਂ ਨਾਲ ਸਤਿਗੁਰੂ ਜੀ ਦੀ ਗੋਸਟਿ ਫ਼ਰਵਰੀ-ਮਾਰਚ ਸੈਨ ੧੫੩੯ 
ਵਿਚ ਹੋਈ ਸੀ, ਤੇ: ਮੁਲਤਾਨ ਤੋਂ ਵਾਪਸ ਕਰਤਾਰਪੁਰ ਪਹੁੰਚ ਕੇ ਸਤਿਗੁਰੂ 
ਜੀ ਨੇ ਬਾਣੀ “ਸਿਧ ਗੋਸਟਿ” ਲਿਖੀ ਸੀ, ਜੋ ਹਰ ਹਾਲਤ ਵਿਚ ਸਤੋਬਰ 

ਤੋਂ ਪਹਿਲਾਂ ਸੀ । 

ਨਟ: ਜੋਗੀਆਂ ਨੂੰ ਗੁਰੂ ਨਾਨਕ ਦੇਵ ਜੀ ਪਹਿਲੀ “ਉਦਾਸੀ” ਵੇਲੇ 
ਭੀ “ਗੋਰਖ ਮਤੇ` ਆਦਿਕ ਥਾਵਾਂ ਤੇ ਮਿਲੇ ਸਨ । ਦੂਜੀ 'ਉਦਾਸੀ” ਵਿਚ ਤਾਂ 
ਗਏ ਹੀ ਸਿੱਧੇ ਸੁਮੇਰ ਪਰਬਤ ਤੇ ਜੋਗੀਆਂ ਪਾਸ ਹੀ । ਜੋਗੀ ਸਦਾ ਪ੍ਰਸ਼ਨ 
ਕਰਦੇ ਰਹੇ, ਤੇ ਸਤਿਗੁਰ ਜੀ ਨੂੰ ਆਪਣੇ ਮਤ ਵਿਚ ਲਿਆਉਣ ਲਈ ਪੇ੍‌ਰਦੇ 
ਰਹੇ । ਬਾਣੀ "ਸਿਧ ਰੋਸਟਿ” ਵਿਚ ਗੁਰ ਨਾਨਕ ਦੇਵ ਜੀ ਨੇ ਉਹ ਸਾਰੇ ਪੁਸ਼ਨ- 
ਉੱਤਰ ਦਰਜ ਕੀਤੇ ਹਨ । ਪਹਿਲਾਂ ਮਿਲਣ ਬਾਰੇ ਜੋਗੀ ਭੈਗਰਨਾਥ ਦਾ ਪ੍ਰਸ਼ਨ 
ਦੱਸ ਪਾਂਦਾ ਹੈ । 

“ਸਿਧ ਗੋਸਟਿ? ਬਾਰੇ ਭਾਈ ਗੁਰਦਾਸ ਜੀ ਦੀ ਲਿਖਤ 
ਤੀਜੀ “ਉਦਾਸੀ” ਤੋਂ ਵਾਪਸ ਮੁੜ ਕੇ- 

ਬਾਬਾ ਆਇਆ ਕਰਤਾਰਪੁਰਿ, ਭੇਖੁ ਉਦਾਸੀ ਸਗਲੁ ਉਤਾਰਾ । 
ਪਹਿਰ ਸੈਸਾਰੀ ਕਪੜੇ, ਮੰਜੀ ਬੈਠਿ ਕੀਆ ਅਵਤਾਰਾ । 
ਉਲਟੀ ਗੈਗ ਵਹਾਈਓਨੁ, ਗੁਰ ਅੰਗਦੁ ਸਿਰ ਉਪਰਿ ਧਾਰਾ । 
ਪੁਤੀਂ ਕਉਲੁ ਨ ਪਾਲਿਆ, ਮਨ ਖੋਟੇ ਆਕੀ ਨਿਸਿਆਰਾ । 
ਬਾਣੀ ਮੁਖਹੁ ਉਚਾਰੀਐ, ਹੋਇ ਰੁਸ਼ਨਾਈ ਮਿਟੈ ਅੰਧਾਰਾ । 
ਗਿਆਨ ਗੋਸਟਿ ਚਰਚਾ ਸਦਾ, ਅਨਹਦ ਸਬਦ ਉਨੰ ਧੁਨਿਕਾਰਾ । 
ਸੋਦਰੁ ਆਰਤੀ ਗਾਵੀਐ, ਅੰਮਿ੍‌ਤ ਵੇਲੇ ਜਾਪੁ `ਉਚਾਰਾ । 
ਗੁਰਮੁਖਿ ਭਾਰੁ ਅਥਰਬਣੁ ਤਾਰਾ ॥੩੮।੧॥ 

ਲੰਟ: ਬਾਬਾ ਲਹਿਣਾ ਜੀ ਸੰਨ ੧੫੩੨ ਵਿਚ ਗੁਰੂ ਨਾਨਕ ਦੇਵ ਜੀ ਦੀ ਸ਼ਰਨ ਵਿਚ ਆਏ 
ਸਨ । 

ਮੇਲਾ ਸੁਣਿ ਸ਼ਿਵਰਾਤਿ ਦਾ, ਬਾਬਾ ਅੱਚਲ ਵਟਾਲੇ ਆਈ । 
ਦਰਸਨੁ ਵੇਖਣ ਕਾਰਨੇ, ਸਗਲੀ ਉਲਟਿ ਪਈ ਲੋਕਾਈ । 
ਲੱਗੀ ਬਰਸਣਿ ਲਛਮੀ, ਰਿਧਿ ਸਿਧਿ ਨਉਂ ਨਿਧਿ ਸਵਾਈ । 

ਜੋਗੀ ਵੇਖਿ ਚਲਿਤ ਨੋ, ਮਨ ਵਿਚਿ ਰਿਸਕ ਘਨੇਰੀ ਖਾਈ । 
ਭਗਤੀਆਂ ਪਾਈ ਭਗਤਿ ਆਇ, ਲੋਟਾ ਜੋਗੀ ਲਇਆ ਛਪਾਈ । 
ਭਗਤੀਆਂ ਗਈ ਭਗਤਿ ਭੁਲਿ, ਲੋਟੈ ਅੰਦਰਿ ਸੁਰਤਿ ਭੁਲਾਈ । 
ਬਾਬਾ ਜਾਣੀ-ਜਾਣ ਪੁਰਖੁ, ਕਢਿਆ ਲੋਟਾ ਜਹਾਂ ਲੁਕਾਈ । 
ਵੇਖਿ ਚਲਿਤ ਜੋਗੀ ਖੁਣਸਾਈ ॥੩੯॥੧॥ 

ਖਾਧੀ ਖੁਣਸ ਜੋਗੀਸਰਾਂ, ਗੋਸਟਿ ਕਰਨ ਸਭੇ ਉਠਿ ਆਈ । 
ਪੁਛੇ ਜੋਗੀ ਭੰਗਰਨਾਥੁ, ਤੁਹਿ ਦੁਧ ਵਿਚਿ ਕਿਉਂ ਕਾਂਜੀ ਪਾਈ । 
ਫਿਟਿਆ ਚਾਟਾ ਦੁੱਧ ਦਾ, ਰਿੜਕਿਆਂ ਮਖਣੁ ਹਥਿ ਨ ਆਈ । 
ਭੇਖੁ ਉਤਾਰਿ ਉਦਾਸ ਦਾ ਵਤ ਕਿਉਂ ਸੈਸਾਰੀ ਰੀਤਿ ਚਲਾਈ । 
ਨਾਨਕੁ ਆਖੈ, ਭੈਗਰਨਾਥ ! ਤੇਰੀ ਮਾਉ ਕੁਚੱਜੀ ਆਈ । 
ਭਾਂਡਾ ਧੋਇ ਨ ਜਾਤਿਓਨੁ, ਭਾਇ ਕੁਚੱਜੇ ਫੁੱਲ ਸੜਾਈ । 
ਹੋਇ ਅਤੀਤੁ ਗਿ੍‌੍‌ਹਸਤੁ ਤਜਿ, ਫਿਰਿ ਉਨਹੂੰ ਕੇ ਘਰ ਮੰਗਣ ਜਾਈ । 
ਬਿਨ ਦਿਤੈ ਕਿਛੁ ਹਥਿ ਨ ਆਈ ॥੪੦। 

ਭਾਵ-ਹੱਕ ਦੀ ਕਮਾਈ ਵਿਚੋਂ ਵੈਡ ਕੇ ਖਾਣ ਤੋਂ ਬਿਨਾ ਆਤਮਕ ਸੁਖ ਨਹੀਂ ਮਿਲਦਾ । 

ਏਹੁ ਸੁਣਿ ਬਚਨੁ ਜੋਗੀਸਰਾਂ, ਮਾਰਿ ਕਿਲਕ ਬਹੁ ਰੂਅ ਉਠਾਈ । 
ਖਟ ਦਰਸਨ ਕਉ ਖੇਦਿਆ, ਕਲਿਜੁਗਿ ਬੇਦੀ ਨਾਨਕਿ ਆਈ । 
ਸਿਧ ਬੋਲਨਿ ਸਭ ਅਉਖਧੀਆਂ, ਤੌਤ੍ ਮੰਤ ਕੀ ਧੁਨੋ ਚੜ੍ਹਾਈ । 
ਰੂਪੁ ਵਟਾਇਆ ਜੋਗੀਆਂ, ਸਿੰਘ ਬਾਘ ਬਹੁ ਚਲਤ ਦਿਖਾਈ । 
ਇਕਿ ਪਰ ਕਰਿ ਕੈ ਉਡਰਨਿ, ਪੰਖੀ ਜਿਵੇਂ ਰਹੇ ਲੀਲਾਈ । 
ਇਕਿ ਨਾਗ ਹੋਇ ਪਵਨ ਛੋਡਿ, ਇਕਨਾਂ ਵਰਖਾ ਅਗਨਿ ਵਸਾਈ । 
ਤਾਰੇ ਤੋੜੇ ਭੈਗਰਨਾਥੁ, ਇਕਿ ਉਡਿ ਮਿਰਗਾਨੀ ਜਲੁ ਤਰਿ ਜਾਈ । 
ਸਿੱਧਾਂ ਅਗਨਿ ਨ ਬੁਝੈ ਬੁਝਾਈ ॥੪੧॥ 

ਅਗਨਿ--ਈਰਖਾ ਦੀ ਅੱਗ । 

ਕਰਾਮਾਤਾਂ ਵਿਖਾ ਕੇ 

ਸਿਧ ਬੋਲੇ, ਸੁਣਿ ਨਾਨਕਾ! ਤੁਹਿ ਜਗ ਨੋ ਕਰਾਮਾਤਿ ਦਿਖਾਈ । 
ਕੁਝ ਦਿਖਾਇ ਅਸਾਨੂੰ ਭੀ, ਤੂੰ ਕਿਉਂ ਢਿਲ ਅਜੇਹੀ ਲਾਈ । 
ਬਾਬਾ ਬੋਲੈ, ਨਾਥ ਜੀ ! ਅਸਾਂ ਵੇਖੇ ਜੋਗੀ ਵਸਤੁ ਨ ਕਾਈ । 

(ਭਾਵ, ਸਾਡੇ ਪਾਸ ਜੋਗੀਆਂ ਨੂੰ ਵਿਖਾਲਣ ਲਈ ਕੋਈ ਚੀਜ਼ ਨਹੀਂ) 

ਗੁਰ-ਸੈਗਤਿ ਬਾਣੀ ਬਿਨਾ, ਦੂਜੀ ਓਟ ਨਹੀਂ_ਹੈ ਰਾਈ । 
ਸ਼ਿਵ ਰੂਪੀ ਕਰਤਾ ਪੁਰਖੁ, ਚੱਲੈ ਨਾਹੀ ਧਰਤਿ ਚਲਾਈ । 
ਸਿਧ ਤੋੜ ਮੰਤ੍ਰ ਕਰਿ ਝੜਿ ਪਏ, ਸਬਦ ਗੁਰੂ ਕੇ ਕਲਾ ਛਪਾਈ । 
ਦੱਦੇ ਦਾਤਾ ਗੁਰੂ ਹੈ, ਕੱਕੈ ਕੀਮਤਿ ਕਿਨੈ ਨ ਪਾਈ । 
ਸੋ ਦੀਨ ਨਾਨਕ ਸਤਿਗੁਰ ਸਰਣਾਈ ॥੪੨॥ 

ਬਸਤ _ਪਹਿਰਉਂ ਅਗਨਿ ਕੇ, ਬਰਫ ਹਿਮਾਲੈ ਮੰਦਰੁ ਛਾਈਂ । 
ਏਵਡ ਕਰੀਂ ਵਿਥਾਰ ਕਉ, ਸਗਲੀ ਧਰਤੀ ਹੱਕੀ ਜਾਈ । 
ਤੋਲੀਂ ਧਰਤਿ ਅਕਾਸੁ ਦੁਇ, ਪਿਛੈ ਛਾਬੇ ਟੈਕੁ ਚੜ੍ਹਾਈਂ । 
ਇਹੁ ਬਲੂ ਰੱਖਾਂ ਆਪ ਵਿਚਿ, ਜਿਸੁ ਆਖਾਂ ਤਿਸੁ ਪਾਰਿ ਕਰਾਈਂ । 
ਸਤਿਨਾਮ ਬਿਨੁ ਬਾਦਰ ਛਾਈ ॥੪੩। 

ਬਾਬੈ ਕੀਤੀ ਸਿਧ ਗੋਸਟਿ, ਸਬਦਿ ਸ਼ਾਂਤਿ ਸਿੱਧਾਂ ਵਿਚਿ ਆਈ । 
ਜਿਣਿ ਮੇਲਾ ਸ਼ਿਵਰਾਤਿ ਦਾ, ਖਟ ਦਰਸਨ ਆਦੇਸੁ ਕਰਾਈ । 
ਸਿਧ ਬੋਲਨਿ ਸ਼ੁਭ ਬਚਨ, ਧੈਨ ਨਾਨਕ ਤੇਰੀ ਵਡੀ ਕਮਾਈ । 
ਵਡਾ ਪੁਰਖੁ ਪਰਗਟਿਆ, ਕਲਿਜੁਗ ਅੰਦਰਿ ਜੋਤਿ ਜਗਾਈ । 
ਮੇਲਿਓ' ਬਾਬਾ ਉਠਿਆ, ਮੁਲਤਾਨੈ ਦੀ ਜ਼ਿਆਰਤਿ ਜਾਈ । 
ਅਗਹੁ ਪੀਰ ਮੁਲਤਾਨ ਦੇ, ਦੁੱਧ-ਕਟੋਰਾ ਭਰਿ ਲੈ ਆਈ । 
ਬਾਬੇ ਕਢਿ ਕਰਿ ਬਗਲ ਤੇ, ਚੈਬੇਲੀ ਦੁਧ ਵਿਚਿ ਮਿਲਾਈ । 
ਜਿਉਂ ਸਾਗਰ ਵਿਚਿ ਗੰਗ ਸਮਾਈ ॥੪੪॥ 

ਜ਼ਿਆਰਤਿ ਕਰਿ ਮੁਲਤਾਨ ਦੀ, ਫਿਰਿ ਕਰਤਾਰਪੁਰੇ ਨੋ ਆਇਆ । 
ਚੜ੍ਹੇ ਸਵਾਈ ਦਹ ਦਿਹੀ ਕਲਜੁਗਿ ਨਾਨਕਿ ਨਾਮੁ ਧਿਆਇਆ । 
ਵਿਣੁ ਨਾਵੈ ਹੋਰੁ ਮੰਗਣਾ, ਸਿਰਿ ਦੁੱਖਾਂ ਦੈ ਦੁਖੁ ਸਬਾਇਆ । 
ਮਾਰਿਆ ਸਿੱਕਾ ਜਗਤ ਵਿਚਿ, ਨਾਨਕਿ ਨਿਰਮਲੁ ਪੰਥ ਚਲਾਇਆ । 
ਥਾਪਿਆ ਲਹਿਣਾ ਜੀਂਵਦੈ, ਗੁਰਿਆਈ ਸਿਰਿ ਛੜ੍ਹ ਫਿਰਾਇਆ । 
ਜੋਤੀ ਜੋਤਿ ਮਿਲਾਇ ਕੈ, ਸਤਿਗੁਰਿ ਨਾਨਕਿ ਰੂਪੁ ਵਟਾਇਆ । 
ਲਖਿ ਨ ਕੋਈ ਸਕਈ, ਆਚਰਜੈ ਆਚਰਜੁ ਦਿਖਾਇਆ । 
ਕਾਇਆ ਪਲਟਿ ਸਰੂਪੁ ਬਣਾਇਆ ।॥੪੫॥ 

ਕਝ ਕੁ ਯੋਗ-ਮਤ ਬਾਰੇ 
ਜੋਗੀ ਸ਼ਿਵ ਜੀ ਦੇ ਉਪਾਸ਼ਕ ਹਨ, ਜਿਸ ਨੂੰ ਉਹ ਮਹਾਂ ਯੋਗੀ ਤੇ ਸਭ 

ਤੋਂ ਪਹਿਲਾ ਯੋਗੀ ਮੰਨਦੇ ਹਨ । ਜੋਗੀ ਭੈਰੇਂ ਦੀ ਪੂਜਾ ਭੀ ਕਰਦੇ ਹਨ, ਭੈਰੇਂ 
ਨੂੰ ਉਹ ਸ਼ਿਵ ਦਾ ਅਵਤਾਰ ਮੇਨਦੇ ਹਨ । ਪੰਜਾਬ ਵਿਚ ਥਾਂ ਥਾਂ ਤੇ, ਖ਼ਾਸ 

ਕਰਕੇ ਸਿਵਿਆਂ ਮੜ੍ਹੀਆਂ ਵਿਚ, ਭੈਰੋਂ ਦੀਆਂ ਮੂਰਤੀਆਂ ਵੇਖਣ ਵਿਚ 
ਆਉਂਦੀਆਂ ਹਨ। 

ਜੋਗ ਦੇ ੧੨ ਪੰਥ 
ਹਰ ਕੌਮ ਦੇ ਆਦਮੀ ਜੋਗ-ਮਤ ਧਾਰਨ ਕਰ ਸਕਦੇ ਹਨ । ਜੋ ਮੰਨੇ- 

ਪ੍ਰਮੰਨੇ ਜੋਗੀ ਫ਼ਕੀਰ ਹਨ, ਉਹਨਾਂ ਦੇ ੧੨ ਪੰਥ ਹਨ : 

ਹੇਤੂ, ਪਾਵ, ਆਈ, ਰਾਮਯ, ਪਾਗਲ, ਗੋਪਾਲ, 
ਕਥੜੀ, ਬਨ, ਧੂਜ, ਚੋਲੀ, ਰਾਵਲ ਅਤੇ ਦਾਸ । 

ਸਭ ਜੋਗੀ ਰੁਦਾਖ ਦੀ ਮਾਲਾ ਪਾਂਦੇ ਹਨ। ਬਾਹਲੇ ਮਾਸ ਖਾਂਦੇ, ਸ਼ਰਾਬ 
ਤੇ ਚਰਸ ਪੀਂਦੇ ਹਨ, ਇਹਨਾਂ ਨੂੰ ਉਹ ਜ਼ਰੂਰੀ ਸਮਝਦੇ ਹਨ । 

ਗੋਰਖ ਨਾਥ ਦੇ ਪੰਥ ਦੇ ਜੋਗੀਸ਼ਰ ਜਾਂ ਕੈਨ-ਪਾਟੇ, ਕੋਨਾਂ ਵਿਚ ਲਕੜੀ, 
ਸ਼ੀਸ਼ੇ ਜਾਂ ਪੱਥਰ ਦੀਆਂ ਵੱਡੀਆਂ ਵੱਡੀਆਂ ਮੁੰਦਰਾਂ ਪਾਂਦੇ ਹਨ । ਇਹਨਾਂ ਦੇ 

ਨਾਮ ਦੇ ਪਿਛੇ ਲਫ਼ਜ਼ “ਨਾਥ” ਆਉਂਦਾ ਹੈ। ਅੰਘੜ ਜਾਂ ਓਘੜ ਜੋਗੀਆਂ 
ਦੇ ਨਾਮ ਨਾਲ ਸ਼ਬਦ “ਦਾਸ” ਹੁੰਦਾ ਹੈ। 

ਜੋਗ ਦਾ ਨਿਸ਼ਾਨਾ 
ਜੋਗ ਦਾ ਨਿਸ਼ਾਨਾ ਇਹ ਹੈ ਕਿ ਮਨੁੱਖ ਪੱਥਰ ਰੂਪ ਹੋ ਜਾਏ। ਇਸ 

ਅਵਸਥਾ ਦਾ ਨਾਮ ਉਹ “ਕੋਵਲਯ” ਰੱਖਦੇ ਹਨ। 

ਸਾਡੇ ਦੇਸ ਦੇ ਪੁਰਾਣੇ ਸਿਆਣਿਆਂ ਦੇ ਖ਼ਿਆਲ ਅਨੁਸਾਰ ਸਰੀਰ ਵਿਚ 
ਬਹੱਤਰ ਹਜ਼ਾਰ ਨਾੜੀਆਂ ਹਨ, ਜੋ ਦਿਲ ਵਿਚੋਂ ਫੁੱਟਦੀਆਂ ਹਨ । ਜਿਸ ਜਿਸ 
ਥਾਂ ਇਹ ਨਾੜੀਆਂ ਚਹੁੰ ਪਾਸਿਆਂ ਤੋਂ ਆ ਕੇ ਮਿਲਦੀਆਂ ਹਨ, ਉਥੇ ਪਦਮ 
ਜਾਂ ਕਮਲ ਬਣ ਜਾਂਦੇ ਹਨ। ਇਹ ਕਮਲ ਹਰ ਕਿਸਮ ਦੇ ਸਰੀਰਕ ਕੌਮਾਂ ਦੇ 
ਕਰਨ ਲਈ ਤਾਕਤ ਦਾ ਸੋਮਾ ਹੁੰਦੇ ਹਨ। ਕਠ-ਉਪਨਿਸ਼ਦ ਵਿਚ ਲਿਖਿਆ 
ਹੈ ਕਿ ਦਿਲ ਵਿਚ ਇਕੋਤਰ ਸੌ ਨਾੜੀ ਹੈ। ਉਹਨਾਂ ਵਿਚੋਂ ਇਕ (ਸੁਖਮਨਾ 
ਨਾੜੀ) ਸਿਰ ਨੂੰ ਜਾਂਦੀ ਹੈ। ਮੰਤ ਸਮੇ ਇਸ ਦੇ ਰਸਤੇ ਜੀਵ ਉਪਰ ਚੜ੍ਹ ਕੇ 
ਅਮਰ ਹੁੰਦਾ ਹੈ । 

“ਗਿਆਨ ਸਰੋਦਯ” (ਪਾ ਣਾਯਾਮ ਦੀ ਇਕ ਸ਼ਾਖ਼) ਦੇ ਅਨੁਸਾਰ ਇਕ 
ਨਾੜੀ 'ਇੜਾ” ਸੱਜੀ ਨਾਸ ਨੂੰ ਆਉਂਦੀ ਹੈ, ਅਤੇ 'ਪਿੰਗਲਾ” ਖੱਬੀ ਨਾਸ ਵਲ । 
'ਸੁਖਮਨਾ” (ਸੁਸ਼ੁਮਨਾ) ਦਸਮ ਦੁਆਰ ਨੂੰ ਜਾਂਦੀ ਹੈ। 

ਯੋਗ ਦੇ ਅੱਠ ਅੰਗ 
ਯੋਗ ਦੇ ਹੇਠ-ਲਿਖੇ ਅੱਠ ਅੰਗ ਹਨ : 

ਯਮ, ਨਿਯਮ, ਆਸਨ, ਪ੍ਰਾਣਾਯਾਮ, 

ਪੁੱਤਿਆਹਾਰ, ਧਾਰਨਾ, ਧਿਆਨ, ਸਮਾਧੀ । 

(੧) ਯਮ-ਹੋਰ ਲੋਕਾਂ ਨਾਲ ਸੁਥਰਾ ਵਿਹਾਰ ਰੱਖਣ ਵਾਸਤੇ ਆਪਣੇ 
ਉਤੇ ਲਾਈ ਹੋਈ ਬਦਸ਼ ਦਾ ਨਾਮ ਯਮ ਹੈ । ਭਾਈਚਾਰਕ ਜੀਵਨ ਸਾਵਾਂ- 
ਪੱਧਰਾ ਬਣਾਈ ਰੱਖਣ ਲਈ ਯੋਗ ਦੇ ਇਸ ਅੰਗ ਦੀ ਅਤਿਅੰਤ ਲੋੜ ਹੈ। 
ਯਮ ਦਸ ਕਿਸਮ ਦਾ ਮਿਥਿਆ ਗਿਆ ਹੈ : 

ਅਹਿੰਸਾ, ਸੱਤਯ, ਅਸਤੇਯ, ਬ੍ਹਮਚਰਜ, ਖਿਮਾ, ਧਿ੍‌ਤੀ (ਧੀਰਜ), 
ਦਇਆ, ਸਾਦਗੀ (ਆਰਜਵ), ਮਿਤਾਹਾਰ, ਸ਼ੋਚ । 

ਅਹਿੰਸਾ--ਆਪਣੇ ਮਨ ਬਚਨਾਂ ਅਤੇ ਕੇਮਾਂ ਦੀ ਰਾਹੀਂ ਕਿਸੇ ਨੂੰ ਭੀ ਦੁੱਖ- 
ਕਲੇਸ਼ ਨਾ ਦੇਣ ਨੂੰ ਅਹਿੰਸਾ ਆਖਦੇ ਹਨ । 

ਸੱਤਯ--ਸੱਚ, ਸੱਚ ਬੋਲਣਾ । 

ਅਸਤੇਯ-ਪਰ-ਧਨ ਦਾ ਤਿਆਗ, ਕੋਈ ਭੀ ਪਰਾਈ ਸ਼ੈ ਅੰਗੀਕਾਰ 
ਨਾ ਕਰਨ ਦਾ ਨਾਮ ਅਸਤੇਯ ਹੈ । 

ਬ੍ਹਮਚਰਜ--ਅਸਥਿਰ-ਵੀਰਜ ਰਹਿਣ ਨੂੰ ਬ੍ਰਹਮਚਰਜ ਆਖੀਦਾ ਹੈ। 
ਕਾਮ-ਵਾਸਨਾ ਦੇ ਅਧੀਨ ਨਾ ਹੋਣਾ। 

ਖਿਮਾ-ਬਥੋਲ ਅਤੇ ਕੁਬੋਲ ਦੋਹਾਂ ਨੂੰ ਇਕ-ਸਮਾਨ ਸਹਾਰਨ ਨੂੰ ਖਿਮਾ 
ਕਹਿੰਦੇ ਹਨ। 

ਧੀਰਜ-ਸੌਖ ਅਤੇ ਬਿਪਤਾ ਵੇਲੇ ਅਡੋਲ-ਚਿੱਤ ਰਹਿਣਾ ਧੀਰਜ ਹੈ 
(ਧ੍ਰਿਤੀ)। 

ਦਇਆ-ਵੈਰੀ ਅਤੇ ਪਰਦੇਸੀ ਨਾਲ ਮਿੱਤਰ ਵਾਲਾ ਹਿਤ ਕਰਨ ਦਾ 
ਨਾਮ ਦਇਆ ਹੈ । 

ਆਰਜਵ--ਸਾਦਗੀ, ਸਾਦਾ ਜੀਵਨ । 

ਮਿਤਾਹਾਰ-ਮਿਤ-ਅਹਾਰ, ਥੋੜ੍ਹੀ ਖ਼ੁਰਾਕ । 

ਸ਼ੌਚ-ਅੰਦਰਲੀ ਤੇ ਬਾਹਰਲੀ ਪਵਿਤ੍ਤਾ । 

ਨਟ : ਇਹਨਾਂ ਤੋਂ ਇਲਾਵਾ ਨਿਰਲੋਭਤਾ ਅਤੇ ਨਿਰਭੈਤਾ ਨੂੰ ਭੀ ਯਮ 
ਵਿਚ ਹੀ ਕਈ ਵਿਦਵਾਨ ਸ਼ਾਮਲ ਕਰਦੇ ਹਨ । 

(੨) ਨਿਯਮ--ਆਪਣੇ ਅੰਦਰ ਸ਼ਾਂਤੀ ਕਾਇਮ ਰੱਖਣ ਵਾਸਤੇ ਆਪਣੇ 
ਉਤੇ ਲਾਈ ਹੋਈ ਬੈਦਸ਼ ਦਾ ਨਾਮ ਨਿਯਮ ਹੈ । ਨਿਯਮ ਦੀਆਂ ਹੇਠ ਲਿਖੀਆਂ 
ਦਸ ਕਿਸਮਾਂ ਹਨ : 

ਤਪ, ਸੈਤੋਖ, ਆਸਤਿਕਤਾ, ਦਾਨ, ਈਸ਼ੂਰ-ਭਗਤੀ, ਸਿੱਧਾਂਤ-ਸਵਣ, 

ਹੀ (ਲੱਜਾ), ਮਤੀ (ਸ਼ਰਧਾ), ਜਪ, ਹੁਤੀ । 
ਤਪ-ਸਰਦੀ ਗਰਮੀ ਆਦਿਕ ਦੰਦ ਸਹਿਣ ਦਾ ਨਾਮ ਤਪ ਹੈ । 
ਸੰਤੋਖ-ਸਹਜ ਸੁਭਾਇ ਆਏ ਸੁਖ-ਦੁਖ ਨੂੰ ਖਿੜੇ-ਮੱਥੇ ਸਹਾਰਨਾ । 

ਆਸਤਿਕਤਾ-ਪਰਮਾਤਮਾ ਦੀ ਹੋਂਦ ਨੂੰ ਮੰਨਣਾ । ਰ 

ਦਾਨ--ਹੱਕ ਦੀ ਕਮਾਈ ਵਿਚੋਂ ਭਲੇ ਮਨੁੱਖਾਂ ਦੀ ਸੇਵਾ ਕਰਨੀ । 

ਈਸ਼ੂਰ-ਭਗਤੀ--ਪਰਮਾਤਮਾ ਦੀ ਪੂਜਾ । 

ਸਿੱਧਾਂਤ-ਸ੍ਵਣ-ਧਰਮ-ਗ੍੍‌ਥਾਂ ਦਾ ਸੁਣਨਾ ਤੇ ਮੰਨਣਾ । 
ਹੀ (ਲੱਜਾ)-ਕੋਈ ਮੰਦਾ ਕਰਮ ਕਰਨ ਵਲੋਂ ਮਨ ਵਿਚ ਸੈਕੋਚ ਪੈਦਾ 

ਹੋਣਾ । 

ਮਤੀ (ਸ਼ਰਧਾ)-ਧਰਮ ਸ਼ਾਸਤ੍ਹ ਦੇ ਦੱਸੇ ਹੋਏ ਕੈਮ ਨੂੰ ਕਰਨ ਵਿਚ ਦਿ੍‌ਿੜ੍ਹ 
ਵਿਸ਼ਵਾਸ । 

ਜਪ-ਮੰਤ੍‌ ਨੂੰ ਮੁੜ ਮੁੜ ਉਚਾਰਨਾ । 
ਹੁਤੀ-ਹਵਨ । 

ਨਟ : ਕਈ ਸ਼ਾਸਤ੍-ਕਾਰ ਪੰਜ ਪੰਜ ਯਮ ਨਿਯਮ ਦੱਸਦੇ ਹਨ, ਕਈ 
ਦਸ ਦਸ ਆਖਦੇ ਹਨ ਅਤੇ ਕਈ ਦਸਾਂ ਤੋਂ ਭੀ ਵਧੀਕ ਆਖਦੇ ਹਨ । ਪਰ 
ਇਸ ਗਿਣਤੀ ਦੇ ਘਟ ਵਧ ਹੋਣ ਵਿਚ ਕੋਈ ਵਿਗਾੜ ਨਹੀਂ ਹੈ । ਇਹ ਸਾਰੇ 
ਗੁਣ ਇਕ ਦੂਜੇ ਦੇ ਆਸਰੇ ਰਹਿਣ ਵਾਲੇ ਹਨ । 

(੩) ਆਸਨ-ਯੋਗ ਦੇ ਤੀਜੇ ਅੰਗ ਦਾ ਨਾਮ ਆਸਨ ਹੈ । ਆਸਣਾਂ 
ਦੇ ਅੱਭਿਆਸ ਨਾਲ ਸਰੀਰ ਤੇ ਲਹੂ ਦਾ ਗੇੜ ਠੀਕ ਚਾਲ ਤੇ ਰਹਿੰਦਾ ਹੈ, 
ਸਰੀਰ ਦੇ ਸਾਰੇ ਪੱਠੇ ਨਿਰੋਏ ਤੇ ਸਾਫ਼ ਰਹਿੰਦੇ ਹਨ ਅਤੇ ਸਾਰੀਆਂ ਆਂਦਰਾਂ 
ਦੀ ਕੁਦਰਤੀ ਚਾਲ ਠੀਕ ਹਾਲਤ ਵਿਚ ਟਿਕੀ ਰਹਿੰਦੀ ਹੈ । ਜਿਨ੍ਹਾਂ ਲੋਕਾਂ 

ਨੇ ਪਹਿਲਾਂ ਪਹਿਲ ਹੀ ਆਸਣ ਸਿੱਖਣੇ ਸ਼ੁਰੂ ਕਰਨੇ ਹੋਣ ਉਹਨਾਂ ਨੂੰ ਪਤ- 
ਝੜ ਜਾਂ ਬਸੈਤ ਰੁੱਤ ਵਿਚ ਸ਼ੁਰੂ ਕਰਨੇ ਚਾਹੀਦੇ ਹਨ । ਆਸਣ ਕਰਨ ਵਾਸਤੇ 
ਥਾਂ ਭੀ ਕੋਈ ਐਸਾ ਚਾਹੀਦਾ ਹੈ ਜੋ ਨਿਵੇਕਲਾ ਤੇ ਸਾਫ਼-ਸੁਥਰਾ ਹੋਵੇ, ਜਿਥੇ 
ਕੋਈ ਵਿਕਾਰ ਆਦਿ ਉਪੱਦਰ ਮਨ ਨੂੰ ਵਿਗਾੜ ਨਾ ਸਕੇ । 

ਹਰੇਕ ਆਸਣ ਦਾ ਸਗੈਰ ਤੇ ਮਨ ਉਤੇ ਆਪਣਾ ਆਪਣਾ ਅਸਰ ਹੁੰਦਾ 
ਹੈ । ਵਖ ਵਖ ਆਸਣ ਤੇ ਪ੍ਾਣਾਯਾਮ ਕਰ ਕੇ ਜੋਗੀ ਹਰ ਕਿਸਮ ਦੀ ਬੀਮਾਰੀ 
ਤੋਂ ਬਚ ਸਕਦਾ ਹੈ । 

ਵਸ਼ਿਸ਼ਟ, ਯਗਯ ਵਲਕਯ ਅਤੇ ਹੋਰ ਰਿਸ਼ੀਆਂ ਨੇ ਆਸਣਾਂ ਦੀ 
ਗਿਣਤੀ ੮੪ ਲਿਖੀ ਹੈ । ਇਹਨਾਂ ਆਸਣਾਂ ਦਾ ਮੋਢੀ ਮਹਾਂਦੇਵ ਨੂੰ ਮੰਨਿਆ 
ਗਿਆ ਹੈ । ਪਰ ਮੁੱਖ ਆਸਣ ਦਸ ਕੁ ਹਨ । ਯੋਗ-ਅਰਭਿਆਸ ਕਰਦਿਆਂ ਜਦ 
ਤਕ ਆਸਣ ਠੀਕ ਨਾ ਹੋ ਜਾਏ, ਤਦ ਤਕ ਅਗਲੇ ਅਭਿਆਸ ਸ਼ੁਰੂ ਕਰਨ 
ਦੀ ਮਨਾਹੀ ਹੈ । 

(੪) ਪਾਣਾਯਾਮ--ਕੁਝ ਨਿਯਮਾਂ ਅਨੁਸਾਰ ਸਾਹ ਅੰਦਰ ਖਿੱਚਣਾ 
(ਪੂਰਕ), ਬਾਹਰ ਕੱਢਣਾ (ਰੇਚਕ), ਅਤੇ ਅੰਦਰ ਰੋਕ ਕੇ ਰੱਖਣਾ (ਕੁੰਭਕ)?-ਇਸ 
ਅਭਿਆਸ ਨੂੰ ਪਾਣਾਯਾਮ ਆਖਦੇ ਹਨ । ਇਸ ਅਭਿਆਸ ਦਾ ਮੁੱਖ ਮੰਤਵ 
ਇਹ ਹੈ ਕਿ ਪ੍ਰਾਣ ਵਾਯੂ' ਨੂੰ “ਅਪਾਨ ਵਾਯੂ” (ਧੁਰ ਹੇਠਲੀ ਵਾਯੂ) ਨਾਲ 
ਰਲਾ ਕੇ ਹੌਲੀ ਹੌਲੀ ਉਪਰ ਖਿੱਚਿਆ ਜਾਏ । ਇਸ ਤਰ੍ਹਾਂ ਕੀਤਿਆਂ ਧੁੰਨੀ 
ਦੇ ਪਾਸ ਜੋ ਅਨੋਖੀ ਸ਼ਕਤੀ ਕੁੰਡਲਨੀ ਰ੍ਰਝਲ ਮਾਰੀ ਬੈਠੀ ਹੈ, ਉਹ ਜਾਗ 
ਪੈਂਦੀ ਹੈ ਤੇ ਰਿੱਧੀਆਂ ਸਿੱਧੀਆਂ ਮਿਲਦੀਆਂ ਹਨ । 

ਪ੍ਰਾਣਾਂ ਦਾ ਵਾਹਨ (ਨਾੜੀਆਂ) ਜਦ ਤਕ ਅਸ਼ੁੱਧ ਰਤੂਬਤਾਂ ਨਾਲ 
ਰੁਕੀਆਂ ਪਈਆਂ ਹਨ, ਤਦ ਤਕ ਪ੍ਰਾਣ ਸੁਖਮਨਾ ਨਾੜੀ ਵਿਚ ਦੀ ਨਹੀਂ 
ਚੱਲਦਾ, ਅਤੇ 'ਉਨਮਨੀ'ਮੁੱਦਾ ਪ੍ਰਾਪਤ ਨਹੀਂ ਹੋ ਸਕਦੀ ।ਸੋ ਇਹਨਾਂ ਰਤੂਬਤਾਂ 
ਦੇ ਦੂਰ ਕਰਨ ਲਈ ਪਹਿਲਾਂ ਪ੍ਰਾਣਾਯਾਮ ਕਰਨ ਦੀ ਲੋੜ ਹੁੰਦੀ ਹੈ । 

(੫) ਪੁੱਤਿਆਹਾਰ-ਇੰਦਿਆਂ ਦਾ ਆਪਣੇ ਆਪਣੇ ਕੰਮ ਤੋਂ ਰੁਕਣਾ । 
<< ।. ਇਘਘ 

ਨਟ : ਇਹ ਉਪਰਲੇ ਪੰਜੇ ਬਾਹਰਲੇ ਸਾਧਨ ਹਨ । 

(੬) ਧਾਰਨਾ-ਚਿੱਤ ਨੂੰ ਕਿਸੇ ਥਾਂ ਬੈਨ੍ਹ ਕੇ, ਟਿਕਾ ਕੇ ਰੱਖਣਾ । 

(੭) ਧਿਆਨ-ਮਨ ਦਾ ਕਿਸੇ ਚੀਜ਼ ਨਾਲ ਇਕ-ਰੂਪ ਹੇ ਜਾਣਾ । 

(੮) ਸਮਾਧੀ-ਮਨ ਆਪਣਾ ਸਰੂਪ ਭੁੱਲ ਕੇ 'ਧਿਆਨ” ਵਾਲੀ ਚੀਜ਼ 

ਹੀ ਬਣ ਜਾਏ । ਉਸ ਅਵਸਥਾ ਦਾ ਨਾਮ ਸਮਾਧੀ? ਹੈ । 

ਲੰਟ' : ਇਹ ਉਪਰਲੇ ਤਿੰਨ 'ਸੋਯਮ” ਹਨ । ਇਹਨਾਂ ਦੇ ਅਭਿਆਸ ਨਾਲ 
ਬਿਭੂਤੀਆਂ ਤੇ ਸਿੱਧੀਆਂ ਹਾਸਲ ਹੁੰਦੀਆਂ ਹਨ । 

ਸਿੱਧੀ [| 

ਅਣਿਮਾ, ਗਰਿਮਾ, ਲਘਿਮਾ, ਮਹਿਮਾ, ਪਾਕਾਮਯ, ਪਾਪਤੀ, ਈਸ਼ਿਤਾ, 
ਵਸ਼ਿਤਾ । (ਵੇਖੋ ਪਉੜੀ ਨੰ: ੩੧) 

ਪਟ ਕਰਮ 

ਜੋ ਜੋਗੀ ਉਪਰ-ਲਿਖੇ ੮ ਅੰਗਾਂ ਦੀ ਰਾਹੀਂ ਸਰੀਰ ਨੂੰ ਸ਼ੁੱਧ ਨਾ ਕਰ 
ਸਕਣ, ਉਹਨਾਂ ਨੂੰ ਹੋਰ ਛੇ ਅੱਭਿਆਸ ਕਰਨੇ ਪੈਂਦੇ ਹਨ : 

ਨੇਤੀ--ਕੂਲੇ ਸੂਤਰ ਦਾ ਇਕ ਧਾਗਾ ਯਾਰ੍ਹਾਂ ਇੰਚ ਲੈ ਕੇ ਇਕ ਨਾਸ 
ਰਾਹੀਂ ਚੜ੍ਹਾ ਕੇ ਮੂੰਹ ਵਿਚੋਂ ਦੀ ਕੱਢ ਕੇ ਨਾਸ ਵਿਚ ਫੇਰਨਾ । ਫਿਰ ਦੂਜੀ ਨਾਸ 
ਵਿਚੋਂ ਦੀ । 

ਧੋਤੀ-ਤਿੰਨ ਇੰਚ ਚੌੜੀ, ਪੰਦਰ੍ਹਾਂ ਹੱਥ ਲੈਮੀ ਨਰਮ ਬਰੀਕ ਕੱਪੜੇ ਦੀ 
ਟਾਕੀ ਪਾਣੀ ਨਾਲ ਗਿੱਲੀ ਕਰ ਕੇ ਨਿਗਲਣੀ, ਤੇ ਫਿਰ ਬਾਹਰ ਕੱਢਣੀ । 

ਬਸਤੀ-ਗੁਦਾ ਦੇ ਰਸਤੇ ਪਾਣੀ ਉਪਰ ਖਿੱਚ ਕੇ ਫਿਰ ਬਾਹਰ ਕੱਢਣਾ । 

ਲਿਉਲੀ-ਨੱਕ ਤੇ ਪੇਟ ਸਿਧੇ ਰੱਖ ਕੇ, ਲਿਫ਼ ਕੇ, ਹੱਥ ਗੋਡਿਆਂ ਉਤੇ 
ਰੱਖ ਕੇ ਆਂਦਰਾਂ ਨੂੰ ਚੱਕਰ ਦਿਵਾਣੇ । 

ਤਰਾਟਕ-ਨੱਕ ਦੀ ਕੂਮਲੀ ਉਤੇ ਤਾੜੀ ਲਾਣੀ । 
ਗਜ ਕਰਮ-ਮੇਹਦੇ ਨੂੰ ਗਲ ਤਕ ਪਾਣੀ ਨਾਲ ਭਰ ਕੇ ਅਤੇ 

ਭਰਵੱਟਿਆਂ ਦੇ ਵਿਚਕਾਰ ਨਜ਼ਰ ਟਿਕਾ ਕੇ ਕੈ ਕਰਨੀ । 

ਉਨਮਨੀ 
ਜਦੋਂ ਨਾੜੀਆਂ ਸਾਫ਼ ਹੋ ਜਾਣ ਤੇ ਸੁਖਮਨਾ ਨਾੜੀ ਖੁਲ੍ਹ ਜਾਏ ਤਦੋਂ 

ਮਨ ਵਿਚ ਉਹ ਸ਼ਾਂਤੀ ਪੈਦਾ ਹੋ ਜਾਂਦੀ ਹੈ ਜੋ ਸਮਾਧੀ ਦਾ ਅੱਤ ਲੋੜੀਂਦਾ 
ਨਿਸ਼ਾਨਾ ਹੈ । ਉਸ ਸ਼ਾਂਤ ਅਵਸਥਾ ਦਾ ਨਾਮ ਉਨਮਨੀ ਅਵਸਥਾ ਹੈ । 

੪੪ ਸਿਧ ਗੋਸਟਿ ਵੀਚਾਰ 



ਮੁੱਦਾ ਅਤੇ ਬਧ 
ਪਾਣਾਯਾਮ ਦੀ ਸਹਾਇਤਾ ਲਈ ਕੁਝ ਕਿਰਿਆਂ ਕਰਨੀਆਂ ਪੈਂਦੀਆਂ 

ਹਨ, ਜਿਨ੍ਹਾਂ ਨੂੰ ਮੁੱਦਾ ਤੇ ਬਧ ਆਖੀਦਾ ਹੈ । 

ਬਧ ਚਾਰ ਹਨ- 

ਮੂਲ, ਜਾਲੰਧਰ, ਉੱਦਿਆਨ ਅਤੇ ਮਹਾ ਬੈਧ । 

ਮੁੱਦਾ ਦਸ ਹਨ-- 

ਮਹਾ ਮੁੱਦਾ, ਮਹਾ ਵੇਧ, ਖੇਚਰੀ, ਭੂਚਰੀ, ਚਾਚਰੀ, ਵਿਪਰੀਤ ਕਰਣੀ, 
ਵਜਰੋਲੀ, ਸ਼ਕਤੀ ਚਾਲਨ, ਅਗੋਚਰੀ, ਉਨਮਨੀ । 

ਕਰਕੇ ਖੁਲ੍ਹਾ ਸਾਹ ਆਉਣਾ ਬੰਦ ਹੋ ਜਾਂਦਾ ਹੈ । ਫੇਫੜਿਆਂ ਨੂੰ ਹਵਾ ਨਾਲ 
ਭਰ ਕੇ ਸਰੀਰ ਦੇ ਸਭ ਛੇਕ ਮੋਮ ਜਾਂ ਰੂੰ ਦੀਆਂ ਵੱਟੀਆਂ ਨਾਲ ਬਦ ਕਰ ਦਾਂਦਾ 
ਹੈ । 

ਭੂਚਰੀ-ਪਦਮ ਆਸਣ ਲਾ ਕੇ ਨੱਕ ਦੀ ਨੋਕ ਉਤੇ ਤਾੜੀ ਲਾਣੀ । 

ਚਾਚਰੀ-ਅੱਖਾਂ ਤੋਂ ਤਿੰਨ ਇੰਚ ਉਤੇ ਨਜ਼ਰ ਜਮਾਣੀ । 

ਮੂਲ ਬੈਧ--ਖੱਬੀ ਅੱਡੀ ਗੁਦਾ ਉਤੇ ਅਤੇ ਸੱਜੀ ਲਿੰਗ ਉਤੇ ਦਬਾ ਕੇ 

ਪਦਮ ਆਸਣ ਲਾ ਕੇ ਬੈਠਣਾ, ਗੁਦਾ ਦਾ ਰਸਤਾ ਬੰਦ ਕਰ ਦੇਣਾ ਕਿ ਹਵਾ 
ਨਾ ਸਰੇ । 

ਜੋਗ ਦੀਆਂ ਕਿਸਮਾਂ 

ਜੋਗ ਚਾਰ ਤਰ੍ਹਾਂ ਦਾ ਹੈ- 

ਮੰਤੁ, ਲੁਯ, ਰਾਜ, ਹਠ । 

ਮੰਤ ਜੋਗ-ਕਿਸੇ ਦੇਵਤੇ ਦੇ ਨਾਮ ਦਾ, ਜਾਂ, ਕਿਸੇ ਹੋਰ ਸ਼ਬਦ ਦਾ ਇਕ- 

ਰਸ ਦਿਲ ਲਗਾ ਕੇ ਜਪ ਕਰਨਾ । 

ਲਯ ਜੋਗ--ਕਿਸੇ ਚੀਜ਼ ਜਾਂ ਉਸ ਦੇ ਖ਼ਿਆਲ ਉਤੇ ਅਜਿਹਾ ਮਨ 

ਜਮਾਣਾ ਕਿ ਉਸ ਨਾਲ ਇਕ ਰੂਪ ਹੋ ਜਾਏ । 

ਰਾਜ ਜੋਗ-ਸਾਹ ਨੂੰ ਇਸ ਤਰ੍ਹਾਂ ਰੋਕਣਾ ਕਿ ਉਸ ਨਾਲ ਮਨ ਦੀ ਦੌੜ 
ਰੁਕ ਜਾਏ । 

ਹਠ ਜੋਗ--ਕਈ ਤਰ੍ਹਾਂ ਦੇ ਆਸਣ ਕਰ ਕੇ ਮਨ ਦੀ ਅਸਥਿਰਤਾ ਹਾਸਲ 
ਕਰਨੀ । 

ਸਿਧ ਗੋਸਟਿ ਦੀ ਬੋਲੀ 
ਇਸ ਬਾਣੀ ਦੇ ਤਕਰੀਬਨ ਪੌਣੇ ਸੱਠ ਹਜ਼ਾਰ ਅੱਖਰ ਹਨ । ਪਰ ਅਜਚਰਜ 

ਗੱਲ ਇਹ ਹੈ ਕਿ ਗੁਰੂ ਗ੍ਰੰਥ ਸਾਹਿਬ ਦੇ ਨੰ ਸਫ਼ਿਆਂ ਦੀ ਬਾਣੀ ਵਿਚ ਸਿਰਫ਼ 
ਹੇਠ-ਲਿਖੇ ੧੫ ਲਫ਼ਜ਼ ਅਰਬੀ ਫ਼ਾਰਸੀ ਬੋਲੀ ਦੇ ਆਏ ਹਨ : 

ਅਰਬੀ ਦੇ-- 

ਰਜਾਏ, ਦੁਨੀਆ, ਤਮਾਈ, ਹੁਕਮੁ, ਸਿਫਤਿ, ਨਦਰਿ, ਹਜੂਰੇ, ਕੀਮਤਿ, 
ਫੁਰਮਾਣੇ । 

ਫ਼ਾਰਸੀ ਦੇ-- 

ਬਖਸਿ, ਦਰਗਹ, ਪਿਰਾਹਨ, ਦਾਨਾ, ਬੀਨਾ, ਗੁਬਾਰਿ । 

ਇਹਨਾਂ ਲਫ਼ਜ਼ਾਂ ਦੀ ਭੀ ਸ਼ਕਲ ਅਰਬੀ ਫ਼ਾਰਸੀ ਵਾਲੀ ਨਹੀਂ ਰਹਿ 
ਗਈ । ਪੰਜਾਬੀਆਂ ਦੀ ਜ਼ਬਾਨ ਤੇ ਚੜ੍ਹ ਕੇ ਇਹਨਾਂ ਦਾ ਰੂਪ ਵਟੀਜ ਗਿਆ 
ਹੈ, ਅਤੇ ਇਹ ਲਫ਼ਜ਼ ਭੀ ਉਹ ਹਨ ਜੋ ਆਮ ਵਰਤੋਂ ਵਿਚ ਆ ਰਹੇ ਹਨ । 
ਸਿਰਫ਼ ਲਫ਼ਜ਼ 'ਪਿਰਾਹਨੁ” ਰਤਾ ਓਪਰਾ ਲਗਦਾ ਹੈ । ਅਰਬੀ ਦੇ ਅੱਖਰ ਜ਼ੇ, 
ਜ਼ੁਇ, ਜ਼ੁਆਦ ਦਾ ਉੱਚਾਰਨ ਪੰਜਾਬੀ ਵਿਚ ਆਮ ਤੌਰ ਤੇ ਅੱਖਰ “ਦੱਦੇ ਨਾਲ 
ਹੋਣ ਲਗ ਪਿਆ । ਅਜਿਹੀਆਂ ਤਬਦੀਲੀਆਂ ਜਾਣ-ਬੁੱਝ ਕੇ ਨਹੀਂ ਕੀਤੀਆਂ 
ਜਾਂਦੀਆਂ, ਵਖ ਵਖ ਜਲ-ਵਾਯੂ ਦੇ ਅਸਰ ਹੇਠ ਬੰਦਿਆਂ ਦੀ ਜੀਭ ਖ਼ਾਸ 
ਖ਼ਾਸ ਅਵਾਜ਼ਾਂ ਹੀ ਉੱਚਾਰਨ ਗਿੱਝ ਜਾਂਦੀ ਹੈ । ਅਰਬ ਲੋਕ ਆਪ ਭੀ 'ਜੁਆਦ” 
ਨੂੰ 'ਜ਼ੁਆਦ” ਅਤੇ 'ਦੁਆਦ” ਦੋ ਤਰ੍ਹਾਂ ਉਚਾਰਦੇ ਹਨ । ਗੁਰਬਾਣੀ ਵਿਚ ਇਹਨਾਂ 
ਅੱਖਰਾਂ ਵਾਲੇ ਲਫ਼ਜ਼ ਇਉਂ ਮਿਲਦੇ ਹਨ : 

ਕਾਗ਼ਜ਼--ਕਾਗਦ । 

ਹਜ਼ੂਰਿ-ਹਦੂਰਿ (ਕਿਤੇ ਕਿਤੇ 'ਹਜੂਰਿ' ਭੀ) । 
ਕਾਜ਼ੀ-ਕਾਦੀ । 

ਨਜ਼ਰਿ-ਨਦਰਿ । 

ਜ਼ਿਕਰ ਇਹ ਚੱਲਿਆ ਸੀ ਕਿ ਇਤਨੀ ਲੈਮੀ ਬਾਣੀ ਵਿਚ ਇਸਲਾਮੀ 
ਲਫ਼ਜ਼ ਸਿਰਫ਼ ੧੫ ਹੀ ਆਏ ਹਨ । ਕਿਉਂ ? ਕੀ ਗੁਰੂ ਨਾਨਕ ਦੇਵ ਜੀ 

ਇਸਲਾਮੀ ਲਫ਼ਜ਼ ਵਰਤਣੋ' ਸੈਕੋਚ ਕਰਦੇ ਸਨ ? ਨਹੀਂ, ਵੇਖੋ ਹੇਠ-ਲਿੱਖਿਆ 
ਸ਼ਬਦ: 

ਸਿਰੀ ਰਾਗੁ ਮਹਲਾ ੧ ॥ 

ਅਮਲੁ ਕਰਿ ਧਰਤੀ, ਬੀਜੁ ਸਬਦੋ ਕਰਿ, ਸਚ ਕੀ ਆਬ ਨਿਤ ਦੇਹਿ ਪਾਣੀ ॥ 

ਹੋਇ ਕਿਰਸਾਣੂ ਈਮਾਨੁ ਜੈਮਾਇ ਲੈ, ਭਿਸਤੁ ਦੋਜਕ ਮੂੜ੍ਹੇ ਏਵ ਜਾਣੀ ॥੧॥ 

ਮਤੁ ਜਾਣ ਸਹਿ ਗਲੀ ਪਾਇਆ ॥ 

ਮਾਲ ਕੈ ਮਾਣੈ ਰੂਪ ਕੀ ਸੋਭਾ, ਇਤੁ ਬਿਧੀ ਜਨਮੁ ਗਵਾਇਆ ॥੧॥ਰਹਾਉ॥ 

ਐਬ ਤਨਿ ਚਿਕੜੋ, ਇਹੁ ਮਨੁ ਮੀਡਕੋ, ਕਮਲ ਕੀ ਸਾਰ ਨਹੀ ਮੂਲਿ ਪਾਈ ।। 

ਭਉਰੁ ਉਸਤਾਦੁ ਨਿਤ ਭਾਖਿਆ ਬੋਲੇ, ਕਿਉ ਬੂਝੈ ਜਾ ਨਹ ਬੁਝਾਈ ।੨॥ 

ਆਖਣੁ ਸੁਨਣਾ ਪਉਣ ਕੀ ਬਾਣੀ, ਇਹੁ ਮਨੁ ਰਤਾ ਮਾਇਆ ॥ 

ਖਸਮ ਕੀ ਨਦਰਿ ਦਿਲਹਿ ਪਸਿੰਦੇ, ਜਿਨੀ ਕਰਿ ਏਕੁ ਧਿਆਇਆ ।1੩॥ 

ਤੀਹ ਕਰਿ ਰਖੇ ਪੰਜਿ ਕਰਿ ਸਾਥੀ, ਨਾਉ ਸੈਤਾਨੁ ਮਤ ਕਟਿ ਜਾਈ ॥ 

ਨਾਨਕੁ ਆਖੈ ਰਾਹਿ ਪੈ ਚਲਣਾ, ਮਾਲੁ ਧਨੁ ਕਿਤ ਕੂ ਸੈਜਿਆ ਹੀ ॥੪॥੨੭॥ 

ਚਾਰ ਬੰਦਾਂ ਵਾਲੇ ਇਸ ਸ਼ਬਦ ਵਿਚ ਕਿਤਨੇ ਹੀ ਇਸਲਾਮੀ ਲਫ਼ਜ਼ 
ਆ ਗਏ ਹਨ । ਇਸ ਨੂੰ ਰਤਾ ਗਹੁ ਨਾਲ ਪੜ੍ਹ ਕੇ ਵੇਖੋ, ਸਾਫ਼ ਪਿਆ ਦਿਸਦਾ 
ਹੈ ਕਿ ਕਿਸੇ ਉਸ ਨਿਮਾਜ਼ੀ ਤੇ ਰੋਜ਼ੇ ਰੱਖਣ ਵਾਲੇ ਮੁਸਲਮਾਨ ਨੂੰ ਸਮਝਾ ਰਹੇ 
ਹਨ ਜੋ ਸ਼ਰਹ ਵਿਚ ਪੱਕਾ ਹੈ, ਪਰ ਦੁਨੀਆ ਵਾਲੀ 'ਮੈਂ-ਮੇਰੀ' ਵਿਚ ਭੀ ਨਕਾ- 
ਨਕ ਡੁੱਬਾ ਹੋਇਆ ਹੈ। 

“ਸਿਧ ਗੋਸਟਿ” ਤੋਂ ਪਹਿਲਾਂ ਲਿਖੀ ਬਾਣੀ “ਓਅੰਕਾਰ? ਹੈ। ਉਸ ਦਾ 
ਮਜ਼ਮੂਨ ਸਾਫ਼ ਦੱਸਦਾ ਹੈ ਕਿ ਕਿਸੇ ਪਾਂਡੇ ਨਾਲ ਹੋਈ ਚਰਚਾ ਨੂੰ ਬਾਣੀ ਦਾ 
ਰੂਪ ਦੇ ਰਹੇ ਹਨ । “ਓਅੰਕਾਰ” ਵਿਚ ਭੀ ਥੋੜੇ ਜਿਹੇ ਤਕਰੀਬਨ ਉਹੀ ਇਸਲਾਮੀ 
ਲਫ਼ਜ਼ ਹਨ ਜੋ 'ਸਿਧ ਗੋਸਟਿ` ਵਿਚ ਆਏ ਹਨ, ਅਤੇ ਲੋਕਾਂ ਦੀ ਰੋਜ਼ਾਨਾ 
ਆਮ ਬੋਲੀ ਵਿਚ ਦਾਖ਼ਲ ਹੋ ਚੁਕੇ ਹਨ। 

“ਸਿਧ ਗੋਸਟਿ” ਬਾਰੇ ਭੀ ਇਹੀ ਗੱਲ ਹੈ। ਇਸ ਬਾਣੀ ਵਿਚ ਉਸ ਚਰਚਾ 
ਦਾ ਜ਼ਿਕਰ ਹੈ ਜੋ ਜੋਗੀਆਂ ਸਿੱਧਾਂ ਨਾਲ ਹੋਈ । ਆਮ ਤੌਰ ਤੇ ਉਹ ਲੋਕ 
ਹਿੰਦੂ ਕੰਮ ਵਿਚੋਂ ਹੀ ਸਨ। ਉਹਨਾਂ ਦੀ ਬੋਲੀ ਭੀ ਹੇਂਦਕੀ, ਉਹਨਾਂ ਦੇ ਮਤ 
ਨਾਲ ਸੈਬੈਧ ਰਖਣ ਵਾਲੇ ਖ਼ਾਸ ਲਫ਼ਜ਼ ਭੀ ਹੇਂਦਕੇ । ਇਹੀ ਕਾਰਨ ਹੈ ਕਿ 
ਗੁਰੂ ਨਾਨਕ ਦੇਵ ਜੀ ਨੇ ਭੀ ਉਸ ਚਰਚਾ ਨੂੰ ਬਾਣੀ ਦਾ ਪਹਿਰਾਵਾ ਦੇਣ 

ਲਗਿਆਂ ਹੇਂਦਕੇ ਲਫ਼ਜ਼ ਹੀ ਵਰਤੇ ਹਨ । 

ਦੋ-ਲਗੇ ਅੱਖਰ 
ਗੁਰਬਾਣੀ ਵਿਚ ਕਈ ਥਾਈਂ ਇਕੋ ਅੱਖਰ ਦੇ ਨਾਲ (_) ਤੇ ( ̀) ਦੋਵੇਂ 

ਲਗਾਂ ਵਰਤੀਆਂ ਮਿਲਦੀਆਂ ਹਨ। (_) ਇਕ-ਮਾੜ੍ਾ ਲਗ ਹੈ ਅਤੇ ( ) 
ਦੁ-ਮਾਤ੍ਰਾ ਹੈ। ਛਦ ਦੀ ਚਾਲ ਅਨੁਸਾਰ ਕਈ ਵਾਰੀ ਇਕ-ਮਾਤ੍ਕ ਅੱਖਰ 
ਨੂੰ ਦੁ-ਮਾੜ੍ਕ ਪੜ੍ਹਨਾ ਪੈਂਦਾ ਹੈ, ਅਤੇ ਕਦੇ ਕਦੇ ਦੁ-ਮਾਤ੍ਕ ਨੂੰ ਇਕ-ਮਾਤ੍ਕ । 
ਅਜਿਹੇ ਥਾਈਂ (_) ਜਾਂ ( । ਵਾਲੀ ਅਤ ਨੇ ਜਲ ਇੱ ਹਾੜਾ ਦਿਤੀਆਂ 
ਗਈਆਂ ਹਨ। ਜਿਵੇਂ : 

'ਟੂਟੀ ਗਾਢਨਹਾਕੁ ਗ੍ਰੋਪਾਲੁ' __--ਸੁਖਮਨੀ 
ਇਥੇ ਅਸਲ ਲਫ਼ਜ਼ 'ਗੋਪਾਲੂ” ਹੈ। ਅੱਖਰ ਗੋ” ਦੀਆਂ ਦੋ ਮਾਤਾਂ ਹਨ, 

ਪਰ ਛੋਦ ਦੀ ਚਾਲ ਵਿਚ “ਗ' ਨੂੰ ਇਕ-ਮਾੜ੍ਕ ਪੜ੍ਹਨ ਦੀ ਲੋੜ ਹੈ। ਇਸ 
ਵਾਸਤੇ ਇਸ ਦੇ ਨਾਲ (_) ਭੀ ਲਾ ਦਿਤਾ ਗਿਆ ਹੈ। ਇਥੇ ਭਾਵ ਇਹ 
ਹੈ ਕਿ ਅਸਲ ਲਫ਼ਜ਼ 'ਗੋਪਾਲੂ” ਹੈ, ਪਰ ਇਸ ਨੂੰ ਪੜ੍ਹਨਾ ਹੈ 'ਗੁਪਾਲੂ”। 

“ਸਿਧ ਗੋਸਟਿ” ਵਿਚ ਭੀ ਦੋ ਥਾਂ ਤੇ (_) ਅਤੇ ( ) ਦੀ ਇਕੱਠੀ ਵਰਤੋ' 
ਮਿਲਦੀ ਹੈ : 

੧. ਪਉੜੀ ਨੰ: ੫੯ 

ਨਦਰਿ ਕਰੇ ਸਬਦੁ ਘਟ ਮਹਿ ਵਸੈ, ਵਿਚਹੁ ਭਰਮੁ ਗਵਾਏ ।। 

ਤਨੁ ਮਨੁ ਨਿਰਮਲੁ ਨਿਰਮਲ ਬਾਣੀ, ਨਾਮੁ ਮੰਨਿ ਵਸਾਏ ।। 

ਅਸਲ ਲਫ਼ਜ਼ ਹੈ “ਨਾਮੁ”, ਪੜ੍ਹਨਾ ਹੈ “ਨਾਮੋ”। 

੨. ਪਉੜੀ ਨੰ: ੭੧ 

ਗੁਰਮੁਖਿ ਮੇਲਿ ਮਿਲਾਏ ਸੋ ਜਾਣੈ । 

ਨਾਨਕ ਗੁਰਮੁਖਿ ਸਬਦਿ ਪਛਾਣੈ । 

ਅਸਲ ਲਫ਼ਜ਼ 'ਸੋ” ਹੈ, ਇਥੇ ਪੜ੍ਹਨਾ ਹੈ 'ਸੁ' । 

ਜਿਸੁ, ਤਿਸੁ, ਕਿਸੁ, ਇਸੁ, ਉਸੁ 

ਉਪਰ-ਲਿਖੇ ਇਹ ਪੜਨਾਂਵ ਸਦਾ (_)-ਅੰਤ ਹੁੰਦੇ ਹਨ। ਪਰ ਜਦੋਂ 
ਇਹਨਾਂ ਦੇ ਨਾਲ ਹੇਠ-ਲਿਖਿਆ ਕੋਈ ਸੈਬੈਧਕ ਵਰਤਿਆ ਜਾਏ, ਤਾਂ ਇਹ 

੪੮ ਸਿਧ ਗੋਸਟਿ ਵੀਚਾਰ 



੧. ਜਿਸ ਕਾ-ਪਉੜੀ ੪੩ । 

੨. ਜਿਸ ਕਉਂ-ਪਉਂੜੀ ੪੫ । 

੩. ਜਿਸ ਤੇ-ਪਉਂੜੀ ੫੨ । 

ਲਟ : ਪਾਠਕ ਚੇਤੇ ਰੱਖਣ ਕਿ ਹੋਰ ਕਿਸੇ ਸੈਬਧਕ ਦੇ ਵਰਤਿਆਂ ਇਹ 
(_) ਦੂਰ ਨਹੀਂ ਹੋਵੇਗਾ; ਜਿਵੇਂ : 

੧. ਤਿਸੁ ਆਗੈ--ਪਉੜੀ ੧ । 

ਨੋਟ : ਜਦੋਂ ਇਹ ਲਫ਼ਜ਼ ਕਿਤੇ ਨਾਂਵ ਦਾ ਵਿਸ਼ੇਸ਼ਣ ਹੋਣ, ਤਦੋ' ਭੀ 

ਇਹਨਾਂ ਦਾ (_) ਦੂਰ ਨਹੀਂ ਹੋਵੇਗਾ, ਭਾਵੇਂ ਉਪਰ ਦਿਤੀਅ ਤਿੰਨਾਂ ਕਿਸਮਾਂ 
ਦੇ ਸਬਧਕ ਭੀ ਵਰਤੇ ਜਾਣ, ਜਿਵੇਂ : 

੧. ਕਿਸੁ ਵਖਰ ਕੇ-ਪਉੜੀ ੧੭ । 

੨. ਏਸੁ ਸਬਦ ਕਉ--ਪਉੜੀ ੪੩ । 

ਰਾਮਕਲੀ 
ਭਾਰਤ ਦੇ ਰਾਗ-ਰਾਗਣੀਆਂ ਹੇਠ-ਲਿਖੇ ੧੨ ਠਾਠਾਂ (ਮੇਲਾਂ) ਵਿਚ 

ਵੱਡੇ ਹੋਏ ਹਨ : 

੧. ਏਮਨ, ੨. ਬਿਲਾਵਲ, ੩. ਖਮਾਚ, ੪. ਕਾਫ਼ੀ, ੫. ਆਸਾਵਰੀ, 
੬. ਭੈਰਵੀ, ੭. ਭੈਰਉ, ੮. ਪੂਰਬੀ, ੯. ਮਾਰੂ, ੧੦. ਟੋਡੀ, 
੧੧. ਲਲਤ, ਤੇ ੧੨੮. ਪੀਲੂ । 

ਰਾਗਾਂ ਦੀਆਂ ੩ ਕਿਸਮਾਂ : 
ਸੈਪੂਰਨ, ਖਾਡਵ, ਓਡਵ । 

ਰਾਗ ਇਨ੍ਹਾਂ ਸਤ ਸਰਾਂ ਦੇ ਮੋਲ ਤੋਂ ਬਣਦਾ ਹੈ :- 
ਸਾ, ਰੇ, ਗਾ, ਮਾ, ਪਾ, ਧਾ, ਨੀ । 

ਸਿਧ ਗੋਸਟਿ ਵੀਚਾਰ ੪੯ 



ਪਰ ਇਹ ਜ਼ਰੂਰੀ ਨਹੀਂ ਕਿ ਹਰੇਕ ਰਾਗ ਵਿਚ ਸਾਰੀਆਂ ਹੀ ਸੁਰਾਂ 
ਵਰਤੀਆਂ ਜਾਣ । ਕਈ ਰਾਗ ਐਸੇ ਹਨ ਜਿਨ੍ਹਾਂ ਵਿਚ ਸਾਰੀਆਂ ਸੁਰਾਂ 
ਲਗਦੀਆਂ ਹਨ; ਉਹਨਾਂ ਨੂੰ “ਸੈਪੂਰਨ” ਆਖਦੇ ਹਨ । ਜਿਨ੍ਹਾਂ ਰਾਗਾਂ ਵਿਚ 
੬ ਸੁਰਾਂ ਵਰਤੀਆਂ ਜਾਂਦੀਆਂ ਹਨ ਉਹਨਾਂ ਨੂੰ 'ਖਾਡਵ” (ਭਾਵ, ਛੇ ਸੁਰਾਂ 
ਵਾਲਾ) ਆਖੀਦਾ ਹੈ । ਜਿਨ੍ਹਾਂ ਵਿਚ ਪੰਜ ਸੁਰਾਂ ਵਰਤੀਦੀਆਂ ਹਨ, ਉਹ 
“'ਓਡਵ” ਰਾਗ ਹਨ । 

ਸੁਰ “ਸਾ” ਤੋਂ ਉਪਰਲੇ ਪਾਸੇ “ਨੀ” ਵਲ ਜਾਣ ਨੂੰ ਆਰੋਹੀ ਆਖੀਦਾ 
ਹੈ, ਤੇ, “ਨੀ” ਤੋਂ ਹੇਠਲੇ ਪਾਸੇ “ਸਾ” ਵਲ ਆਉਣ ਨੂੰ ਅਵਰੋਹੀ ਕਹੀਦਾ ਹੈ । 
ਕਈ ਰਾਗ ਐਸੇ ਹਨ ਜੋ ਆਰੋਹੀ ਵਾਲੇ ਪਾਸੇ ਓਡਵ ਜਾਂ ਖਾਡਵ ਹੋਦੇ ਹਨ, 
ਅਤੇ ਅਵਰੋਹੀ ਵਿਚ ਸੈਪੂਰਨ ਹੁੰਦੇ ਹਨ । 

ਗਾਉਣ ਦੇ ਪ੍ਰਧਾਨ ਸਮੇ 
ਵੇਲੇ ਵੇਲੇ ਦਾ ਗਾਇਆ ਹੋਇਆ ਰਾਗ ਹੀ ਸੁਹਾਵਣਾ ਲਗਦਾ ਹੈ । 

ਤੇ ਗਾਉਣ ਵਾਸਤੇ ੩ ਸਮੇ ਪ੍ਰਧਾਨ ਹਨ-ਪ੍ਰਾਤਾਕਾਲ, ਦਿਨ ਦਾ ਚੌਥਾ ਪਹਿਰ 
ਅਤੇ ਰਾਤ । 

ਠਾਠ ਜਾਂ ਮੇਲ 
'ਸਾ, ਰੇ" ਆਦਿਕ ਸਤ ਸੁਰਾਂ ਵਿਚੋਂ 'ਸਾ” ਅਤੇ “ਪਾ” ਟਿਕਵੇਂ ਰੂਪ ਦੀਆਂ 

ਸੁਰਾਂ ਹਨ । ਬਾਕੀ ਪੰਜ 'ਰੇ, ਗਾ, ਮਾ, ਧਾ, ਅਤੇ ਨੀ” ਕੋਮਲ ਭੀ ਹਨ ਅਤੇ 
ਤੀਬਰ ਭੀ । ਇਸ ਤਰ੍ਹਾਂ ਇਕ ਸਪਤਕ ਵਿਚ ੧੨ ਸੁਰਾਂ ਹੋਦੀਆਂ ਹਨ । ਸਾ, 
ਰੇ ਆਦਿਕ ਸਤ ਸੁਰਾਂ ਦੇ ਸਮੂਹ ਨੂੰ ਸਪਤਕ ਆਖੀਦਾ ਹੈ । 

ਸੁੱਧ ਠਾਠ 
'ਮਾ” ਕੋਮਲ, 'ਸਾ, ਪਾ”, ਅਤੇ ਬਾਕੀ 'ਰੇ, ਗਾ, ਧਾ, ਨੀ, ਤੀਬਰ ਸਰਾਂ 

ਦੇ ਮੇਲ ਨੂੰ ਸ਼ੁੱਧ ਠਾਠ ਕਹੀਦਾ ਹੈ । 

ਭੈਰਉ ਠਾਠ 
ਹਰੇਕ ਠਾਨ ਦਾ ਆਪੋ ਆਪਣਾ ਸਰੂਪ ਹੈ । ਭੈਰਉ ਠਾਨ ਵਿਚ 'ਰੇ' 

ਅਤੇ “ਧਾ” ਕੋਮਲ ਸੁਰਾਂ ਵਰਤੀਦੀਆਂ ਹਨ । ਬਾਕੀ ਸਾਰੀਆਂ ਸ਼ੁੱਧ ਸੁਰਾਂ । 

੫੦ ਸਿਧ ਗੋਸਟਿ ਵੀਚਾਰ 



ਰਾਮਕਲੀ 

ਰਾਮਕਲੀ ਭੈਰਉ ਠਾਠ ਦੀ ਰਾਗਨੀ ਹੈ । ਓਡਵ ਸੈਪੂਰਨ । ਭਾਵ, 
ਆਰੋਹੀ ਵਿਚ 'ਮਾ” ਅਤੇ “ਨੀ” ਵਰਜਿਤ ਹਨ, ਵਰਤੀਆਂ ਨਹੀਂ ਜਾਂਦੀਆਂ । 
ਅਵਰੋਹੀ ਵਿਚ ਸਾਰੀਆਂ ਵਰਤੀਦੀਆਂ ਹਨ । ਸੋ, ਇਸ ਦੀ ਸਰਗਮ ਇਉਂ 
ਬਣੰਗੀ : 

ਆਰੋਹੀ-ਸਾ, ਰੇ (ਕੋਮਲ), ਗਾ, ਪਾ, ਧਾ (ਕੋਮਲ), ਸਾ । 

ਅਵਰੋਹੀ-ਸਾ, ਨੀ, ਧਾ (ਕੋਮਲ), ਪਾ, ਮਾ, ਗਾ, ਰੇ (ਕੋਮਲ), ਸਾ । 

ਪ੍ਰਧਾਨ ਸੁਰਾਂ 
ਰਾਮਕਲੀ ਵਿਚ ਪ੍ਧਾਨ ਸੁਰ “ਧਾ” ਹੈ, ਅਤੇ ਸੁਰ 'ਰੇ` ਇਸ ਦੀ ਸਹਾਇਕ 

ਹੈ । “ਧਾ” ਵਾਦੀ ਅਤੇ 'ਰੇ” ਸੇਵਾਦੀ । 

ਵੇਲਾ 
ਰਾਮਕਲੀ ਦੇ ਗਾਉਣ ਦਾ ਸਮਾ ਸੂਰਜ ਨਿਕਲਣ ਤੋਂ ਪਹਿਰ ਦਿਨ ਚੜ੍ਹੇ 

ਤਕ ਹੈ । 

ਸਿੰਹ&ਾ ੧ 

ਲਫ਼ਜ਼ “ਮਹਲਾ” ਦਾ ਉੱਚਾਰਨ 
ਲਫ਼ਜ਼ “ਮਹਲਾ” ਨੂੰ ਉਸੇ ਤਰ੍ਹਾਂ ਪੜ੍ਹਨਾ ਹੈ, ਜਿਵੇਂ ਲਫ਼ਜ਼ ਪਹਰਾ, ਗਹਰਾ, 

ਬਹਰਾ, ਗਹਲਾ, ਆਦਿਕ ਨੂੰ ਪੜ੍ਹਦੇ ਹਾਂ । 

ਲਫ਼ਜ਼ “ਮਹਲਾ ਦਾ ਅਰਥ 

ਇਸ ਲਫ਼ਜ਼ ਦਾ ਅਰਥ ਹੈ “ਸਰੀਰ”, “ਜਿਸਮ”, ਜਿਵੇਂ- 

ਮਹਲਾ ਅੰਦਰਿ ਗੈਰ-ਮਹਲੁ ਪਾਏ ॥ 

ਭਾਵ, ਲਾ-ਮਕਾਨ ਪਰਮਾਤਮਾ ਨੂੰ ਸਾਰੇ ਸਰੀਰਾਂ ਵਿਚ ਵੇਖੋ । 
ਨਟ : ਲਫ਼ਜ਼ 'ਮਹਲਾ” ਵਿਆਕਰਣ ਅਨੁਸਾਰ ਪੁਲਿੰਗ ਹੈ । ਇਸ ਨੂੰ 

ਸੈਸਕ੍ਿਤ ਦਾ ਲਫ਼ਜ਼ ਮਹਿਲਾ” ਸਮਝ ਕੇ ਇਸ ਦਾ ਅਰਥ “ਇਸਤ੍ੀ” ਕਰਨਾ 
ਗ਼ਲਤ ਹੈ । 

ਅੰਕ ੧ ਦਾ ਪਾਠ ਕਰਨਾ ਹੈ “ਪਹਿਲਾ” 

ਸਿਧ ਗੋਸਟਿ ਵੀਚਾਰ ੫੧ 



ਹਰੇਕ ਸ਼ਬਦ ਦੇ ਅਖ਼ੀਰ ਵਿਚ ਲਫ਼ਜ਼ ਨਾਨਕ” ਵਰਤਿਆ ਹੋਇਆ 
ਹੈ। ਕਿਸੇ ਗੁਰ-ਵਿਅਕਤੀ ਨੇ ਆਪਣਾ ਨਾਮ ਨਹੀਂ ਵਰਤਿਆ । ਸਿਰਫ਼ ਸਿਰ- 
ਲੇਖ ਤੋਂ ਹੀ ਪਤਾ ਲਗ ਸਕਦਾ ਹੈ ਕਿ ਸ਼ਬਦ ਕਿਸ ਗੁਰੂ ਦਾ ਬਣਾਇਆ 
ਹੋਇਆ ਹੈ : 

ਮਹਲਾ ੧-ਮਹਲਾ ਪਹਿਲਾ; ਗੁਰੂ ਨਾਨਕ ਦੇਵ ਜੀ । 

ਮਹਲਾ ੨-ਮਹਲਾ ਦੂਜਾ; ਗੁਰੂ ਨਾਨਕ ਜਿਸਮ ਦੂਜਾ; 

ਭਾਵ, ਗੁਰੂ ਅੰਗਦ ਦੇਵ ਜੀ । 

ਮਹਲਾ ੩-ਮਹਲਾ ਤੀਜਾ; ਗੁਰੂ ਨਾਨਕ ਜਿਸਮ ਤੀਜਾ; 

ਭਾਵ, ਗੁਰੂ ਅਮਰਦਾਸ ਜੀ । 

ਮਹਲਾ ੪-ਮਹਲਾ ਚੌਥਾ; ਗੁਰੂ ਨਾਨਕ ਜਿਸਮ ਚੌਥਾ; 

ਭਾਵ, ਗੁਰੂ ਰਾਮਦਾਸ ਜੀ । 

ਮਹਲਾ ੫-ਮਹਲਾ ਪੰਜਵਾਂ; ਗੁਰੂ ਨਾਨਕ ਜਿਸਮ ਪੰਜਵਾਂ; 

ਭਾਵ, ਗੁਰੂ ਅਰਜਨ ਸਾਹਿਬ ਜੀ । 

ਮਹਲਾ ੯-ਮਹਲਾ ਨਾਵਾਂ; ਗੁਰੂ ਨਾਨਕ ਜਿਸਮ ਨਾਵਾਂ; 

ਭਾਵ, ਗੁਰੂ ਤੇਗ ਬਹਾਦਰ ਜੀ । 

ਨੌਟ : ਇਸ ਵਿਚਾਰ ਨੂੰ ਵਿਸਥਾਰ ਨਾਲ ਸਮਝਣ ਵਾਸਤੇ ਪੜ੍ਹੋ ਮੇਰੀ 
ਲਿਖੀ ਪੁਸਤਕ “ਗੁਰਬਾਣੀ ਵਿਆਕਰਣ” । 

੫੨ ਸਿਧ ਗੋਸਟਿ ਵੀਚਾਰ 



ਸਿਧ ਗੋਸਟਿ ਸਟੀਕ 

ਰਾਮਕਲੀ ਮਹਲਾ ੧ ਸਿਧ ਗੋਸਟਿ ।। 
&ਦ' #ਰਲ : ਸਿਧ-ਪੁੱਗਾ ਹੋਇਆ ਜੋਗੀ । ਗੋਸਟਿ-ਚਰਚਾ, ਬਹਿਸ, 

ਗੱਲ-ਬਾਤ । 

ਨੋਟ - ਲਫ਼ਜ਼ “ਸਿਧ” ਦਾ ਦੂਜਾ ਅਰਥ ਹੈ ਪਰਮਾਤਮਾ; ਜਿਵੇਂ : 

ਸਿਧ ਸਾਧਿਕ ਜੋਗੀ ਅਰੁ ਜੈਗਮ, ਏਕੁ ਸਿਧੁ ਜਿਨੀ ਧਿਆਇਆ ।। 

ਪਰਸਤ ਪੈਰ ਸਿਝਤ ਤੇ ਸੁਆਮੀ, ਅਖਰੁ ਜਿਨ ਕਉ ਆਇਆ ।।੨।।੬।। 
-ਰਾਮਕਲੀ ਮਹਲਾ ੧, ਪੰਨਾ ੮੭੮ 

ਇਸ ਤੁਕ ਵਿਚ ਪਹਿਲੇ ਲਫ਼ਜ਼ 'ਸਿਧ” ਦਾ ਅਰਥ ਹੈ “ਪੁਗੇ ਹੋਏ ਜੋਗੀ”, 
ਦੂਜੇ ਲਫ਼ਜ਼ 'ਸਿਧੁ” ਦਾ ਅਰਥ ਹੈ “ਪਰਮਾਤਮਾ”। ਲਫ਼ਜ਼ “ਗੋਸਟਿ” ਦਾ ਭੀ ਦੂਜਾ 
ਅਰਥ ਹੈ “ਮੇਲ, ਸਨਬੋਧ”। ਸੋ, ਇਸ ਤਰ੍ਹਾਂ “ਸਿਧ ਗੋਸਟਿ” ਦੇ ਦੋ ਅਰਥ ਹਨ : 

(੧) ਸਿੱਧਾਂ ਨਾਲ ਗੱਲ-ਬਾਤ । 

(੨) ਪਰਮਾਤਮਾ ਨਾਲ ਮਿਲਾਪ । 

ਇਸ ਸਾਰੀ ਬਾਣੀ ਵਿਚ ਉਸ “ਚਰਚਾ” ਦਾ ਜ਼ਿਕਰ ਹੈ ਜੋ ਗੁਰੂ ਨਾਨਕ 
ਦੇਵ ਜੀ ਦੀ ਸਿੱਧਾਂ ਨਾਲ ਹੋਈ । ਉਸ ਚਰਚਾ ਦਾ ਮਜ਼ਮੂਨ ਕੀ ਸੀ ? ਮਜ਼ਮੂਨ 
ਸੀ “ਸਿਧ ਗੋਸਟਿ”, ਭਾਵ, “ਪਰਮਾਤਮਾ ਨਾਲ ਮਿਲਾਪ”। 

੧ਓੱ' ਸੱਤਿਗੁਰਪ੍ਰਸਾਦਿ ।। 

ਸਿਧ ਸਭਾ ਕਰਿ ਆਸਣਿ ਬੈਠੇ, ਸੈਤ ਸਭਾ ਜੈਕਾਰੇ ।। 
ਤਿਸੁ ਆਗੈ ਰਹਰਾਸਿ ਹਮਾਰੀ, ਸਾਚਾ ਅਪਰ ਅਪਾਰੋ ।। 

ਮਸਤਕੁ ਕਾਟਿ ਧਰੀ ਤਿਸੁ ਆਗੈ, ਤਨੁ ਮਨੁ ਆਗੈ ਦੇਉ ।। 
ਨਾਨਕ ਸੌੜੂ ਮਿਲੈ ਸਚੁ ਪਾਈਐ, ਸਹਜ ਭਾਇ ਜਸੁ ਲੇਉ ।।੧।। 

ਪਦ ਅਰਥ “ ਸਿਧ-ਸਿੱਧ ਦੀ, ਪਰਮਾਤਮਾ ਦੀ । ਸਭਾ-ਮਜਲਸ । ਸਿਧ 
ਸਭਾ--ਰੱਬੀ ਮਜਲਸ, ਉਹ ਇਕੱਠ ਜਿਥੇ ਰੱਬ ਦੀਆਂ ਗੱਲਾਂ ਹੋ ਰਹੀਆਂ ਹੋਣ । 
ਕਰਿ-ਬਣਾ ਕੇ। ਆਸਣਿ-ਆਸਣ ਉਤੇ, (ਭਾਵ) ਅਡੋਲ । ਜੈਕਾਰ-- ਨਮਸਕਾਰ। 
ਤਿਸੁ ਆਗੈ-ਉਸ “ਸੈਤ ਸਭਾ” ਅੱਗੇ । ਰਹਰਾਸਿ-ਅਰਦਾਸ । ਮਸਤਕੁ-ਮੱਥਾ, 
ਸਿਰ । ਧਰੀ-ਮੈਂ ਧਰਾਂ । ਸਹਜ ਭਾਇ-ਸੁਖੈਨ ਹੀ । ਜਸੁ ਲੇਉ-ਜਸ ਕਰਾਂ, ਪ੍ਰਭੂ 
ਦੇ ਗਣ ਗਾਵਾਂ । 

ਠੰਟਾ “ ਲਫ਼ਜ਼ “ਸਿਧ?” ਦਾ ਅਰਥ “ਪਰਮਾਤਮਾ” ਕੀਤਾ ਗਿਆ ਹੈ। ਇਸੇ 
ਹੀ ਬਾਣੀ ਦੀ ਪਉੜੀ ਨੰ: ੩੩ ਵਿਚ ਲਫ਼ਜ਼ “ਸਿਧ?” ਆਇਆ ਹੈ, ਜਿਸ ਦਾ 
ਅਰਥ ਹੈ “ਪਰਮਾਤਮਾ”-- 

ਨਾਮਿ ਰਤੇ ਸਿਧ ਗੋਸਟਿ ਹੋਇ ।। 

ਨਾਮਿ ਰਤੇ ਸਦਾ ਤਪ ਹੋਇ ।। 

ਸਿਧ ਗੋਸਟਿ-ਪ੍ਰਭੂ ਨਾਲ ਮਿਲਾਪ । 

“ਸਿਧ ਗੋਸਟਿ?” ਦੀ ਲੈਮੀ ਬਾਣੀ ਦੇ ਅਰੰਭ ਵਿਚ ਇਹ ਪਹਿਲੀ ਪਉੜੀ 
“ਮੰਗਲਾ-ਚਰਨ”? ਵਜੋਂ ਹੈ, ਜੋ ਵਿਚੇ ਹੀ “ਮਨੋਰਥਾ” ਭੀ ਪਰਗਟ ਕਰਦਾ ਹੈ। 
ਮੰਗਲਾਚਰਨ ਹੈ “ਸੰਤ ਸਭਾ” ਦੀ ਵਡਿਆਈ । ਮਨੋਰਥ ਹੈ “ਸਚੁ ਪਾਈਐ”। 

ਅਰਥ - (ਸਾਡੀ) ਨਮਸਕਾਰ ਉਹਨਾਂ ਸੈਤਾਂ ਦੀ ਸਭਾ ਨੂੰ ਹੈ ਜੋ 'ਰੱਥੀ 
ਮਜਲਸ? (ਸਤਸੈਗ) ਬਣਾ ਕੇ ਅਡੋਲ ਬੈਠੇ ਹਨ; ਸਾਡੀ ਅਰਦਾਸ ਉਸ ਸੈਤ- 
ਸਭਾ ਅੱਗੇ ਹੈ ਜਿਸ ਵਿਚ ਸਦਾ ਕਾਇਮ ਰਹਿਣ ਵਾਲਾ ਅਪਰ ਅਪਾਰ ਪ੍ਰਭੂ 
ਅਰ ਕ-ਕਬਆਂ- ਆਂ ਦਲ ਮਨ ਤੀਨ. 
ਤਨ ਤੇ ਮਨ ਭੇਟਾ ਰੱਖ ਦਿਆਂ (ਤਾਕਿ) ਸੁਖੈਨ ਹੀ ਪ੍ਰਭੂ ਦੇ ਗੁਣ ਗਾ ਸਕਾਂ, 
(ਕਿਉਂਕਿ) ਹੇ ਨਾਨਕ ! ਸਤ ਮਿਲ ਪਏ ਤਾਂ ਰੱਬ ਮਿਲ ਪੈਂਦਾ ਹੈ ।੧। 

ਕਿਆ ਭਵੀਐ, ਸਚਿ ਸੂਚਾ ਹੋਇ ।। 
ਸਾਚ ਸਬਦ ਬਿਨੁ, ਮੁਕਤਿ ਨ ਹੋਇ ।।੧।।ਰਹਾਉ।। 

੫ਦ' ਅਰਥ “ ਕਿਆ ਭਵੀਐ-ਭੌਣ ਦਾ ਕੀ ਲਾਭ ? ਦੇਸ-ਦੇਸਾਂਤਰਾਂ 
ਅਤੇ ਤੀਰਥਾਂ ਤੇ ਭੌਣ ਦਾ ਕੀ ਲਾਭ ? 

ਸਚਿ-ਸੱਚ” ਵਿਚ, ਸਜਾ ਬਾਜਵਾ ਖਤ ਵਿਚ ਕਹਿਆ” 

ਸੁਚਾ-ਪਵਿੱਤਰ । 

ਰਹਾਉ--ਠਹਿਰ ਜਾਓ, (ਭਾਵ) ਇਸ ਸਾਰੀ ਲੰਮੀ ਬਾਣੀ ਦਾ ਮੁੱਖ ਭਾਵ” 
ਇਹਨਾਂ ਦੋ ਤੁਕਾਂ ਵਿਚ ਹੈ। 

ਨਟ : ਸੁਖਮਨੀ” ਦੀਆਂ ੨੪ ਅਸ਼ਟਪਦੀਆਂ ਹਨ, ਪਰ ਸਾਰੀ ਲੈਮੀ ਬਾਣੀ 
ਦਾ ਮੁਖ-ਭਾਵ” ਕੇਵਲ ਹੇਠ ਲਿਖੀਆਂ ਦੋ ਤੁਕਾਂ ਵਿਚ ਹੈ, ਜਿਨ੍ਹਾਂ ਦੇ ਅੰਤ ਵਿਚ 
ਲਫ਼ਜ਼ “ਰਹਾਉ?” ਦਰਜ ਹੈ : 

ਸੁਖਮਨੀ ਸੁਖ ਅੰਮ੍ਰਿਤ ਪ੍ਰਭ ਨਾਮੁ ।। 

ਭਗਤ ਜਨਾ ਕੈ ਮਨਿ ਬਿਸ੍ਰਾਮ ।।ਰਹਾਉ।। 

ਇਸੇ ਤਰ੍ਹਾਂ “ਓਅੰਕਾਰ” ਇਕ ਲੈਮੀ ਬਾਣੀ ਹੈ, ਇਸ ਦਾ “ਮੁੱਖ ਭਾਵ” 
“ਰਹਾਉ” ਦੀਆਂ ਤੁਕਾਂ ਵਿਚ ਇਉਂ ਹੈ : 

ਸੁਣਿ ਪਾਂਡੇ, ਕਿਆ ਲਿਖਹੁ ਜੋਜਾਲਾ ।। 

ਲਿਖੁ ਰਾਮ ਨਾਮੁ, ਗੁਰਮੁਖਿ ਗੋਪਾਲਾ ।।੧।।ਰਹਾਉ।। 

#ਰਥ' : (ਹੇ ਚਰਪਟ ! ਦੇਸ-ਦੇਸਾਂਤਰਾਂ ਅਤੇ ਤੀਰਥਾਂ ਤੇ) ਭੌਣ ਦਾ ਕੀ 
ਲਾਭ ? ਸਦਾ ਕਾਇਮ ਰਹਿਣ ਵਾਲੇ ਪ੍ਰਭੂ ਵਿਚ ਜੁੜਿਆਂ ਹੀ ਪਵਿੱਤਰ ਹੋਈਦਾ 
ਹੈ; (ਸਤਿਗੁਰੂ ਦੇ) ਸੱਚੇ ਸ਼ਬਦ ਤੋਂ ਬਿਨਾ (“ਦੁਨੀਆ ਸਾਗਰ ਦੁਤਰ ਤੋਂ”) ਖ਼ਲਾਸੀ 
ਨਹੀਂ ਹੁੰਦੀ ।੧।ਰਹਾਉ। 

__ਕਵਨ ਤੁਮ੍ੇ, ਕਿਆ ਨਾਉ ਤੁਮਾਰਾ, ਕਉਨੁ ਮਾਰਗੁ, ਕਉਨੁ ਸੁਆਓ ।। 
ਸਾਚ ਕਹਉ, ਅਰਦਾਸਿ ਹਮਾਰੀ, ਹਉ ਸੈਤ ਜਨਾ ਬਲਿ ਜਾਓ ।। 
ਕਹ ਬੈਸਹੁ, ਕਹ ਰਹੀਐ ਬਾਲੇ, ਕਹ ਆਵਹੁ, ਕਹ ਜਾਹੋ ।। 
ਨਾਨਕੁ ਬੋਲੈ, ਸੁਣਿ ਬੈਰਾਗੀ, ਕਿਆ ਤੁਮਾਰਾ ਰਾਹੋ ।।੨।। 

ਪਟ ਅਰਥ - ਤੁਮੇ-ਅੱਖਰ 'ਮ` ਦੇ ਨਾਲ ਅੱਧਾ 'ਹ' ਹੈ। ਮਾਰਗੁ-ਰਸਤਾ, 
ਪੰਥ, ਮਤ । ਸੁਆਓ-ਮਨੋਰਥ, ਪ੍ਰਯੋਜਨ । ਕਹਉ-ਮੈਂ ਕਹਿੰਦਾ ਹਾਂ, ਮੈਂ ਜਪਦਾ 
ਹਾਂ। ਹਉ-ਮੈਂ। ਕਹ-ਕਿਥੇ ? ਕਿਸ ਦੇ ਆਸਰੇ ? ਬੈਸਹੁ-(ਤੁਸੀ) ਬੈਠਦੇ ਹੋ, 
ਸ਼ਾਂਤ-ਚਿੱਤ ਹੁੰਦੇ ਹੋ । ਬਾਲੇ-ਹੇ ਬਾਲਕ ! ਕਜ਼-ਕਿਥੇ ? ਨਾਨਕੁ ਥੋਲੈ-ਨਾਨਕ 
ਆਖਦਾ ਹੈ (ਕਿ ਜੋਗੀ ਨੇ ਪੁੱਛਿਆ)। ਬੈਰਾਗੀ-ਹੇ ਬੈਰਾਗੀ, ਹੇ ਵੈਰਾਗਵਾਨ, 

ਹੇ ਸੈਤ ਜੀ! ਸਾਚੁ-ਸਦਾ ਕਾਇਮ ਰਹਿਣ ਵਾਲਾ ਪ੍ਰਭੂ। ਰਾਹੋ-ਰਾਹੁ, ਮਤ, 
ਮਾਰਗ । 

ਅਰਲ . (ਚਰਪਟ ਜੋਗੀ ਨੇ ਪੁੱਛਿਆ--) ਤੁਸੀ ਕੌਣ ਹੋ ? ਤੁਹਾਡਾ ਕੀ 
ਨਾਮ ਹੈ ? ਤੁਹਾਡਾ ਕੀ ਮਤ ਹੈ ? (ਉਸ ਮਤ ਦਾ) ਕੀ ਮਨੋਰਥ ਹੈ ? 

(ਗੁਰੂ ਨਾਨਕ ਦੇਵ ਜੀ ਦਾ ਉੱਤਰ--) ਮੈਂ ਸਦਾ ਕਾਇਮ ਰਹਿਣ ਵਾਲੇ 
ਪ੍ਰਭੂ ਨੂੰ ਜਪਦਾ ਹਾਂ, ਸਾਡੀ (ਪ੍ਰਭੂ ਅਗੇ ਹੀ ਸਦਾ) ਅਰਦਾਸ ਹੈ ਤੇ ਮੈਂ ਸਤ 
ਜਨਾਂ ਤੋਂ ਸਦਕੇ ਜਾਂਦਾ ਹਾਂ (ਬੱਸ! ਇਹ ਮੇਰਾ ਮਤ ਹੈ)। 

(ਨਾਨਕ ਆਖਦਾ ਹੈ-ਚਰਪਟ ਨੇ ਪੁੱਛਿਆ-) ਹੇ ਬਾਲਕ! ਤੁਸੀ ਕਿਸ 
ਦੇ ਆਸਰੇ ਸ਼ਾਂਤ-ਚਿੱਤ ਹੋ ? ਤੁਹਾਡੀ ਸੁਰਤ ਕਿਸ ਵਿਚ ਜੁੜਦੀ ਹੈ ? ਕਿੱਥੋਂ 
ਆਉਂਦੇ ਹੋ ? ਕਿੱਥੇ ਜਾਂਦੇ ਹੋ ? ਹੇ ਸਤ! ਸੁਣ, ਤੇਰਾ ਕੀ ਮਤ ਹੈ ?।੨। 

ਘਟਿ ਘਟਿ ਬੈਸਿ, ਨਿਰੋਤਰਿ ਰਹੀਐ, ਚਾਲਹਿ ਸਤਿਗੁਰ ਭਾਏ ।। 
ਸਹਜੇ ਆਏ, ਹੁਕਮਿ ਸਿਧਾਏ, ਨਾਨਕ ਸਦਾ ਰਜਾਏ ।। 
ਆਸਣਿ ਬੈਸਣਿ ਥਿਰੁ ਨਾਰਾਇਣ , ਐਸੀ ਗੁਰਮਤਿ ਪਾਏ ।। 

ਗੁਰਮੁਖਿ ਬੂਝੈ ਆਪੁ ਪਛਾਣੈ, ਸਚੇ ਸਚਿ ਸਮਾਏ ।।੩।। 

੫ਦ' ਅਰਲ .“ ਘਟਿ-ਘਟ ਵਿਚ, ਸਰੀਰ ਵਿਚ । ਘਟਿ ਘਟਿ--ਹਰੇਕ 
ਘਟ ਵਿਚ, ਹਰੇਕ ਸਰੀਰ ਵਿਚ (ਭਾਵ, ਹਰੇਕ ਘਟ ਵਿਚ ਵਿਆਪਕ ਪ੍ਰਭੂ ਦੀ 
ਯਾਦ ਅੰਦਰ) । ਬੈਸਿ-ਬੈਠ ਕੇ, ਟਿਕ ਕੇ । ਨਿਰੈਤਰਿ-ਨਿਰ-ਅੰਤਰਿ, “ਇਕ- 
ਰਸ”, ਸਦਾ। ਅੰਤਰਿ-ਵਿੱਥ, ਵਕਫ਼ਾ । ਰਹੀਐ-ਰਹੀਦਾ ਹੈ, ਸੁਰਤ ਜੁੜਦੀ 
ਹੈ। ਭਾਏ-ਭਾਉ ਵਿਚ, ਮਰਜ਼ੀ ਵਿਚ । ਸਹਜੇ--ਸੁਤੇ ਹੀ। ਹੁਕਮਿ-ਹੁਕਮ 
ਵਿਚ । ਸਿਧਾਏ--ਫਿਰਦੇ ਹਾਂ । ਰਜਾਏ-ਰਜ਼ਾ ਵਿਚ । ਆਸਣਿ-ਆਸਣ ਵਾਲਾ। 
ਬੈਸਣਿ-ਬੈਠਣ ਵਾਲਾ । ਥਿ੍‌ਰੁ-ਕਾਇਮ ਰਹਿਣ ਵਾਲਾ । ਬੂਝੈ-ਸਮਝ ਵਾਲਾ 
ਬਣਦਾ ਹੈ, ਗਿਆਨਵਾਨ ਹੁੰਦਾ ਹੈ। ਆਪੁ-ਆਪਣੇ ਆਪ ਨੂੰ। 

ਨਟ : ਪਉੜੀ ਨੰ: ੨ ਦੀਆਂ ਅੰਤਲੀਆਂ ਦੇ ਤੁਕਾਂ ਦੇ ਪ੍ਰਸ਼ਨ ਦਾ ਉੱਤਰ 
ਪਉੜੀ ਨੰ: ੩ ਹੈ। 

ਅਰਥਾਂ : (ਸਤਿਗੁਰੂ ਜੀ ਦਾ ਉੱਤਰ-) (ਹੇ ਚਰਪਟ ! ਸਰਬ-ਵਿਆਪਕ 
ਪ੍ਰਭੂ (ਦੀ ਯਾਦ ਵਿਚ ਜੁੜ ਕੇ) ਸਦਾ ਸ਼ਾਂਤ-ਚਿੱਤ ਰਹੀਦਾ ਹੈ । ਅਸੀ ਸਤਿਗੁਰੂ 

ਦੀ ਮਰਜ਼ੀ ਵਿਚ ਚੱਲਦੇ ਹਾਂ । ਹੇ ਨਾਨਕ ! (ਆਖ-) ਪ੍ਰਭੂ ਦੇ ਹੁਕਮ ਵਿਚ ਸੁਤੇ 
ਹੀ (ਜਗਤ ਵਿਚ) ਆਏ ਹਾਂ, ਹੁਕਮ ਵਿਚ ਵਿਚਰ ਰਹੇ ਹਾਂ, ਸਦਾ ਉਸ ਦੀ 
ਰਜ਼ਾ ਵਿਚ ਹੀ ਰਹਿੰਦੇ ਹਾਂ । (ਪੱਕੇ) ਆਸਣ ਵਾਲਾ, (ਸਦਾ) ਟਿਕੇ ਰਹਿਣ ਵਾਲਾ 
ਤੇ ਕਾਇਮ ਰਹਿਣ ਵਾਲਾ ਪ੍ਰਭੂ ਆਪ ਹੀ ਹੈ, ਅਸਾਂ ਤਾਂ ਇਹੀ ਗੁਰ-ਸਿਖਿਆ 
ਲਈ ਹੈ। ਗੁਰੂ ਦੇ ਦੱਸੇ ਰਾਹ ਤੇ ਤੁਰਨ ਵਾਲਾ ਮਨੁੱਖ ਗਿਆਨਵਾਨ ਹੋ ਜਾਂਦਾ 
ਹੈ, ਆਪਣੇ ਆਪ ਨੂੰ ਪਛਾਣਦਾ ਹੈ, ਤੇ ਸਦਾ ਸੱਚੇ ਪ੍ਰਭੂ ਵਿਚ ਜੁੜਿਆ ਰਹਿੰਦਾ 
ਹੈ ।੩। 

ਦੁਨੀਆ ਸਾਗਰੁ ਦੁਤਰ ਕਹੀਐ, ਕਿਉਕਰਿ ਪਾਈਐ ਪਾਰੋ ।। 
ਚਰਪਟੁ ਬੋਲੈ ਅਉਹਧੂ ਨਾਨਕ, ਦੇਹੁ ਸਚਾ _ਬੀਚਾਰੋ ।। 
ਆਪੇ ਆਖੈ ਆਪੇ ਸਮਝੈ, ਤਿਸੁ ਕਿਆ ਉਤਰੁ ਦੀਜੈ ।। 
ਸਾਚੁ ਕਹਹੁ, ਤੁਮ ਪਾਰਗਰਾਮੀ, ਤੁਝ ਕਿਆ ਬੈਸਣੁ ਦੀਜੈ ।।੪।। 

੫ਦ' ਅਰਲ : ਦੁਤਰ-ਦੁੱਤਰ, ਦੁਸ-ਤਰ, ਜਿਸ ਨੂੰ ਤਰਨਾ ਔਖਾ ਹੈ। 
ਕਿਉਕਰਿ -ਕਿਵੇਂ, ਕਿਸ ਤਰ੍ਹਾਂ ? ਪਾਰੋ-ਪਾਰਲਾ ਕੈਢਾ । ਨਾਨਕ-ਹੇ ਨਾਨਕ ! 
ਅਉਧੂ--ਵਿਰੱਕਤ । ਸਾਚੁ ਕਹਹੁ-ਸਦਾ ਕਾਇਮ ਰਹਿਣ ਵਾਲੇ ਪ੍ਰਭੂ ਨੂੰ ਜਪੋ। 
ਪਾਰਗਰਾਮੀ-(ਸੈਸਾਰ-ਸਮੁੰਦਰ ਤੋਂ) ਪਾਰ ਲੰਘਣ ਵਾਲਾ। ਬੈਸਣੁ-(ਸੈ: 
ਵਯਸਨ) ਉਕਾਈ, ਨੁਕਸ । [ ਵਯਸਨ - ਪ੍ਰਹਾਰੀ (ਸੈ: ਵਯਸਨ ਪ੍ਰਹਾਰਿਨ)-ਉਹ 
ਜੋ ਚਰਚਾ ਵਿਚ ਆਪਣੇ ਵਿਰੋਧੀ ਦੀ ਕਿਸੇ ਉਕਾਈ ਤੇ ਚੋਟ ਮਾਰਦਾ ਹੈ ।1 

ਅਰਥ - ਚਰਪਟ ਆਖਦਾ ਹੈ (ਭਾਵ, ਚਰਪਟ ਨੇ ਆਖਿਆ), ਜਗਤ 
(ਇਕ ਐਸਾ) ਸਮੁੰਦਰ ਕਿਹਾ ਜਾਂਦਾ ਹੈ ਜਿਸ ਨੂੰ ਤਰਨਾ ਔਖਾ ਹੈ। ਹੇ ਵਿਰੱਕਤ 
ਨਾਨਕ ! ਠੀਕ ਵਿਚਾਰ ਦੱਸ ਕਿ (ਇਸ ਸਮੁੰਦਰ ਦਾ) ਪਾਰਲਾ ਕੌਢਾ ਕਿਵੇਂ ਲੱਭੇ ? 

(ਉੱਤਰ? :-(ਜੋ ਮਨੁੱਖ ਜੋ ਕੁਝ) ਆਪ ਆਖਦਾ ਹੈ ਤੇ ਆਪ ਹੀ (ਉਸ 
ਸਮਝਦਾ (ਭੀ) ਹੈ ਉਸਨੂੰ (ਉਸ ਦੇ ਪ੍ਰਸ਼ਨ ਦਾ) ਉੱਤਰ ਦੇਣ ਦੀ ਲੋੜ ਨਹੀਂ 

ਹੁੰਦੀ; (ਇਸੇ ਵਾਸਤੇ, ਹੇ ਚਰਪਟ ! ਤੇਰੇ (ਪ੍ਰਸ਼ਨ) ਵਿਚ ਕੋਈ ਉਕਾਈ ਲੱਭਣ 
ਦੀ ਲੋੜ ਨਹੀਂ, (ਉਵ ਉੱਤਰ ਇਹ ਹੈ ਕਿ) ਸਦਾ ਕਾਇਮ ਰਹਿਣ ਵਾਲੇ ਪ੍ਰਭੂ 
ਨੂੰ ਜੰਪੋ ਤਾਂ ਤੁਸੀ (ਇਸ “ਦੁੱਤਰ ਸਾਗਰ” ਤੋਂ) ਪਾਰ ਲੈਘ ਜਾਓਗੇ ।੪। 

ਜੈਸੇ ਜਲ ਮਹਿ ਕਮਲੁ ਨਿਰਾਲਮੁ, ਮੁਰਗਾਈ ਨੈ ਸਾਣੇ ।। 
ਸੁਰਤਿ ਸਬਦਿ ਭਵਸਾਗਰੁ ਤਰੀਐ, ਨਾਨਕ ਨਾਮੁ ਵਖਾਣੇ ।। 

ਰਹਹਿ ਇਕਾਂਤਿ, ਏਕੋ ਮਨਿ ਵਸਿਆ, ਆਸਾ ਮਾਹਿ ਨਿਰਾਸੇ ।। 
ਅਗਮੁ ਅਗੋਚਰੁ ਦੇਖਿ ਦਿਖਾਏ, ਨਾਨਕੁ ਤਾ ਕਾ ਦਾਸੋ ।।੫।। 

&ਦ' ਅਰਥ - ਨਿਰਾਲਮੁ--ਨਿਰਾਲੋਭ, (ਨਿਰ-ਆਲੰਭ) ਨਿਰ-ਆਸਰਾ, 
ਨਿਰਾਲਾ, (ਨਿਰ-ਆਲਯ) ਵੱਖਰਾ । ਨੈ-ਨਈ, ਨਦੀ ਵਿਚ । ਸਾਣੇ-ਜਿਵੇਂ । 
ਸਬਦਿ-ਸ਼ਬਦ ਵਿਚ । ਵਖਾਣੇ-ਵਖਾਣਿ, ਵਖਾਣ ਕੇ, ਜਪ ਕੇ । ਅਗਮੁ- 
ਅ-ਗਮ, (ਜਿਸ ਤਕ ਜਾਇਆ ਨਾ ਜਾ ਸਕੇ) (ਗਮ-ਜਾਣਾ) । ਅਗੋਚਰ- 
ਅ-ਗੋ-ਚਰ (ਅ-ਨਹੀਂ । ਗੋ-ਗਿਆਨ-ਇਦੇ । ਚਰ-ਅਪੜਨਾ) ਜਿਸ ਤਕ 
ਗਿਆਨ-ਇਦਿਆਂ ਦੀ ਪਹੁੰਚ ਨਾ ਹੋ ਸਕੇ । 

ਨਟ ਦੂਜੀ ਅਤੇ ਚੌਥੀ ਤੁਕ ਦੇ ਲਫ਼ਜ਼ “ਨਾਨਕ” ਅਤੇ “ਨਾਨਕੁ” ਵਿਚ 
(ਸਕ ਘਾ 

ਫ਼ਰਕ ਪਾਠਕ-ਜਨ ਚੇਤੇ ਰੱਖਣ । 

ਨਟ - ਸਤਿਗੁਰੂ ਜੀ ਦਾ ਉੱਤਰ ਇਸ ਪਉੜੀ ਦੇ ਅਖ਼ੀਰ ਤਕ ਤੁਰਿਆ 
ਆਉਂਦਾ ਹੈ । 

ਅਰਥ : ਜਿਵੇਂ ਪਾਣੀ ਵਿਚ (ਉੱਗਿਆ ਹੋਇਆ) ਕੌਲ ਫੁੱਲ (ਪਾਣੀ 
ਨਾਲੋਂ) ਨਿਰਾਲਾ ਰਹਿੰਦਾ ਹੈ, ਜਿਵੇਂ ਨਦੀ ਵਿਚ (ਤਰਦੀ) ਮੁਰਗਾਈ (ਭਾਵ, 
ਉਸ ਦੇ ਖੰਭ ਪਾਣੀ ਨਾਲ ਨਹੀਂ ਭਿੱਜਦੇ, ਇਸੇ ਤਰ੍ਹਾਂ) ਹੇ ਨਾਨਕ ! ਗੁਰੂ ਦੇ ਸ਼ਬਦ 
ਵਿਚ ਸੁਰਤ (ਜੋੜ ਕੇ) ਨਾਮ ਜਪਿਆਂ ਸੈਸਾਰ-ਸਮੁੰਦਰ ਤਰ ਸਕੀਦਾ ਹੈ । 

(ਜੋ ਮਨੁੱਖ ਸੈਸਾਰ ਦੀਆਂ) ਆਸਾਂ ਵਲੋਂ ਨਿਰਾਸ ਰਹਿੰਦੇ ਹਨ, ਜਿਨ੍ਹਾਂ ਦੇ 
ਮਨ ਵਿਚ ਇਕ ਪ੍ਰਭੂ ਹੀ ਵੱਸਦਾ ਹੈ (ਉਹ ਸੈਸਾਰ ਵਿਚ ਰਹਿੰਦੇ ਹੋਏ ਭੀ ਸੈਸਾਰ 
ਤੋਂ ਲਾਂਭੇ) ਇਕਾਂਤ ਵਿਚ ਵੱਸਦੇ ਹਨ ।(ਅਜਿਹੇ ਜੀਵਨ ਵਾਲਾ ਜੋ ਮਨੁੱਖ) ਅਰੀਮ 
ਤੇ ਅਗੋਚਰ ਪ੍ਰਭੂ ਦਾ ਦਰਸ਼ਨ ਕਰ ਕੇ ਹੋਰਨਾਂ ਨੂੰ ਦਰਸ਼ਨ ਕਰਾਂਦਾ ਹੈ, ਨਾਨਕ 
ਉਸ ਦਾ ਦਾਸ ਹੈ ੫। 

ਸੁਣਿ ਸੁਆਮੀ ਅਰਦਾਸਿ ਹਮਾਰੀ, ਪੂਛਉ ਸਾਚੁ ਬੀਚਾਰੇ ।। 
ਰੋਸੁ ਨ ਕੀਜੈ, ਉਤਰੁ ਦੀਜੈ, ਕਿਉ ਪਾਈਐ ਗੁਰ ਦੁਆਰੇ ।। 
ਇਹੁ ਮਨੁ ਚਲਤਉ ਸਚ ਘਰਿ ਬੈਸੈ, ਨਾਨਕ ਨਾਮੁ ਅਧਾਰੋ ।। 
ਆਪੇ ਮੇਲਿ ਮਿਲਾਏ ਕਰਤਾ, ਲਾਗੈ ਸਾਚਿ ਪਿਆਰੋ ।।੬।। 

&ਦਾ ਅਰਥ - ਸਾਚੁ-ਸਹੀ, ਠੀਕ । ਰੋਸੁ-ਗੁੱਸਾ । ਗੁਰ ਦੁਆਰੇ-ਗੁਰੂ ਦਾ 

ਦਰ । ਚਲਤਉ--ਚੈਚਲ । ਸਚ ਘਰਿ-ਸੱਚੇ ਦੇ ਘਰ ਵਿਚ, ਸਦਾ ਕਾਇਮ ਰਹਿਣ 
ਵਾਲੇ ਪ੍ਰਭੂ ਦੀ ਯਾਦ ਵਿਚ । ਅਧਾਰੋ--ਆਸਰਾ। ਸਾਚਿ-ਸੱਚੇ ਪ੍ਰਭੂ ਵਿਚ। 

ਅ#ਰਲ' : (ਚਰਪਟ ਦਾ ਪ੍ਰਸ਼ਨ) ਹੇ ਸੁਆਮੀ! ਮੇਰੀ ਬੇਨਤੀ ਸੁਣ, ਮੈਂ ਸਹੀ 
ਵਿਚਾਰ ਪੁੱਛਦਾ ਹਾਂ; ਗੁੱਸਾ ਨਾ ਕਰਨਾ, ਉੱਤਰ ਦੇਣਾ ਕਿ ਗੁਰੂ ਦਾ ਦਰ ਕਿਵੇਂ 
ਪ੍ਰਾਪਤ ਹੁੰਦਾ ਹੈ ? (ਭਾਵ, ਕਿਵੇ ਪਤਾ ਲੱਗੇ ਕਿ ਗੁਰੂ ਦਾ ਦਰ ਪ੍ਰਾਪਤ ਹੋ ਗਿਆ 
ਹੈ) ? 

(ਉ:) (ਜਦੋਂ ਸੱਚ-ਮੁਚ ਗੁਰੂ ਦਾ ਦਰ ਪ੍ਰਾਪਤ ਹੋ ਜਾਂਦਾ ਹੈ ਤਦੋਂ) ਹੇ ਨਾਨਕ ! 
ਇਹ ਚੈਚਲ ਮਨ ਪ੍ਰਭੂ ਦੀ ਯਾਦ ਵਿਚ ਜੁੜਿਆ ਰਹਿੰਦਾ ਹੈ, (ਪ੍ਰਭੂ ਦਾ) ਨਾਮ 
(ਜ਼ਿੰਦਗੀ ਦਾ) ਆਸਰਾ ਹੋ ਜਾਂਦਾ ਹੈ। (ਪਰ ਇਹੋ ਜਿਹਾ) ਪਿਆਰ ਸੱਚੇ ਪ੍ਰਭੂ 
ਵਿਚ (ਤਦੋਂ ਹੀ) ਲੱਗਦਾ ਹੈ (ਜਦੋਂ) ਕਰਤਾਰ ਆਪ (ਜੀਵ ਨੂੰ) ਆਪਣੀ ਯਾਦ 
ਵਿਚ ਜੋੜ ਲੈਂਦਾ ਹੈ।੬। 

ਹਾਟੀ ਬਾਟੀ ਰਹਹਿ ਨਿਰਾਲੇ, ਰੂਖਿ ਬਿਰਖਿ ਉਦਿਆਨੇ ।। 
ਕੰਦ ਮੂਲੁ ਅਹਾਰੋ ਖਾਈਐ, ਅਉਧੂ ਬੋਲੈ ਗਿਆਨੇ ।। 
ਤੀਰਥਿ ਨਾਈਐ, ਸੁਖੁ ਫਲੁ ਪਾਈਐ, ਮੈਲੁ ਨ ਲਾਗੈ ਕਾਈ ।। 
ਗੋਰਖ ਪੂਤੁ ਲੋਹਾਰੀਪਾ ਬੋਲੈ , ਜੋਗ ਜੁਗਤਿ ਬਿਧਿ ਸਾਈ ।।੭।। 

ਪਦ ਅਰਥ: ਹਾਟੀ-ਮੇਲਾ, ਮੰਡੀ, ਦੁਕਾਨ । ਰੁਖਿ-ਰੁੱਖ ਹੇਠ । 
ਬਿਰਖਿ- ਬਿਰਖ ਹੇਠ। ਉਦਿਆਨੇ--ਜੈਗਲ ਵਿਚ । ਕੰਦ--ਧਰਤੀ ਦੇ ਅੰਦਰ 
ਉੱਗਣ ਵਾਲੀਆਂ ਗਾਜਰ ਮੂਲੀ ਵਰਗੀਆਂ ਸਬਜ਼ੀਆਂ । ਕੈਦ ਮੂਲ--ਮੂਲੀ । 
ਅਹਾਰੋ-ਖ਼ੁਰਾਕ। ਅਉਧੁ-ਵਿਰੱਕਤ, ਜੋਗੀ। ਬੋਲੈ-(ਭਾਵ) ਬੋਲਿਆ। 
ਤੀਰਥਿ-ਤੀਰਥ ਉਤੇ । ਗੋਰਖ ਪੂਤੁ-ਗੋਰਖਨਾਥ ਦਾ ਚੇਲਾ। ਸਾਈ-ਇਹੀ। 

ਅਰਥ . ਜੋਗੀ ਨੇ (ਜੋਗ ਦਾ) ਗਿਆਨ-ਮਾਰਗ ਇਉਂ ਦੱਸਿਆ--ਅਸੀ 
(ਦੁਨੀਆ ਦੇ) ਮੇਲਿਆਂ-ਮਸਾਧਿਆਂ (ਭਾਵ, ਸੈਸਾਰਕ ਝੰਬੇਲਿਆਂ) ਤੋਂ ਵੱਖਰੇ 
ਜੈਗਲ ਵਿਚ ਕਿਸੇ ਰੁੱਖ-ਬਿਰਖ ਹੇਠ ਰਹਿੰਦੇ ਹਾਂ ਤੇ ਗਾਜਰ-ਮੂਲੀ ਉੱਤੇ ਗੁਜ਼ਾਰਾ 
ਕਰਦੇ ਹਾਂ, ਤੀਰਥ ਤੇ ਇਸ਼ਨਾਨ ਕਰਦੇ ਹਾਂ, ਇਸ ਦਾ ਫਲ ਮਿਲਦਾ ਹੈ ਸੁਖ, 
ਤੇ (ਮਨ ਨੂੰ) ਕੋਈ ਮੈਲ (ਭੀ) ਨਹੀਂ ਲੱਗਦੀ । ਗੋਰਖਨਾਥ ਦਾ ਚੇਲਾ ਲੋਹਾਰੀਪਾ 
ਬੋਲਿਆ ਕਿ ਇਹੀ ਹੈ ਜੋਗ ਦੀ ਜੁਗਤੀ, ਜੋਗ ਦੀ ਵਿਧੀ ।੭। 

ਹਾਟੀ ਬਾਟੀ ਨੀਦ ਨ ਆਵੈ, ਪਰ ਘਰਿ ਚਿਤੁ ਨ ਡੋਲਾਈ ।। 
ਬਿਨੁ ਨਾਵੈ ਮਨੁ ਟੇਕ ਨ ਟਿਕਈ, ਨਾਨਕ ਭੂਖ ਨ ਜਾਈ ।। 
ਹਾਟ ਪਟਣੁ ਘਰੁ ਗੁਰੂ ਦਿਖਾਇਆ, ਸਹਜੇ ਸਚੁ ਵਾਪਾਰੋ ।। 
ਖੰਡਿਤ ਨਿਦਾ ਅਲਪ ਅਹਾਰੈ, ਨਾਨਕ ਤਤੁ ਬੀਚਾਰੋ ।।੮।। 

ਪਦਾ ਅਰਥ . ੜੁਲਾਈ--ਅੱਖਰ 'ਡ” ਦੇ ਨਾਲ ਦੋ ਲਗਾਂ ਹਨ, ( ) ਅਤੇ 
(_) । ਲਫ਼ਜ਼ ਦੀ ਅਸਲ “ਲਗ” (`) ਹੈ, ਪਰ ਇਥੇ ਛੰਦ ਦੀ ਚਾਲ ਨੂੰ ਪੂਰਾ 
ਰੱਖਣ ਲਈ (_) ਪੜ੍ਹਨਾ ਹੈ । ਭੂਖ-ਤ੍ਰਿਸ਼ਨਾ, ਲਾਲਚ । ਹਾਟੁ-[ ਅਸਲੀ ਵਪਾਰ 
(ਭਾਵ) “ਨਾਮ” ਵਿਹਾਝਣ ਵਾਸਤੇ] ਦੁਕਾਨ । ਪਟਣ-ਸ਼ਹਿਰ । ਸਹਜੇ-ਸਹਜਿ, 
ਸਹਜ-ਅਵਸਥਾ ਵਿਚ ਟਿਕ ਕੇ, ਅਡੋਲ ਰਹਿ ਕੇ ।ਖੰਡਿਤ-ਘੱਟ ਕੀਤੀ ਹੋਈ । 
ਅਲਪ--ਥੋੜਾ । 

#ਰਥਾ : ਹੇ ਨਾਨਕ ! ਅਸਲ (ਗਿਆਨ ਦੀ) ਵੀਚਾਰ ਇਹ ਹੈ ਕਿ ਦੁਨੀਆ 
ਦੇ ਧੈਧਿਆਂ ਵਿਚ ਰਹਿੰਦਿਆਂ ਮਨੁੱਖ ਨੂੰ ਨੀਂਦ ਨਾ ਆਵੇ (ਭਾਵ, ਪੈਧਿਆਂ ਵਿਚ 
ਹੀ ਨਾ ਗ਼ਰਕ ਹੋ ਜਾਏ), ਪਰਾਏ ਘਰ ਵਿਚ ਮਨ ਨੂੰ ਡੋਲਣ ਨਾ ਦੇਵੇ, (ਪਰ) 
ਹੇ ਨਾਨਕ! ਪ੍ਰਭੂ ਦੇ ਨਾਮ ਤੋਂ ਬਿਨਾ ਮਨ ਟਿਕ ਕੇ ਨਹੀਂ ਰਹਿ ਸਕਦਾ ਤੇ (ਮਾਇਆ 
ਦੀ) ਤ੍ਰਿਸ਼ਨਾ ਹਟਦੀ ਨਹੀਂ । 

(ਜਿਸ ਮਨੁੱਖ ਨੂੰ) ਸਤਿਗੁਰੂ ਨੇ (ਨਾਮ ਵਿਹਾਝਣ ਦਾ ਅਸਲ) ਟਿਕਾਣਾ, 
ਸ਼ਹਿਰ ਤੇ ਘਰ ਵਿਖਾ ਦਿੱਤਾ ਹੈ ਉਹ (ਦੁਨੀਆ ਦੇ ਧੈਧਿਆਂ ਵਿਚ ਭੀ) ਅਡੋਲ 
ਰਹਿ ਕੇ “ਨਾਮ” ਵਿਹਾਝਦਾ ਹੈ; ਉਸ ਮਨੁੱਖ ਦੀ ਨੀਂਦ ਭੀ ਘੱਟ ਤੇ ਖ਼ੁਰਾਕ ਭੀ 
ਥੋੜ੍ਹੀ ਹੁੰਦੀ ਹੈ । (ਭਾਵ, ਉਹ ਚਸਕਿਆਂ ਵਿਚ ਨਹੀਂ ਪੈਂਦਾ) ੮। 

ਦਰਸ਼ਨੂ ਭੇਖ ਕਰਹੁ ਜੋਰਿਦਿਾ, ਮੁੰਦਾ ਝੋਲੀ ਖਿੰਥਾ ।। 
ਬਾਰਹ ਅੰਤਰਿ ਏਕੁ ਸਰੇਵਹੁ, ਖਟੁ ਦਰਸਨ ਇਕ ਪੰਥਾ ।। 
ਇਨਿ ਬਿਧਿ ਮਨੁ ਸਮਝਾਈਐ ਪੁਰਖਾ, ਬਾਹੁੜਿ ਚੋਟ ਨ ਖਾਈਐ ।। 
ਨਾਨਕੁ ਬੇਲੈ ਗੁਰਮੁਖਿ ਬੂਝੈ, ਜੋਗ ਜੁਗਤਿ ਇਵ ਪਾਈਐ ।।੯।। 

ਪਦ ਅਰਥ - ਦਰਸਨੁ--ਮਤ । ਜੋਗਿੰਦਾ-ਜੋਗੀ-ਰਾਜ ਦਾ । ਖਿੰਥਾ-- 
ਗੋਦੜੀ । ਬਾਰਹ-ਜਗੀਆਂ ਦੇ ੧੨ ਪੰਥ-ਰਾਵਲ ਪੰਥ, ਹੇਤੁ ਪੰਥ, ਪਾਵ ਪੰਥ, 
ਆਈ ਪੰਥ, ਗਮਯ ਪੰਥ, ਪਾਗਲ ਪੰਥ, ਗੋਪਾਲ ਪੰਥ, ਕੌਥੜੀ ਪੰਥ, ਬਨ ਪੰਥ, 

ਧੂਜ ਪੰਥ, ਚੋਲੀ ਪੰਥ, ਦਾਸ ਪੰਥ । 

ਏਕੁ-ਇਕ “ਆਈ ਪੰਥ”, ਸਾਡਾ ਆਈ ਪੰਥੁ । ਸਰੇਵਹੁ--ਧਾਰਨ ਕਰੋ, 
ਕਬੂਲੋ । ਖਟੁ ਦਰਸਨ-ਛੇ ਭੇਖ : ਜੋਗਮ, ਜੋਗੀ, ਜੈਨੀ, ਸੈਨਿਆਸੀ, ਬੈਰਾਗੀ, 
ਬੈਸਨੋ। ਇਕ ਪੰਥਾ--ਸਾਡਾ ਜੋਗੀ-ਪੰਥ । 

ਪੁਰਖਾ--ਹੇ ਪੁਰਖ ਨਾਨਕ ! ਗੁਰਮੁਖਿ-ਗੁਰੂ ਦੇ ਸਨਮੁਖ । 

ਠੰਟ - ਇਹ ਲਫ਼ਜ਼ ਦੱਸਦਾ ਹੈ ਕਿ ਇਥੋਂ ਸਤਿਗੁਰੂ ਜੀ ਨੇ ਉੱਤਰ ਸ਼ੁਰੂ 
ਕਰ ਦਿੱਤਾ ਹੈ। 

ਇਵ--ਇਸ ਤਰ੍ਹਾਂ (ਜਿਵੇਂ ਅਗਾਂਹ ਦੱਸਿਆ ਹੈ)। 

ਠੰਟ “ ਜੋਗੀ ਇਥੇ ਆਪਣੇ ਮਤ ਦੀ ਵਡਿਆਈ ਕਰਦਾ ਹੈ । ਪਹਿਲੀਆਂ 
ਤਿੰਨ ਤੁਕਾਂ ਵਿਚ ਸਤਿਗੁਰੂ ਜੀ ਜੋਗੀ ਦਾ ਖ਼ਿਆਲ ਦੱਸਦੇ ਹਨ। ਅਖ਼ੀਰਲੀ 
ਤੁਕ ਵਿਚ ਆਪਣਾ ਉੱਤਰ ਸ਼ੁਰੂ ਕਰਦੇ ਹਨ, ਜੋ ਪਉੜੀ ਨੰ: ੧੧ ਤਕ ਜਾਂਦਾ 
ਹੈ। 

ਅਰਥ “ (ਨਾਨਕ ਆਖਦਾ ਹੈ) (ਕਿ ਜੋਗੀ ਨੇ ਕਿਹਾ-) ਹੇ ਪੁਰਖ 
(ਨਾਨਕ)! ਛੇ ਭੇਖਾਂ ਵਿਚ ਇਕ ਜੋਗੀ ਪੰਥ ਹੈ, ਉਸ ਦੇ ਬਾਰ੍ਹਾਂ ਫ਼ਿਰਕੇ ਹਨ, 
ਉਹਨਾਂ ਵਿਚੋਂ ਸਾਡੇ ਆਈ ਪੰਥ” ਨੂੰ ਧਾਰਨ ਕਰੋ, ਜੋਗੀਆਂ ਦੇ ਇਸ ਵੱਡੇ ਭੇਖ 
ਦਾ ਮਤ ਸੂੀਕਾਰ ਕਰੇ, ਮੰਦਾ ਝੋਲੀ ਤੇ ਗੋਦੜੀ ਪਹਿਨੋ । ਹੈ ਪੁਰਖ! ਇਸ ਤਰ੍ਹਾਂ 
ਮਨ ਨੂੰ ਅਕਲ ਦਿੱਤੀ ਜਾ ਸਕਦੀ ਹੈ ਤੇ ਮੁੜ (ਮਾਇਆ ਦੀ) ਚੋਟ ਨਹੀਂ ਖਾਈਦੀ । 

(ਉੱਤਰ) : ਨਾਨਕ ਆਖਦਾ ਹੈ-ਗੁਰੂ ਦੇ ਸਨਮੁਖ ਹੋਇਆਂ ਮਨੁੱਖ (ਮਨ 
ਨੂੰ ਸਮਝਾਣ ਦਾ ਢੰਗ) ਸਮਝਦਾ ਹੈ, ਜੋਗ ਦੀ ਜੁਗਤ ਇਸ ਤਰ੍ਹਾਂ ਲੱਭਦੀ ਹੈ 
(ਕਿ),।੯। 

ਅੰਤਰਿ ਸਬਦੁ ਨਿਰੈਤਰਿ ਮੁਦਰਾ, ਹਉਮੈ ਮਮਤਾ ਦੂਰਿ ਕਰੀ ।। 
ਕਾਮੁ ਕੋਧੁ ਅਹੈਕਾਰੁ ਨਿਵਾਰੈ, ਗੁਰ ਕੈ ਸਬਦਿ ਸੁ ਸਮਝ ਪਰੀ ।। 
ਖਿੰਥਾ ਝੋਲੀ ਭਰਿਪੁਰਿ ਰਹਿਆ, ਨਾਨਕ ਤਾਰੈ ਏਕੁ ਹਰੀ ।। 
ਸਾਚਾ ਸਾਹਿਬੁ ਸਾਚੀ ਨਾਈ, ਪਰਖੈ ਗੁਰ ਕੀ ਬਾਤ ਖਰੀ ।।੧੦।। 

੪ਦਾ ਅਰਥ “ ਅੰਤਰਿ-(ਮਨ ਦੇ) ਅੰਦਰ । ਨਿਰੋਤਰਿ-ਨਿਰ-ਅੰਤਰਿ, 

ਇੱਕ-ਰਸ, ਮਤਵਾਤਰ, ਸਦਾ । ਮਮ-ਮੇਰਾ। ਮਮਤਾ-ਮੇਰਾ-ਪਨ, ਅਪਣੱਤ, 
ਦੁਨਿਆਵੀ ਪਦਾਰਥਾਂ ਨੂੰ ਆਪਣਾ ਬਨਾਣ ਦਾ ਖ਼ਿਆਲ । ਨਿਵਾਰੈ-ਦੂਰ ਕਰਦਾ 
ਹੈ । ਸਬਦਿ-ਸ਼ਬਦ ਦੀ ਰਾਹੀਂ। ਸੁ-ਚੰਗੀ । ਭਰਿ ਪੁਰਿ-ਭਰਪੂਰ, ਨਕਾ-ਨਕ, 
ਸਭ ਥਾਈਂ ਮੌਜੂਦ । ਸਾਚਾ-ਸਦਾ ਕਾਇਮ ਰਹਿਣ ਵਾਲਾ । ਨਾਈ--ਵਡਿਆਈ 
(ਨੋਟ : ਅਰਬੀ ਲਫ਼ਜ਼ 'ਸਨਾ' ਤੋਂ ਦੋ ਪੰਜਾਬੀ ਰੂਪ ਹਨ,'ਅਸਨਾਈ' ਅਤੇ “ਨਾਈ'। 
ਵੇਖੋ ਗੁਰਬਾਣੀ ਵਿਆਕਰਣ ਪੰਨਾ ੨੯)। ਖਰੀ ਬਾਤ-ਖਰੀ ਗੱਲ ਦੀ ਰਾਹੀਂ, 
ਸੱਚੇ ਸ਼ਬਦ ਦੀ ਰਾਹੀਂ। 

ਔਰਥਾ : ਮਨ ਵਿਚ ਸਤਿਗੁਰੂ ਦੇ ਸ਼ਬਦ ਨੂੰ ਇੱਕ-ਰਸ ਵਸਾਣਾ--ਇਹ 
(ਕੰਨਾਂ ਵਿਚ) ਮੁੰਦਰਾਂ (ਪਾਣੀਆਂ) ਹਨ, (ਜੋ ਮਨੁੱਖ ਗੁਰ-ਸ਼ਬਦ ਨੂੰ ਵਸਾਂਦਾ ਹੈ 
ਉਹ) ਆਪਣੀ ਹਉਮੈ ਅਤੇ ਮਮਤਾ ਨੂੰ ਦੂਰ ਕਰ ਲੈਂਦਾ ਹੈ; ਕਾਮ, ਕ੍ਰੋਧ ਅਤੇ 
ਅਹੰਕਾਰ ਨੂੰ ਮਿਟਾ ਲੈਂਦਾ ਹੈ, ਗੁਰੂ ਦੇ ਸ਼ਬਦ ਦੀ ਰਾਹੀਂ ਉਸ ਨੂੰ ਸੋਹਣੀ ਸੂਝ 
ਪੈ ਜਾਂਦੀ ਹੈ। ਹੇ ਨਾਨਕ! ਪ੍ਰਭੂ ਨੂੰ ਸਭ ਥਾਈਂ ਵਿਆਪਕ ਸਮਝਣਾ ਉਸ ਮਨੁੱਖ 
ਦੀ ਗੋਦੜੀ ਤੇ ਝੋਲੀ ਹੈ। ਸਤਿਗੁਰੂ ਦੇ ਸੱਚੇ ਸ਼ਬਦ ਦੀ ਰਾਹੀਂ ਉਹ ਮਨੁੱਖ ਇਹ 
ਨਿਰਣਾ ਕਰ ਲੈਂਦਾ ਹੈ ਕਿ ਇਕ ਪਰਮਾਤਮਾ ਹੀ (ਮਾਇਆ ਦੀ ਚੋਟ ਤੋਂ) ਬਚਾਂਦਾ 
ਹੈ, ਜੋ ਸਦਾ ਕਾਇਮ ਰਹਿਣ ਵਾਲਾ ਮਾਲਕ ਹੈ ਤੇ ਜਿਸ ਦੀ ਵਡਿਆਈ ਭੀ 
ਸਦਾ ਟਿਕੀ ਰਹਿਣ ਵਾਲੀ ਹੈ ।੧੦। 

ਊਂਧਉ _ ਖਪਰੁ, _ ਪੰਚਭੂ __ ਟੋਪੀ ।। 
ਕਾਇਆ ਕੜਾਸਣੁ ਮਨੁ _ਜਾਗੋਟੀ ।। 
ਸਤੁ _ਸੰਤੋਖੁ _ਸੋਜਮੁ ਹੈ _ਠਾਲਿ।। 
ਨਾਨਕ ਗੁਰਮੁਖਿ ਨਾਮੁ ਸਮਾਲਿ ।।੧੧।। 

ਪਦ ਅਰਲ “ ਊਂਧਉ-ਉਲਟਿਆ ਹੋਇਆ, ਸੈਸਾਰਕ ਖ਼ਾਹਸ਼ਾਂ ਵਲੋਂ 
ਮੁੜਿਆ ਹੋਇਆ । ਖਪਰੁ-ਜੋਗੀ ਜਾਂ ਮੰਗਤੇ ਦਾ ਉਹ ਪਿਆਲਾ ਜਿਸ ਵਿਚ 
ਉਹ ਭਿੱਖਿਆ ਪੁਆਂਦਾ ਹੈ। ਭੂ--ਤੱਤ । ਪੰਚਭੂ--ਪੰਜਾਂ ਤੱਤਾਂ ਦੇ ਉਪਕਾਰੀ ਗੁਣ 
(ਅਕਾਸ਼ ਦੀ ਨਿਰਲੇਪਤਾ; ਅਗਨੀ ਦਾ ਸੁਭਾਉ ਮੈਲ ਸਾੜਨਾ; ਵਾਯੂ ਦੀ ਸਮ- 
ਦਰਸਤਾ; ਜਲ ਦੀ ਸੀਤਲਤਾ; ਧਰਤੀ ਦਾ ਧੀਰਜ)। ਕੜਾਸਣੁ-ਕਟ ਦਾ 
ਆਸਣ । ਕਟ-ਫੂਹੜੀ (੩50੨੪ ॥੧੩)! ਜਾਗੋਟੀ-ਲੈਗੋਟੀ । ਗੁਰਮੁਖਿ-ਗੁਰੂ 
ਦੀ ਰਾਹੀਂ । ਸਮਾਲਿ-ਸਮਾਲੇ, ਸਮੂਾਲਦਾ ਹੈ । 

#ਰਥਾ : ਹੇ ਨਾਨਕ! (ਜੋ ਮਨੁੱਖ) ਗੁਰੂ ਦੀ ਰਾਹੀਂ (ਪ੍ਰਭੂ ਦਾ) ਨਾਮ ਯਾਦ 
ਕਰਦਾ ਹੈ, ਸੈਸਾਰਕ ਖ਼ਾਹਸ਼ਾਂ ਵਲੋਂ ਮੜੀ ਹੋਈ ਸੁਰਤ ਉਸ ਦਾ ਖੱਪਰ ਹੈ, ਪੰਜ 
ਤੱਤਾਂ ਦੇ ਦੈਵੀ ਗੁਣ ਉਸ ਦੀ ਟੋਪੀ ਹੈ, ਸਰੀਰ (ਨੂੰ ਵਿਕਾਰਾਂ ਤੋਂ ਨਿਰਮਲ ਰੱਖਣਾ) 
ਉਸ ਦਾ ਦੱਭ ਦਾ ਆਸਣ ਹੈ, (ਵੱਸ ਵਿਚ ਆਇਆ ਹੋਇਆ) ਮਨ ਉਸ ਦੀ 
ਲੈੰਗੋਟੀ ਹੈ, ਸਤ ਸੈਤੋਖ ਤੇ ਸੋਜਮ ਉਸ ਦੇ ਨਾਲ (ਤਿੰਨ ਚੇਲੇ) ਹਨ ।੧੧। 

ਨੰਟ “ ਪਉੜੀ ਨੰ: ੯ ਦੀ ਚੌਥੀ ਤੁਕ ਤੋਂ ਸ਼ਰੂ ਹੋਇਆ ਉੱਤਰ ਇਥੇ ਆ 
ਕੇ ਮੁਕਦਾ ਹੈ। 

ਕਵਨੁ ਸੁ ਗੁਪਤਾ, ਕਵਨੁ ਸੁ ਮੁਕਤਾ ।। 
ਕਵਨੁ ਸੁ ਅੰਤਰਿ ਬਾਹਰਿ ਜੁਗਤਾ ।। 
ਕਵਨੁ ਸੁ ਆਵੈ, ਕਵਨੁ ਸੁ ਜਾਇ ।। 
ਕਵਨੁ ਸੁ ਤ੍ਰਿਤਿਵਣਿ ਰਹਿਆ ਸਮਾਇ ।।੧੨।। 

ਘਟਿ ਘਟਿ ਗੁਪਤਾ ਗੁਰਮੁਖਿ ਮੁਕਤਾ ।। 
ਅੰਤਰਿ ਬਾਹਰਿ ਸਬਦਿ ਸੁ ਜੁਗਤਾ ।। 
ਮਨਮੁਖਿ _ਬਿਠਸੈ __ਆਵੈ _ਜਾਇ।। 
ਨਾਨਕ ਗੁਰਮੁਖਿ ਸਾਚਿ ਸਮਾਇ ।।੧੩।। 

&ਦਾ #ਰਲ “ ਗੁਪਤਾ-ਲੁਕਿਆ ਹੋਇਆ । ਅੰਤਰਿ-ਅੰਦਰੋਂ । ਬਾਹਰਿ 
-ਬਾਹਰੋਂ । ਅੰਤਰਿ ਬਾਹਰਿ-(ਭਾਵ) ਮਨ ਦੀ ਰਾਹੀਂ ਅਤੇ ਸਗੋਰ ਦੀ ਰਾਹੀਂ। 
ਜੁਗਤਾ--ਜੁੜਿਆ ਹੋਇਆ, ਮਿਲਿਆ ਹੋਇਆ। ਆਵੈ ਜਾਇ-ਜੈਮਦਾ 
ਮਰਦਾ । ਤ੍ਿਿਵਣਿ-ਤਿੰਨਾਂ ਭਵਨਾਂ ਦੇ ਮਾਲਕ ਵਿਚ, ਤਿੰਨ-ਭਵਨਾਂ-ਵਿਚ- 
ਵਿਆਪਕ ਪ੍ਰਭੂ ਵਿਚ (ਤਿੰਨ ਭਵਨ--ਆਕਾਸ਼, ਮਾਤ ਲੋਕ ਤੇ ਪਤਾਲ, ਸੈ: 
ਤ੍੍‌ਭਿਵਨ)। ਘਟਿ ਘਟਿ-ਹਰੇਕ ਘਟ ਵਿਚ (ਵਰਤਣ ਵਾਲਾ ਪ੍ਰਭੂ) । 
ਗੁਰਮੁਖਿ-ਜੋ ਮਨੁੱਖ ਗੁਰੂ ਦੇ ਸਨਮੁਖ ਹੈ, ਜੋ ਗੁਰੂ ਦੇ ਦੱਸੇ ਰਾਹ ਤੇ ਤੁਰਦਾ 
ਹੈ। ਸਬਦਿ-ਸ਼ਬਦ ਵਿਚ (ਜੁੜਿਆ ਹੋਇਆ)। ਬਿਨਸੈ-ਨਾਸ ਹੁੰਦਾ ਹੈ। 
ਸਾਚਿ-ਸਦਾ ਕਾਇਮ ਰਹਿਣ ਵਾਲੇ ਪ੍ਰਭੂ ਵਿਚ । 

ਡਟ “ ਪਉੜੀ ਨੰ: ੧੧ ਤਕ ਚਰਪਟ ਤੇ ਲੋਹਾਰੀਪਾ ਜੋਗੀ ਦੇ ਪ੍ਰਸ਼ਨ ਮੁੱਕ 
ਚੁੱਕੇ ਹਨ। ਹੁਣ ਅੱਗੋਂ ਖੁਲ੍ਹੇ ਪ੍ਸ਼ਨ ਉੱਤਰ ਹਨ । 

#ਰਲ : (ਪ੍:? ਲੁਕਿਆ ਹੋਇਆ ਕੌਣ ਹੈ ? ਉਹ ਕੌਣ ਹੈ ਜੋ ਮੁਕਤ ਹੈ ? 
ਉਹ ਕੌਣ ਹੈ ਜੋ ਅੰਦਰੋਂ ਬਾਹਰੋਂ (ਭਾਵ, ਜਿਸ ਦਾ ਮਨ ਭੀ ਤੇ ਸਰੀਰਕ ਇੰਦੇ 
ਭੀ ਮਿਲੇ ਹੋਏ ਹਨ) ਮਿਲਿਆ ਹੋਇਆ ਹੈ ? (ਸਦਾ) ਜੈਮਦਾ ਮਰਦਾ ਕੌਣ ਹੈ ? 
ਤਿ੍‌ਲੋਕੀ ਦੇ ਨਾਥ ਵਿਚ ਲੀਨ ਕੌਣ ਹੈ ?।੧੨। 

(ਉੱਤਰ) : ਜੋ (ਪ੍ਰਭੂ) ਹਰੇਕ ਸਰੀਰ ਵਿਚ ਮੌਜੂਦ ਹੈ ਉਹ ਗੁਪਤ ਹੈ; 
ਗੁਰੂ ਦੇ ਦੱਸੇ ਰਾਹ ਤੇ ਤੁਰਨ ਵਾਲਾ ਮਨੁੱਖ (ਮਾਇਆ ਦੇ ਬੈਧਨਾਂ ਤੋਂ) ਮੁਕਤ 
ਹੈ। ਜੋ ਮਨੁੱਖ ਗੁਰ-ਸ਼ਬਦ ਵਿਚ ਜੁੜਿਆ ਹੈ ਉਹ ਮਨ ਤੇ ਤਨ ਕਰਕੇ (ਪ੍ਰਭੂ 
ਵਿਚ) ਜੁੜਿਆ ਹੋਇਆ ਹੈ । ਮਨ ਦੇ ਪਿਛੇ ਤੁਰਨ ਵਾਲਾ ਮਨੁੱਖ ਜੈਮਦਾ ਮਰਦਾ 
ਰਹਿੰਦਾ' ਹੈ । ਹੇ ਨਾਨਕ ! ਗੁਰਮੁਖ ਮਨੁੱਖ ਸੱਚੇ ਪ੍ਰਭੂ ਵਿਚ ਲੀਨ ਰਹਿੰਦਾ ਹੈ ।੧੩। 

ਕਿਉਕਰਿ _ ਬਾਧਾ, _ਸਰਪਨਿ _ ਖਾਧਾ ।। 
ਕਿਉਕਰਿ ਖੋਇਆ, ਕਿਉਕਰਿ ਲਾਧਾ ।। 
ਕਿਉਕਰਿ ਠਿਰਮਲੂ, ਕਿਉਕਰਿ ਅੰਧਿਆਰਾ ।। 

ਇਹੁ ਤਤੁ ਬੀਚਾਰੈ, ਸੁ ਗੁਰੂ ਹਮਾਰਾ ।।੧੪।। 

&ਦ ਅਰਥ “ ਸਰਪਨਿ-ਸਪਣੀ, ਮਾਇਆ । ਕਿਉਕਰਿ-ਕਿਵੇਂ ? ਸੁ ਗੁਰ 
ਹਮਾਰਾ-ਉਹ ਸਾਡਾ ਗੁਰੂ ਹੈ, ਅਸੀ ਉਸ ਨੂੰ ਆਪਣਾ ਗੁਰੂ ਮੰਨਾਂਗੇ, ਅਸੀ ਉਸ 
ਅੱਗੇ ਸਿਰ ਨਿਵਾਵਾਂਗੇ। 

ਅਰਥ : (ਪ੍ਰ:: (ਇਹ ਜੀਵ) ਕਿਵੇਂ (ਐਸਾ) ਬੱਝਾ ਪਿਆ ਹੈ ਕਿ ਸਪਣੀ 
(ਮਾਇਆ ਇਸ ਨੂੰ) ਖਾਈ ਜਾ ਰਹੀ ਹੈ (ਤੇ ਇਹ ਅੱਗੋਂ ਆਪਣੇ ਬਚਾ ਲਈ 
ਭੱਜ ਭੀ ਨਹੀਂ ਸਕਦਾ) ? (ਇਸ ਜੀਵ ਨੇ) ਕਿਵੇਂ (ਆਪਣੇ ਜੀਵਨ ਦਾ ਲਾਭ) 
ਗਵਾ ਲਿਆ ਹੈ ? ਕਿਵੇਂ (ਮੁੜ ਉਹ ਲਾਹਾ) ਲੱਭ ਸਕੇ ? (ਇਹ ਜੀਵ) ਕਿਵੇਂ 
ਪਵਿੱਤਰ ਹੋ ਸਕੇ ? (ਕਿਵੇਂ ਇਸ ਦੇ ਅੱਗੇ) ਹਨੇਰਾ (ਟਿਕਿਆ ਹੋਇਆ) ਹੈ ? 
“ਆ ਸਾਡੀ ਉਸ ਨੂੰ ਨਮਸਕਾਰ 

।੧੪। 

ਦੁਰਮਤਿ ਬਾਧਾ, ਸਰਪਠਿ ਖਾਧਾ ।। 

ਮਨਮੁਖਿ ਖੋਇਆ, ਗੁਰਮੁਖਿ ਲਾਧਾ ।। 
ਸਤਿਗੁਰ ਮਿਲੈ ਅੰਧੇਰਾ ਜਾਇ ।। 

੬੪ ਸਿਧ ਗੋਸਟਿ ਸਟੀਕ 



ਨਾਨਕ ਹਉਮੈ ਮੇਟਿ ਸਮਾਇ ।।੧੫।। 

ਸੈਨ _ਨਿਰੈਤਰਿ _ਦੀਜੈ ਬੋਧ ।। 
ਉਡੈ ਨ ਹੈਸਾ, ਪੜੈ ਨ ਕੈਧੁ ।। 
ਸਹਜ ਗੁਫਾ ਘਰੁ ਜਾਣੈ ਸਾਚਾ ।। 
ਨਾਨਕ ਸਾਚੇ ਭਾਵੈ ਸਾਚਾ ।।੧੬।। 

ਪਦਾ ਅਰਥ - ਮੋਟਿ-ਮਿਟਾ ਕੇ। ਸੁੰਨ-(ਸੈ: ਸ਼ੂਨਯ) ਅਫੁਰ ਪਰਮਾਤਮਾ, 
ਨਿਰਗੁਣ-ਸਰੂਪ ਪ੍ਰਭੂ। ਨਿਰਤਰਿ-ਇੱਕ-ਰਸ, ਲਗਾਤਾਰ । ਬੈਧੁ-ਬਨ੍, ਰੋਕ, 
ਬਨਾ। ਉਡੈ ਨ-ਭਟਕਦਾ ਨਹੀਂ। ਹੈਸਾ--ਜੀਵ, ਮਨ। ਕੈਧ-ਸਰੈਰ। ਨ 
ਪੜੈ--ਨਹੀਂ ਢਹਿੰਦਾ, ਛਿੱਜਦਾ ਨਹੀਂ । ਸਹਜ-ਮਨ ਦੀ ਉਹ ਹਾਲਤ ਜਦੋਂ ਇਹ 
ਅਡੋਲ ਹੈ, ਅਡੋਲਤਾ । 

ਅਰਲ . (ਉ:) (ਇਹ ਜੀਵ) ਭੈੜੀ ਮਤਿ ਵਿਚ (ਇਉਂ) ਬੱਝਾ ਪਿਆ ਹੈ 
ਕਿ ਸਪਣੀ (ਮਾਇਆ ਇਸ ਨੂੰ) ਖਾਈ ਜਾ ਰਹੀ ਹੈ (ਤੇ ਇਹਨਾਂ ਚਸਕਿਆਂ ਵਿਚੋਂ 
ਇਸ ਦਾ ਨਿਕਲਣ ਨੂੰ ਜੀਅ ਨਹੀਂ ਕਰਦਾ); ਮਨ ਦੇ ਪਿੱਛੇ ਲੱਗਣ ਵਾਲੇ ਨੇ 
(ਜੀਵਨ ਦਾ ਲਾਹਾ) ਗਵਾ ਲਿਆ ਹੈ, ਤੇ, ਗੁਰੁ ਦੇ ਹੁਕਮ ਵਿਚ ਤੁਰਨ ਵਾਲੇ 
ਨੇ ਖੱਟ ਲਿਆ ਹੈ। (ਮਾਇਆ ਦੇ ਚਸਕਿਆਂ ਦਾ) ਹਨੇਰਾ ਤਾਂ ਹੀ ਦੂਰ ਹੁੰਦਾ 
ਹੈ ਜੇ ਸਤਿਗੁਰੂ ਮਿਲ ਪਏ (ਭਾਵ, ਜੇ ਮਨੁੱਖ ਗੁਰੂ ਦੇ ਦੱਸੇ ਰਸਤੇ ਉਤੇ ਤੁਰਨ 
ਲਗ ਪਏ)। ਹੇ ਨਾਨਕ !(ਮਨੁੱਖ) ਹਉਮੈ ਮਿਟਾ ਕੇ ਹੀ ਪ੍ਰਭੂ ਵਿਚ ਲੀਨ ਹੋ ਸਕਦਾ 
ਹੈ ।੧੫। 

(ਜੇ ਮਾਇਆ ਦੇ ਹੱਲਿਆਂ ਦੇ ਰਾਹ ਵਿਚ) ਇਕ-ਰਸ ਅਫੁਰ ਪਰਮਾਤਮਾ 

(ਦੀ ਯਾਦ) ਦਾ ਇਕ ਅਤੱਟ ਬੈਨਾ ਬਣਾ ਦੇਈਏ, (ਤਾਂ ਫਿਰ ਮਾਇਆ ਦੀ ਖ਼ਾਤਰ) 
ਮਨ ਭਟਕਦਾ ਨਹੀਂ, ਤੇ ਸਰੀਰ ਭੀ ਛਿੱਜਦਾ ਨਹੀਂ (ਭਾਵ, ਸਰੀਰ ਦੀ ਸੱਤਿਆ 
ਨਾਸ ਨਹੀਂ ਹੁੰਦੀ)। ਹੇ ਨਾਨਕ! ਜੋ ਮਨੁੱਖ ਸਹਜ-ਅਵਸਥਾ ਦੀ ਗੁਫ਼ਾ ਨੂੰ 
ਆਪਣਾ ਸਦਾ-ਟਿਕੇ ਰਹਿਣ ਦਾ ਘਰ ਸਮਝ ਲਏ (ਭਾਵ, ਜਿਸ ਮਨੁੱਖ ਦਾ ਮਨ 
ਸਦਾ-ਅਡੋਲ ਰਹੇ), ਉਹ ਪਰਮਾਤਮਾ ਦਾ ਰੂਪ ਹੋ ਕੇ ਉਸ ਪ੍ਰਭੂ ਨੂੰ ਪਿਆਰਾ 
ਲੱਗਣ ਲਗ ਪੈਂਦਾ ਹੈ ।੧੬। 

ਕਿਸੁ ਕਾਰਣਿ, ਗਿਹ ਤਜਿਓ ਉਦਾਸੀ ।। 

ਕਿਸੁ ਕਾਰਣਿ, ਇਹੁ ਭੇਖੁ ਨਿਵਾਸੀ ।। 

ਸਿਧ ਗੋਸਟਿ ਸਟੀਕ ੬੫ 



ਕਿਸੁ ਵਖਰ ਕੇ ਤੁਮ ਵਣਜਾਰੇ ।। 

ਕਿਉਕਰਿ ਸਾਥੁ ਲੰਘਾਵਹੂ ਪਾਰੇ ।।੧੭।। 

&ਦਾ ਅਰਥ “ ਕਿਸੁ ਕਾਰਣਿ-ਕਾਹਦੇ ਲਈ ? ਤਜਿਓ--ਤਿਆਗਿਆ 
ਸੀ। ਉਦਾਸੀ-ਵਿਰੱਕਤ ਹੋ ਕੇ। ਨਿਵਾਸੀ-ਧਾਰਨ ਵਾਲੇ (ਹੋਏ ਸੀ)। 
ਵਣਜਾਰੇ--ਵਪਾਰੀ । ਸਾਥੁ-(ਸੇ: ਸਾਰਥੂ) ਕਾਫ਼ਲਾ। [ਨੋਟ-ਲਫ਼ਜ਼ “ਸਾਬ” 
ਅਤੇ “ਸਾਥਿ” ਦਾ ਫ਼ਰਕ ਚੇਤੇ ਰਖਣ-ਜੋਗ ਹੈ । 'ਸਾਥੁ” ਨਾਂਵ ਹੈ, ਅਤੇ 'ਸਾਥਿ 
ਸੈਬਧਕ ਤੇ ਕਿਰਿਆ ਵਿਸ਼ੇਸ਼ਣ ਹੈ। ਵੇਖੋ “ਗੁਰਬਾਣੀ ਵਿਆਕਰਣ”? ਪੰਨਾ 
੪੩੨1] 

___ ਲੈਣਾ. ਸਿੱਧਾਂ ਨਾਲ ਇਹ ਗੋਸਟਿ ਬਟਾਲੇ (ਜ਼ਿਲਾ ਗੁਰਦਾਸਪੁਰ) ਦੇ ਲਾਗੇ 
'ਅੱਚਲ' ਤੇ ਹੋਈ ਸੀ । ਸਤਿਗੁਰੂ ਜੀ 'ਸ਼ਿਵਰਾਤਿ' ਦਾ ਮੇਲਾ ਸੁਣ ਕੇ ਕਰਤਾਰਪੁਰੋਂ 
ਆਏ ਸਨ ਤੇ ਇਸ ਵੇਲੇ ਗ੍ਰਿਹਸਤੀ ਲਿਬਾਸ ਵਿਚ ਸਨ, ਤਾਹੀਏਂ' ਭੈਗਰਨਾਥ 
ਨੇ ਪੁੱਛਿਆ ਸੀ-“ਭੇਖੁ ਉਤਾਰਿ ਉਦਾਸਿ ਦਾ, ਵਤ ਕਿਉਂ ਸੈਸਾਰੀ ਰੀਤਿ 
ਚਲਾਈ ॥” ਇਸ ਤੋਂ ਪਹਿਲਾਂ ਦੂਜੀ “ਉਦਾਸੀ” ਵਿਚ ਇਹਨਾਂ ਸਿੱਧਾਂ ਨੂੰ ਸੁਮੇਰ 
ਪਰਬਤ ਤੇ ਮਿਲੇ ਸਨ, ਤਦੋਂ ਉਦਾਸੀ ਬਾਣੇ ਵਿਚ ਸਨ। 

ਇਥੇ ਪਉੜੀ ਨੰ: ੧੭ ਦੇ ਪ੍ਰਸ਼ਨ ਵਿਚ ਉਸ ਵੇਲੇ ਦੇ ਉਦਾਸੀ ਬਾਣੇ ਵਲ 
ਇਸ਼ਾਰਾ ਹੈ । 

ਅਰਥਾਂ : (ਪ੍ਰ:) (ਜੇ “ਹਾਟੀ ਬਾਟੀ” ਨੂੰ ਤਿਆਗਣਾ ਨਹੀਂ, ਤਾਂ) ਤੁਸਾਂ 
ਕਿਉਂ ਘਰ ਛੱਡਿਆ ਸੀ ਤੇ “ਉਦਾਸੀ' ਬਣੇ ਸੀ ? ਕਿਉਂ ਇਹ (ਉਦਾਸੀ-) ਭੇਖ 
ਧਾਰਿਆ ਸੀ ? ਤੁਸੀ ਕਿਸ ਸੌਦੇ ਦੇ ਵਪਾਰੀ ਹੋ ? (ਆਪਣੇ ਸ਼ਰਧਾਲੂਆਂ ਦੀ) 
ਜਮਾਤ ਨੂੰ (ਇਸ “ਦੁੱਤਰ ਸਾਗਰ? ਤੋਂ) ਕਿਵੇਂ ਪਾਰ ਲੰਘਾਵੋਗੇ ? (ਭਾਵ, ਆਪਣੇ 

ਹੈ ?)।੧੭। 

ਗੁਰਮੁਖਿ _ਖੋਜਤ _ ਭਏ _ ਉਦਾਸੀ ।। 
ਦਰਸਨ ਕੈ ਤਾਈ ਭੇਖ ਨਿਵਾਸੀ ।। 
ਸਾਚ _ਵਖਰ ਕੇ ਹਮ ਵਣਜਾਰੇ ।। 

ਨਾਨਕ, ਗੁਰਮੁਖਿ ਉਤਰਸਿ ਪਾਰੇ ।।੧੮।। 

_ ੬੬ ਸਿਧ ਗੋਸਟਿ ਸਟੀਕ 



&ਦ ਅਰਥ :ਰਏ-ਬਣੋ ਸਾਂ । ਕੈ ਤਾਈ-ਦੀ ਖ਼ਾਤਰ । ਦਰਸਨ--ਗੁਰਮੁਖਾਂ 
ਦਾ ਦਰਸ਼ਨ । 

ਅਰਥਾਂ : (ਉ:) ਅਸੀ ਗੁਰਮੁਖਾਂ ਨੂੰ ਲੱਭਣ ਵਾਸਤੇ ਉਦਾਸੀ ਬਣੋ ਸਾਂ, 
ਅਸਾਂ ਗੁਰਮੁਖਾਂ ਦੇ ਦਰਸ਼ਨਾਂ ਲਈ (ਉਦਾਸੀ-) ਭੇਖ ਧਾਰਿਆ ਸੀ। ਅਸੀ ਸੱਚੇ 
ਪ੍ਰਭੂ ਦੇ ਨਾਮ ਰੂਪ ਸੌਦੇ ਦੇ ਵਪਾਗੈ ਹਾਂ। ਹੇ ਨਾਨਕ! ਜੋ ਮਨੁੱਖ ਗੁਰੂ ਦੇ ਦੱਸੇ 
ਰਾਹ ਤੇ ਤੁਰਦਾ ਹੈ ਉਹ (“ਦੁੱਤਰ ਸਾਗਰ”? ਤੋਂ) ਪਾਰ ਲੋਘਦਾ ਹੈ ।੧੮। 

ਨਾਨਕ, ਸਾਚਾ ਕਰਹੁ ਬੀਚਾਰ ।।੧੯।। 

&ਦਾ #ਰਥ “ ਕਿਤ ਬਿਧਿ-ਕਿਸ ਤਰੀਕੇ ਨਾਲ ? ਜਨਮੁ ਵਟਾਇਆ-- 
ਜ਼ਿੰਦਗੀ ਪਲਟ ਲਈ ਹੈ । ਕਾਹੇ ਕਉ--ਕਿਸ ਨਾਲ ? ਮਨਸਾ-ਮਨ ਦਾ ਫੁਰਨਾ । 
ਖਾਈ-ਖਾ ਲਈ ਹੈ। ਨਿਰਤਰਿ-ਇੱਕ-ਰਸ। ਜੋਤਿ-ਰੱਬੀ ਪ੍ਰਕਾਸ਼ । ਦੇਤ- 
ਦੇਦ । ਸਾਰ-ਲੋਹਾ। 

ਅਰਥ . (ਪ੍੍‌) ਹੇ ਪੁਰਖਾ ! ਤੂੰ ਆਪਣੀ ਜ਼ਿੰਦਗੀ ਕਿਸ ਤਰੀਕੇ ਨਾਲ ਪਲਟ 
ਲਈ ਹੈ ? ਤੂੰ ਆਪਣਾ ਇਹ ਮਨ ਕਿਸ ਵਿਚ ਜੋੜਿਆ ਹੈ ? ਮਨ ਦੀਆਂ ਆਸਾਂ 
ਤੇ ਮਨ ਦੇ ਫੁਰਨੇ ਤੂੰ ਕਿਵੇਂ ਮੁਕਾ ਲਏ ਹਨ ? ਰੱਬੀ ਪ੍ਰਕਾਸ਼ ਤੈਨੂੰ ਇੱਕ-ਰਸ 
ਕਿਵੇਂ ਮਿਲ ਪਿਆ ਹੈ ? (ਮਾਇਆ ਦੇ ਇਸ ਪ੍ਰਭਾਵ ਤੋਂ ਬਚਣਾ ਇਉਂ ਹੀ ਔਖਾ 
ਹੈ ਜਿਵੇਂ ਬਿਨਾ ਦੇਦਾਂ ਦੇ ਲੋਹਾ ਚੱਬਣਾ) ਦੇਦਾਂ ਤੋਂ ਬਿਨਾ ਲੋਹਾ ਕਿਵੇਂ ਚੱਬਿਆ 
ਜਾਏ ? ਹੇ ਨਾਨਕ ! ਕੋਈ ਸਹੀ ਵੀਚਾਰ ਦੱਸੋ (ਭਾਵ, ਕੋਈ ਐਸਾ ਵੀਚਾਰ ਦੱਸੋ 
ਜੋ ਅਸਾਡੇ ਮਨ ਲੱਗ ਜਾਏ) ।੧੯। 

ਸਤਿਗੁਰ ਕੈ ਜਨਮੇ, ਗਵਨੁ ਮਿਟਾਇਆ ।। 
ਅਨਹਤਿ ਰਾਤੇ, ਇਹੁ ਮਨੁ ਲਾਇਆ ।। 
ਮਨਸਾ _ ਆਸਾ _ ਸਬਦਿ _ ਜਲਾਈ ।। 

ਸਿਧ ਗੋਸਟਿ ਸਟੀਕ ੬੭ 



ਗੁਰਮੁਖਿ ਜੋਤਿ _ਨਿਰੌਤਰਿ ਪਾਈ ।। 

ਤੈਗੁਣ _ ਮੇਟੇ, _ ਖਾਈਐਂ _ ਸਾਰੁ ।। 
ਨਾਨਕ, _ ਤਾਰੇ _ ਤਾਰਣਹਾਰ ।।੨੦।। 

ਪਦ ਅਰਝ “ ਸਤਿਗੁਰ ਕੈ-ਸਤਿਗੁਰੂ ਦੇ ਘਰ ਵਿਚ । ਸਤਿਗੁਰ ਕੈ 
ਜਨਮੇ-ਸਤਿਗੁਰ ਦੇ ਘਰ ਵਿਚ ਜਨਮ ਲਿਆਂ, ਜਦੋਂ ਗੁਰੂ ਦੀ ਸ਼ਰਨ ਆ ਕੇ 
ਪਿਛਲਾ ਸੁਭਾਉ ਮਿਟਾ ਦਿੱਤਾ। ਗਵਨੁ-ਭਟਕਣਾ, ਆਵਾ ਗਵਨ । 
ਅਨਹਤਿ--ਅਨਹਤ ਵਿਚ । ਅਨਹਤ--ਇੱਕ-ਰਸ ਵਿਆਪਕ ਪ੍ਰਭੂ (ਅਨਾਹਤਾ- 
ਆਹਤੇ ਛੇਦੋ ਭੋਗੋ ਵਾ ਤੱਨਾਸਤਿ ਯਸਯ)। ਰਾਤੇ-ਮਸਤ ਹੋਇਆਂ। 
ਲਾਇਆ--ਪਰਚਾ ਲਿਆ । ਤੈਗੁਣ-ਮਾਇਆ ਦੇ ਤਿੰਨ ਗੁਣ : ਤਮੋ ਗੁਣ, ਰਜੋ 

ਗੁਣ, ਸਤੋ ਗੁਣ; ਅਗਿਆਨ, ਪ੍ਰਵਿਰਤੀ, ਗਿਆਨ; ਪ੍ਰਕ੍ਰਿਤੀ ਵਿਚੋਂ ਉੱਠੀਆਂ 
ਲਹਿਰਾਂ ਜੋ ਤਿੰਨ ਕਿਸਮ ਦਾ ਅਸਰ ਸਾਡੇ ਮਨ ਤੇ ਪਾਂਦੀਆਂ ਹਨ; ਇਹ ਤਿੰਨ 
ਗੁਣ ਹਨ ਮਾਇਆ ਦੇ-ਸੁਸਤੀ, ਚੁਸਤੀ ਤੇ ਸ਼ਾਂਤੀ। 

ਅਰਲ . (ਉ:) ਜਿਉਂ ਜਿਉਂ' ਸਤਿਗੁਰੂ ਦੀ ਸਿੱਖਿਆ ਤੇ ਤੁਰੇ ਤਿਉਂ ਤਿਉ 
ਮਨ ਦੀ ਭਟਕਣਾ ਮੁੱਕਦੀ ਗਈ । ਜਿਉਂ ਜਿਉ' ਇੱਕ-ਰਸ ਵਿਆਪਕ ਪ੍ਰਭੂ ਵਿਚ 
ਜੁੜਨ ਦਾ ਆਨੰਦ ਆਇਆ, ਤਿਉਂ ਤਿਉ ਇਹ ਮਨ ਪਰਚਦਾ ਗਿਆ। ਮਨ 
ਦੇ ਫੁਰਨੇ ਤੇ ਦੁਨੀਆ ਵਾਲੀਆਂ ਆਸਾਂ ਅਸਾਂ ਗੁਰੂ ਦੇ ਸ਼ਬਦ ਦੀ ਰਾਹੀਂ ਸਾੜੀਆਂ 
ਹਨ, ਗੁਰੂ ਦੇ ਸਨਮੁਖ ਹੋਇਆਂ ਹੀ ਇੱਕ-ਰਸ ਰੱਬੀ ਪ੍ਰਕਾਸ਼ ਲੱਭਾ ਹੈ। (ਇਸ 
ਰੱਬੀ ਪ੍ਰਕਾਸ਼ ਦੀ ਬਰਕਤ ਨਾਲ) ਅਸਾਂ ਮਾਇਆ ਦੇ ਝਲਕੇ ਦੇ ਤਿੰਨਾਂ ਹੀ ਕਿਸਮਾਂ 
ਦੇ ਅਸਰ (ਤਮੇ, ਰਜੋ, ਸਤੋ) ਆਪਣੇ ਉੱਤੇ ਪੈਣ ਨਹੀਂ ਦਿੱਤੇ, ਤੇ (ਇਸ ਤਰ੍ਹਾਂ 
ਮਾਇਆ ਦੀ ਚੋਟ ਤੋ ਬਚਣ ਦਾ ਇਹ ਅੱਤਿ ਔਖਾ ਕੌਮ ਰੂਪ) ਲੋਹਾ ਚੱਬਿਆ 
ਗਿਆ ਹੈ। (ਪਰ) ਹੇ ਨਾਨਕ ! (ਇਸ “ਦੁੱਤਰ ਸਾਗਰ” ਤੋਂ) ਤਾਰਨ ਦੇ ਸਮਰੱਥ 
ਪ੍ਰਭੂ ਆਪ ਹੀ ਤਾਰਦਾ ਹੈ ।੨੦। 

ਆਦਿ ਕਉ ਕਵਨੁ ਬੀਚਾਰੁ ਕਥੀਅਲੇ, ਸੁੰਨ ਕਹਾ ਘਰ ਵਾਸੋ ।। 
ਗਿਆਨ ਕੀ ਮੁਦਾ ਕਵਨ ਕਥੀਅਲੇ, ਘਟਿ ਘਟਿ ਕਵਨ ਨਿਵਾਸੋ ।। 
ਕਾਲ ਕਾ ਠੀਗਾ ਕਿਉ ਜਲਾਈਅਲੇ, ਕਿਉ ਨਿਰਭਉ ਘਰਿ ਜਾਈਐ ।। 
ਸਹਜ ਸੈਤੋਖ ਕਾ ਆਸਣੁ ਜਾਣੈ, ਕਿਉ ਛੇਦੇ ਬੈਰਾਈਐ ।। 
ਗੁਰ ਕੈ ਸਬਦਿ ਹਉਮੈ ਬਿਖੁ ਮਾਰੈ, ਤਾ ਨਿਜ ਘਰਿ ਹੋਵੈ ਵਾਸੋ ।। 

੬੮ ਸਿਧ ਗੋਸਟਿ ਸਟੀਕ 



ਜਿਨ ਰਚਿ ਰਚਿਆ ਤਿਸੁ ਸਬਦਿ ਪਛਾਣੈ, ਨਾਨਕੁ ਤਾ ਕਾ ਦਾਸੇ ।।੨੧॥। 

੫ਦਾ ਅਰਥ “ ਆਦਿ-(ਸੈ: ਆਦਿ) ਮੁੱਢ, ਅਰੋਭ, ਜਗਤ-ਰਚਨਾ ਦਾ 
ਮੁੱਢ । ਕਥੀਅਲੇ--ਕਿਹਾ ਜਾਂਦਾ ਹੈ। ਸੁੰਨ-(ਸੈ: ਸ਼ੂਨਯ) ਅਫੁਰ ਪਰਮਾਤਮਾ, 
ਨਿਰਗੁਣ ਸਰੂਪ ਪ੍ਰਭੂ । ਘਰ ਵਾਸੋ-ਟਿਕਾਣਾ, ਅਸਥਾਨ । ਗਿਆਨ-ਪਰਮਾਤਮਾ 
ਨਾਲ ਡੂੰਘੀ ਜਾਣ-ਪਛਾਣ । ਮੁਦਾ-(੧) ਮੁੰਦਾਂ, (੨) ਨਿਸ਼ਾਨੀ, (੩) ਜੋਗੀਆਂ 
ਦੇ ਪੰਜ ਸਾਧਨ : ਖੇਚਰੀ, ਭੂਚਰੀ, ਗੋਚਰੀ, ਚਾਚਰੀ ਤੇ ਉਨਮਨੀ । ਠੀਗਾ-ਚੋਟ, 
ਸੱਟ, ਸੋਟਾ। ਜਲਾਈਅਲੇ-ਸਾੜਿਆ ਜਾਏ। ਘਰਿ-ਘਰ ਵਿਚ । ਬੈਰਾਈਐ- 
ਵੈਰੀ ਨੂੰ । ਜਿਨਿ-ਜਿਸ (ਪ੍ਰਭੂ) ਨੇ। 

#ਰਥ : (ਪ੍ਰ:) ਤੁਸੀ (ਸ੍ਰਿਸ਼ਟੀ ਦੇ) ਮੁੱਢ ਦਾ ਕੀ ਵਿਚਾਰ ਦੱਸਦੇ ਹੋ ? (ਤਦੋਂ) 
ਅਫ਼ੁਰ ਪਰਮਾਤਮਾ ਦਾ ਟਿਕਾਣਾ ਕਿਥੇ ਸੀ ? ਪਰਮਾਤਮਾ ਨਾਲ ਜਾਣ-ਪਛਾਣ 
ਦਾ ਕੀ ਸਾਧਨ ਦੱਸਦੇ ਹੋ ? ਹਰੇਕ ਘਟ ਵਿਚ ਕਿਸ ਦਾ ਨਿਵਾਸ ਹੈ ? ਕਾਲ 
ਦੀ ਚੋਟ ਕਿਵੇਂ ਮਕਾਈ ਜਾਏ ? ਨਿਰਭੈਤਾ ਦੇ ਦਰਜੇ ਤੇ ਕਿਵੇਂ ਅੱਪੜੀਦਾ ਹੈ ? 
ਕਿਵੇਂ (ਹਉਮੈ) ਵੈਰੀ ਦਾ ਨਾਸ ਹੋਵੇ, ਜਿਸ ਕਰਕੇ ਸਹਜ ਤੇ ਸੈਤੋਖ ਦਾ ਆਸਣ 
ਪਛਾਣ ਲਿਆ ਜਾਏ (ਭਾਵ, ਜਿਸ ਕਰਕੇ ਸਹਜ ਤੇ ਸੈਤੋਖ ਪ੍ਰਾਪਤ ਹੋਵੇ) ? 

(ਉੱਤਰ) : (ਜੋ ਮਨੁੱਖ) ਸਤਿਗੁਰੂ ਦੇ ਸ਼ਬਦ ਦੀ ਰਾਹੀਂ ਹਉਮੈ ਦੇ ਜ਼ਹਿਰ 
ਨੂੰ ਮੁਕਾ ਲਏ, ਤਾਂ ਨਿਜ ਸਰੂਪ ਵਿਚ ਟਿਕ ਜਾਂਦਾ ਹੈ। ਜਿਸ ਪ੍ਰਭੂ ਨੇ ਰਚਨਾ 
ਰਚੀ ਹੈ ਉਸ ਪ੍ਰਭੂ ਨੂੰ ਜੋ ਮਨੁੱਖ ਗੁਰੂ ਦੇ ਸ਼ਬਦ ਵਿਚ ਜੁੜ ਕੇ ਪਛਾਣਦਾ ਹੈ, 
ਨਾਨਕ ਉਸ ਦਾ ਦਾਸ ਹੈ ।੨੧ 

ਕਹਾ ਤੇ ਆਵੈ, ਕਹਾ ਇਹੁ ਜਾਵੈ, ਕਹਾ ਇਹੁ ਰਹੈ ਸਮਾਈ ।। 
ਏਸੁ ਸਬਦ ਕਉ ਜੋ ਅਰਥਾਵੈ , ਤਿਸੁ ਗੁਰ ਤਿਲੁ ਨ ਤਮਾਈ ।। 

ਕਿਉ ਤਤੈ ਅਵਿਗਤੇ ਪਾਵੈ, ਗੁਰਮੁਖਿ ਲਗੈ ਪਿਆਰੇ ।। 

ਆਪੇ ਸੁਰਤਾ, ਆਪੇ ਕਰਤਾ, ਕਹੁ ਨਾਨਕ ਬੀਚਾਰੇ ।। 

ਹੁਕਮੇ ਆਵੈ, ਹੁਕਮੇ ਜਾਵੈ, ਹੁਕਮੇ ਕਹੈ ਸਮਾਈ ।। 
ਪੂਰੇ ਗੁਰ ਤੇ ਸਾਚੁ ਕਮਾਵੈ, ਗਤਿ ਮਿਤਿ ਸਬਦੇ ਪਾਈ ।।੨੨।। 

ਪਦ ਅਰਥ : ਕਹਾ ਤੇ-ਕਿਥੋਂ ? ਇਹੁ-ਇਹ ਜੀਵ । ਅਰਥਾਵੈ-ਸਮਝਾ 
ਦੇਵੇ। ਤਮਾਈ--ਤਮਾ, ਲਾਲਚ । ਤਤੁ-ਅਸਲੀਅਤ, ਜਗਤ ਦਾ ਅਸਲਾ 

ਸਿਧ ਗੋਸਟਿ ਸਟੀਕ ੬੯ 



ਪ੍ਰ ਭੂ। ਅਵਿਗਤ-ਅੱਵਿਅਕਤ, ਵਿਅਕਤੀ-ਰਹਿਤ, _ਅਦ੍ਰਿਸ਼ਟ ਪ੍ਰਭੂ । 
ਸੁਰਤਾ-ਸੁਣਨ ਵਾਲਾ । ਗਤਿ-ਹਾਲਤ । ਮਿਤਿ-ਮਾਪ। 

ਅਰਥ : (ਪ੍ਰ:: ਇਹ ਜੀਵ ਕਿਥੋਂ ਆਉਂਦਾ ਹੈ ? ਕਿਥੇ ਜਾਂਦਾ ਹੈ ? ਕਿਥੇ 
ਟਿਕਿਆ ਰਹਿੰਦਾ ਹੈ ? (ਭਾਵ, ਜੀਵ ਕਿਵੇਂ ਜੀਵਨ ਬਤੀਤ ਕਰਦਾ ਹੈ ?) ਜੋ 
ਇਹ ਗੱਲ ਸਮਝਾ ਦੇਵੇ, (ਅਸੀ ਮੰਨਾਂਗੇ ਕਿ) ਉਸ ਗੁਰੂ ਨੂੰ ਰਤਾ ਭੀ ਲੋਭ ਨਹੀਂ 
ਹੈ। ਜੀਵ ਜਗਤ ਦੇ ਮੂਲ ਤੇ ਅਦ੍ਰਿਸ਼ਟ ਪ੍ਰਭੂ ਨੂੰ ਕਿਵੇਂ ਮਿਲੇ ? ਗੁਰੂ ਦੀ ਰਾਹੀਂ 
(ਪ੍ਰਭੂ ਨਾਲ ਇਸ ਦਾ) ਪਿਆਰ ਕਿਵੇਂ ਬਣੇ ? ਹੇ ਨਾਨਕ! (ਸਾਨੂੰ ਉਸ ਪ੍ਰਭੂ ਦੀ) 
ਵਿਚਾਰ ਦੱਸ ਜੋ ਆਪ ਹੀ (ਜੀਵਾਂ ਨੂੰ) ਪੈਦਾ ਕਰਨ ਵਾਲਾ ਹੈ ਤੇ ਆਪ ਹੀ 
(ਉਹਨਾਂ ਦੀ) ਸੁਣਨ ਵਾਲਾ ਹੈ। 

(ਉੱਤਰ) : (ਜੀਵ ਪ੍ਰਭੂ ਦੇ) ਹੁਕਮ ਵਿਚ ਹੀ (ਇਥੇ) ਆਉਂਦਾ ਹੈ, ਹੁਕਮ 
ਵਿਚ ਹੀ (ਇਥੋਂ) ਤੁਰ ਜਾਂਦਾ ਹੈ, ਜੀਵ ਨੂੰ ਹੁਕਮ ਵਿਚ ਹੀ ਜੀਵਨ ਬਤੀਤ 
ਕਰਨਾ ਪੈਂਦਾ ਹੈ । ਪੂਰੇ ਗੁਰੂ ਦੀ ਰਾਹੀਂ ਮਨੁੱਖ ਸੱਚੇ ਪ੍ਰਭੂ ਦੀ (ਸਿਮਰਨ ਦੀ) ਕਮਾਈ 
ਕਰਦਾ ਹੈ, ਮਮ. 
ਹੈ ਤੇ ਕੇਡਾ (ਬੇਅੰਤ) ਹੈ।੨੨॥ 

ਆਦਿ ਐਂ 'ਵਿਲਨਾਜ ਦਲ ਅਵੀਗਤੀ, 
ਸੈਨ _ਨਿਰੋਤਰਿ _ ਵਾਸੁ _ਲੀਆ।। 

ਅਕਲਪਤ ਮੁਦਾ ਗੁਰ ਗਿਆਨੁ ਬੀਚਾਰੀਅਲੇ , 
ਘਟਿ ਘਟਿ ਸਾਚਾ ਸਰਬ _ਜੀਆ।। 

ਗੁਰ _ ਬਚਨੀ _ ਅਵਿਗਤਿ _ ਸਮਾਈਐ, 
ਤਤੁ __ਠਿਰੈਜਨੂ __ਸਹਜਿ __ ਲਹੈ ।। 
ਨਾਨਕ _ ਦੂਜੀ ਕਾਰ ਨ ਕਰਣੀ, 
ਸੇਵੈ _ਸਿਖੁ ਸੁ ਖੋਜਿ ਲਹੈ।। 
ਹੁਕਮੁ __ਬਿਸਮਾਦੁ ਹੁਕਮਿ _ ਪਛਾਣੈ, 
ਜੀਅ ਜੁਗਤਿ _ ਸਚੁ _ ਜਾਣੈ ਸੋਈ ।। 

ਅੰਤਰਿ ਸਾਚੁ, ਜੋਗੀ ਕਹੀਐ ਸੋਈ ।।੨੩।। 

੭੦ ਸਿਧ ਗੋਸਟਿ ਸਟੀਕ 



ਪਦਾ ਅਰਥ - ਬਿਸਮਾਦ--ਅਸਚਰਜ । ਨਿਰਤਰਿ-ਇੱਕ-ਰਸ । ਕਲਪਤ-- 
ਬਣਾਈ ਹੋਈ, ਨਕਲੀ, ਫ਼ਰਜ਼ੀ। ਅਕਲਪਤ--ਅਸਲੀ। ਮਦਾ--ਸਾਧਨ। 
ਅਵਿਗਰਤਿ-ਅਵਿਗਤ ਵਿਚ, ਅਵਿਅਕਤ ਹਰੀ ਵਿਚ, ਅਦ੍ਰਿਸ਼ਟ ਪ੍ਰਭੂ ਵਿਚ । 
ਸਹਜਿ-ਅਡੋਲਤਾ ਵਿਚ । ਨਿਰਾਲਮੁ-ਨਿਰਾਲਾ, ਨਿਰਲੇਪ । 

#ਰਥ' - (ਪਉੜੀ ਨੰ: ੨੧ ਤੇ ੨੨ ਦਾ ਉੱਤਰ :) ਸਿ੍‌ਸ਼ਟੀ ਦੇ ਮੁੱਢ ਦਾ 
ਵੀਚਾਰ ਤਾਂ “ਅਸਚਰਜ, ਅਸਚਰਜ” ਹੀ ਕਿਹਾ ਜਾ ਸਕਦਾ ਹੈ, (ਤਦੋਂ) ਇੱਕ- 
ਰਸ ਅਫੁਰ ਪਰਮਾਤਮਾ ਦਾ ਹੀ ਵਜੂਦ ਸੀ । ਗਿਆਨ ਦਾ ਅਸਲੀ ਸਾਧਨ ਇਹ 
ਸਮਝੋ ਕਿ ਸਤਿਗੁਰੂ ਤੋਂ ਮਿਲਿਆ ਗਿਆਨ ਹੋਵੇ (ਭਾਵ, ਗਿਆਨ ਪਾਪਤ ਕਰਨ 
ਦਾ ਅਸਲੀ ਸਾਧਨ ਸਤਿਗੁਰੂ ਦੀ ਸ਼ਰਣ ਹੀ ਹੈ)। ਹਰੇਕ ਘਟ ਵਿਚ, ਸਾਰੇ ਜੀਵਾਂ 
ਵਿਚ, ਸਦਾ ਕਾਇਮ ਰਹਿਣ ਵਾਲਾ ਪ੍ਰਭੂ ਹੀ ਵੱਸਦਾ ਹੈ। ਅਦ੍ਰਿਸ਼ਟ ਪ੍ਰਭੂ ਵਿਚ, 
ਸਤਿਗੁਰੂ ਦੇ ਸ਼ਬਦ ਦੀ ਰਾਹੀਂ ਲੀਨ ਹੋਈਦਾ ਹੈ, (ਗੁਰ-ਸ਼ਬਦ ਦੀ ਰਾਹੀਂ) ਅਡੋਲ 
ਅਵਸਥਾ ਵਿਚ ਟਿਕਿਆਂ ਜਗਤ ਦਾ ਮੂਲ ਨਿਰੋਜਨ (ਮਾਇਆ ਤੋਂ ਰਹਿਤ ਪ੍ਰਭੂ) 
ਲੱਭ ਪੈਂਦਾ ਹੈ। ਹੇ ਨਾਨਕ ! (ਨਿਰੈਜਨ ਨੂੰ ਲੱਭਣ ਲਈ ਗੁਰੂ ਦੇ ਬਚਨਾਂ ਉੱਤੇ 
ਤੁਰਨ ਤੋਂ ਛੁਟ) ਹੋਰ ਕੋਈ ਕਾਰ ਕਰਨ ਦੀ ਲੋੜ ਨਹੀਂ; ਜੋ ਸਿੱਖ (ਗੁਰ-ਆਸ਼ੇ 
ਅਨੁਸਾਰ) ਸੇਵਾ ਕਰਦਾ ਹੈ, ਉਹ ਭਾਲ ਕੇ 'ਨਿਰੋਜਨ” ਨੂੰ ਲੱਭ ਲੈਂਦਾ ਹੈ । 

'ਹੁਕਮ' ਮੰਨਣਾ ਅਸਚਰਜ (ਖ਼ਿਆਲ) ਹੈ (ਭਾਵ, ਇਹ ਖ਼ਿਆਲ ਕਿ ਗੁਰੂ 
ਦੇ ਹੁਕਮ ਵਿਚ ਤੁਰਿਆਂ “ਅਵਿਗਤ” ਵਿਚ`ਸਮਾਈਦਾ ਹੈ, ਹੈਰਾਨਗੀ ਪੈਦਾ 
ਕਰਨ ਵਾਲਾ ਹੈ, ਪਰ) ਜੋ ਮਨੁੱਖ ਹੁਕਮ” ਵਿਚ (ਤੁਰ ਕੇ ਹੁਕਮ” ਨੂੰ) ਪਛਾਣਦਾ 
ਹੈ ਉਹ ਜੀਵਨ ਦੀ (ਸਹੀ) ਜੁਗਤ ਤੇ 'ਸੱਚ' ਨੂੰ ਜਾਣ ਲੈਂਦਾ ਹੈ; ਉਹ 'ਆਪਾ 
ਭਾਵ” ਮਿਟਾ ਕੇ (ਦੁਨੀਆ ਵਿਚ ਰਹਿੰਦਾ ਹੋਇਆ ਭੀ ਦੁਨੀਆ ਤੋਂ) ਵੱਖਰਾ 
ਹੁੰਦਾ ਹੈ, (ਕਿਉਂਕਿ ਉਸ ਦੇ) ਹਿਰਦੇ ਵਿਚ ਸਦਾ ਕਾਇਮ ਰਹਿਣ ਵਾਲਾ ਪ੍ਰਭੂ 
(ਸਾਖਿਆਤ) ਹੈ, (ਬੱਸ !! ਐਸਾ ਮਨੁੱਖ ਹੀ ਜੋਗੀ ਅਖਵਾਣ ਦੇ ਲਾਇਕ ਹੈ ।੨੩। 

ਠੌਟ' : ਇਸ ਤੋਂ ਅਗਾਂਹ ਪਉੜੀ ਨੰ: ੪੨ ਤਕ ਪ੍ਰਸ਼ਨ-ਉੱਤਰ ਨਹੀਂ ਹਨ, 
ਸਤਿਗੁਰੂ ਜੀ ਆਪ ਹੀ ਆਪਣੇ ਮਤ ਦੀ ਵਿਆਖਿਆ ਕਰਦੇ ਹਨ । 

ਅਵਿਗਤੋ ਨਿਰਮਾਇਲੁ ਉਪਜੇ, ਨਿਰਗੁਣ ਤੇ ਸਰਗੁਣੁ ਥੀਆ ।। 
ਸਤਿਗੁਰ ਪਰਚੈ ਪਰਮ ਪਦੁ ਪਾਈਐ, ਸਾਚੇ ਸਬਦਿ ਸਮਾਇ ਲੀਆ ।। 
ਏਕੇ ਕਉ ਸਚੁ ਏਕਾ ਜਾਣੈ, ਹਉਮੈ ਦੂਜਾ ਦੂਰਿ ਕੀਆ ।। 

ਸਿਧ ਗੋਸਟਿ ਸਟੀਕ ੭੧ 



ਸੋ ਜੋਗੀ ਗੁਰ ਸਬਦੁ ਪਛਾਣੈ, ਅੰਤਰਿ ਕਮਲੁ ਪਰਗਾਸੁ ਥੀਆ ।। 
ਜੀਵਤੁ ਮਰੈ ਤਾ ਸਭੁ ਕਿਛੁ ਸੂਝੈ, ਅੰਤਰਿ ਜਾਣੈ ਸਰਬ ਦਇਆ ।। 
ਨਾਨਕ ਤਾ ਕਉ ਮਿਲੈ ਵਡਾਈ, ਆਪੁ ਪਛਾਣੈ ਸਰਬ ਜੀਆ ।।੨੪।। 

ਤੋਂ । ਉਪਜੇ--ਪਰਗਟ ਹੁੰਦਾ ਹੈ । ਨਿਰਗੁਣ-ਮਾਇਆ ਦੇ ਤਿੰਨ ਗੁਣਾਂ ਤੋਂ ਰਹਿਤ । 
ਸਰਗੁਣ-ਮਾਇਆ ਦੇ ਤਿੰਨ ਗੁਣਾਂ ਸਮੇਤ । ਪਰਚੈ-ਪਤੀਜਣ ਨਾਲ। ਪਰਮ 
ਪਦੁ-ਉੱਚੀ ਆਤਮਕ ਅਵਸਥਾ । 

#ਰਲ' : (ਜਦੋਂ) ਅਦ੍ਰਿਸ਼ਟ ਅਵਸਥਾ ਤੋਂ ਨਿਰਮਲ ਪ੍ਰਭੂ ਪਰਗਟ ਹੁਦਾ 
ਹੈ ਤੇ ਨਿਰਗੁਣ ਰੂਪ ਤੋਂ ਸਰਗੁਣ ਬਣਦਾ ਹੈ (ਭਾਵ, ਆਪਣੇ ਅਦ੍ਰਿਸ਼ਟ ਆਤਮਕ 
ਸਰੂਪ ਤੋਂ ਆਕਾਰ ਵਾਲਾ ਬਣ ਕੇ ਸੂਖਮ ਤੇ ਅਸਥੂਲ ਰੂਪ ਧਾਰ ਲੈਂਦਾ ਹੈ), (ਤਦੋਂ 
ਦ੍ਰਿਸ਼ਟਮਾਨ ਸੈਸਾਰ ਵਿਚੋਂ ਜਿਸ ਜੀਵ ਦਾ ਮਨ) ਸਤਿਗੁਰੂ ਦੇ ਸ਼ਬਦ ਨਾਲ ਪਤੀਜ 
ਜਾਂਦਾ ਹੈ (ਉਸ ਜੀਵ ਨੂੰ) ਉੱਚੀ ਆਤਮਕ ਅਵਸਥਾ ਪ੍ਰਾਪਤ ਹੋ ਜਾਂਦੀ ਹੈ (ਤਦੋਂ 
ਸਮਝੇ ਕਿ) ਗੁਰੂ ਦੇ ਸ਼ਬਦ ਦੀ ਰਾਹੀਂ ਸੱਚੇ ਪ੍ਰਭੂ ਨੇ (ਉਸ ਨੂੰ ਆਪਣੇ ਵਿਚ) 
ਲੀਨ ਕਰ ਲਿਆ ਹੈ । 

(ਤਦੋਂ) ਉਹ ਕੇਵਲ ਇੱਕ ਪ੍ਰਭੂ ਨੂੰ ਹੀ (ਸਦਾ ਰਹਿਣ ਵਾਲੀ ਹਸਤੀ) 
ਜਾਣਦਾ ਹੈ, ਉਸ ਨੇ ਹਉਮੈ ਅਤੇ ਦੂਜਾ-ਭਾਵ (ਭਾਵ, ਪ੍ਰਭੂ ਤੋਂ ਬਿਨਾ ਕਿਸੇ 
ਹੋਰ ਅਜਿਹੀ ਹਸਤੀ ਦੀ ਸੰਭਾਵਨਾ ਦਾ ਖ਼ਿਆਲ) ਦੂਰ ਕਰ ਲਿਆ ਹੁੰਦਾ ਹੈ; 
(ਬੱਸ ਉਹੀ (ਅਸਲ) ਜੋਗੀ ਹੈ, ਉਹ ਸਤਿਗੁਰੂ ਦੇ ਸ਼ਬਦ ਨੂੰ ਸਮਝਦਾ ਹੈ, ਉਸ 
ਦੇ ਅੰਦਰ (ਹਿਰਦਾ-ਰੁਪ) ਕੌਲ-ਫੁੱਲ ਖਿੜ ਪਿਆ ਹੁੰਦਾ ਹੈ। 

ਜੋ ਮਨੁੱਖ ਜੀਊਂਦਾ ਹੀ ਮਰਦਾ ਹੈ (ਭਾਵ, ਹਉਮੈ” ਦਾ ਤਿਆਗ ਕਰਦਾ 
ਹੈ, ਸੁਆਰਥ ਮਿਟਾਂਦਾ ਹੈ) ਉਸ ਨੂੰ (ਜ਼ਿੰਦਗੀ ਦੇ) ਹਰੇਕ (ਪਹਿਲੂ) ਦੀ ਸਮਝ 
ਆ ਜਾਂਦੀ ਹੈ, ਉਹ ਮਨੁੱਖ ਸਾਰੇ ਜੀਵਾਂ ਉਤੇ ਦਇਆ ਕਰਨ (ਦਾ ਅਸੂਲ) ਆਪਣੇ 
ਮਨ ਵਿਚ ਪੱਕਾ ਕਰ ਲੈਂਦਾ ਹੈ; ਹੇ ਨਾਨਕ ! ਉਸੇ ਮਨੁੱਖ ਨੂੰ ਇੱਜ਼ਤ ਮਿਲਦੀ 
ਹੈ, ਉਹ ਸਾਰੇ ਜੀਵਾਂ ਵਿਚ ਆਪਣੇ ਆਪ ਨੂੰ ਵੇਖਦਾ ਹੈ (ਭਾਵ, ਉਹ ਉਸੇ ਜੋਤਿ 
ਨੂੰ ਸਭ ਵਿਚ ਵੇਖਦਾ ਹੈ ਜੋ ਉਸ ਦੇ ਆਪਣੇ ਅੰਦਰ ਹੈ) ।੨੪॥ 

ਸਾਚੋ ਉਪਜੈ, ਸਾਚਿ ਸਮਾਵੈ, ਸਾਚੇ ਸੂਚੇ ਏਕ ਮਇਆ 11 
ਬੁਠੇ ਆਵਹਿ, ਠਵਰ ਨ ਪਾਵਹਿ, ਦੂਜੈ ਆਵਾਗਉਣੁ ਭਇਆ ।। 
੭੨ ਸਿਧ ਗੋਸਟਿ ਸਟੀਕ 



ਆਵਾਗਉਣ ਮਿਟੈ ਗੁਰ ਸਬਦੀ, ਆਪੇ ਪਰਖੈ ਬਖਸਿ ਲਇਆ ।। 
ਏਕਾ ਬੇਦਨ ਦੂਜੈ ਬਿਆਪੀ, ਨਾਮਿ ਰਸਾਇਣੁ ਵੀਸਰਿਆ ।। 
ਸੇ ਬੂਝੈ ਜਿਸੁ ਆਪਿ ਬੁਝਾਏ, ਗੁਰ ਕੈ ਸਬਦਿ ਸੁ ਮੁਕਤਿ ਭਇਆ ।। 
ਨਾਨਕ ਤਾਰੇ ਤਾਰਣਹਾਰਾ, ਹਉਮੈ ਦੂਜਾ ਪਰਹਰਿਆ ।।੨੫।। 

ਪਦ #ਰਲ : ਸਾਚੌ-ਸਦਾ ਕਾਇਮ ਰਹਿਣ ਵਾਲੇ ਪ੍ਰਭੂ ਤੋਂ. 
ਸੂਚੇ-ਪਵਿੱਤਰ _ਮਨੁੱਖ। _ਏਕ _ ਮਇਆ-ਇੱਕ-ਮਿੱਕ, ਇੱਕ-ਰੂਪ । 
ਆਵਾਗਉਣ--ਜਨਮ ਮਰਨ ਦਾ ਗੇੜ । ਬੇਦਨ-ਵੇਦਨ, ਪੀੜ, ਦੁੱਖ । 
ਦੂਜੈ-ਪ੍ਰਭੂ ਤੋਂ ਬਿਨਾ ਹੋਰ ਨਾਲ ਪਿਆਰ ਦੇ ਕਾਰਨ । ਬਿਆਪੀ--ਸਤਾ ਰਹੀ 
ਹੈ। ਰਸਾਇਣੁ-(ਰਸ-ਅਯਨ) ਰਸਾਂ ਦਾ ਘਰ । ਆਪਿ-(ਪਉੜੀ ਨੰ: ੨੪ ਵਿਚ 
ਲਫ਼ਜ਼ ਆਪੁ” ਤੇ ਇਸ ਲਫ਼ਜ਼ ਆਪਿ” ਦਾ ਫ਼ਰਕ ਸਮਝਣ ਲਈ ਵੇਖੋ ਗੁਰਬਾਣੀ 
ਵਿਆਕਰਣ ਪੰਨਾ ੨੦੬)। ਪਰਹਰਿਆ--ਦੂਰ ਕੀਤਾ । 

#ਰਥ : (ਗੁਰਮੁਖਿ) ਸੱਚੇ ਪ੍ਰਭੂ ਤੋਂ ਪੈਦਾ ਹੁੰਦਾ ਹੈ ਤੇ ਸੱਚੇ ਵਿਚ ਲੀਨ 
ਰਹਿੰਦਾ ਹੈ; ਪ੍ਰਭੂ ਤੇ ਗੁਰਮੁਖਿ ਇੱਕ-ਰੂਪ ਹੋ ਜਾਂਦੇ ਹਨ, ਪਰ ਝੂਠੇ (ਭਾਵ, ਨਾਸਵੈਤ 
ਮਾਇਆ ਵਿਚ ਲੱਗੇ ਹੋਏ ਬੰਦੇ) ਜਗਤ ਵਿਚ ਆਉਂਦੇ ਹਨ, ਉਹਨਾਂ ਨੂੰ ਮਨ 
ਦਾ ਟਿਕਾਉ ਨਹੀਂ ਹਾਸਲ ਹੁੰਦਾ, (ਸੋ ਇਸ) ਦੂਜੇ-ਭਾਵ ਦੇ ਕਾਰਨ ਉਹਨਾਂ ਦਾ 
ਜਨਮ ਮਰਨ ਦਾ ਚੱਕਰ ਬਣਿਆ ਰਹਿੰਦਾ ਹੈ। ___ 

ਇਹ ਜਨਮ-ਮਰਨ ਦਾ ਚੱਕਰ ਸਤਿਗੁਰੂ ਦੇ ਸ਼ਬਦ ਦੀ ਰਾਹੀਂ ਮਿਟਦਾ 
ਹੈ, (ਗੁਰ-ਸ਼ਬਦ ਵਿਚ ਜੁੜੇ ਮਨੁੱਖ ਨੂੰ) ਪ੍ਰਭੂ ਆਪ ਪਛਾਣ ਲੈਂਦਾ ਹੈ, ਤੇ (ਉਸ 
ਉਤੇ) ਮਿਹਰ ਕਰਦਾ ਹੈ, (ਪਰ ਜਿਨ੍ਹਾਂ ਨੂੰ) ਸਾਰੇ-ਰਸਾਂ-ਦਾ-ਘਰ, ਪ੍ਰਭੂ-ਦਾ-ਨਾਮ 
ਵਿਸਰ ਜਾਂਦਾ ਹੈ ਉਹਨਾਂ ਨੂੰ ਦੂਜੇ-ਭਾਵ ਵਿਚ ਫਸਣ ਦੇ ਕਾਰਨ ਇਹ ਹਉਮੈ 
ਦੀ ਪੀੜਾ ਸਤਾਂਦੀ ਹੈ । 

(ਇਹ ਭੇਤ) ਉਹ ਮਨੁੱਖ ਸਮਝਦਾ ਹੈ ਜਿਸ ਨੂੰ ਪ੍ਰਭੂ ਆਪ ਸਮਝ ਬਖ਼ਸ਼ਦਾ 
ਹੈ, ਗੁਰੂ ਦੇ ਸ਼ਬਦ ਵਿਚ ਜੁੜਨ ਦੇ ਕਾਰਨ ਉਹ ਮਨੁੱਖ (ਹਉਮੈ ਤੋਂ) ਆਜ਼ਾਦ 
ਹੋ ਜਾਂਦਾ ਹੈ। ਹੇ ਨਾਨਕ! ਜਿਸ ਨੇ ਹਉਮੈ ਤੇ ਦੂਜਾ-ਭਾਵ ਤਿਆਗ ਦਿੱਤਾ 
ਹੈ ਉਸ ਨੂੰ ਤਾਰਨਹਾਰ ਪ੍ਰਭੂ ਤਾਰ ਲੈਂਦਾ ਹੈ ।੨੫॥ 

ਮਨਮੁਖਿ ਭੂਲੈ ਜਮ ਕੀ ਕਾਣਿ ।। 
ਪਰ ਘਰੁ ਜੋਹੈ ਹਾਣੇ ਹਾਣਿ ।। 

ਸਿਧ ਗੋਸਟਿ ਸਟੀਕ ੭੩ 



ਮਨਮੁਖਿ ਭਰਮਿ ਭਵੈ ਥੇਬਾਣਿ ।। 
ਵੇਮਾਰਗਿ ਮੂਸੈ ਮੰਤ੍ਰ ਮਸਾਣਿ ।। 
ਸਬਦੁ ਨ ਚੀਨੈ, ਲਵੈ _ਕੁਬਾਣਿ ।। 
ਨਾਨਕੁ, ਸਾਚਿ ਰਤੇ ਸੁਖੁ ਜਾਣਿ ।।੨੬।। 

&ਦਾ ਅਰਲ . ਕਾਣਿ-ਮੁਥਾਜੀ । ਜੋਹੈ--ਤੱਕਦਾ ਹੈ । ਹਾਣੇ ਹਾਣਿ-ਹਾਣਿ 
ਹੀ ਹਾਣਿ, ਘਾਟਾ ਹੀ ਘਾਟਾ। ਭਰਮਿ-ਭਰਮ ਵਿਚ, ਭੁਲੇਖੇ ਵਿਚ । 
ਬੇਬਾਣਿ-ਜੈਗਲ ਵਿਚ । ਵੇਮਾਰਗਿ-ਗ਼ਲਤ ਰਸਤੇ ਤੇ, ਕੁਰਾਹੇ । ਮੁਸੈ-ਠੱਗਿਆ 
ਜਾਂਦਾ ਹੈ। ਮੰਤ੍ਰਿ-ਮੰਤ ਪੜ੍ਹਨ ਵਾਲਾ। ਮਸਾਣਿ-ਮਸਾਣ ਵਿਚ। ਲਵੈ-ਲਉਂ 
ਲਉ ਕਰਦਾ ਹੈ । ਕੁਬਾਣਿ-ਦੁਰਬਚਨ । 

#ਰਥ' ਜੋ ਮਨੁੱਖ ਆਪਣੇ ਮਨ ਦੇ ਪਿੱਛੇ ਤੁਰਦਾ ਹੈ ਉਹ (ਜੀਵਨ ਦਾ 
ਸਹੀ ਰਸਤਾ) ਖੁੰਝ ਜਾਂਦਾ ਹੈ ਤੇ ਜਮ ਦੀ ਮੁਥਾਜੀ ਵਿਚ ਹੋ ਜਾਂਦਾ ਹੈ, ਪਰਾਇਆ 
ਘਰ ਤੱਕਦਾ ਹੈ, ਉਸ ਨੂੰ (ਇਸ ਕੁਕਰਮ ਵਿਚ) ਘਾਟਾ ਹੀ ਘਾਟਾ ਰਹਿੰਦਾ ਹੈ। 

ਭੁਲੇਖੇ ਵਿਚ ਪਿਆ ਹੋਇਆ ਮਨਮੁਖ (ਮਾਨੋ) ਜੋਗਲ ਵਿਚ ਭਟਕ ਰਿਹਾ 
ਹੈ, ਕੁਰਾਹੇ ਪੈ ਕੇ (ਇਉਂ) ਠੱਗਿਆ ਜਾ ਰਿਹਾ ਹੈ ਜਿਵੇਂ ਮਸਾਣ ਵਿਚ ਮੰਤ ਪੜ੍ਹਨ 
ਵਾਲਾ ਮਨੁੱਖ (ਭੈੜੇ ਪਾਸੇ ਪਿਆ ਹੈ)। 

(ਮਨਮੁਖ) ਗੁਰੂ ਦੇ ਸ਼ਬਦ ਨੂੰ ਨਹੀਂ ਪਛਾਣਦਾ (ਭਾਵ, ਗੁਰੂ ਦੇ ਸ਼ਬਦ 
ਦੀ ਉਸ ਨੂੰ ਕਦਰ ਨਹੀਂ ਪੈਂਦੀ), ਤੇ ਦੁਰਬਚਨ ਹੀ ਬੋਲਦਾ ਹੈ। 

ਹੇ ਨਾਨਕ ! ਸੁਖ ਉਸ ਨੂੰ (ਮਿਲਿਆ) ਜਾਣੋ ਜੋ ਸੱਚੇ ਪ੍ਰਭੂ ਵਿਚ ਰੰਗਿਆ 
ਹੋਇਆ ਹੈ ।੨੬। 

ਗੁਰਮੁਖਿ ਸਾਚੇ ਕਾ ਭਉ ਪਾਵੈ ।। 
ਗੁਰਮੁਖਿ ਬਾਣੀ ਅਘੜ _ ਘੜਾਵੈ ।। 
ਗੁਰਮੁਖਿ ਨਿਰਮਲ ਹਰਿ ਗੁਣ ਗਾਵੈ ।। 
ਗੁਰਮੁਖਿ ਪਵਿਤ੍ੁ ਪਰਮ ਪਦੁ ਪਾਵੈ ।। 
ਗੁਰਮੁਖਿ ਰੋਮਿ ਰੋਮਿ ਹਰਿ ਧਿਆਵੈ ।। 
ਨਾਨਕ ਗੁਰਮੁਖਿ ਸਾਚਿ ਸਮਾਵੈ ।!੨੭।। 

੭8੪ ਸਿਧ ਗੋਸਟਿ ਸਟੀਕ 



੫ਦ' ਅਰਥ : ਅਘੜ-ਅੰਮੋੜ ਮਨ, ਜੋ ਚੋਗੀ ਤਰ੍ਹਾਂ ਘੜਿਆ ਹੋਇਆ 
ਨਹੀਂ । ਪਰਮ ਪਦੁ-ਸਭ ਤੋਂ ਉੱਤਮ ਦਰਜਾ । ਰੋਮਿ ਰੋਮਿ-ਹਰੇਕ ਰੋਮ ਦੀ ਰਾਹੀਂ, 
(ਭਾਵ) ਤਨੋਂ ਮਨੋਂ । ਸਾਚਿ-ਸੱਚੇ ਪ੍ਰਭੂ ਵਿਚ । 

ਔਰਥਾ : ਜੋ ਮਨੁੱਖ ਸਤਿਗੁਰੂ ਦੇ ਅਨੁਸਾਰ ਹੋ ਕੇ ਤੁਰਦਾ ਹੈ, ਉਹ ਸੱਚੇ 
ਪ੍ਰਭੂ ਦਾ ਡਰ ਆਪਣੇ ਹਿਰਦੇ ਵਿਚ ਟਿਕਾਂਦਾ ਹੈ, ਗੁਰੂ ਦੀ ਬਾਣੀ ਰਾਹੀਂ ਅਮੋੜ 
ਮਨ ਨੂੰ ਸੁਚੱਜਾ ਬਣਾਂਦਾ ਹੈ, ਨਿਰਮਲ ਪਰਮਾਤਮਾ ਦੀ ਸਿਫ਼ਤਿ-ਸਾਲਾਹ ਕਰਦਾ 
ਹੈ (ਤੇ ਇਸ ਤਰ੍ਹਾਂ) ਪਵਿੱਤਰ ਤੇ ਉੱਚੀ ਆਤਮਕ ਅਵਸਥਾ ਹਾਸਲ ਕਰਦਾ ਹੈ । 

ਗੁਰਮੁਖਿ ਮਨੁੱਖ ਤਨੌਂ' ਮਨੋਂ ਪਰਮਾਤਮਾ ਨੂੰ ਯਾਦ ਕਰਦਾ ਹੈ, ਹੇ ਨਾਨਕ ! 

(ਬੈਦਗੀ ਦੀ ਰਾਹੀ) ਗੁਰਮੁਖ ਸਦਾ ਕਾਇਮ ਰਹਿਣ ਵਾਲੇ ਪ੍ਰਭੂ ਵਿਚ ਲੀਨ ਰਹਿੰਦਾ 

ਹੈ ।੨੭। 

ਗੁਰਮੁਖਿ _ਪਰਚੈ, _ ਬੇਦ _ ਬੀਚਾਰੀ ।। 

ਗੁਰਮੁਖਿ _ਪਰਚੈ, _ਤਰੀਐ _ ਤਾਰੀ ।। 

ਗੁਰਮੁਖਿ ਪਰਚੇ, ਸੁ ਸਬਦਿ ਗਿਆਨੀ ।। 

ਗੁਰਮੁਖਿ ਪਰਚੈ, ਅੰਤਰ ਬਿਧਿ ਜਾਨੀ ।। 
ਗੁਰਮੁਖਿ ਪਾਈਐ ਅਲਖ ਅਪਾਰ ।। 
ਨਾਨਕ, ਗੁਰਮੁਖਿ ਮੁਕਤਿ ਦੁਆਰੁ ।।੨੮।। 

ਪਦ ਅਰਥ : ਪਰਚੇ-ਤੂੰਘੀ ਸਾਂਝ, ਪਿਆਰ (ਸੈ: ਪਰਿਚਿ-ਸਾਂਝ ਬਣਾਣੀ, 
ਮਿੱਤਰਤਾ ਕਾਇਮ ਕਰਨੀ) । ਅੰਤਰ--ਅੰਦਰ ਦੀ । 

[ਲਟ “ ਪਉੜੀ ਨੰ: ੨੪ ਵਿਚ ਦੇ ਲਫ਼ਜ਼ “ਅੰਤਰਿ” ਤੇ ਇਸ ਲਫ਼ਜ਼ 'ਅੰਤਰ” 
ਦਾ ਫ਼ਰਕ ਸਮਝਣ-ਜੋਗ ਹੈ । ਅੰਤਰਿ-ਆਪਣੇ ਅੰਦਰ । ਅੰਤਰ ਬਿਧਿ-ਅੰਦਰ 
ਦੀ ਹਾਲਤ] ਗਿਆਨੀ-ਗਿਆਨ ਵਾਲਾ, ਪ੍ਰਭੂ ਨਾਲ ਡੂੰਘੀ ਜਾਣ-ਪਛਾਣ 
ਵਾਲਾ । ਅਲਖ-ਜਿਸ ਦੇ ਕੋਈ ਖ਼ਾਸ ਚਿਹਨ-ਨਿਸ਼ਾਨ ਜਾਂ ਲੱਛਣ ਨਹੀਂ । 
ਦੁਆਰ--ਦਰਵਾਜ਼ਾ । 

ਅਰਥ - ਜੋ ਮਨੁੱਖ ਗੁਰੂ ਨਾਲ ਡੂੰਘੀ ਸਾਂਝ ਬਣਾ ਲੈਂਦਾ ਹੈ (ਭਾਵ, ਜਿਸ 
ਨੂੰ ਸਤਿਗੁਰੂ ਵਿਚ ਪੂਰਨ ਵਿਸ਼ਵਾਸ ਹੋ ਜਾਂਦਾ ਹੈ) ਉਹ (ਮਾਨੋ) ਵੇਦਾਂ ਦਾ 
ਗਿਆਤਾ ਹੋ ਗਿਆ ਹੈ (ਉਸ ਨੂੰ ਵੇਦਾਂ ਦੀ ਲੋੜ ਨਹੀਂ ਰਹਿ ਜਾਂਦੀ) । ਗੁਰੂ 

ਨਾਲ ਡੂੰਘੀ ਸਾਂਝ ਬਣਾਇਆਂ ਸੈਸਾਰ-ਸਮੁੰਦਰ ਤੋਂ ਤਰ ਜਾਈਦਾ ਹੈ, ਗੁਰ-ਸ਼ਬਦ 
ਦੀ ਰਾਹੀਂ ਪਰਮਾਤਮਾ ਨਾਲ ਜਾਣ-ਪਛਾਣ ਵਾਲਾ ਹੋ ਜਾਈਦਾ ਹੈ ਤੇ ਅੰਦਰਲੇ 
ਦੀ ਸੂਝ ਪੈ ਜਾਂਦੀ ਹੈ। 

ਗੁਰੂ ਦੇ ਸਨਮੁਖ ਹੋਇਆਂ ਅਦ੍ਰਿਸ਼ਟ ਤੇ ਬੇ-ਅੰਤ ਪ੍ਰਭੂ ਮਿਲ ਪੈਂਦਾ ਹੈ; 
ਹੇ ਨਾਨਕ ! ਗੁਰੂ ਦੀ ਰਾਹੀਂ ਹੀ ਹਉਮੈ ਤੋਂ ਖ਼ਲਾਸੀ ਦਾ ਰਸਤਾ ਲੱਭਦਾ ਹੈ ।੨੮। 

ਗੁਰਮੁਖਿ ਅਕਥੁ _ਕਥੈ _ਬੀਚਾਰਿ ।। 
ਗੁਰਮੁਖਿ __ ਨਿਬਹੈ ___ਸਪਰਵਾਰਿ ।। 
ਗੁਰਮੁਖਿ ਜਪੀਐ ਅੰਤਰਿ ਪਿਆਰਿ ।। 
ਗੁਰਮੁਖਿ ਪਾਈਐ ਸਬਦਿ ਅਚਾਰਿ ।। 
ਸਬਦਿ _ ਭੇਦਿ ਜਾਣੈ ਜਾਣਾਈ ।। 
ਨਾਨਕ, ਹਉਮੈ ਜਾਲਿ ਸਮਾਈ ।।੨੯।। 

ਪਦਾ ਅਰਥ - ਅਕਥ-ਜੋ ਕਥਿਆ ਨਾ ਜਾ ਸਕੇ, ਜਿਸ ਦਾ ਸਹੀ ਸਰੂਪ 
ਬਿਆਨ ਨਾ ਕੀਤਾ ਜਾ ਸਕੇ । ਬੀਚਾਰਿ-ਵਿਚਾਰ ਦੀ ਰਾਹੀਂ । ਨਿਬਹੈ-ਪੁੱਗਦਾ 
ਹੈ । ਸਪਰਵਾਰਿ-ਸਪਰਵਾਰਿ, ਪਰਵਾਰ ਵਿਚ ਰਹਿੰਦਿਆਂ । ਅੰਤਰਿ-ਹਿਰਦੇ 
ਵਿਚ। ਪਿਆਰਿ-ਪਿਆਰ ਨਾਲ। ਸਬਦਿ--ਗੁਰ-ਸ਼ਬਦ ਦੀ ਰਾਹੀਂ। 
ਅਚਾਰਿ-ਅਚਾਰ ਦੀ ਰਾਹੀਂ, ਚੋਗੇ ਆਚਰਣ ਨਾਲ। ਭੇਦਿ-ਵਿੰਨ੍ਹ ਕੇ। 
ਜਾਣਾਈ-ਜਾਣਾਏ, ਜਣਾਏ, ਹੋਰਨਾਂ ਨੂੰ ਦੱਸਦਾ ਹੈ। ਜਾਲਿ-ਸਾੜ ਕੇ। 

ਅਰਥ : ਗੁਰੂ ਦੇ ਦੱਸੇ ਰਾਹ ਤੇ ਤੁਰਨ ਵਾਲਾ ਮਨੁੱਖ (ਗੁਰੂ ਦੀ ਦੱਸੀ) 
ਵੀਚਾਰ ਨਾਲ ਉਸ ਪ੍ਰਭੂ ਦੇ ਗੁਣ ਗਾਉਂਦਾ ਹੈ ਜਿਸ ਦਾ ਸਹੀ ਸਰੂਪ ਬਿਆਨ 
ਨਹੀਂ ਹੋ ਸਕਦਾ, (ਇਸ ਤਰ੍ਹਾਂ) ਗੁਰਮੁਖ ਘਰ-ਬਾਰੀ ਹੁੰਦਾ ਹੋਇਆ ਹੀ (ਜ਼ਿੰਦਗੀ 
ਦੀ ਬਾਜ਼ੀ ਵਿਚ) ਪੁੱਗ ਜਾਂਦਾ ਹੈ। 

ਗੁਰੂ ਦੇ ਸਨਮੁਖ ਹੋਇਆਂ ਹੀ ਹਿਰਦੇ ਵਿਚ ਪਿਆਰ ਨਾਲ ਪ੍ਰਭੂ ਨੂੰ ਜਪ 
ਸਕੀਦਾ ਹੈ, ਤੇ ਗੁਰ-ਸ਼ਬਦ ਦੀ ਰਾਹੀਂ ਉੱਚਾ ਆਚਰਣ ਬਣਾ ਕੇ ਪ੍ਰਭੂ ਮਿਲਦਾ ਹੈ। 

(ਗੁਰੂ ਦੇ ਦੱਸੇ ਰਾਹ ਤੇ ਤੁਰਨ ਵਾਲਾ ਮਨੁੱਖ) ਗੁਰੂ ਦੇ ਸ਼ਬਦ ਨਾਲ (ਆਪਣੇ 

ਮਨ ਨੂੰ) ਪ੍ਰੋ ਕੇ (ਪ੍ਰਭੂ ਨੂੰ) ਪਛਾਣਦਾ ਹੈ ਤੇ ਹੋਰਨਾਂ ਨੂੰ ਪਛਾਣ ਕਰਾਂਦਾ ਹੈ। 
ਹੇ ਨਾਨਕ ! ਗੁਰਮੁਖ (ਆਪਣੀ) ਹਉਮੈ (ਖ਼ੁਦਗ਼ਰਜ਼ੀ) ਸਾੜ ਕੇ (ਪ੍ਰਭੂ ਵਿਚ) 

ਸਾਚ ਸਬਦ ਬਿਨੁ ਪਤਿ ਨਹੀ ਪਾਵੈ ।। 
ਨਾਨਕ ਬਿਨੁ ਨਾਵੈ ਕਿਉ ਸਾਚਿ ਸਮਾਵੈ ।।੩੦।। 

੫ਦ ਅਰਥ : ਸਾਚੈ-ਸੱਚੇ ਪ੍ਰਭੂ ਨੇ । ਤਿਸੁ ਮਹਿ-ਉਸ (ਧਰਤੀ) ਵਿਚ । 
ਓਪਤਿ--ਉਤਪੱਤੀ । ਖਪਤਿ-ਨਾਸ । ਬਾਜੀ-ਖੇਡ । ਰਪੈ-ਰੈਗਿਆ ਜਾਂਦਾ ਹੈ। 
ਰਤਉ-ਰੱਤਾ ਹੋਇਆ । ਪਤਿ-ਇੱਜ਼ਤ । ਰੋਗੁ-ਪਿਆਰ। 

#ਰਥ' : ਸੱਚੇ ਪ੍ਰਭੂ ਨੇ ਗੁਰਮੁਖ ਮਨੁੱਖ (ਪੈਦਾ ਕਰਨ) ਵਾਸਤੇ ਧਰਤੀ 
ਬਣਾਈ ਹੈ। ਇਸ ਧਰਤੀ ਵਿਚ ਉਤਪੱਤੀ ਤੇ ਨਾਸ (ਗੁਗੁਖਤਾ ਦੇ ਵਿਕਾਸ 
ਲਈ) ਇਕ ਖੇਡ ਹੈ । ਜਦੋਂ ਮਨੁੱਖ ਗੁਰੂ ਦੇ ਸ਼ਬਦ ਦੀ ਰਾਹੀਂ ਪ੍ਰਭੂ ਨਾਲ ਪਿਆਰ 
ਜੋੜ ਕੇ (ਪ੍ਰਭੂ ਦੇ ਰੈਗ ਵਿਚ) ਰੈਗਿਆ ਜਾਂਦਾ ਹੈ ਤਾਂ ਸੱਚੇ ਵਿਚ ਰੱਤਾ ਹੋਇਆ 
(ਗੁਰਮੁਖ) ਇੱਜ਼ਤ ਲੈ ਕੇ ਆਪਣੇ ਘਰ ਵਿਚ ਅੱਪੜਦਾ ਹੈ (ਤੇ ਉਸ ਦੀ ਘੜਨ 
ਭੱਜਣ ਦੀ ਖੇਡ ਮੁੱਕ ਜਾਂਦੀ ਹੈ)। 

ਸੱਚੇ ਸ਼ਬਦ ਤੋਂ ਬਿਨਾ (ਕੋਈ ਮਨੁੱਖ) ਇੱਜ਼ਤ ਹਾਸਲ ਨਹੀਂ ਕਰ ਸਕਦਾ; 
ਹੇ ਨਾਨਕ! ਪ੍ਰਭੂ ਦੇ ਨਾਮ ਤੋਂ' ਬਿਨਾ ਪ੍ਰਭੂ ਵਿਚ ਮਨੁੱਖ ਕਿਵੇਂ ਸਮਾ ਸਕਦਾ 
ਹੈ ? (ਨਹੀਂ ਸਮਾ ਸਕਦਾ) ।੩੦। 

ਗੁਰਮੁਖਿ ਅਸਟ ਸਿਧੀ ਸਭਿ ਬੁਧੀ ।। 

ਗੁਰਮੁਖਿ ਭਵਜਲੁ ਤਰੀਐ ਸਚ ਸੁਧੀ ।। 
ਗੁਰਮੁਖਿ ਸਰ ਅਪਸਰ ਬਿਧਿ ਜਾਣੈ ।। 
ਗੁਰਮੁਖਿ ਪਰਵਿਰਤਿ ਨਰਵਿਰਤਿ ਪਛਾਣੈ ।। 
ਗੁਰਮੁਖਿ ਤਾਰੇ ਪਾਰਿ _ ਉਤਾਰੇ ।। 
ਨਾਨਕ ਗੁਰਮੁਖਿ ਸਬਦਿ ਨਿਸਤਾਰੇ ।।੩੧।। 

ਪਦਾ ਅਰਥ : ਗੁਰਮੁਖਿ-ਗੁਰੂ ਵਲ ਮੂੰਹ ਰੱਖਣਾ, ਗੁਰੂ ਦੇ ਦੱਸੇ ਹੋਏ ਰਾਹ 
ਤੇਂ ਤੁਰਨਾ । ਅਸਟ-ਅੱਠ । ਅਸਟ ਸਿਧੀ-ਅੱਠ ਸਿਧੀਆਂ [ਅੱਠ ਕਰਾਮਾਤੀ 
ਤਾਕਤਾਂ : ਅਣਿਮਾ, ਮਹਿਮਾ, ਲਘਿਮਾ, ਗਰਿਮਾ, ਪ੍ਰਾਪਤੀ, ਪ੍ਰਾਕਾਮਯ, ਈਸ਼ਿਤਾ, 
ਵਸ਼ਿਤਾ । ਅਣਿਮਾ-ਦੂਜੇ ਦਾ ਰੂਪ ਹੋ ਜਾਣਾ । ਮਹਿਮਾ-ਦੇਹ ਨੂੰ ਵੱਡਾ ਕਰ 
ਲੈਣਾ । ਲਘਿਮਾ-ਸਰੀਰ ਨੂੰ ਛੋਟਾ ਕਰ ਲੈਣਾ । ਗਰਿਮਾ-ਭਾਰੀ ਹੋ ਜਾਣਾ । 
ਪ੍ਰਾਪਤੀ-ਮਨ-ਇੱਛਤ ਭੋਗ ਹਾਸਲ ਕਰ ਲੈਣ ਦੀ ਸਮੱਰਥਾ ।ਪ੍ਰਾਕਾਮਜ-ਹੋਰਨਾਂ 
ਦੇ ਦਿਲ ਦੀ ਜਾਣ ਲੈਣ ਦੀ ਤਾਕਤ । ਈਸ਼ਿਤਾ-ਆਪਣੀ ਇੱਛਾ ਅਨੁਸਾਰ 
ਸਭ ਨੂੰ ਪ੍ਰੇਰਨਾ । ਵਸ਼ਿਤਾ-ਸਭ ਨੂੰ ਵੱਸ ਵਿਚ ਕਰ ਲੈਣਾ] । 

ਸੁਧੀ-(ਸੈ: ਸੁਧੀ) ਸ੍ਰੇਸ਼ਟ ਮਤਿ ।ਅਪਸਰ-ਮੰਦਾ ਸਮਾ।ਸਰ-ਚੰਗਾ ਸਮਾ । 
ਪਰਵਿਰਤਿ-ਗ੍ਰਹਿਣ । ਨਰਵਿਰਤਿ-ਰਿਆਗ । 

ਅਰਲਾ : ਗੁਰੂ ਦੇ ਦੱਸੇ ਹੋਏ ਰਾਹ ਤੇ ਤੁਰਨਾ ਹੀ ਸਾਰੀਆਂ ਅੱਠੇ ਕਰਾਮਾਤੀ 
ਤਾਕਤਾਂ ਤੇ ਅਕਲਾਂ ਦੀ ਪ੍ਰਾਪਤੀ ਹੈ । ਗੁਰੂ ਦੇ ਸਨਮੁਖ ਹੋਇਆਂ ਸੈਸਾਰ-ਸਮੁੰਦਰ 
ਤਰ ਜਾਈਦਾ ਹੈ, ਅਤੇ ਸੱਚੇ ਦੀ ਸੋਹਣੀ ਮਤਿ ਆ ਜਾਂਦੀ ਹੈ । ਗੁਰੂ ਦੇ ਦੱਸੇ 
ਰਾਹ ਤੇ ਤੁਰਨ ਵਾਲਾ ਮਨੁੱਖ ਚੰਗੇ ਮੰਦੇ ਸਮੇ ਦੀ ਹਾਲਤ ਜਾਣ ਲੈਂਦਾ ਹੈ, ਤੇ 
ਪਛਾਣ ਲੈਂਦਾ ਹੈ ਕਿ ਕੀ ਛੱਡਣਾ ਹੈ ਤੇ ਕੀ ਗ੍ਰਹਿਣ ਕਰਨਾ ਹੈ । ਗੁਰਮੁਖ ਮਨੁੱਖ 
(ਹੋਰਨਾਂ ਨੂੰ ਭੀ ਸੈਸਾਰ-ਸਮੁੰਦਰ ਤੋਂ) ਤਾਰ ਕੇ ਪਾਰਲੇ ਕੰਢੇ ਲਾ ਦੇਂਦਾ ਹੈ । ਹੇ 
ਨਾਨਕ! ਗੁਰੂ ਦੀ ਸਿੱਖਿਆ ਤੇ ਤੁਰਨ ਵਾਲਾ ਬੈਦਾ (ਗੁਰੂ ਦੇ) ਸ਼ਬਦ ਦੀ ਰਾਹੀਂ 
(ਦੂਜਿਆਂ ਨੂੰ ਭੀ) ਤਾਰ ਦੇਂਦਾ ਹੈ ।੩੧। 

ਨਾਮੇ _ ਰਾਤੇ, _ਹਉਮੈ _ਜਾਇ।। 
ਨਾਮਿ ਰਤੇ, ਸਚਿ ਰਹੇ ਸਮਾਇ ।। 
ਨਾਮਿ ਰਤੇ, ਜੋਗ ਜੁਗਤਿ ਬੀਚਾਰੁ ।। 
ਨਾਮਿ ਰਤੇ, ਪਾਵਹਿ ਸੋਖ ਦੁਆਰੁ ।। 
ਨਾਮਿ ਰਤੇ, ਤ੍ਰਿਭਿਵਣ ਸੋਝੀ ਹੋਇ ।। 
ਨਾਨਕ ਨਾਮਿ ਰਤੇ ਸਦਾ ਸੁਖੁ ਹੋਇ 1।੩੨।। 

&ਦ ਅਰਥ - ਨਾਮੇ--ਨਾਮ ਵਿਚ ਹੀ । ਮੋੇਖ-ਮੁਕਤੀ, ਆਜ਼ਾਦੀ, 
ਖ਼ਲਾਸੀ, ਹਉਮੈ ਤੋਂ ਖ਼ਲਾਸੀ । ਤ੍ਿਭਿਵਣ-ਤ੍ਰਿਲੋਕੀ ਦੀ । ਸਦਾ ਸੁਖੁ-ਸਦਾ 
ਕਾਇਮ ਰਹਿਣ ਵਾਲਾ ਸੁਖ । ਰਾਤੇ-ਰੱਤੇ ਹੋਏ ਦੀ । 

ਅਰ - (ਪ੍ਰਭੂ ਦੇ) ਨਾਮ ਵਿਚ ਹੀ ਰੱਤੇ ਹੋਏ ਦੀ ਹਉਮੈ ਨਾਸ ਹੁੰਦੀ 
ਹੈ । ਜੋ ਮਨੁੱਖ ਪ੍ਰਭੂ ਦੇ ਨਾਮ ਵਿਚ ਰੈਗੇ ਹੋਏ ਹਨ ਉਹ ਪ੍ਰਭੂ ਵਿਚ ਸਮਾਏ ਰਹਿੰਦੇ 
ਹਨ । ਜੋ ਪ੍ਰਾਣੀ ਪ੍ਰਭੂ ਦੇ ਨਾਮ ਵਿਚ ਰੈਗੇ ਹੋਏ ਹਨ ਉਹਨਾਂ ਨੂੰ ਹੀ ਜੋਗ ਦੀ 
ਜੁਗਤ ਤੇ ਸਹੀ ਵੀਚਾਰ ਪ੍ਰਾਪਤੀ ਹੋਈ ਹੈ। ਪ੍ਰਭੂ ਦੇ ਨਾਮ ਵਿਚ ਰੈਗੇ ਹੋਏ ਬੰਦੇ 
ਹੀ ਹਉਮੈ ਤੋਂ ਛੁਟਕਾਰਾ ਪਾਣ ਦਾ ਰਾਹ ਲੱਭਦੇ ਹਨ, (ਕਿਉਂਕਿ) ਨਾਮ ਵਿਚ 
ਰੱਤੇ ਬੈਦਿਆਂ ਨੂੰ ਤ੍ਰਿਲੌਕੀ ਦੀ ਸੂਝ ਪੈ ਜਾਂਦੀ ਹੈ, (ਭਾਵ, ਆਪਣੀ ਨਿੱਕੀ ਜਿਹੀ 
ਅਪਣੱਤ ਦੇ ਥਾਂ ਸਾਰੀ ਤ੍ਰਿਲੋਕੀ ਹੀ ਉਹਨਾਂ ਨੂੰ , ਰੱਬੀ ਸਾਂਝ ਦੇ ਕਾਰਨ ਆਪਣੀ 
ਦਿੱਸਦੀ ਹੈ)। ਹੇ ਨਾਨਕ! ਪ੍ਰਭੂ ਦੇ ਨਾਮ ਵਿਚ ਰੱਤੇ ਹੋਏ ਨੂੰ ਸਦਾ ਟਿਕੇ ਰਹਿਣ 
ਵਾਲਾ ਸੁਖ ਮਿਲਦਾ ਹੈ ।੩੨। 

ਨਾਮਿ ਰਤੇ ਸਦਾ ਤਪੁ ਹੋਇ।। 
ਨਾਮਿ ਰਤੇ _ਸਜ਼ੁ _ ਕਰਣੀ _ ਸਾਰੁ ।। 

ਨਾਮਿ ਰਤੇ ਗੁਣ ਗਿਆਨ ਬੀਚਾਰੁ ।। 

ਨਾਨਕ, ਨਾਮਿ ਭਟੇ ਕਿਨ ਕਉ ਜੈਕਾਰੂ 15੨।! 

ਪਦ #ਆਰਥ - ਸਿਧ-ਪੁਰਨ ਪਰਮਾਤਮਾ । ਗੋਸਟਿ-ਮਿਲਾਪ। ਸਿਧ 
ਗੋਸਟਿ-ਪਰਮਾਤਮਾ ਨਾਲ ਮਿਲਾਪ (ਵੇਖੋ ਇਸ ਬਾਣੀ ਦੇ ਅਰੋਭ ਵਿਚ ਲਫ਼ਜ਼ 
“ਸਿਧ ਗੋਸਟਿ” ਉਤੇ ਵਿਚਾਰ) । ਸਾਰ-ਸੇਰੇਸ਼ਟ । ਵੇਕਾਰ--ਵੇ-ਕਾਰ, ਵਿਅਰਥ । 
ਤਪੁ--(੧) ਮਨ ਨੂੰ ਮਾਰਨ ਲਈ ਸਰੀਰ ਉਤੇ ਕਸ਼ਟ ਸਹਾਰਨ ਦਾ ਸਾਧਨ; (੨) 
ਪੁੰਨ-ਕਰਮ। ਗਿਆਨ-ਜਾਣ-ਪਛਾਣ, ਸਾਂਝ । 

ਅਰਥ  (ਪ੍ਤੂ ਦੇ) ਨਾਮ ਵਿਚ ਰੱਤਿਆਂ ਹੀ ਪ੍ਰਭੂ ਨਾਲ ਮਿਲਾਪ ਹੁੰਦਾ 
ਹੈ; ਪ੍ਰਭੂ-ਨਾਮ ਵਿਚ ਰੈਗੇ ਰਹਿਣਾ ਹੀ ਸਦਾ ਕਾਇਮ ਰਹਿਣ ਵਾਲਾ ਪੁੰਨ-ਕਰਮ 
ਹੈ; ਨਾਮ ਵਿਚ ਲੱਗਣਾ ਹੀ ਸੱਚੀ ਤੇ ਉੱਤਮ ਕਰਣੀ ਹੈ; ਨਾਮ ਵਿਚ ਰਤੇ ਰਿਹਾਂ 
ਹੀ ਪ੍ਰਭੂ ਦੇ ਗੁਣਾਂ ਨਾਲ ਜਾਣ-ਪਛਾਣ ਹੁੰਦੀ ਹੈ ਤੇ ਸਾਂਝ ਬਣਦੀ ਹੈ। 

(ਪ੍ਰਭੂ ਦੇ) ਨਾਮ ਤੋਂ' ਬਿਨਾ ਮਨੁੱਖ ਜੋ ਬੋਲਦਾ ਹੈ, ਵਿਅਰਥ ਹੈ। ਹੇ ਨਾਨਕ ! 
ਜੋ ਮਨੁੱਖ ਨਾਮ ਵਿਚ ਰੱਤੇ ਹੋਏ ਹਨ, ਉਹਨਾਂ ਨੂੰ (ਸਾਡੀ) ਨਮਸਕਾਰ ਹੈ ।੩੩। 

ਸਿਧ ਗੋਸਟਿ ਸਟੀਕ ਓਂ 



ਨਾਨਕ ਵਡੇ ਸੇ ਵਡਭਾਗੀ, ਜਿਨੀ ਸਚੁ ਰਖਿਆ ਉਰਧਾਰਿ ।।੩੪।। 

ਪਦ ਅਰਥ - ਸਚਿ-ਸੱਚ ਵਿਚ, ਸਦਾ ਕਾਇਮ ਰਹਿਣ ਵਾਲੇ ਪ੍ਰਭੂ 
ਵਿਚ। ਬਾਰਹ-ਜੋਗੀਆਂ ਦੇ ਬਾਰ੍ਹਾਂ ਫ਼ਿਰਕੇ, ਵੇਖੋ ਪਉੜੀ ੯। ਛਿਅ 
ਚਾਰਿ-(੬-੪) ਦਸ ਫ਼ਿਰਕੇ ਸੈਨਿਆਸੀਆਂ ਦੇ : ਤੀਰਥ, ਆਸ਼੍ਮ, ਬਨ, 
ਆਰੰਨਯ, ਗਿਰਿ, ਪਰਬਤ, ਸਾਗਰ,ਸਰਸੂਤ , ਭਾਰਤੀ, ਪੁਰੀ । ਉਰਧਾਰਿ-ਉਰ- 
ਧਾਰਿ, ਹਿਰਦੇ ਵਿਚ ਧਾਰ ਕੇ। 

ਅਰਥਾਂ : (ਪ੍ਰਭੂ ਦਾ) ਨਾਮ ਪੂਰੇ ਗੁਰੂ ਤੋਂ ਮਿਲਦਾ ਹੈ; ਸੱਚੇ ਪ੍ਰਭੂ ਵਿਚ 
ਲੀਨ ਰਹਿਣਾ--ਇਹ ਹੈ (ਅਸਲ) ਜੋਗ ਦੀ ਜੁਗਤੀ । (ਪਰ) ਜੋਗੀ ਲੋਕ (ਆਪਣੇ) 
ਬਾਰ੍ਹਾਂ ਫਿਰਕਿਆਂ (ਦੀ ਵੰਡ) ਵਿਚ (ਇਸ ਅਸਲ ਨਿਸ਼ਾਨੇ ਤੋਂ) ਭੁੱਲ ਰਹੇ ਹਨ 
ਤੇ ਸੈਨਿਆਸੀ ਲੋਕ (ਆਪਣ) ਦਸ ਫ਼ਿਰਕਿਆਂ (ਦੇ ਵਖੋ ਵੱਖ ਸਾਧਨਾਂ) ਵਿਚ । 
ਜੋ ਮਨੁੱਖ ਸਤਿਗੁਰੂ ਦੇ ਸ਼ਬਦ ਦੀ ਰਾਹੀਂ (ਮਾਇਆ ਵਲੋਂ) ਮਰ ਕੇ ਜੀਊਂਦਾ ਹੈ 
ਉਹ (ਹਉਮੈ ਤੋਂ) ਖ਼ਲਾਸੀ ਦਾ ਰਾਹ ਲੱਭ ਲੈਂਦਾ ਹੈ। 

ਹਿਰਦੇ ਵਿਚ ਵਿਚਾਰ ਕੇ ਵੇਖ ਲਵੇ (ਭਾਵ, ਆਪਣਾ ਜ਼ਾਤੀ ਤਜਰਬਾ 
ਹੀ ਇਸ ਗੱਲ ਦੀ ਗਵਾਹੀ ਦੇ ਦੇਵੇਗਾ ਕਿ) ਗੁਰੂ ਦੇ ਸ਼ਬਦ (ਵਿਚ ਜੁੜਨ) 
ਤੋਂ ਬਿਨਾ ਸਾਰੇ ਲੋਕ (ਪ੍ਰਭੂ ਨੂੰ ਛਡ ਕੇ) ਹੋਰ (ਰੁਝੇਵੇਂ) ਵਿਚ ਲੱਗੇ ਰਹਿੰਦੇ ਹਨ । 
ਹੇ ਨਾਨਕ ! ਉਹ ਮਨੁੱਖ ਵੱਡੇ ਹਨ ਤੇ ਵੱਡੇ ਭਾਗਾਂ ਵਾਲੇ ਹਨ ਜਿਨ੍ਹਾਂ ਨੇ ਸੱਚੇ 
ਪ੍ਰਭੂ ਨੂੰ ਆਪਣੇ ਹਿਰਦੇ ਵਿਚ ਟਿਕਾ ਰੱਖਿਆ ਹੈ।੩੪॥ 

ਗੁਰਮੁਖਿ ਰਤਨੁ ਲਹੈ ਲਿਵ ਲਾਇ ।। 
ਗੁਰਮੁਖਿ ਪਰਖੇ _ ਰਤਨੁ _ ਸੁਭਾਇ ।। 
ਗੁਰਮੁਖਿ ਸਾਚੀ ਕਾਰ _ ਕਮਾਇ ।। 

ਗੁਰਮੁਖਿ ਸਾਚੇ ਮਨੁ _ ਪਤੀਆਇ ।। 

੮੦ ਸਿਧ ਗੋਸਟਿ ਸਟੀਕ 



ਗੁਰਮੁਖਿ ਅਲਖੁ ਲਖਾਏ ਤਿਸੁ ਭਾਵੈ ।। 
ਨਾਨਕ ਗੁਰਮੁਖਿ ਚੋਟ ਨ ਖਾਵੈ ।।੩੫।। 

ਪਦਾ ਅਰਥ - ਗੁਰਮੁਖਿ-ਜੋ ਮਨੁੱਖ ਗੁਰੂ ਦੇ ਸਨਮੁਖ ਹੈ। ਰਤਨੁ-ਪ੍ਭੂ 
ਦਾ ਨਾਮ-ਰੂਪ ਕੀਮਤੀ ਪਦਾਰਥ। ਸੁਭਾਇ-ਸੁਤੇ ਹੀ, ਸੁਭਾਵਕ ਹੀ, 
(ਨੋਟ-ਜਿਵੇਂ 'ਨਾਉ” ਤੋਂ ਨਾਇ” ਕਰਣ ਕਾਰਕ ਹੈ ਤਿਵੇਂ 'ਭਾਉ” ਤੋਂ 'ਭਾਇ”। 
'ਸੁਭਾਉ” ਅਸਲ ਵਿਚ ਹੈ 'ਸੂਭਾਵ'--ਆਪਣਾ ਪਿਆਰ, ਆਪਣੀ ਲਗਨ), 
ਆਪਣੀ ਲਗਨ ਨਾਲ ਹੀ। ਪਤੀਆਇ--ਤਸੱਲੀ ਕਰਾ ਲੈਂਦਾ ਹੈ, ਗਿਝਾ ਲੈਂਦਾ 
ਹੈ । ਅਲਖੁ-ਜਿਸ ਦਾ ਕੋਈ ਖ਼ਾਸ ਲੱਛਣ ਨਾ ਦਿੱਸੇ। ਲਖਾਏ-ਸੂਝ ਪੈਦਾ ਕਰ 
ਦੇਂਦਾ ਹੈ। ਤਿਸੁ-ਉਸ ਪ੍ਰਭੂ ਨੂੰ । ਚੋਟ-ਮਾਰ। 

#ਰਥ' : ਜੋ ਮਨੁੱਖ ਗੁਰੂ ਦੇ ਕਹੇ ਤੇ ਤੁਰਦਾ ਹੈ ਉਹ (ਪ੍ਰਭੂ ਵਿਚ) ਸੁਰਤੀ 
ਜੋੜ ਕੇ ਪ੍ਰਭੂ-ਨਾਮ-ਰਤਨ ਲੱਭ ਲੈਂਦਾ ਹੈ, ਉਹ ਮਨੁੱਖ (ਇਸ) ਆਪਣੀ ਲਗਨ 
ਨਾਲ ਹੀ ਨਾਮ-ਰਤਨ ਦੀ ਕਦਰ ਜਾਣ ਲੈਂਦਾ ਹੈ। (ਬੱਸ! ਇਹੀ) ਸੱਚੀ ਕਾਰ 
ਗੁਰਮੁਖ ਕਮਾਂਦਾ ਹੈ ਤੇ ਸੱਚੇ ਪ੍ਰਭੂ ਵਿਚ ਆਪਣੇ ਮਨ ਨੂੰ ਗਿਝਾ ਲੈਂਦਾ ਹੈ; (ਜਦੋਂ) 
ਉਸ ਪ੍ਰਭੂ ਨੂੰ ਭਾਉਂਦਾ ਹੈ ਤਾਂ ਗੁਰਮੁਖਿ ਉਸ ਅਲੱਖ ਪ੍ਰਭੂ (ਦੇ ਗੁਣਾਂ ਦੀ ਹੋਰਨਾਂ 
ਨੂੰ ਭੀ) ਸੂਝ ਪਾ ਦੇਂਦਾ ਹੈ। ਹੇ ਨਾਨਕ! ਜੋ ਮਨੁੱਖ ਗੁਰੂ ਦੇ ਕਹੇ ਤੇ ਤੁਰਦਾ ਹੈ 
ਉਹ (ਵਿਕਾਰਾਂ ਦੀ) ਮਾਰ ਨਹੀਂ ਖਾਂਦਾ ।੩੫॥ 

ਗੁਰਮੁਖਿ ਨਾਮੁ ਦਾਨੁ _ ਇਸਨਾਨੁ ।। 
ਗੁਰਮੁਖਿ ਲਾਗੈ ਸਹਜਿ ਧਿਆਨੁ ।। 

ਗੁਰਮੁਖਿ _ਪਾਵੈ _ ਦਰਗਹ _ ਮਾਨੁ ।। 

ਗੁਰਮੁਖਿ ਭਉ ਭੰਜਨੁ ਪਰਧਾਨੁ ।। 
ਗੁਰਮੁਖਿ ਕਰਣੀ ਕਾਰ ਕਰਾਏ ।। 

ਨਾਨਕ ਗੁਰਮੁਖਿ ਮੇਲਿ ਮਿਲਾਏ ।1੩੬।। 

&ਦਾ' ਅਰਥ “ ਗੁਰਮੁਖਿ ਨਾਮੁ-ਗੁਰਮੁਖਿ ਮਨੁੱਖ ਦਾ ਹੀ ਨਾਮ (ਜਪਣਾ 
ਪ੍ਰਵਾਨ ਹੈ), ਗੁਰੂ ਦੇ ਹੁਕਮ ਵਿਚ ਤੁਰ ਕੇ ਹੀ ਨਾਮ ਸਿਮਰਨਾ ਠੀਕ ਹੈ। 

ਸਤਗੁਰ ਪੁਰਖੁ ਨ ਮੰਨਿਓ, ਸਬਦਿ ਨ ਲਗੋ ਪਿਆਰੁ । 

ਇਸਨਾਨੁ ਦਾਨੁ ਜੇਤਾ ਕਰਹਿ, ਦੂਜੈ ਭਾਇ ਖੁਆਰੁ ॥੫॥੨੦॥੫੩॥ 

ਸਿਰੀ ਰਾਗੁ ਮ: ੩, ਪੰਨਾ ੩੪ 

ਸਿਧ ਗੋਸਟਿ ਸਟੀਕ ੮੧ 



ਭਉ ਭੋਜਨੁ-ਦੁਨੀਆ ਵਾਲੇ ਡਰ-ਸਹਮ ਨਾਸ ਕਰਨ ਵਾਲਾ ਪ੍ਰਭੂ । 
ਪਰਧਾਨੁ-ਸਭ ਦਾ ਮੁਖੀ, ਸਭ ਦਾ ਮਾਲਕ । ਗੁਰਮੁਖਿ....ਪਰਧਾਨ-ਗੁਰਮਖਿ 
(ਪਾਵੈ) ਭਉ ਭੋਜਨੁ ਪਰਧਾਨੁ । ਕਰਣੀ ਕਾਰ-ਕਰਨ-ਜੋਗ ਕੌਮ । 

ਅਰਥ . ਜੋ ਮਨੁੱਖ ਗੁਰੁ ਦੇ ਦੱਸੇ ਰਾਹ ਤੇ ਤੁਰਦਾ ਹੈ, ਉਸ ਦਾ ਨਾਮ ਜਪਣਾ, 
ਦਾਨ ਕਰਨਾ ਤੇ ਇਸ਼ਨਾਨ ਕਰਨਾ ਪ੍ਰਵਾਨ ਹੈ; ਗੁਰੂ ਦੇ ਸਨਮੁਖ ਹੋਇਆਂ ਹੀ 
ਅਡੋਲ ਅਵਸਥਾ ਵਿਚ ਸੁਰਤਿ ਜੁੜਦੀ ਹੈ । ਜੋ ਮਨੁੱਖ ਗੁਰੁ ਦੇ ਸਨਮੁਖ ਹੈ ਉਹ 
ਪ੍ਰਭੂ ਦੀ ਹਜ਼ੂਰੀ ਵਿਚ ਆਦਰ ਪਾਂਦਾ ਹੈ, ਉਹ ਉਸ ਪ੍ਰਭੂ ਨੂੰ ਮਿਲ ਪੈਂਦਾ ਹੈ ਜੋ 
ਡਰ ਸਹਮ ਨਾਸ ਕਰਨ ਵਾਲਾ ਹੈ ਤੇ ਜੋ ਸਭ ਦਾ ਮਾਲਕ ਹੈ । 

ਗੁਰਮੁਖ ਮਨੁੱਖ (ਹੋਰਨਾਂ ਪਾਸੋਂ ਭੀ ਇਹੀ, ਭਾਵ, ਗੁਰੂ ਦੇ ਹੁਕਮ ਵਿਚ 
ਤੁਰਨ ਵਾਲਾ) ਕਰਨ-ਜੋਗ ਕੈਮ ਕਰਾਂਦਾ ਹੈ, (ਤੇ ਇਸ ਤਰ੍ਹਾਂ ਉਹਨਾਂ ਨੂੰ) ਹੇ 
ਨਾਨਕ! (ਪ੍ਰਭੂ ਦੇ) ਮੇਲ ਵਿਚ ਮਿਲਾ ਦੇਂਦਾ ਹੈ ੩੬। 

ਗੁਰਮੁਖਿ ਸਾਸਤ _ਸਿਮ੍ਰਿਤਿ ਬੇਦ ।। 
ਗੁਰਮੁਖਿ ਪਾਵੈ ਘਟਿ ਘਟਿ ਭੇਦ ।। 
ਗੁਰਮੁਖਿ _ਵੈਰ ਵਿਰੋਧ _ ਗਵਾਵੈ ।। 
ਗੁਰਮੁਖਿ ਸਗਲੀ ਗਣਤ ਮਿਟਾਵੈ ।। 
ਗੁਰਮੁਖਿ ਰਾਮ ਨਾਮ ਰੌਗਿ ਰਾਤਾ ।। 

ਨਾਨਕ, ਗੁਰਮੁਖਿ ਖਸਮੁ ਪਛਾਤਾ ।।੩੭।। 

&ਦਾ ਅਰਥ -“ ਭੇਦ-ਰਮਜ਼, ਰਾਜ਼, ਭੇਤ ਦੀ ਗੱਲ । ਘਟਿ ਘਟਿ-ਹਰੇਕ 
ਘਟ ਵਿਚ ਵਿਆਪਕ ਪ੍ਰਭੂ । ਗਣਤ-ਲੇਖਾ, ਹਿਸਾਬ । 

#ਰੱਥਂ . ਜੋ ਮਨੁੱਖ ਗੁਰੂ ਦੇ ਦੱਸੇ ਰਾਹ ਤੇ ਤੁਰਦਾ ਹੈ, ਉਹ (ਮਾਨੋ) ਸ਼ਾਸਤ੍ਹਾਂ 
ਸਿਮ੍ਰਿਤੀਆਂ ਤੇ ਵੇਦਾਂ ਦਾ ਗਿਆਨ ਹਾਸਲ ਕਰ ਚੁਕਾ ਹੈ, (ਭਾਵ, ਗੁਰੂ ਦੇ ਹੁਕਮ 
ਵਿਚ ਤੁਰਨਾ ਹੀ ਗੁਰਮੁਖਿ ਲਈ ਵੇਦਾਂ ਸ਼ਾਸਤਾਂ ਤੇ ਸਿਮਿ੍‌ਤੀਆਂ ਦਾ ਗਿਆਨ 
ਹੈ); ਗੁਰੂ ਦੇ ਹੁਕਮ ਵਿਚ ਤੁਰ ਕੇ ਉਹ ਹਰੇਕ ਘਟ ਵਿਚ ਵਿਆਪਕ ਪ੍ਰਭੂ ਦਾ 
(ਸਰਬ-ਵਿਆਪਕਤਾ ਦਾ) ਭੇਤ ਸਮਝ ਲੈਂਦਾ ਹੈ, (ਇਸ ਵਾਸਤੇ) ਗੁਰਮੁਖਿ 
(ਦੂਜਿਆਂ ਨਾਲ) ਵੈਰ-ਵਿਰੋਧ ਰੱਖਣਾ ਭੂਲਾ ਦੇਂਦਾ ਹੈ, (ਇਸ ਵੈਰ-ਵਿਰੋਧ ਦਾ) 
ਸਾਰਾ ਲੇਖਾ ਹੀ ਮਿਟਾ ਦੇਂਦਾ ਹੈ (ਭਾਵ, ਕਦੇ ਇਹ ਸੋਚ ਮਨ ਵਿਚ ਆਉਣ 

੮੨ ਸਿਧ ਗੋਸਟਿ ਸਟੀਕ 



ਹੀ ਨਹੀਂ ਦੇਂਦਾ ਕਿ ਕਿਸੇ ਨੇ ਕਦੇ ਉਸ ਨਾਲ ਵਧੀਕੀ ਕੀਤੀ ਹੈ) । 

ਜੋ ਮਨੁੱਖ ਗੁਰੂ ਦੇ ਸਨਮੁਖ ਹੈ, ਉਹ ਪ੍ਰਭੂ ਦੇ ਨਾਮ ਦੇ ਪਿਆਰ ਵਿਚ 
ਰੱਤਾ ਰਹਿੰਦਾ ਹੈ; ਹੇ ਨਾਨਕ ! ਗੁਰੂ ਦੇ ਸਨਮੁਖ ਮਨੁੱਖ ਨੇ ਖਸਮ (ਪ੍ਰਭੂ) ਨੂੰ ਪਛਾਣ 
ਲਿਆ ਹੈ ।੩੭। 

ਬਿਨੁ ਗੁਰ, _ਭਰਮੈ ਆਵੈ _ਜਾਇ ।। 
ਬਿਨੁ ਗੁਰ, ਘਾਲਿ ਨ ਪਵਈ ਥਾਇ ।। 
ਬਿਨੁ ਗੁਰ, ਮਨੂਆ ਅਤਿ ਡੋਲਾਇ ।। 
ਬਿਨੁ ਗੁਰ, ਤ੍ਰਿਪਤਿ ਨਹੀ ਬਿਖੁ ਖਾਇ ।। 

ਬਿਨੁ ਗੁਰ, ਬਿਸੀਅਰੁ ਡਸੈ, ਮਰਿ ਵਾਟ ।। 
ਨਾਨਕ ਗੁਰ ਬਿਨੁ ਘਾਟੈ ਘਾਟ ।1੩੮।। 

ਪਦਾ ਅਰਥ : ਭਰਮੇ-ਭਟਕਦਾ ਹੈ। ਥਾਇ ਨ ਪਵਈ-ਕਬੂਲ ਨਹੀਂ 
ਚੁੰਦੀ। ਮਨੂਆ--ਚੈਚਲ ਮਨ (ਮਨ' ਲਫ਼ਜ਼ ਤੋਂ “ਮਨੂਆ” 'ਅਲਪਾਰਥਕ ਨਾਂਵ' 
ਹੈ; ਵੇਖੋ 'ਗੁਰਬਾਣੀ ਵਿਆਕਰਣ”। ਡੋਲਾਇ-ਡੋਲਦਾ ਹੈ, ਸਹਸਿਆਂ ਵਿਚ 
ਪਿਆ ਰਹਿੰਦਾ ਹੈ। ਬਿਖੁ-ਵਿਹੁ, ਜ਼ਹਿਰ । ਤ੍ਿਪਤਿ-ਸੈਤੋਖ । ਬਿਸੀਅਰੁ-ਸੱਪ 
(ਜਗਤ ਦਾ ਮੋਹ)। 

ਅਰਥਾਂ : ਸਤਿਗੁਰੂ (ਦੀ ਸ਼ਰਨ ਆਉਣ) ਤੋਂ ਬਿਨਾ (ਮਨੁੱਖ ਮਾਇਆ 
ਵਿਚ) ਭਟਕਦਾ ਹੈ ਤੇ ਜੈਮਦਾ ਮਰਦਾ ਰਹਿੰਦਾ ਹੈ, ਗੁਰ-ਸ਼ਰਨ ਤੋਂ ਬਿਨਾ ਕੋਈ 
ਮਿਹਨਤ ਕਬੂਲ ਨਹੀਂ ਪੈਂਦੀ (ਕਿਉਂਕਿ “ਹਉ” ਟਿਕੀ ਰਹਿੰਦੀ ਹੈ)। ਸਤਿਗੁਰੂ 
ਤੋਂ ਬਿਨਾ ਇਹ ਚੈਚਲ ਮਨ ਬਹੁਤ ਸਹਸਿਆਂ ਵਿਚ ਰਹਿੰਦਾ ਹੈ, ਜ਼ਹਿਰ ਖਾ 
ਕੇ (ਭਾਵ, ਦੁਨੀਆ ਦੇ ਪਦਾਰਥ ਮਾਣ ਮਾਣ ਕੇ) ਰੱਜੀਦਾ ਨਹੀਂ । ਗੁਰੂ (ਦੇ ਰਾਹ 
ਤੇ ਤੁਰਨ) ਤੋਂ ਬਿਨਾ ਜਗਤ ਦਾ (ਮੋਹ-ਰੂਪ) ਸੱਪ ਡੰਗ ਮਾਰਦਾ ਰਹਿੰਦਾ ਹੈ, 
(ਜ਼ਿੰਦਗੀ ਦੇ ਸਫ਼ਰ ਦੇ) ਅੱਧ ਵਿਚ ਹੀ (ਆਤਮਕ ਮੌਤੇ) ਮਰੀਦਾ ਹੈ। ਹੇ ਨਾਨਕ ! 
ਸਤਿਗੁਰੂ (ਦੇ ਹੁਕਮ ਵਿਚ ਤੁਰਨ) ਤੋਂ ਬਿਨਾ ਮਨੁੱਖ ਨੂੰ ਘਾਟਾ ਹੀ ਘਾਟਾ ਰਹਿੰਦਾ 
ਹੈ ੩੮1 

ਜਿਸੁ ਗੁਰ ਮਿਲੈ, ਤਿਸੁ ਪਾਰਿ ਉਤਾਰੈ ।। 
ਅਵਗਣ ਮੇਟੈ, _ਗੁਣਿ _ਨਿਸਤਾਰੈ ।। 

ਸਿਧ ਗੋਸਟਿ ਸਟੀਕ ੮੩ 



ਮੁਕਤਿ ਮਹਾ ਸੁਖ, ਗੁਰ ਸਬਦੁ ਬੀਚਾਰਿ ।। 
ਗੁਰਮੁਖਿ ਕਦੇ ਨ ਆਵੈ ਹਾਰਿ ।। 
ਤਨੂ ਹਟੜੀ, ਇਹੁ ਮਨੁ ਵਣਜਾਰਾ ।। 

ਨਾਨਕ, ਸਹਜੇ ਸਚੁ ਵਾਪਾਰਾ ।।੩੯।। 

੫ਦ' ਅਰਥ “ ਗੁਣਿ-ਗੁਣ ਦੀ ਰਾਹੀਂ, ਗੁਣ ਦੇ ਕੇ। ਹਾਰਿ-ਹਾਰ ਕੇ। 
ਹਟੜੀ--ਸੋਹਣੀ ਜਿਹੀ ਹੱਟੀ (ਹਟ' ਤੋਂ 'ਹਟੜੀ' 'ਅਲਪਾਰਥਕ ਨਾਂਵ' ਹੈ, ਵੇਖੋ 
“ਗੁਰਬਾਣੀ ਵਿਆਕਰਣ” । ਸਹਜੇ-ਸਹਜ ਅਵਸਥਾ” ਵਿਚ ਜੁੜ ਕੇ । 

ਅਰਥ : ਜਿਸ ਮਨੁੱਖ ਨੂੰ ਸਤਿਗੁਰੂ ਮਿਲ ਪੈਂਦਾ ਹੈ, ਉਸ ਨੂੰ (ਉਹ “ਦੁੱਤਰ 
ਸਾਗਰ? ਤੋਂ) ਪਾਰ ਲੈਘਾ ਲੈਂਦਾ ਹੈ, ਗੁਰੂ ਉਸ ਦੇ ਅਉਗਣ ਮਿਟਾ ਦੇਂਦਾ ਹੈ 
ਤੇ ਗੁਣ ਦੇ ਕੇ ਉਸ ਨੂੰ (ਵਿਕਾਰਾਂ ਤੋਂ) ਬਚਾ ਲੈਂਦਾ ਹੈ। ਜੋ ਮਨੁੱਖ ਗੁਰੂ ਦੇ ਸਨਮੁਖ 
(ਹੈ ਉਹ ਜ਼ਿੰਦਗੀ ਦੀ ਬਾਜ਼ੀ ਕਦੇ) ਹਾਰ ਕੇ ਨਹੀਂ ਆਉਂਦਾ, ਸਤਿਗੁਰੂ ਦਾ ਸ਼ਬਦ 
ਵਿਚਾਰ ਕੇ ਉਸ ਨੂੰ (ਮਾਇਆ ਦੇ ਬੈਧਨਾਂ ਤੋਂ) ਆਜ਼ਾਦੀ ਦਾ ਵੱਡਾ ਸੁਖ ਮਿਲਦਾ 
ਹੈ। ਹੇ ਨਾਨਕ ! ਗੁਰਮੁਖ (ਆਪਣੇ) ਸਰੀਰ ਨੂੰ ਸੋਹਣੀ ਜਿਹੀ ਹੱਟੀ ਤੇ ਮਨ ਨੂੰ 
ਵਪਾਰੀ ਬਣਾਂਦਾ ਹੈ, ਅਡੋਲਤਾ ਵਿਚ ਰਹਿ ਕੇ ਪਰਮਾਤਮਾ ਦਾ ਨਾਮ-ਰੁਪ ਵਣਜ 
ਕਰਦਾ ਹੈ ।੩੯। 

ਗੁਰਮੁਖਿ _ਬਾਂਧਿਓ _ਸੇਤੂ _ ਬਿਧਾਤੈ ।। 
ਲੰਕਾ _ਲੂਟੀ __ਦੈਤ __ ਸੰਤਾਪੈ ।। 
ਰਾਮਚੋਦਿ ਮਾਰਿਓ ਅਹਿ ਰਾਵਣੁ ।। 
ਭੇਦੁ ਬਭੀਖਣ, ਗੁਰਮੁਖਿ ਪਰਚਾਇਣੁ ।। 

ਗੁਰਮੁਖਿ ਸਾਇਰਿ _ਪਾਹਣ ਤਾਰੇ ।। 
ਗੁਰਮੁਖਿ ਕੋਟਿ ਤੇਤੀਸ ਉਧਾਰੇ ।।੪੦।। 

&ਦਾ #ਰਥ . ਸੇਤੁ-ਪੁਲ । ਬਿਧਾਤੈ-ਵਿਧਾਤਾ ਨੇ, ਕਰਤਾਰ ਨੇ । ਦੈਤ-- 
ਰਾਖਸ਼ । ਸੈਤਾਪੈ-ਦੁਖੀ ਕਰਦਾ ਹੈ । ਰਾਮਚੈਦਿ-ਸ੍ਰੀ ਰਾਮ ਚੈਦ ਨੇ । ਅਹਿ-ਸੱਪ 
(ਮਨ)। ਪਰਚਾਇਣੁ-ਉਪਦੇਸ਼। ਸਾਇਰਿ-ਸਾਗਰ ਉਤੇ । ਪਾਹਣ--ਪੱਥਰ । 
ਬਰੀਪਣ-ਰਾਵਣ ਦਾ ਭਾਈ ਜਿਸ ਨੇ ਰਾਮਚੈਦੂ ਜੀ ਨੂੰ ਸਾਰੇ ਭੇਤ ਦੱਸੇ ਸਨ । 

ਅਰਥ : ਕਰਤਾਰ ਨੇ (ਸੈਸਾਰ-ਸਮੁੰਦਰ ਤੇ) ਗੁਰਮੁਖਿ-ਰੂਪ ਪੁਲ ਬੈਨ ਦਿੱਤਾ 

੮੪ ਸਿਧ ਗੋਸਟਿ ਸਟੀਕ 



(ਜਿਵੇਂ ਰਾਮਚੈਦੁ ਜੀ ਨੇ ਸੀਤਾ ਨੂੰ ਲਿਆਉਣ ਵਾਸਤੇ ਸਮੁੰਦਰ ਤੇ ਪੁੱਲ ਬੱਧਾ 
ਸੀ)। (ਰਾਮਚੰਦੁ ਜੀ ਨੇ) ਲੰਕਾ ਲੁੱਟੀ ਤੇ ਰਾਖਸ਼ ਮਾਰੇ, (ਤਿਵੇਂ ਗੁਰੂ ਨੇ ਕਾਮਾਦਿਕਾਂ 
ਦੇ ਵਸ ਵਿਚ ਪਏ ਸਰੀਰ ਨੂੰ ਉਹਨਾਂ ਤੋਂ ਛੁਡਾ ਲਿਆ ਤੇ ਉਹ ਪੰਜ ਦੂਤ ਵੱਸ 
ਵਿਚ ਹੋ ਗਏ)। ਰਾਮਚੈਦ (ਜੀ) ਨੇ ਰਾਵਣ ਨੂੰ ਮਾਰਿਆ ਤਿਵੇਂ ਗੁਰਮੁਖ ਨੇ ਮਨ 
ਰੂਪ ਸੱਪ ਨੂੰ ਮਾਰ ਦਿੱਤਾ । ਸਤਿਗੁਰੂ ਦਾ ਉਪਦੇਸ਼ (ਮਨ ਨੂੰ ਮਾਰਨ ਵਿਚ ਇਉਂ 
ਕੌਮ ਆਇਆ ਜਿਵੇਂ) ਬਭੀਖਣ ਦਾ ਭੇਤ ਦੱਸਣਾ (ਰਾਵਣ ਨੂੰ ਮਾਰਨ ਲਈ 
ਕੌਮ ਆਇਆ)। (ਰਾਮਚੈਦ ਜੀ ਨੇ ਪੁਲ ਬੰਨ੍ਹਣ ਵੇਲੇ ਪੱਥਰ ਸਮੁੰਦਰ ਤੇ ਤਾਰੇ) 
ਸਤਿਗੁਰੂ ਨੇ (ਸੈਸਾਰ)-ਸਮੁੰਦਰ ਤੋਂ (ਪੱਥਰ-ਦਿਲਾਂ ਨੂੰ) ਤਾਰ ਦਿਤਾ, ਗੁਰੂ ਦੀ 
ਰਾਹੀਂ ਤੇਤੀ ਕਰੋੜ (ਭਾਵ, ਬੇਅੰਤ ਜੀਵ) ਤਰ ਗਏ ਹਨ ।੪੦। 

ਗੁਰਮੁਖਿ _ਚੂਕੈ _ ਆਵਣ _ ਜਾਣੁ ।। 

ਗੁਰਮੁਖਿ, _ਦਰਗਹ _ ਪਾਵੈ _ਮਾਣੁ ।। 
ਗੁਰਮੁਖਿ, _ ਖੋਟੇ ਖਰੇ __ਪਛਾਣੁ ।। 

ਗੁਰਮੁਖਿ ਲਾਗੇ _ਸਹਜਿ ਧਿਆਨੁ ।। 

ਗੁਰਮੁਖਿ ਦਰਗਹ ਸਿਫਤਿ ਸਮਾਇ ।। 
ਨਾਨਕ, ਗੁਰਮੁਖਿ ਬੈਧੁ ਨ ਪਾਇ ।।੪੧।। 

ਪਦ ਅਰਲ : ਪਛਾਣੁ-ਪਛਾਣੂ । ਸਹਜਿ- ਸਹਜ ਵਿਚ, ਆਤਮਕ 
ਅਡੋਲਤਾ ਵਿਚ । ਬੈਧੁ--ਰੋਕ । ਗੁਰਮੁਖਿ-ਗੁਰੂ ਦੇ ਹੁਕਮ ਵਿਚ ਤੁਰਨ ਵਾਲਾ 

ਮਨੁੱਖ । 
ਅਰਥ : ਜੋ ਮਨੁੱਖ ਗੁਰੂ ਦੇ ਹੁਕਮ ਵਿਚ ਤੁਰਦਾ ਹੈ ਉਸ ਦਾ ਜਨਮ ਮਰਨ 

ਦਾ ਚੱਕਰ ਮੁੱਕ ਜਾਂਦਾ ਹੈ; ਉਹ ਪ੍ਰਭੂ ਦੀ ਹਜ਼ੂਰੀ ਵਿਚ ਆਦਰ ਲੈਂਦਾ ਹੈ । ਗੁਰੂ 
ਦੇ ਸਨਮੁਖ ਮਨੁੱਖ ਖੋਟੇ ਤੇ ਖਰੇ ਕੌਮਾਂ ਦਾ ਭੇਤੀ ਹੋ ਜਾਂਦਾ ਹੈ (ਇਸ ਵਾਸਤੇ 
ਖੋਟੇ ਕੇਮਾਂ ਵਿਚ ਫਸਦਾ ਨਹੀਂ ਤੇ) ਅਡੋਲਤਾ ਵਿਚ ਉਸ ਦੀ ਸੁਰਤ ਜੁੜੀ ਰਹਿੰਦੀ 
ਹੈ। ਗੁਰਮੁਖ ਮਨੁੱਖ ਪ੍ਰਭੂ ਦੀ ਸਿਫ਼ਤਿ-ਸਲਾਹ ਦੀ ਰਾਹੀਂ ਪ੍ਰਭੂ ਦੀ ਹਜ਼ੂਰੀ ਵਿਚ 
ਟਿਕਿਆ ਰਹਿੰਦਾ ਹੈ, (ਇਸ ਤਰ੍ਹਾਂ) ਹੇ ਨਾਨਕ ! ਗੁਰਮੁਖ (ਦੀ ਜ਼ਿੰਦਗੀ) ਦੇ ਰਾਹ 
ਵਿਚ (ਵਿਕਾਰਾਂ ਦੀ ਕੋਈ) ਰੋਕ ਨਹੀਂ ਪੈਂਦੀ ।੪੧। 

ਗੁਰਮੁਖਿ, ਨਾਮੁ _ਨਿਰੌਜਨ _ ਪਾਏ ।। 

ਗੁਰਮੁਖਿ, ਹਉਮੈ _ਸਬਦਿ _ਜਲਾਏ ।। 

ਸਿਧ ਗੋਸਟਿ ਸਟੀਕ ੮੫ 



ਗੁਰਮੁਖਿ ਸਾਚਿ ਨਾਮਿ ਪਤਿ ਊਤਮ ਹੋਇ ।। 
ਨਾਨਕ ਗੁਰਮੁਖਿ ਸਗਲ ਭਵਣ ਕੀ ਸੋਝੀ ਹੋਇ ।।੪੨।। 

ਪਦ ਅਰਥ - ਨਿਰੋਜਨ-ਨਿਰ-ਅੰਜਨ, ਮਾਇਆ ਤੋਂ ਰਹਿਤ (ਅੰਜਨੁ- 
ਸੁਰਮਾ, ਕਾਲਖ, ਮਾਇਆ ਦੀ ਕਾਲਖ) । ਸਾਚੈ-ਸੱਚੇ ਪ੍ਰਭੂ ਵਿਚ । ਸਾਚਿ-ਸੱਚ 
ਵਿਚ। ਨਾਮਿ-ਨਾਮ ਵਿਚ । ਪਤਿ--ਇੱਜ਼ਤ । 

#ਰਲਾ : ਗੁਰੂ ਦੇ ਹੁਕਮ ਵਿਚ ਤੁਰਨ ਵਾਲਾ ਮਨੁੱਖ ਨਿਰੈਜਨ ਦਾ ਨਾਮ 
ਪ੍ਰਾਪਤ ਕਰਦਾ ਹੈ, (ਕਿਉਂਕਿ) ਉਹ (ਆਪਣੀ) ਹਉਮੈ ਗੁਰੂ ਦੇ ਸ਼ਬਦ ਦੀ ਰਾਹੀਂ 
ਸਾੜ ਦੇਂਦਾ ਹੈ। ਗੁਰੂ ਦੇ ਸਨਮੁਖ ਹੋ ਕੇ ਮਨੁੱਖ ਸੱਚੇ ਪ੍ਰਭੂ ਦੇ ਗੁਣ ਗਾਉਂਦਾ 
ਹੈ ਤੇ ਸਦਾ ਕਾਇਮ ਰਹਿਣ ਵਾਲੇ ਪ੍ਰਭੂ ਵਿਚ ਲੀਨ ਰਹਿੰਦਾ ਹੈ। 

ਸੱਚੇ ਨਾਮ ਵਿਚ ਜੁੜੇ ਰਹਿਣ ਕਰਕੇ ਗੁਰਮੁਖ ਨੂੰ ਉੱਚੀ ਇੱਜ਼ਤ ਮਿਲਦੀ 
ਹੈ, ਹੇ ਨਾਨਕ ! ਗੁਰਮੁਖ ਮਨੁੱਖ ਨੂੰ ਸਾਰੇ ਭਵਨਾਂ ਦੀ ਸੋਝੀ ਹੋ ਜਾਂਦੀ ਹੈ (ਭਾਵ, 
ਵਾ ਨ ਲਈ ਦਰਦ ਵਨ 
)1੪੨। 

ਕਵਣ ਮੂਲੁ, ਕਵਣ ਮਤਿ ਵੇਲਾ ।। 

ਤੇਰਾ ਕਵਣੁ ਗੁਰੂ, ਜਿਸ ਕਾ ਤੂ ਚੇਲਾ ।। 
ਕਵਣ ਕਥਾ ਲੇ ਰਹਹੁ ਨਿਰਾਲੇ ।। 
ਬੋਲੈ ਨਾਨਕੁ ਸੁਣਹੁ ਤੁਮ ਬਾਲੇ ।। 
ਏਸੁ ਕਥਾ ਕਾ ਦੇਹਿ ਬੀਚਾਰੁ ।। 
ਭਵਜਲੂ ਸਬਦਿ ਲੈਘਾਵਣਹਾਰੁ ।1੪੩।। 

ਪਦਾ ਅਰਥ . ਮੁਲੁ-ਮੁੱਢ । ਵੇਲਾ-ਸਮਾ । ਕਥਾ--ਗੱਲ । ਕਵਣ ਕਥਾ- 
ਕਿਹੜੀ ਗੱਲ ਨਾਲ ? ਨਿਰਾਲੇ-ਵੱਖਰੇ, ਨਿਰਲੇਪ । ਬਾਲੇ-ਹੇ ਬਾਲਕ ! 
ਨਾ ਹਮ ਦੀ ਰਾਹੀਂ। ਲੈਘਾਵਣਹਾਰ--ਲੰਘਾਣ-ਜੋਗਾ, ਲੈਘਾਣ ਦੇ 

ਅਰਥ : ਪ੍ਰਸ਼ਨ--(ਜੀਵਨ ਦਾ) ਕੀ ਮੂਲ ਹੈ ? ਕਿਹੜੀ ਸਿੱਖਿਆ ਲੈਣ 
ਦਾ (ਇਹ ਮਨੁੱਖਾ ਜਨਮ ਦਾ) ਸਮਾ ਹੈ ? ਤੂ ਕਿਸ ਗੁਰੂ ਦਾ ਚੇਲਾ ਹੈਂ ? ਕਿਹੜੀ 
ਗੱਲ ਨਾਲ ਤੂੰ ਨਿਰਲੇਪ ਰਹਿੰਦਾ ਹੈਂ ? 

ਨਾਨਕ ਕਹਿੰਦਾ ਹੈ (ਜੋਗੀਆਂ ਨੇ ਕਿਹਾ-) ਹੇ ਬਾਲਕ (ਨਾਨਕ !) ਸੁਣ, 
(ਅਸਾਨੂੰ) ਇਸ ਗੱਲ ਦਾ ਭੀ ਵਿਚਾਰ ਦੱਸ (ਅਸਾਨੂੰ ਇਹ ਗੱਲ ਭੀ ਸਮਝਾ ਕਿ 
ਕਿਵੇਂ) ਸ਼ਬਦ ਦੀ ਰਾਹੀਂ (ਗੁਰੂ, ਜੀਵ ਨੂੰ) ਸੈਸਾਰ-ਸਮੁੰਦਰ ਤੋਂ ਪਾਰ ਕਰਨ ਦੇ 
ਸਮਰੱਥ ਹੈ ।੪੩। 

ਪਵਨ ਅਰਭੁ, ਸਤਿਗੁਰ ਮਤਿ ਵੇਲਾ ।। 

ਸਬਦੁ ਗੁਰੂ, ਸੁਰਤਿ ਧੁਨਿ ਚੇਲਾ ।। 
ਅਕਥੁ ਕਥਾ ਲੇ ਰਹਉ ਨਿਰਾਲਾ ।। 
ਨਾਨਕ ਜੁਗਿ ਜੁਗਿ ਗੁਰ ਗੋਪਾਲਾ ।। 

ਏਕੁ ਸਬਦੁ ਜਿਤੁ _ਕਥਾ ਵੀਚਾਰੀ ।। 
ਗੁਰਮੁਖਿ ਹਉਮੈ ਅਗਨਿ ਨਿਵਾਰੀ ।।੪੪।। 

ਪਦ ਅਰਥ “ ਪਵਨ- ਪ੍ਰਾਣ । ਸੁਰਤਿ ਧਨਿ-ਸਰਤਿ ਦੀ ਧਨਿ, ਲਗਨ, 
ਟਿਕਾਉ। ਅਕਥ--ਉਹ ਪ੍ਰਭੂ ਜਿਸ ਦਾ ਸਹੀ ਸਰੂਪ ਬਿਆਨ ਨਹੀਂ ਹੋ ਸਕਦਾ। 
ਰਹਉ-ਮੈਂ' ਰਹਿੰਦਾ ਹਾਂ (ਨੋਟ-ਉਪਰਲੀ ਪਉੜੀ ਦੇ ਲਫ਼ਜ਼ 'ਰਹਹੁ' ਦੇ ਜੋੜ ਦਾ 
ਇਸ ਲਫ਼ਜ਼ ਨਾਲੋਂ ਫ਼ਰਕ ਧਿਆਨ-ਜੋਗ ਹੈ, ਉਸ ਦਾ ਅਰਥ ਹੈ “ਤੁਸੀ ਰਹਿੰਦੇ 
ਹੋ”)। ਜੁਗਿ-ਜੁਗ ਵਿਚ । ਜੁਗਿ ਜੁਗਿ--ਹਰੇਕ ਜੁਗ ਵਿਚ । ਗੋਪਾਲ--ਧਰਤੀ 
ਨੂੰ ਪਾਲਣ ਵਾਲਾ । ਏਕੁ ਸਬਦੁ--ਕੇਵਲ ਸ਼ਬਦ ਹੀ। ਜਿਤੁ-ਜਿਸ ਦੀ ਰਾਹੀਂ। 
ਨਿਵਾਰੀ-ਦੂਰ ਕੀਤੀ ਹੈ । 

#ਰਥ' “ (ਉੱਤਰ--) ਪ੍ਰਾਣ ਹੀ ਹਸਤੀ ਦਾ ਮੁੱਢ ਹਨ। (ਇਹ ਮਨੁੱਖਾ 
ਜਨਮ ਦਾ) ਸਮਾ ਸਤਿਗੁਰੂ ਦੀ ਸਿੱਖਿਆ ਲੈਣ ਦਾ ਹੈ। ਸ਼ਬਦ (ਮੇਰਾ) ਗੁਰੂ ਹੈ, 
ਮੇਰੀ ਸੁਰਤਿ ਦਾ ਟਿਕਾਉ (ਉਸ ਗੁਰੂ ਦਾ) ਸਿੱਖ ਹੈ । 

ਮੈਂ ਅਕੱਥ ਪ੍ਰਭੂ ਦੀਆਂ ਗੱਲਾਂ ਕਰ ਕੇ (ਭਾਵ, ਗੁਣ ਗਾ ਕੇ) (ਮਾਇਆ 
ਤੋਂ) ਨਿਰਲੇਪ ਰਹਿੰਦਾ ਹਾਂ। ਤੇ, ਹੇ ਨਾਨਕ ! ਉਹ ਗੁਰ-ਗੋਪਾਲ ਹਰੇਕ ਜੁਗ 
ਵਿਚ ਮੌਜੂਦ ਹੈ। 

ਕੇਵਲ ਗੁਰ-ਸ਼ਬਦ ਹੀ ਹੈ ਜਿਸ ਦੀ ਰਾਹੀਂ ਪ੍ਰਭੂ ਦੇ ਗੁਣ ਵਿਚਾਰੇ ਜਾ 
ਸਕਦੇ ਹਨ, (ਇਸ ਸ਼ਬਦ ਦੀ ਰਾਹੀਂ ਹੀ) ਗੁਰਮੁਖ ਮਨੁੱਖ ਨੇ ਹਉਮੈ (ਖ਼ੁਦ-ਗ਼ਰਜ਼ੀ) 
ਰੂਪ ਅੱਗ (ਆਪਣੇ ਅੰਦਰੋਂ) ਦੂਰ ਕੀਤੀ ਹੈ ।੪੪। 

ਮੈਣ ਕੇ ਦੇਤ ਕਿਉ ਖਾਈਐ ਸਾਰੁ ।। 
ਜਿਤੁ ਗਰਬੁ ਜਾਇ, ਸੁ ਕਵਣੁ ਅਹਾਰੁ ।। 
ਹਿਵੈ ਕਾ ਘਰੁ ਮੰਦਰੁ, ਅਗਨਿ ਪਿਰਾਹਨੁ ।। 
ਕਵਨ ਗੁਫਾ, ਜਿਤੁ ਰਹੈ ਅਵਾਹਨੁ ।। 
ਇਤ ਉਤ ਕਿਸ ਕਉ ਜਾਣਿ ਸਮਾਵੈ ।। 
ਕਵਨ ਧਿਆਨ ਮਨੁ ਮਨਹਿ ਸਮਾਵੈ ।।੪੫।। 

੫ਦ' ਅਰਥ - ਮੇਣ-ਮੋਮ (ਨੋਟ-ਲਫ਼ਜ਼ 'ਮੈਣ? ਸੈਸਕ੍ਿਤ ਦੇ ਲਫ਼ਜ਼ 
'ਮਦਨ” ਦਾ ਪ੍ਰਾਜ੍ਹਤ ਰੂਪ ਹੈ; ਮਦਨ” ਦਾ ਅਰਥ ਹੈ 'ਮੋਮ'। ਮਦਨ”, ਮਅਣ, 
ਮੈਣ)। ਸਾਰੁ-ਲੋਹਾ। ਜਿਤੁ-ਜਿਸ ਦੀ ਰਾਹੀਂ। ਗਰਬ-ਅਹੰਕਾਰ। 
ਅਹਾਰੁ-ਖਾਣਾ । ਹਿਵ--ਬਰਫ਼ । ਪਿਰਾਹਨ-ਪੈਰਾਹਣ, ਚੋਲਾ । ਜਿਤ ਗੁਫਾ-ਜਿਸ 
ਗੁਫਾ ਵਿਚ। ਅਵਾਹਨੁ-ਅਡੋਲ, ਅਹਿੱਲ। ਇਤ ਉਤ-ਇਥੇ ਓਥੇ, ਲੋਕ 
ਪਰਲੋਕ , ਹਰ ਥਾਂ । ਮਨਹਿ-ਮਨ ਵਿਚ ਹੀ। ਧਿਆਨ-ਸੁਰਤ ਦਾ ਨਿਸ਼ਾਨਾ, 
ਮਨ ਨੂੰ ਇੱਕ ਟਿਕਾਣੇ ਰੱਖਣ ਲਈ ਟਿਕਵਾਂ ਬੱਝਵਾਂ ਖ਼ਿਆਲ । 

#ਰਥਾਂ : (ਪ੍ਰਸ਼ਨ)-ਮੋਮ ਦੇ ਦੇਦਾਂ ਨਾਲ ਲੋਹਾ ਕਿਵੇਂ ਖਾਧਾ ਜਾਏ ? ਉਹ 
ਕਿਹੜਾ ਖਾਣਾ ਹੈ ਜਿਸ ਨਾਲ (ਮਨ ਦਾ) ਅਹੈਕਾਰ ਦੂਰ ਹੋ ਜਾਏ ? ਜੇ ਬਰਫ਼ 
ਦਾ ਮੰਦਰ ਹੋਵੇ, ਉਸ ਉਤੇ ਅੱਗ ਦਾ ਚੋਲਾ ਹੋਵੇ ਤਾਂ ਉਸ ਨੂੰ ਕਿਸ ਗੁਫਾ ਵਿਚ 
ਰੱਖੀਏ ਕਿ ਟਿਕਿਆ ਰਹੇ ? 

ਇਥੇ ਉਥੇ (ਹਰ ਥਾਂ) ਕਿਸ ਨੂੰ ਪਛਾਣ ਕੇ (ਉਸ ਵਿਚ ਇਹ ਮਨ) ਲੀਨ 
ਰਹੇ ? ਉਹ ਕਿਹੜਾ ਟਿਕਵਾਂ ਬੱਝਵਾਂ ਖ਼ਿਆਲ ਹੈ ਜਿਸ ਕਰਕੇ ਮਨ ਆਪਣੇ 
ਅੰਦਰ ਹੀ ਟਿਕਿਆ ਰਹੇ (ਤੇ ਬਾਹਰ ਨਾ ਭਟਕੇ) ?।੪੫॥ 

ਹਉ ਹਉ ਮੈ ਮੈ ਵਿਚਹੁ ਖੋਵੈ।। 
ਦੂਜਾ __ਮੇਟੈ __ਏਕੋ ਹੋਵੈ ।1 
ਜੋਗੀ _ ਕਰੜਾ ਮਨਮੁਖੁ ਗਾਵਾਰੂ ।। 

ਸਬਦੁ __ਕਮਾਈਐ, ਖਾਈਐ ਸਾਰੁ ।। 
ਅੰਤਰਿ __ਬਾਹਰਿ _ ਏਕੋ __ ਜਾਣੈ ।। 

ਨਾਨਕ , ਅਗਨਿ ਮਰੈ ਸਤਿਗੁਰ ਕੈ ਭਾਣੈ ।।੪੬।। 

ਦਾ #ਰਥ - ਦੂਜਾ--ਦੂਜਾਇਗੀ ਦਾ ਖ਼ਿਆਲ, ਮੇਰ-ਤੇਰ, ਵਿਤਕਰਾ । 
ਸਾਰੁ-ਲੋਹਾ । ਅਗਨਿ-ਤ੍ਸ਼ਨਾ-ਅੱਗ। ਹਉ ਹਉ ਮੈ ਮੈ-ਹਰ ਵੇਲੇ ਮੈਂ” ਦਾ 
ਖ਼ਿਆਲ; ਮੈਂ ਵੱਡਾ ਹੋ ਜਾਵਾਂ, ਮੈਂ ਅਮੀਰ ਹੋ ਜਾਵਾਂ--ਹਰ ਵੇਲੇ “ਇਹ ਖ਼ਿਆਲ; 
ਖ਼ੁਦ-ਗ਼ਰਜ਼ੀ । 

#ਰਥ : (ਉੱਤਰ) (ਜੋ ਮਨੁੱਖ ਗੁਰੂ ਦੇ ਸਨਮੁਖ ਹੈ ਉਹ) ਮਨ ਵਿਚੋਂ ਖ਼ੁਦ- 
ਗ਼ਰਜ਼ੀ ਦੂਰ ਕਰਦਾ ਹੈ, ਵਿਤਕਰਾ ਮਿਟਾ ਦੇਂਦਾ ਹੈ । (ਸਭ ਨਾਲ) ਸਾਂਝ ਬਣਾਂਦਾ 
ਹੈ। (ਪਰ) ਜੋ ਮੂਰਖ ਮਨੁੱਖ ਮਨ ਦੇ ਪਿੱਛੇ ਤੁਰਦਾ ਹੈ ਉਹਦੇ ਲਈ ਜਗਤ ਕਰੜਾ 
ਹੈ। (ਭਾਵ, ਜੀਵਨ ਦੁੱਖਾਂ ਦੀ ਖਾਣ ਹੈ); ਇਹ (ਜਗਤ ਦਾ ਦੁਖਦਾਈ-ਪਣ 
ਰੂਪ) ਲੋਹਾ ਤਦੋਂ ਹੀ ਖਾਧਾ ਜਾ ਸਕਦਾ ਹੈ ਜੇ ਸਤਿਗੁਰੂ ਦਾ ਸ਼ਬਦ ਕਮਾਈਏ 

(ਭਾਵ, ਗੁਰੂ ਦੇ ਹੁਕਮ ਵਿਚ ਤੁਰੀਏ)। (ਬੱਸ! ਇਹ ਹੈ ਮੋਮ ਦੇ ਦੇਦਾਂ ਨਾਲ 
ਲੋਹੇ ਨੂੰ ਚੱਬਣਾ)। ਹੇ ਨਾਨਕ! ਜੋ ਮਨੁੱਖ (ਆਪਣੇ) ਅੰਦਰ ਤੇ ਬਾਹਰ (ਸਾਰੇ 
ਜਗਤ ਵਿਚ) ਇਕ ਪ੍ਰਭੂ ਨੂੰ (ਮੌਜੂਦ) ਸਮਝਦਾ ਹੈ ਉਸ ਦੀ ਤ੍ਰਿਸ਼ਨਾ ਦੀ ਅੱਗ 
ਸਤਿਗੁਰੂ ਦੀ ਰਜ਼ਾ ਵਿਚ ਤੁਰਿਆਂ ਮਿਟ ਜਾਂਦੀ ਹੈ ।੪੬। 

ਕਾਮੁ ਕੋਧੁ ਬਿਖੁ ਅਗਨਿ ਨਿਵਾਰੇ ।। 

ਨਾਨਕ, ਨਦਰੀ ਨਦਰਿ ਪਿਆਰੇ ।।੪੭।। 

ਪਦਾ ਅਰਥ - ਸਚ ਭੈ-ਸੱਚੇ ਪ੍ਰਭੂ ਦੇ ਡਰ ਵਿਚ । ਗਰਬੁ-ਅਹੈਕਾਰ । 
ਅੰਤਰਿ ਹੀਆ-ਹਿਰਦੇ ਵਿਚ । ਰਗਿ-ਰੋਗ ਵਿਚ । ਨਦਰੀ-(ਮਿਹਰ ਦੀ) ਨਜ਼ਰ 
ਕਰਨ ਵਾਲਾ ਪ੍ਰਭੂ । 

ਅਰਥ : ਜੋ ਮਨੁੱਖ ਸਦਾ ਕਾਇਮ ਰਹਿਣ ਵਾਲੇ ਪ੍ਰਭੂ ਦੇ ਡਰ ਵਿਚ ਰੱਤਾ 

ਹੋਇਆ ਹੈ (ਭਾਵ, ਜਿਸ ਦੇ ਅੰਦਰ ਸਦਾ ਪ੍ਰਭੂ ਦਾ ਡਰ ਮੌਜੂਦ ਹੈ) ਉਹ ਅਹੈਕਾਰ 
ਦੂਰ ਕਰ ਦੇਂਦਾ ਹੈ, ਉਹ (ਸਦਾ) ਸਤਿਗੁਰੂ ਦੇ ਸ਼ਬਦ ਨੂੰ ਵਿਚਾਰਦਾ ਹੈ (ਤੇ ਸ਼ਬਦ 
ਦੀ ਸਹਾਇਤਾ ਨਾਲ) ਉਸ ਨੇ (ਹਰ ਥਾਂ) ਇੱਕ ਪ੍ਰਭੂ ਨੂੰ ਪਛਾਣ ਲਿਆ ਹੈ । 

ਜਿਸ ਮਨੁੱਖ ਦੇ ਹਿਰਦੇ ਵਿਚ ਗੁਰੂ ਦਾ ਸ਼ਬਦ ਵੱਸਦਾ ਹੈ ਉਸ ਦੇ ਅੰਦਰ 
ਪ੍ਰ ਭੂ (ਆਪ) ਵੱਸਦਾ ਹੈ, ਪ੍ਰਭੂ ਦੇ ਪਿਆਰ ਵਿਚ ਰੈਗੀਜ ਕੇ ਉਸ ਦਾ ਮਨ ਉਸ 
ਦਾ ਤਨ ਠੰਢਾ-ਠਾਰ ਹੋ ਜਾਂਦਾ ਹੈ, (ਕਿਉਂਕਿ) ਉਹ ਆਪਣੇ ਅੰਦਰੋਂ ਕਾਮ ਕੌਂਧ 
ਰੂਪ ਜ਼ਹਿਰ ਤੇ ਤ੍ਰਿਸ਼ਨਾ ਦੀ ਅੱਗ ਮਿਟਾ ਲੈਂਦਾ ਹੈ। ਹੇ ਨਾਨਕ ! ਉਹ ਮਨੁੱਖ 
ਮਿਹਰ ਕਰਨ ਵਾਲੇ ਪਿਆਰੇ ਪ੍ਰਭੂ ਦੀ ਨਜ਼ਰ ਵਿਚ ਰਹਿੰਦਾ ਹੈ ।੪੭। 

ਕਵਨ ਮੁਖਿ, ਚੰਦੁ ਹਿਵੈ ਘਰੁ ਛਾਇਆ ।। 

ਕਵਨ ਮੁਖਿ, ਸੂਰਜੁ ਤਪੈ ਤਪਾਇਆ ।। 
ਕਵਨ ਮੁਖਿ, ਕਾਲੂ ਜੋਹਤ ਨਿਤ ਰਹੈ ।। 
ਕਵਨ ਬੁਧਿ, ਗੁਰਮੁਖਿ ਪਤਿ ਰਹੈ ।। 
ਕਵਨ ਜੋਧੁ, ਜੋ ਕਾਲੂ _ਸੰਘਾਰੈ ।। 
ਬੋਲੈ ਬਾਣੀ ਨਾਨਕੁ _ਬੀਚਾਰੈ ।!੪੮।। 

੫ਦਾ ਅਰਥ “ ਕਵਨ ਮੁਖਿ-ਕਿਸ ਦੁਆਰੇ ਤੋ' ? ਕਿਸ ਵਸੀਲੇ ਦੀ ਰਾਹੀਂ ? 
ਕਿਸ ਤਰ੍ਹਾਂ ? ਹਿਵੇ ਘਰੁ-ਬਰਫ਼ ਦਾ ਘਰ। ਛਾਇਆ-ਪ੍ਭਾਵ ਪਾਈ ਰੱਖੇ | 
ਸੂਰਜੁ-ਗਿਆਨ ਦਾ ਸੂਰਜ । ਜੋਹਤ--ਤੱਕਦਾ । ਜੋਧ-ਸੂਰਮਾ । ਸੈਘਾਰੈ-ਮਾਰ 
ਦੇਵੇ । ਬਾਣੀ ਬੀਚਾਰੈ--ਵੀਚਾਰ ਦੀ ਬਾਣੀ, ਵਿਚਾਰ ਦੇ ਸਿਲਸਿਲੇ ਦੀ ਗੱਲ, 
“ਗੋਸਟਿ” ਦੇ ਸਨਬੈਧ ਵਿਚ । 

#ਰਥ - ਨਾਨਕ ਕਹਿੰਦਾ ਹੈ, ਗੋਸਟਿ" ਦੇ ਸਿਲਸਿਲੇ ਵਿਚ (ਜੋਗੀਆਂ 
ਨੇ ਪੁੱਛਿਆ-) ਕਿਸ ਤਰ੍ਹਾਂ (ਮਨੁੱਖ ਦੇ ਮਨ ਵਿਚ) ਸੀਤਲਤਾ ਦਾ ਘਰ ਚੰਦ੍ਮਾ 
ਟਿਕਿਆ ਰਹੇ (ਭਾਵ, ਕਿਸ ਤਰ੍ਹਾਂ ਮਨ ਵਿਚ ਸਦਾ ਠੰਢ-ਸ਼ਾਂਤੀ ਬਣੀ ਰਹੇ) ? 
ਕਿਸ ਤਰ੍ਹਾਂ (ਮਨ ਵਿਚ) ਗਿਆਨ ਦਾ ਸੂਰਜ ਤਪਾਇਆ ਤਪਦਾ ਰਹੇ (ਭਾਵ, 
ਕਿਵੇਂ ਗਿਆਨ ਦਾ ਪ੍ਰਕਾਸ਼ ਸਦਾ ਬਣਿਆ ਰਹੇ) ? ਕਿਸ ਤਰ੍ਹਾਂ ਕਾਲ ਨਿਤ ਤੱਕਣ 
ਰਹਿ ਜਾਏ (ਭਾਵ, ਕਿਵੇਂ ਹਰ ਵੇਲੇ ਦਾ ਮੌਤ ਦਾ ਸਹਮ ਮੁੱਕ ਜਾਏ) ? ਉਹ 
ਕਿਹੜੀ ਸਮਝ ਹੈ ਜਿਸ ਕਰਕੇ ਗੁਰਮੁਖ ਮਨੁੱਖ ਦੀ ਇੱਜ਼ਤ ਬਣੀ ਰਹਿੰਦੀ ਹੈ ? 
ਉਹ ਕਿਹੜਾ ਸੂਰਮਾ ਹੈ ਜੋ ਮੌਤ ਨੂੰ (ਮੌਤ ਦੇ ਭਉ ਨੂੰ) ਮਾਰ ਲੈਂਦਾ ਹੈ ? ।੪੮ 

੯੦ ਸਿਧ ਗੋਸਟਿ ਸਟੀਕ 



ਸਬਦੁ ਭਾਖਤ ਸਸਿ ਜੋਤਿ ਅਪਾਰਾ ।। 

ਸਸਿ ਘਰਿ ਸੂਰੁ ਵਸੈ, ਮਿਟੈ ਅੰਧਿਆਰਾ ।। 
ਸੁਖੁ ਦੁਖੁ ਸਮ ਕਰਿ ਨਾਮੁ ਅਧਾਰਾ ।। 
ਆਪੇ ਪਾਰਿ ਉਤਾਰਣਹਾਰਾ ।। 

ਗੁਰ _ਪਰਚੈ ਮਨੁ ਸਾਚਿ ਸਮਾਇ ।। 
ਪ੍ਰਣਵਤਿ ਨਾਨਕੁ ਕਾਲੁ ਨ ਖਾਇ ।।੪੯।। 

੪ਦਾ ਅਰਥ “ ਭਾਖਤ-ਉੱਚਾਰਦਿਆਂ । ਸਸਿ-ਚੌਦਮਾ । ਘਰਿ-ਘਰ 
ਵਿਚ । ਸੁਰ-ਸੂਰਜ (ਭਾਵ, ਗਿਆਨ) । ਸਮ-ਇੱਕੋ ਜਿਹਾ, ਬਰਾਬਰ । 
ਅਧਾਰ-ਆਸਰਾ । ਗੁਰ ਪਰਚੈ-ਸਤਿਗੁਰੂ ਨਾਲ ਡੂੰਘੀ ਸਾਂਝ ਬਣਾਇਆਂ । 
ਸਾਚਿ-ਸੱਚੇ ਪ੍ਰਭੂ `ਵਚ । ਪ੍ਰ ਣਵਤਿ-ਬੇਨਤੀ ਕਰਦਾ ਹੈ । 

ਅਰਥ - (ਉੱਤਰ) : (ਜਦੋਂ) ਸਤਿਗੁਰੂ ਦਾ ਸ਼ਬਦ ਉੱਚਾਰਦਿਆਂ (ਹਿਰਦੇ 
ਵਿਚ) ਚੰਦਮਾ ਦੀ ਅਪਾਰ ਜੋਤਿ ਪਰਗਟ ਹੋ ਜਾਂਦੀ ਹੈ (ਭਾਵ, ਹਿਰਦੇ ਵਿਚ 
ਸ਼ਾਂਤੀ ਪੈਦਾ ਹੁੰਦੀ ਹੈ), ਚੈਦਮਾ ਦੇ ਘਰ ਵਿਚ ਸੂਰਜ ਆ ਵੱਸਦਾ ਹੈ (ਭਾਵ, 
ਸ਼ਾਂਤ ਹਿਰਦੇ ਵਿਚ ਗਿਆਨ ਦਾ ਸੂਰਜ ਚੜ੍ਹ ਪੈਂਦਾ ਹੈ) (ਤਦੋਂ ਅੱਗਿਆਨਤਾ 
ਦਾ) ਹਨੇਰਾ ਮਿਟ ਜਾਂਦਾ ਹੈ । ਰ 

(ਗੁਰ-ਸ਼ਬਦ ਦੀ ਬਰਕਤ ਨਾਲ ਜਦੋਂ ਗੁਰਮੁਖ) ਸੁਖ ਅਤੇ ਦੁਖ ਨੂੰ ਇਕੋ 
ਜਿਹਾ ਜਾਣ ਕੇ “ਨਾਮ” ਨੂੰ (ਜ਼ਿੰਦਗੀ ਦਾ) ਆਸਰਾ ਬਣਾਂਦਾ ਹੈ (ਭਾਵ, ਜਦੋਂ 
ਨਾ ਸੁਖ ਵਿਚ ਤੇ ਨਾ ਦੁੱਖ ਵੇਲੇ ਪ੍ਰਭੂ ਨੂੰ ਭੁਲਾਵੇ) (ਤਦੋਂ ਤਾਰਨਹਾਰ ਪ੍ਰਭੂ ਉਸ 
ਨੂੰ ਆਪ ਹੀ “ਦੁੱਤਰ ਸਾਗਰ” ਤੋਂ) ਪਾਰ ਲੰਘਾ ਲੈਂਦਾ ਹੈ । 

ਨਾਨਕ” ਬੇਨਤੀ ਕਰਦਾ ਹੈ ਕਿ ਸਤਿਗੁਰੂ ਨਾਲ ਡੂੰਘੀ ਸਾਂਝ ਬਣਾਇਆਂ 

(ਗੁਰਮੁਖ ਦਾ) ਮਨ ਸੱਚੇ ਪ੍ਰਭੂ ਵਿਚ ਲੀਨ ਰਹਿੰਦਾ ਹੈ, ਤੇ ਉਸ ਨੂੰ ਮੌਤ ਦਾ 
ਡਰ ਨਹੀਂ ਵਿਆਪਦਾ ।੪੯। 

ਨਾਮ ਤਤੁ ਸਭ ਹੀ ਸਿਰਿ ਜਾਪੈ ।। 

ਬਿਨੁ ਨਾਵੈ ਦੁਖੁ ਕਾਲੁ ਸੈਤਾਪੈ ।। 
ਤਤੋ ਤਤੁ ਮਿਲੈ ਮਨੁ ਮਾਨੈ ।। 
ਦੂਜਾ ਜਾਇ ਇਕਤੁ ਘਰਿ ਆਨੈ ।। 

ਸਿਧ ਗੋਸਟਿ ਸਟੀਕ ੯੧ 



ਬੋਲੈ _ਪਵਨਾ, _ਗਗਨੁ`_ਗਰਜੈ ।। 
ਨਾਨਕ ਨਿਹਚਲੁ ਮਿਲਣੁ ਸਹਜੈ ।।੫੦।। 

ਪਦਾ ਅਰਥ : ਤਤੁ-ਅਸਲੀਅਤ, ਸੱਚਾਈ । ਨਾਮ ਤਤੁ-ਪ੍ਭੂ ਦੇ ਨਾਮ 
ਦੀ ਸੱਚਾਈ। ਸਭ ਹੀ ਸਿਰਿ ਜਾਪੈ-ਸਾਰੇ ਜਾਪਾਂ ਦੇ ਸਿਰ ਤੇ ਹੈ, ਸਾਰੇ ਜਾਪਾਂ 
ਤੋਂ ਸੇੇਸ਼ਟ ਹੈ। ਸਤਾਪੈ-ਦੁਖੀ ਕਰਦਾ ਹੈ। ਤਤੋ ਤਤੁ-ਤੱਤ ਹੀ ਤੱਤ, ਨਿਰੋਲ 
ਤੱਤ, ਨਿਰੋਲ ਪ੍ਰਭੂ-ਨਾਮ ਦੀ ਸੱਚਾਈ । ਇਕਤੁ ਘਰਿ-ਇੱਕ ਘਰ ਵਿਚ (ਭਾਵ, 
ਏਕਤਾ ਦੇ ਘਰ ਵਿਚ)। ਪਵਨ-ਪ੍ਰਾਣ । ਬੋਲੈ ਪਵਨਾ-ਪ੍ਰਾਣ ਬੋਲਦਾ ਹੈ, ਰੱਬੀ 
ਜੀਵਨ ਦੀ ਲਹਿਰ ਚੱਲ ਪੈਂਦੀ ਹੈ। ਗਗਨੁ-ਅਕਾਸ਼, ਦਸਮ ਦੁਆਰ, ਰੱਥੀ 
ਮਿਲਾਪ ਦੀ ਅਵਸਥਾ । ਗਰਜੈ--ਗੱਜਦਾ ਹੈ, ਬਲਵਾਨ ਹੁੰਦਾ ਹੈ। 
ਮਿਲਣੁ-ਮਿਲਾਪ। ਸਹਜੈ- ਸਹਜ ਅਵਸਥਾ ਵਿਚ, ਆਤਮਕ ਅਡੋਲਤਾ 
ਵਿਚ । 

ਅਰਲ : ਪ੍ਰਭੂ ਦੇ ਨਾਮ ਦੀ ਸੱਚਾਈ (ਹਿਰਦੇ ਵਿਚ ਸਹੀ ਕਰਨੀ) ਸਾਰੇ 
ਜਾਪਾਂ ਦਾ ਸ਼ਿਰੋਮਣੀ (ਜਾਪ) ਹੈ। ਜਦ ਤਕ ਹਿਰਦੇ ਵਿਚ ਨਾਮ (-ਤੱਤ) ਸਹੀ 
ਨਹੀਂ ਹੁੰਦਾ, (ਮਨੁੱਖ ਨੂੰ ਕਈ ਕਿਸਮ ਦਾ) ਦੁੱਖ ਸਤਾਂਦਾ ਹੈ, ਮੌਤ ਦਾ ਡਰ ਦੁਖੀ 
ਕਰਦਾ ਹੈ । (ਜਦੋਂ ਹਿਰਦੇ ਵਿਚ) ਨਿਰੋਲ ਪ੍ਰਭੂ-ਨਾਮ ਦੀ ਸੱਚਾਈ (ਭਾਵ, ਇਹ 
ਸ਼ਰਧਾ ਕਿ ਪ੍ਰਭੂ ਦਾ ਨਾਮ ਹੀ ਸਦਾ ਥਿਰ ਰਹਿਣ ਵਾਲਾ ਹੈ) ਪਰਗਟ ਹੋ ਜਾਂਦੀ 
ਹੈ ਤਾਂ (ਮਨੁੱਖ ਦਾ) ਮਨ (ਉਸ ਸੱਚਾਈ ਵਿਚ) ਪਤੀਜ ਜਾਂਦਾ ਹੈ, ਮੇਰ-ਤੇਰ 
ਵਾਲਾ ਸੁਭਾਉ ਦੂਰ ਹੋ ਜਾਂਦਾ ਹੈ, ਮਨੁੱਖ ਏਕਤਾ ਦੇ ਘਰ ਵਿਚ ਆ ਟਿਕਦਾ 
ਹੈ, ਰੱਬੀ ਜੀਵਨ ਦੀ ਲਹਿਰ ਚੱਲ ਪੈਂਦੀ ਹੈ, ਰੱਬੀ ਮਿਲਾਪ ਦੀ ਅਵਸਥਾ ਬਲਵਾਨ 
ਹੋ ਜਾਂਦੀ ਹੈ, (ਤੇ ਇਸ ਤਰ੍ਹਾਂ) ਹੇ ਨਾਨਕ! ਸਹਜ-ਅਵਸਥਾ ਵਿਚ ਟਿਕਿਆਂ 
(ਜੀਵ ਤੇ ਪ੍ਰਭੂ ਦਾ) ਮਿਲਾਪ (ਸਦਾ ਲਈ?) ਪੱਕਾ ਹੋ ਜਾਂਦਾ ਹੈ ।੫੦। 

ਅੰਤਰਿ ਸੁੰਨੰ, ਬਾਹਰਿ ਸੈਨ, ਤ੍ਿਭਿਫਣ ਸੈਨ ਮਸੁੰਨੰ ।। 

ਚਉਥੇ ਮੁੰਨੈ ਜੋ ਨਰੁ ਜਾਣੈ, ਤਾ ਕਉ ਪਾਪੁ ਨ ਪੁੰਨੰ ।। 
ਘਟਿ ਘਟਿ ਸੈਨ ਕਾ ਜਾਣੈ ਭੇਉ ।। 

_ ਆਦਿ ਪੁਰਖੁ ਨਿਰੋਜਨ ਦੇਉ ।। 
ਜੋ ਜਨੁ ਨਾਮ ਨਿਰੋਜਨ ਰਾਤਾ ।। 
ਨਾਨਕ ਸੋਈ ਪੁਰਖੁ ਬਿਧਾਤਾ ।।੫੧।। 

੯੨ ਸਿਧ ਗੋਸਟਿ ਸਟੀਕ 



ਵਾਲੇ ਫੁਰਨੋ ਨਹੀਂ ਉਠਦੇ । ਸੁੰਨ ਮਸੁਨ-ਮੁੰਵ ਹੀ ਸਵ, ਨਿਰੋਲ ਨਿਰਗੁਣ ਪ੍ਰਭੂ 
ਹੀ, ਨਿਰੋਲ ਉਹੀ ਪ੍ਰਭੂ ਜੋ ਮਾਇਆ ਦੇ ਫੁਰਨਿਆਂ ਦੇ ਅਸਰ ਹੇਠ ਨਹੀਂ ਆ 
ਸਕਦਾ। ਚਉਥੇ ਸੁਨੈ-ਚਉਥੀ ਅਵਸਥਾ ਵਾਲੇ ਨਿਰਗੁਣ ਪ੍ਰਭੂ ਨੂੰ, ਉਸ 
ਨਿਰਗੁਣ ਪ੍ਰਭੂ ਨੂੰ ਜੋ ਤਿਗੁਣੀ ਮਾਇਆ ਦੇ ਅਸਰ ਤੋਂ ਉੱਚਾ ਹੈ। ਘਟਿ ਘਟਿ 
ਸੈਨ ਕਾ--ਹਰੇਕ ਘਟ ਵਿਚ ਵਿਆਪਕ ਨਿਰਗੁਣ ਪ੍ਰਭੂ ਦਾ, ਉਸ ਪ੍ਰਭੂ ਦਾ ਜੋ 
ਹਰੇਕ ਘਟ ਵਿਚ ਮੌਜੂਦ ਭੀ ਹੈ ਤੇ ਨਿਰਲੇਪ ਹੈ । ਭੇਉ-ਭੇਤ । ਆਦਿ-ਸਭ 
ਦਾ ਮੁੱਢ । ਬਿਧਾਤਾ--ਕਰਤਾ, ਸਿਰਜਨਹਾਰ। 

#ਰਲ' : (ਜਦੋਂ ਹਿਰਦੇ ਵਿਚ ਨਿਰੋਲ ਪ੍ਰਤੂ ਨਾਮ ਦੀ ਸੱਚਾਈ ਪਰਗਟ 
ਹੋ ਪੈਂਦੀ ਹੈ ਤਾਂ ਇਹ ਯਕੀਨ ਬਣ ਜਾਂਦਾ ਹੈ ਕਿ) ਅੰਦਰ ਤੇ ਬਾਹਰ (ਭਾਵ, 
ਗੁਪਤ ਤੇ ਪਰਗਟ, ਦਿੱਸਦੇ ਤੇ ਅਣਦਿੱਸਦੇ ਪਦਾਰਥਾਂ ਵਿਚ ਹਰ ਥਾਂ) ਸਾਰੀ 
ਤ੍ਰਿਲੋਕੀ ਵਿਚ ਉਹੀ ਪ੍ਰਭੂ ਵਿਆਪਕ ਹੈ ਜਿਸ ਵਿਚ ਮਾਇਆ ਵਾਲੇ ਫੁਰਨੇ ਨਹੀਂ 
ਉਠਦੇ (ਕਿਉਂਕਿ ਮਾਇਆ ਤਾਂ ਉਸ ਦੀ ਆਪਣੀ ਬਣਾਈ ਖੇਡ ਹੈ) । ਜੋ ਮਨੁੱਖ 
ਤ੍ਗਿਣੀ ਮਾਇਆ ਦੇ ਅਸਰ ਤੋਂ ਉੱਚੇ ਰਹਿਣ ਵਾਲੇ ਉਸ ਪ੍ਰਭੂ ਨੂੰ (ਸਹੀ ਤੌਰ 
ਤੇ) ਸਮਝ ਲੈਂਦਾ ਹੈ, ਉਸ ਨੂੰ ਭੀ (ਚਉਥੀ ਅਵਸਥਾ ਵਿਚ ਟਿਕਿਆ ਹੋਣ ਕਰਕੇ) 
ਪਾਪ ਤੇ ਪੁੰਨ ਪੋਹ ਨਹੀਂ ਸਕਦਾ (ਭਾਵ, ਕੋਈ ਪਾਪ ਕਿਸੇ ਕੁਕਰਮ ਵਲ ਨਹੀਂ 
ਪ੍ਰੇਰਦਾ ਅਤੇ ਕੋਈ ਪੁੰਨ-ਕਰਮ ਉਸ ਦੇ ਅੰਦਰ ਕਿਸੇ ਸਵਰਗ ਆਦਿਕ ਦੀ 
ਲਾਲਸਾ ਪੈਦਾ ਨਹੀਂ ਕਰਦਾ) । 

ਜੋ ਮਨੁੱਖ ਹਰੇਕ ਘਟ ਵਿਚ ਵਿਆਪਕ ਨਿਰਗੁਣ ਪ੍ਰਭੂ ਦਾ ਭੇਤ ਜਾਣ 
ਲੈਂਦਾ ਹੈ (ਭਾਵ, ਜੋ ਮਨੁੱਖ ਇਹ ਦ੍ਰਿੜ੍ਹ ਕਰ ਲੈਂਦਾ ਹੈ ਕਿ ਪ੍ਭੂ ਹਰੇਕ ਘਟ ਵਿਚ 
ਮੌਜੂਦ ਭੀ ਹੈ, ਤੇ, ਫਿਰ ਭੀ ਨਿਰਲੇਪ ਹੈ, ਉਹ ਮਨੁੱਖ ਭੀ ਦੁਨੀਆ ਵਿਚ ਰਹਿੰਦਾ 
ਹੋਇਆ ਨਿਰਲੇਪ ਹੋ ਕੇ) ਆਦਿ ਪੁਰਖ ਨਿਰੈਜਨ ਪ੍ਰਭੂ ਦਾ ਰੂਪ ਹੋ ਜਾਂਦਾ ਹੈ। 

ਹੇ ਨਾਨਕ ! ਜੋ ਮਨੁੱਖ ਮਾਇਆ ਤੋਂ ਰਹਿਤ ਪਰਮਾਤਮਾ ਦੇ ਨਾਮ ਦਾ 
ਮਤਵਾਲਾ ਹੈ, ਉਹੀ ਸਿਰਜਨਹਾਰ ਪ੍ਰਭੂ ਦਾ ਰੂਪ ਹੋ ਜਾਂਦਾ ਹੈ।੫੧। 

ਸੁਨੋ _ ਸੈਨੁ _ ਕਹੈ ਸਭੁ _ ਕੋਈ ।। 

ਪਦ ਅਰਲ : ਸੈਨ-ਨਿਰਗੁਣ ਪ੍ਰਭੂ, ਉਹ ਪ੍ਰਭੂ ਜਿਸ ਵਿਚ ਮਾਇਆ 

ਅਨਹਤ ਸੁਨ ਕਹਾ ਤੇ ਹੋਈ ।। 

ਅਨਹਤ _ ਸੁਨਿ ਰਤੇ ਸੇ ਕੈਸੇ।। 
ਜਿਸ ਤੇ ਉਪਜੇ ਤਿਸ ਹੀ ਜੈਸੇ।। 

ਸਿਧ ਗੋਸਟਿ ਸਟੀਕ ੯੩ 



ਓਇ ਜਨਮਿ ਨ ਮਰਹਿ ਨ ਆਵਹਿ ਜਾਹਿ ।। 
ਨਾਨਕ ਗੁਰਮੁਖਿ ਮਨੁ ਸਮਝਾਹਿ ।।੫੨।। 

ਪਦ ਅਰਥ . ਸੈਨ ਸੈਨ-ਸੈਵ ਹੀ ਸੈਵ, ਨਿਰੋਲ ਉਹ ਅਵਸਥਾ ਜਿਥੇ 
ਮਾਇਆ ਦੇ ਫੁਰਨੇ ਨਾ ਉੱਠਣ । ਅਨਹਤ--ਇੱਕ-ਰਸ, ਸਦਾ ਟਿਕੀ ਰਹਿਣ 
ਵਾਲੀ । ਕਹਾ ਤੇ-ਕਿਸ ਤੋਂ, ਕਿਥੋਂ, ਕਿਵੇਂ ? ਸੁਨਿ-ਅਫੁਰ ਅਵਸਥਾ ਵਿਚ । 
ਓਇ--ਉਹ ਬੰਦੇ । ਸਭੁ ਕੋਈ--ਹਰੇਕ ਮਨੁੱਖ । 

ਅਰਥ “ ਹਰੇਕ ਮਨੁੱਖ “ਅਫੁਰ ਅਵਸਥਾ” ਦਾ ਜ਼ਿਕਰ ਕਰਦਾ ਹੈ (ਪਰ _ 
ਅਮਲੀ ਜੀਵਨ ਵਿਚ ਇਹ ਗੱਲ ਕੋਈ ਵਿਰਲਾ ਹੀ ਜਾਣਦਾ ਹੈ ਕਿ) ਸਦਾ 
ਟਿਕੀ ਰਹਿਣ ਵਾਲੀ ਅਫੁਰ ਅਵਸਥਾ ਕਿਵੇਂ ਬਣ ਸਕਦੀ ਹੈ (ਕਿਉਂਕਿ ਇਸ 
ਅਵਸਥਾ ਵਾਲਾ ਜੀਵਨ ਜੀਵਿਆਂ ਹੀ ਇਸ ਅਵਸਥਾ ਦੀ ਸਮਝ ਪੈ ਸਕਦੀ ਹੈ) । 

(ਕਹਿਣ-ਮਾਤ ਜੇ ਕੋਈ ਪੁੱਛੇ ਕਿ) ਅਫੁਰ ਅਵਸਥਾ ਵਿਚ ਜੁੜੇ ਹੋਏ ਬੰਦੇ 
ਕਿਹੋ ਜਿਹੇ ਹੁੰਦੇ ਹਨ (ਤਾਂ ਇਸ ਦਾ ਉੱਤਰ ਇਹ ਹੈ ਕਿ) ਉਹ ਮਨੁੱਖ ਉਸ 
ਪਰਮਾਤਮਾ ਵਰਗੇ ਹੀ ਹੋ ਜਾਂਦੇ ਹਨ ਜਿਸ ਤੋਂ ਉਹ ਪੈਦਾ ਹੋਏ ਹਨ । ਹੇ ਨਾਨਕ! 
ਜੋ ਮਨੁੱਖ ਗੁਰੂ ਦੇ ਹੁਕਮ ਉਤੇ ਤੁਰ ਕੇ ਮਨ ਨੂੰ ਸੁਮੱਤੇ ਲਾਂਦੇ ਹਨ, ਉਹ (ਮੁੜ 
ਮੜ) ਨਾ ਜੋਮਦੇ ਹਨ ਨਾ ਮਰਦੇ ਹਨ, ਉਹਨਾਂ ਦਾ ਆਵਾ ਗਵਨ ਦਾ ਚੱਕਰ 
ਮੁੱਕ ਜਾਂਦਾ ਹੈ ੫੨। 

ਨਾਨਕ ਪਰਖਿ ਲਏ ਸਚੁ ਸੋਇ ।।੫੩।। 

ਨਟ “ ਦੂਜੀ ਤੁਕ ਦਾ ਲਫ਼ਜ਼ “ਤਹ” ਦੱਸਦਾ ਹੈ ਕਿ ਪਹਿਲੀ ਤੁਕ ਨਾਲ 
ਲਫ਼ਜ਼ “ਜਹ” ਵਰਤਣਾ ਹੈ । 

੫ਦ' ਅਰਥ - ਜਹ-ਜਿਸ ਅਵਸਥਾ ਵਿਚ । ਨਉਂ ਸਰ-ਸਰੀਰ ਦੀਆਂ 
ਨੌ ਗੋਲਕਾਂ । ਸੁਭਰ-ਨਕਾ-ਨਕ ਭਰੇ ਹੋਏ । ਨਉ ਸਰ ਸੁਭਰ-ਨਕਾ-ਨਕ ਭਰੇ 

ਹੋਏ ਸਰੋਵਰਾਂ ਵਰਗੀਆਂ ਨੰ ਗੋਲਕਾਂ , ਉਹਨਾਂ ਸਰੋਵਰਾਂ ਵਰਗੀਆਂ ਗੋਲਕਾੰ ਜਿਨ੍ਹਾਂ 
ਦੇ ਵਹਿਣ ਰੁਕੇ ਹੋਏ ਹਨ । ਦਸਵੈ-ਦਸਵੇਂ (ਸਰ) ਵਿਚ । ਤਹ-ਉਸ ਅਵਸਥਾ 
ਵਿਚ । ਅਨਹਤ ਸੈਨ ਤੂਰੇ-ਇੱਕ-ਰਸ ਅਫੁਰ ਅਵਸਥਾ ਦੇ ਵਾਜੇ । ਤੂਰੇ-ਵਾਜੇ । 
ਹਜੂਰੇ-ਹਾਜ਼ਰ-ਨਾਜ਼ਰ, ਅੰਗ-ਸੈਗ । ਗੁਪਤੀ ਬਾਣੀ-ਲੁਕਵੀਂ ਰੌ। ਸੋਇ-ਉਹ 
ਮਨੁੱਖ । 

ਅਰਥ : (ਨਾਮ ਦੀ ਬਰਕਤ ਨਾਲ) ਜਦੋਂ ਨੌਂ ਗੋਲਕਾਂ ਨਕਾ-ਨਕ ਭਰੀਜ 
ਕੇ (ਭਾਵ, ਬਾਹਰ ਵੱਲ ਦੇ ਵਹਿਣ ਬਦ ਕਰ ਕੇ, ਮਾਇਕ ਪਦਾਰਥਾਂ ਵੱਲ ਦੀ 
ਦੌੜ ਮਿਟਾ ਕੇ) ਦਸਵੇਂ ਸਰ ਵਿਚ (ਭਾਵ, ਪ੍ਰਭੂ-ਮਿਲਾਪ ਦੀ ਅਵਸਥਾ ਵਿਚ) 
ਜਾ ਪੈਂਦੀਆਂ ਹਨ, ਤਦੋਂ (ਗੁਰਮੁਖ) ਇੱਕ-ਰਸ ਅਫੁਰ ਅਵਸਥਾ ਦੇ ਵਾਜੇ 
ਵਜਾਉਂਦੇ ਹਨ (ਭਾਵ, ਅਫੁਰ ਅਵਸਥਾ ਉਹਨਾਂ ਦੇ ਅੰਦਰ ਇਤਨੀ ਬਲ ਵਾਲੀ 
ਹੋ ਜਾਂਦੀ ਹੈ ਕਿ ਹੋਰ ਫੁਰਨਾ ਉਥੇ ਆ ਹੀ ਨਹੀਂ ਸਕਦਾ)। (ਇਸ ਅਵਸਥਾ 
ਵਿਚ ਅੱਪੜੇ ਹੋਏ ਗੁਰਮੁਖ) ਸਦਾ ਕਾਇਮ ਰਹਿਣ ਵਾਲੇ ਪ੍ਰਭੂ ਨੂੰ ਅੰਗ-ਸੈਗ 
ਵੇਖ ਕੇ ਉਸ ਵਿਚ ਟਿਕੇ ਰਹਿੰਦੇ ਹਨ, ਉਹਨਾਂ ਨੂੰ ਉਹ ਸੱਚਾ ਪ੍ਰਭੂ ਹਰੇਕ ਘਟ 
ਵਿਚ ਵਿਆਪਕ ਦਿੱਸਦਾ ਹੈ । (ਇਸ ਤਰ੍ਹਾਂ ਜਿਸ ਮਨੁੱਖ ਦੇ ਅੰਦਰ ਉਹ) ਲੁਕਵੀਂ 
(ਰੱਬੀ ਜੀਵਨ ਦੀ) ਰੌ ਪਰਗਟ ਹੁੰਦੀ ਹੈ (ਭਾਵ, ਜਿਸ ਨੂੰ ਉਹ ਆਪਣੇ ਅੰਗ- 
ਸੰਗ ਤੇ ਸਭ ਵਿਚ ਵਿਆਪਕ ਦਿੱਸ ਪੈਂਦਾ ਹੈ), ਹੇ ਨਾਨਕ ! ਉਹ ਮਨੁੱਖ ਉਸ 
ਸੱਚੇ ਪ੍ਰਭੂ (ਦੇ ਨਾਮ-ਰੂਪ ਸੌਦੇ) ਦੀ ਕਦਰ ਸਮਝ ਲੈਂਦਾ ਹੈ।੫੩। 

ਸਹਜ __ਭਾਇ _ ਮਿਲੀਐ, _ ਸੁਖੁ _ ਹੋਵੈ ।। 

ਗੁਰਮੁਖਿ _ ਜਾਗੈ, _ਨੀਦ _ਨ ਸੋਵੈ।। 
ਸੁੰਨ ਸਬਦੁ ਅਪਰੈਪਰਿ ਧਾਰੈ ।! 
ਕਹਤੇ __ ਮੁਕੜੂ __ਸਬਦਿ __ ਨਿਸਤਾਰੈ ।। 

ਗੁਰ ਕੀ ਦੀਖਿਆ, ਸੇ ਸਚਿ ਰਾਤੇ ।! 
ਨਾਨਕ, ਆਪੁ ਗਵਾਇ ਮਿਲਣ ਨਹੀ ਭਾਤੇ ।।੫੪।। 

&ਦਾ ਅਰਲ “ ਸਹਜ ਭਾਇ-ਸੁਤੇ ਹੀ, ਸਹਜ ਅਵਸਥਾ ਦੇ ਭਾਵ ਵਿਚ, 
ਅਭੋਲਤਾ ਵਿਚ ਅੱਪੜ ਕੇ । ਸੁੰਨ ਸਬਦੁ-ਨਿਰਗੁਣ ਪ੍ਰਭੂ ਦੀ ਸਿਫ਼ਤਿ-ਸਾਲਾਹ 
ਦੀ ਬਾਣੀ । ਅਪਰੈਪਰਿ-ਅਪਰੈਪਰ ਵਿਚ, ਬੇਅੰਤ ਪ੍ਰਭੂ ਵਿਚ । ਸਬਦਿ-ਸ਼ਬਦ 
ਦੀ ਰਾਹੀਂ । ਦੀਖਿਆ-ਸੈ: ਦੀਖਸ਼ਾ) ਉਹ ਸਿੱਖਿਆ ਜਿਸ ਨਾਲ ਸਿੱਖ ਆਪਣੇ 

ਆਪ ਨੂੰ ਗੁਰੂ ਦੇ ਹਵਾਲੇ ਕਰਦਾ ਹੈ । ਭ੍ਰਾਤੇ-ਭਾਤਿ, ਭਟਕਣਾ । 

ਅਰਥ . ਜੇ ਅਡੋਲਤਾ ਵਿਚ ਰਹਿ ਕੇ (ਪ੍ਰਭੂ ਨੂੰ) ਮਿਲੀਏ ਤਾਂ (ਪੂਰਨ) 
ਸੁਖ ਹੁੰਦਾ ਹੈ । ਜੋ ਮਨੁੱਖ ਗੁਰੂ ਦੇ ਹੁਕਮ ਵਿਚ ਤੁਰਦਾ ਹੈ ਉਹ ਸੁਚੇਤ ਰਹਿੰਦਾ 
ਹੈ, (ਮਾਇਆ ਦੀ) ਨੀਂਦਰ ਵਿਚ ਨਹੀਂ ਸਉਦਾ, ਪਰਮਾਤਮਾ ਦੀ ਸਿਫ਼ਤਿ-ਸਾਲਾਹ 

_ ਦੀ ਬਾਣੀ ਉਸ ਨੂੰ ਬੇਅੰਤ ਪ੍ਰਭੂ ਵਿਚ ਟਿਕਾਈ ਰੱਖਦੀ ਹੈ, (ਇਸ ਬਾਣੀ ਨੂੰ) 
ਉਚਾਰ ਉਚਾਰ ਕੇ ਗੁਰਮੁਖ ਹਉਮੈ ਤੋਂ ਸੁਤੇਤਰ ਹੋ ਜਾਂਦਾ ਹੈ ਤੇ (ਹੋਰਨਾਂ ਨੂੰ) ਇਸ 
ਸ਼ਬਦ ਦੀ ਰਾਹੀਂ ਮੁਕਤ ਕਰਾਂਦਾ ਹੈ । 

ਹੇ ਨਾਨਕ! ਜਿਨ੍ਹਾਂ ਗੁਰੂ ਦੀ ਸਿੱਖਿਆ ਗ੍ਰਹਿਣ ਕੀਤੀ ਹੈ ਉਹ ਸੱਚੇ ਪ੍ਰਭੂ 
ਵਿਚ ਰੈਗੇ ਗਏ ਹਨ, ਨਰ ਇਆ ਅਉ 
ਹੋ ਜਾਂਦਾ ਹੈ, (ਮਨ ਦੀ) ਭਟਕਣਾ ਮਿਟ ਜਾਂਦੀ ਹੈ ੫੪। 

ਨਟ, ਮਨਮੁਖਿ ਨ ਬੁਝੈ ਗਵਾਰੁ ।।੫੫।। 

੫ਦ' ਅਰਥ : ਚਵਾਵੈ-ਚੁਕਾ ਦੇਵੇ, ਦੂਰ ਕਰੇ । ਸੋ-ਇਹ ਗੱਲ । ਕਿਤੁ 
ਠਾਇ-ਕਿਸ ਥਾਂ ਤੇ ? ਦਰਿ-ਦਰ ਤੇ । ਪਤਿ ਸਾਖ-ਇੱਜ਼ਤ ਤੇ ਇਤਬਾਰ । 
ਪਾਰ--ਪਾਰਲਾ ਬੈਠਾ । 

ਅਰਥਾਂ . (ਪਰ? ਇਹ ਗੱਲ ਕਿਸ ਥਾਂ ਤੇ ਹੋ ਸਕਦੀ ਹੈ ਕਿ ਮਨੁੱਖ ਆਪਣੀ 
ਭੈੜੀ ਮਤਿ ਦੂਰ ਕਰ ਲਏ ? ਮਨੁੱਖ ਕਿਉਂ ਅਸਲੀਅਤ ਨਹੀਂ ਸਮਝਦਾ ਤੇ ਦੁਖੀ 
ਹੁੰਦਾ ਹੈ ? ਜਮ ਦੇ ਦਰ ਤੇ ਬੱਧੇ ਹੋਏ ਦੀ ਕੋਈ ਸਹਾਇਤਾ ਨਹੀਂ ਕਰ ਸਕਦਾ, 
ਸਤਿਗੁਰੂ ਦੇ ਸ਼ਬਦ ਤੋਂ ਬਿਨਾ ਇਸ ਦੀ ਕਿਤੇ ਇੱਜ਼ਤ ਨਹੀਂ, ਇਤਬਾਰ ਨਹੀਂ 
(ਭਾਵ, ਗੁਰੂ ਦੇ ਸ਼ਬਦ ਅਨੁਸਾਰ ਨਾ ਤੁਰਨ ਕਰਕੇ ਮਨੁੱਖ ਲੋਕਾਂ ਵਿਚ ਇੱਜ਼ਤ 
ਇਤਬਾਰ ਗਵਾ ਲੈਂਦਾ ਹੈ, ਦੁਨੀਆ ਦੀਆਂ ਮੌਜਾਂ ਵਿਚ ਫਸਿਆ ਹੋਣ ਕਰਕੇ 
ਮੌਤ ਤੋਂ ਭੀ ਹਰ ਵੇਲੇ ਡਰਦਾ ਹੈ । ਇਹੋ ਜਿਹੀਆਂ ਸੱਟਾਂ ਸਦਾ ਖਾਂਦਾ ਰਹਿੰਦਾ 

ਹੈ, ਦੁਖੀ ਰਹਿੰਦਾ ਹੈ, ਫਿਰ ਭੀ ਅਸਲੀਅਤ ਨੂੰ ਸਮਝਦਾ ਨਹੀਂ । ਇਹ ਕਿਉਂ ?) । 

ਹੇ ਨਾਨਕ ! ਮਨਮੁਖ ਮੂਰਖ ਸਮਝਦਾ ਨਹੀਂ, ਇਹ ਕਿਵੇਂ ਸਮਝੇ ਤੇ ('ਦੱਤਰ 
ਸਾਗਰ” ਦੇ) ਪਾਰਲੇ ਕੌਢੇ ਲੱਗੇ ? ।੫੫। 

ਕੁਬੁਧਿ ਮਿਟੈ, ਗੁਰ ਸਬਦੁ ਬੀਚਾਰਿ ।। 
ਸਤਿਗੁਰੁ ਭੇਟੈ ਮੋਖ ਦੁਆਰੁ ।। 
ਤਤੁ ਨ ਚੀਨੈ ਮਨਮੁਖੁ ਜਲਿ ਜਾਇ ।! 

ਦੁਰਮਤਿ _ ਵਿਛੁੜਿ ਚੋਟਾ ਖਾਇ ।। 

ਮਾਨੈ ਹੁਕਮੁ ਸਭੇ ਗੁਣ ਗਿਆਨ ।। 
ਨਾਨਕ, ਦਰਗਹ ਪਾਵੈ ਮਾਨੁ ।।੫੬।। 

&ਦ ਅਰਲ . ਭੇਟੇ-ਮਿਲੇ । ਦਰਮਤਿ-ਭੈੜੀ ਅਕਲ ਦੇ ਕਾਰਨ । ਚੋਟਾ 
ਖਾਇ-ਮਾਰ ਖਾਂਦਾ ਹੈ, ਦੁਖੀ ਹੁੰਦਾ ਹੈ । 

ਅਰਥ “ (ਉੱਤਰ) : ਸਤਿਗੁਰੂ ਦਾ ਸ਼ਬਦ ਵਿਚਾਰਿਆਂ ਭੇੜੀ ਮਤਿ ਦੂਰ 
ਹੁੰਦੀ ਹੈ । ਜਦੋਂ ਗੁਰੂ ਮਿਲ ਪੈਂਦਾ ਹੈ ਤਦੋਂ ਇਸ ਭੈੜੀ ਮਤਿ ਤੋਂ ਖ਼ਲਾਸੀ ਦਾ ਰਾਹ 
ਲੱਭ ਪੈਂਦਾ ਹੈ । (ਪਰ) ਜੋ ਮਨੁੱਖ ਮਨ ਦੇ ਪਿੱਛੇ ਤੁਰਦਾ ਹੈ ਉਹ ਅਸਲੀਅਤ ਨਹੀਂ 
ਪਛਾਣਦਾ, (ਵਿਕਾਰਾਂ ਵਿਚ) ਸੜਦਾ ਰਹਿੰਦਾ ਹੈ, ਦੁਰਮਤਿ ਦੇ ਕਾਰਨ (ਪ੍ਰਭੂ 
ਤੋਂ) ਵਿਛੜ ਕੇ ਦੁਖੀ ਹੁੰਦਾ ਹੈ । 

ਹੇ ਨਾਨਕ! ਜੋ ਮਨੁੱਖ ਗੁਰੂ ਦਾ ਹੁਕਮ ਮੰਨਦਾ ਹੈ ਉਸ ਵਿਚ ਸਾਰੇ ਗੁਣ 
ਆ ਜਾਂਦੇ ਹਨ, ਉਸ ਨੂੰ ਸਾਰੀ ਸੂਝ ਪ੍ਰਾਪਤ ਹੋ ਜਾਂਦੀ ਹੈ, ਤੇ, ਉਹ ਪ੍ਰਭੂ ਦੀ 
ਹਜ਼ੂਰੀ ਵਿਚ ਆਦਰ ਪਾਂਦਾ ਹੈ ੫੬। 

ਸਾਚੁ _ਵਖਰੁ _ਧਨੁ _ਪਲੈ ਹੋਇ ।। 
ਆਪਿ ਤਰੈ, _ਤਾਰੇ _ਭੀ ਸੋਇ ।। 
ਸਹਜਿ _ਰਤਾ ਬੂਝੈ, _ਪਤਿ ਹੋਇ ।। 
ਤਾ ਕੀ ਕੀਮਤਿ ਕਰੈ ਨ ਕੋਇ।। 
ਜਹ ਦੇਖਾ ਤਹ ਰਹਿਆ ਸਮਾਇ ।। 

ਨਾਨਕ, ਪਾਰਿ ਪਰੈ ਸਚ ਭਾਇ 1।੫੭।। 

ਪਦ ਅਰਥ -“ ਪਲੈ ਹੋਇ-ਹਾਸਲ ਕੀਤਾ ਹੋਵੇ। ਸੋਇ-ਉਹ ਮਨੁੱਖ। 
ਸਹਜਿ-ਸਹਜ ਵਿਚ, ਅਡੋਲਤਾ ਵਿਚ । ਪਤਿ-ਇੱਜ਼ਤ। ਸਚ ਭਾਇ-ਸੱਚ 
ਦੇ ਭਾਵ ਵਿਚ, ਸੱਚੇ ਪ੍ਰਭੂ ਦੇ ਅਨੁਸਾਰ ਹੋ ਕੇ, ਸੱਚੇ ਦੀ ਰਜ਼ਾ ਵਿਚ ਰਹਿ ਕੇ। 

ਅਰਥ ਜਿਸ ਮਨੁੱਖ ਨੇ ਸੱਚਾ ਸੌਦਾ ਨਾਮ-ਧਨ ਖੱਟਿਆ ਹੈ ਉਹ ਆਪ 
(“ਦੁੱਤਰ ਸਾਗਰ” ਤੋਂ) ਤਰਦਾ ਹੈ ਤੇ (ਹੋਰਨਾਂ ਨੂੰ) ਤਾਰਦਾ ਹੈ, ਅਡੋਲ ਅਵਸਥਾ 
ਵਿਚ ਮਸਤ ਰਹਿ ਕੇ ਅਸਲੀਅਤ ਨੂੰ ਸਮਝਦਾ ਹੈ ਤੇ ਆਦਰ ਪਾਂਦਾ ਹੈ । ਅਜਿਹੇ 
ਮਨੁੱਖ ਦਾ ਕੋਈ ਮੁੱਲ ਨਹੀਂ ਪਾ ਸਕਦਾ । 

ਹੇ ਨਾਨਕ ! ਸੱਚੇ ਦੀ ਰਜ਼ਾ ਵਿਚ ਰਹਿ ਕੇ ਉਹ ਮਨੁੱਖ (“ਦੁੱਤਰ ਸਾਗਰ”) 
ਤੋਂ ਪਾਰ ਲੰਘ ਜਾਂਦਾ ਹੈ, ਜਿੱਧਰ ਤੱਕਦਾ ਹੈ ਉਧਰ ਪ੍ਰਭੂ ਹੀ ਪ੍ਰਭੂ ਉਸ ਨੂੰ ਵਿਆਪਕ 
ਦਿੱਸਦਾ ਹੈ ।੫੭ 

(ਨੌਂਟ--ਪਉੜੀ ਨੰ: ੫੫ ਵਿਚ ਦੇ ਲਫ਼ਜ਼ ਪਾਰ” ਅਤੇ ਇਥੇ, ਲਫ਼ਜ਼ 'ਪਾਰਿ` 
ਦਾ ਫ਼ਰਕ ਚੇਤੇ ਰੱਖਣ-ਜੋਗ ਹੈ । ਪਾਰ? ਹੈ “ਨਾਂਵ (ਪਾਰਲਾ ਕੋਢਾ), 'ਪਾਰਿ” 
ਹੈ “ਕ੍ਰਿਆ ਵਿਸ਼ੇਸ਼ਣ” (ਪਾਰਲੇ ਕੰਢੇ)। 

ਸੁ ਸਬਦ ਕਾ ਕਹਾ ਵਾਸੁ ਕਥੀਅਲੇ , ਜਿਨ ਕਰੀਐ ਜਲ ਸਾਰੇ ॥ 
ਤੈ ਸਤ ਅੰਗੁਲ ਵਾਈ ਕਹੀਐ, ਤਿਸੁ ਕਹੁ ਕਵਨੁ ਅਧਾਰੋ ।। 
ਬੋਲੈ ਖੇਲੈ _ਅਸਥਿਰੁ ਹੋਵੈ, ਕਿਉਕਰਿ ਅਲਖੁ _ਲਖਾਏ ।। 

ਸੁਣਿ ਸੁਆਮੀ ਸਚੁ ਨਾਨਕੁ ਪ੍ਰਣਵੈ, ਅਪਣੇ ਮਨੁ ਸਮਝਾਏ ।। 
ਗੁਰਮੁਖਿ ਸਬਦੇ ਸਚਿ ਲਿਵ ਲਾਗੈ, ਕਰਿ ਨਦਰੀ ਮੇਲਿ ਮਿਲਾਏ ।। 
ਆਪੇ ਦਾਨਾ ਆਪੇ ਬੀਨਾ, ਪੂਰੈ _ਭਾਗਿ ਸਮਾਏ ।।੫੮।। 

ਪਦ ਅਰਥ“ ਸ-ਉਸ। ਜਿਤੁ-ਜਿਸ (ਸ਼ਬਦ) ਦੀ ਰਾਹੀਂ। 
ਕਥੀਅਲੇ--ਕਿਹਾ ਜਾਏ । ਤੈ ਸਤ-ਤਿੰਨ ਤੇ ਸੱਤ, (ਭਾਵ) ਦਸ । ਵਾਈ-ਪ੍ਰਾਣ । 
[ਲੋਟ-ਜੋਗੀਆਂ ਦੇ ਖ਼ਿਆਲ ਅਨੁਸਾਰ ਸਾਹ ਬਾਹਰ ਵਲ ਕੱਢਿਆਂ ਹਵਾ ਦਸ 
ਉੱਗਲ ਦੇ ਫ਼ਾਸਲੇ ਤਕ ਬਾਹਰ ਜਾਂਦੀ ਹੈ; ਫਿਰ ਸਾਹ ਅੰਦਰ ਵਲ ਖਿੱਚੀਦਾ 
ਹੈ] । ਤੋ ਸਤ ਅੰਗੁਲ ਵਾਈ--ਦਸ ਉਂਗਲ ਪ੍ਰਮਾਣ ਪ੍ਰਾਣ । ਕਹੁ-ਦੱਸੇ । 
ਕਵਨ-ਕੀ ? ਸੁਣਿ-ਸੁਣ ਕੇ। ਮਨੂ ਸਮਝਾਏ- ਕਿਉਕਰਿ _ ਅਪਣੇ ਮਨੁ 
ਸਮਝਾਏ । [ਨੋਟ-ਪਹਿਲੀਆਂ ਚਾਰ ਤੁਕਾਂ ਵਿਚ ਜੋਗੀ ਦਾ ਪ੍ਰਸ਼ਨ ਹੈ, ਪੰਜਵੀਂ 

ਤੁਕ ਤੋਂ ਉੱਤਰ ਸ਼ੁਰੂ ਹੁੰਦਾ ਹੈ] । ਗੁਰਮੁਖਿ-ਗੁਰੂ ਦੇ ਹੁਕਮ ਵਿਚ ਤੁਰਨ ਵਾਲਾ 
_. ਮਨੁੱਖ । ਸਬਦੇ-ਸ਼ਬਦ ਦੀ ਰਾਹੀਂ । ਸਚਿ-ਸੱਚੇ ਪ੍ਰਭੂ ਵਿਚ । ਨਦਰੀ--ਮਿਹਰ 
ਦੀ ਨਜ਼ਰ । ਦਾਨਾ-ਦਿਲ ਦੀ ਜਾਨਣ ਵਾਲਾ ਪ੍ਰਭੂ । ਬੀਨਾ-ਪਛਾਣਨ ਵਾਲਾ। 
ਪੂਰੈ ਭਾਗਿ-ਉੱਚੀ ਕਿਸਮਤ ਦੇ ਕਾਰਨ। ਸਮਾਏ-(ਪ੍ਰਭੂ ਵਿਚ) ਟਿਕਿਆ 
ਰਹਿੰਦਾ ਹੈ। 

ਆਰਥ : (ਪ੍ਰਸ਼ਨ) ਜਿਸ ਸ਼ਬਦ ਦੀ ਰਾਹੀਂ ਸੈਸਾਰ-ਸਮੁੰਦਰ ਤਰੀਦਾ ਹੈ ਉਸ 
ਸ਼ਬਦ ਦਾ ਟਿਕਾਣਾ ਕਿੱਥੇ ਕਿਹਾ ਜਾ ਸਕਦਾ ਹੈ ? ਪ੍ਰਾਣ" (ਭਾਵ, ਸੁਆਸ) ਨੂੰ 
ਦਸ-ਉਂਗਲ-ਪ੍ਰਮਾਣ ਕਹੀਦਾ ਹੈ, ਦੱਸੋ, ਇਸਦਾ ਕੀ ਆਸਰਾ ਹੈ ? (ਜੋ 
ਜੀਵਾਤਮਾ ਇਸ ਸਰੀਰ ਵਿਚ) ਬੋਲਦਾ ਤੇ ਕਲੋਲ ਕਰਦਾ ਹੈ ਉਹ ਸਦਾ ਲਈ 
ਕਿਵੇਂ ਟਿਕ ਸਕਦਾ ਹੈ ਤੇ ਕਿਵੇਂ ਉਸ ਪ੍ਰਭੂ ਨੂੰ ਵੇਖੇ, ਜਿਸ ਦਾ ਕੋਈ ਖ਼ਾਸ ਚਿਹਨ 
ਚੱਕ ਨਹੀਂ ? ਨਾਨਕ ਕਹਿੰਦਾ ਹੈ (ਜੋਗੀਆਂ ਨੇ ਪੁੱਛਿਆ--)ਹੇ ਸੁਆਮੀ। ਸੱਚੇ ਪ੍ਰਭੂ 
ਦੀ ਗੱਲ ਸੁਣ ਕੇ ਮਨੁੱਖ ਆਪਣੇ ਮਨ ਨੂੰ ਕਿਵੇਂ ਸੁਮੱਤੇ ਲਾ ਸਕਦਾ ਹੈ ? 

(ਉੱਤਰ) : ਜੋ ਮਨੁੱਖ ਗੁਰੂ ਦੇ ਹੁਕਮ ਵਿਚ ਤੁਰਦਾ ਹੈ, ਗੁਰੂ-ਸ਼ਬਦ ਦੀ 
ਰਾਹੀਂ ਉਸ ਦੀ ਲਿਵ ਸੱਚੇ ਪ੍ਰਭੂ ਵਿਚ ਲੱਗ ਜਾਂਦੀ ਹੈ, (ਤੇ, ਪ੍ਰਭੂ) ਮਿਹਰ ਦੀ 
ਨਜ਼ਰ ਕਰ ਕੇ ਉਸ ਨੂੰ ਆਪਣੇ ਵਿਚ ਜੋੜ ਲੈਂਦਾ ਹੈ, (ਕਿਉਂਕਿ) ਪ੍ਰਭੂ (ਉਸ 
ਦੇ ਦਿਲ ਦੀ) ਆਪ ਹੀ ਜਾਣਦਾ ਹੈ, ਆਪ ਹੀ ਪਛਾਣਦਾ ਹੈ। (ਇਸ ਤਰ੍ਹਾਂ) 
ਉੱਚੀ ਕਿਸਮਤ ਕਰਕੇ (ਗੁਰਮੁਖਿ ਮਨੁੱਖ ਪ੍ਰਭੂ ਵਿਚ) ਟਿਕਿਆ ਰਹਿੰਦਾ ਹੈ ।੫੮। 

ਸੁ ਸਬਦ ਕਉ ਨਿਰੈਤਰਿ ਵਾਸੁ ਅਲਖੰ, ਜਹ ਦੇਖਾ ਤਹ ਸੋਈ ।। 

ਪਵਨ ਕਾ ਵਾਸਾ ਸੈਨ ਨਿਵਾਸਾ, ਅਕਲ ਕਲਾ ਧਰ ਸੋਈ ।। 
ਨਦਰਿ ਕਰੇ ਸਬਦੁ ਘਟ ਮਹਿ ਵਸੈ, ਵਿਚਹੁ ਭਰਮੁ ਗਵਾਏ ।। 
ਤਨੁ ਮਨੁ ਨਿਰਮਲੁ ਨਿਰਮਲ ਬਾਣੀ, ਨਾਮੁ ਮੰਨਿ ਵਸਾਏ ।। 
ਸਬਦਿ ਗੁਰੂ ਭਵਸਾਗਰੁ ਤਰੀਐ, ਇਤ ਉਤ ਏਕੋ ਜਾਣੈ ।। 
ਚਿਹਨੁ ਵਰਨੁ ਨਹੀ ਛਾਇਆ ਮਾਇਆ, ਨਾਨਕ ਸਬਦੁ ਪਛਾਣੈ ।੫੯।। 

ਪਦਾ ਅਰਥ - ਕਉ-ਨੂੰ । ਨਿਰੋਤਰਿ-ਇੱਕ-ਰਸ। [ਨੋਟ-ਪਉੜੀ ਨੰ: 
੨੧ ਵਿਚ ਜੋਗੀ ਦਾ ਪ੍ਰਸ਼ਨ ਹੈ-“ਸੈਨ ਕਹਾ ਘਰ ਵਾਸੋ”। ਪਉੜੀ ਨੰ: ੨੩ 
ਵਿਚ ਸਤਿਗੁਰੂ ਜੀ ਦਾ ਉੱਤਰ ਹੈ-“ਸੈਨ ਨਿਰੈਤਰਿ ਵਾਸੁ ਲੀਆ।” ਇਸੇ ਤਰ੍ਹਾਂ 
ਨੰ: ੫੮ ਵਿਚ ਪ੍ਰਸ਼ਨ ਹੈ-“ਸੁ ਸਬਦ ਕਾ ਕਹਾ ਵਾਸੁ।” ਇਥੇ ਉੱਤਰ ਹੈ-“ਸ 

ਸਬਦ ਕਉ ਨਿਰੈਤਰਿ ਵਾਸੁ ।” ਭਾਵ 'ਸੈਨ” ਅਤੇ ਸਬਦ” ਦੋਹਾਂ ਦਾ 'ਨਿਰਤਰਿ 
ਵਾਸੁ' ਹੈ। ਇਸ ਦਾ ਭਾਵ ਇਹ ਹੈ ਕਿ ਗੁਰੂ ਨਾਨਕ ਦੇਵ ਜੀ ਦੀਆਂ ਨਜ਼ਰਾਂ 
ਵਿਚ ਪ੍ਰਭੂ" ਅਤੇ ਉਸ ਦੀ ਸਿਫ਼ਤਿ-ਸਾਲਾਹ ਦਾ ਸ਼ਬਦ” ਇੱਕ-ਰੂਪ ਹਨ) । 
ਦੇਖਾ--ਵੇਖਦਾ ਹਾਂ । ਪਵਨ--ਸ਼ਬਦ, ਗੁਰੂ ਦਾ ਸ਼ਬਦ, ਪ੍ਰਭੂ ਦੀ ਸਿਫ਼ਤਿ-ਸਾਲਾਹ 
ਦਾ ਸ਼ਬਦ । [ਨੋਟ-“ਤੇ ਸਤ ਅੰਗੁਲ ਵਾਈ? ਦਾ ਉੱਤਰ ਪਉੜੀ ਨੰ: ੬੦ ਵਿਚ 
ਹੈ। ਸੋ, ਇਥੇ “ਪਵਨ” ਦਾ ਅਰਥ “ਵਾਈ” ਜਾਂ ਹਵਾ? ਨਹੀਂ ਹੈ। ਭਾਈ ਗੁਰਦਾਸ 
ਜੀ ਲਿਖਦੇ ਹਨ--“ਪਵਨੁ ਗੁਰੂ ਗੁਰਸਬਦੁ ਹੈ”, ਭਾਵ, 'ਪਵਨੁ'-'ਗੁਰਸਬਦੁ 
ਹੈ। । ਅਕਲ-ਸੈ: ਅਕਲ--ਨਾਸਤਿ ਕਲਾ ਅਵਯਵੋ ਯਸਨ) ਜਿਸ ਦੇ ਟੋਟੇ ਟੋਟੇ 
ਨਹੀਂ ਹਨ, ਪੂਰਨ ਪਾਰਬ੍ਰਹਮ । ਕਲਾਧਰ-ਸੱਤਾ ਧਾਰਨ ਵਾਲਾ । ਨਾਮੁ-ਅੱਖਰ 
'ਮ' ਦੇ ਨਾਲ ਦੋ “ਲਗਾਂ” ਹਨ, ਪਾਠ ਵਿਚ ( ̀) ਪੜ੍ਹਨਾ ਹੈ (ਵੇਖੋ “ਗੁਰਬਾਣੀ 
ਵਿਆਕਰਣ”)। ਮੰਨਿ-ਮਨ ਵਿਚ। ਭਵ-ਸੈਸਾਰ। ਛਾਇਆ-ਪ੍ਰਭਾਵ, 
ਸਾਇਆ। 

ਅਰਥ - (ਜਿਸ ਸ਼ਬਦ” ਦੀ ਰਾਹੀਂ “ਦੁੱਤਰ ਸਾਗਰ” ਤਰੀਦਾ ਹੈ) ਉਸ 
'ਸ਼ਬਦ” ਨੂੰ ਇੱਕ-ਰਸ ਥਾਂ (ਮਿਲਿਆ ਹੋਇਆ) ਹੈ, (ਭਾਵ, ਉਹ ਸ਼ਬਦ ਹਰ ਥਾਂ 
ਭਰਪੂਰ ਹੈ), ਉਹ 'ਸ਼ਬਦ” ਅਲੱਖ (ਪ੍ਰਭੂ ਦਾ ਰੂਪ) ਹੈ, ਮੈਂ ਜਿਧਰ ਵੇਖਦਾ ਹਾਂ 
ਉਹ ਸ਼ਬਦ ਹੀ ਸ਼ਬਦ ਹੈ, ਜਿਵੇਂ ਅਫੁਰ ਪ੍ਰਭੂ ਦਾ ਵਾਸ (ਹਰ ਥਾਂ) ਹੈ ਤਿਵੇਂ ਸ਼ਬਦ” 
ਦਾ ਵਾਸ (ਹਰ ਬਾਂ) ਹੈ। 'ਸ਼ਬਦ' ਉਹੀ ਹੈ ਜੋ ਸੰਪੂਰਨ ਸੱਤਿਆਂ- -ਧਾਰੀ (ਪ੍ਰਭੂ) 
ਹੈ (ਭਾਵ, 'ਪ੍ਰਭੂ” ਤੇ ਪ੍ਰਭੂ ਦੀ ਸਿਫ਼ਤਿ ਦਾ 'ਸ਼ਬਦ” ਇੱਕ ਹੀ ਹਨ) । 

ਜਿਸ ਮਨੁੱਖ ਉਤੇ ਪ੍ਰਭੂ ਮਿਹਰ ਦੀ ਨਜ਼ਰ ਕਰਦਾ ਹੈ, ਉਸ ਦੇ ਹਿਰਦੇ 
ਵਿਚ ਇਹ 'ਸ਼ਬਦ' ਵੱਸਦਾ ਹੈ, ਉਹ ਮਨੁੱਖ ਹਿਰਦੇ ਵਿਚੋਂ ਭਟਕਣਾ ਦੂਰ ਕਰ 
ਲੈਂਦਾ ਹੈ, ਉਸ ਦਾ ਤਨ ਤੇ ਉਸ ਦਾ ਮਨ ਤੇ ਉਸ ਦੀ ਬਾਣੀ ਪਵਿੱਤਰ ਹੋ 
ਜਾਂਦੇ ਹਨ। ਪ੍ਰਭੂ ਦਾ ਨਾਮ ਹੀ ਉਹ ਮਨੁੱਖ ਆਪਣੇ ਮਨ ਵਿਚ ਵਸਾਈ ਰੱਖਦਾ 
ਹੈ| 

ਸਤਿਗੁਰੂ ਦੇ 'ਸ਼ਬਦ” ਦੀ ਰਾਹੀਂ ਸੈਸਾਰ-ਸਮੁੰਦਰ ਤਰੀਦਾ ਹੈ । (ਜੋ ਤਰਿਆ 
ਹੈ ਉਹ) ਇਥੇ ਉਥੇ (ਲੋਕ ਪਰਲੋਕ ਵਿਚ ਹਰ ਥਾਂ) ਇੱਕ ਪ੍ਰਭੂ ਨੂੰ ਹੀ ਵਿਆਪਕ 
ਜਾਣਦਾ ਹੈ। ਹੇ ਨਾਨਕ ! ਜੋ ਮਨੁੱਖ ਇਸ 'ਸ਼ਬਦ” ਨੂੰ ਪਛਾਣ ਲੈਂਦਾ ਹੈ, 'ਸ਼ਬਦ' 
ਨਾਲ ਡੂੰਘੀ ਸਾਂਝ ਪਾ ਲੈਂਦਾ ਹੈ, ਉਸ ਉਤੇ ਮਾਇਆ ਦਾ ਪ੍ਰਭਾਵ ਨਹੀਂ ਰਹਿੰਦਾ 
ਤੇ ਉਸ ਦਾ ਆਪਣਾ ਵੱਖਰਾ ਚਿਹਨ ਤੇ ਵਰਨ ਨਹੀਂ ਰਹਿ ਜਾਂਦਾ (ਭਾਵ, ਉਸ 

ਦਾ ਵੱਖਰਾ-ਪਨ' ਮਿਟ ਜਾਂਦਾ ਹੈ, ਉਸ ਦੇ ਅੰਦਰੋਂ ਮੇਰ-ਤੇਰ ਦੂਰ ਹੋ ਜਾਂਦੀ 
ਹੈ) ।੫੯। 

ਤੋ ਸਤ ਅੰਗੁਲ ਵਾਈ ਅਉਧੂ, ਸੁੰਨ ਸਚੁ _ਆਹਾਰੋ ।। 
ਗੁਰਮੁਖਿ ਬੋਲੈ ਤਤੁ ਵਿਰੋਲੈ, ਚੀਨੈ ਅਲਖ _ਅਪਾਰੋ ।। 
ਤ੍ਰੈ ਗੁਣ ਮੇਟੈ ਸਬਦੁ ਵਸਾਏ, ਤਾ ਮਨਿ ਚੂਕੈ ਅਹੰਕਾਰੋ ।। 
ਅੰਤਰਿ ਬਾਹਰਿ ਏਕੋ ਜਾਣੈ, ਤਾ ਹਰਿ ਨਾਮਿ ਲਗੈ ਪਿਆਰੋ ।। 
ਸੁਖਮਨਾ ਇੜਾ ਪਿੰਗੁਲਾ ਬੂਝੈ, ਜਾ ਆਪੇ ਅਲਖ ਲਖਾਏ ।। 
ਨਾਨਕ ਤਿਹੁ ਤੇ ਊਪਰਿ ਸਾਚਾ, ਸਤਿਗੁਰ ਸਬਦਿ ਸਮਾਏ ।।੬੦।। 

ਪਦਾ ਅਰਥ - ਅਉਧੁ-ਹੇ ਜੋਗੀ! ਆਹਾਰੇ-ਖ਼ੁਰਾਕ, ਆਸਰਾ । ਬੋਲੈ- 
ਜਪਦਾ ਹੈ। ਤਤੁ-ਅਸਲੀਅਤ। ਵਿਰੋਲੈ--ਰਿੜਕਦਾ ਹੈ। ਇੜਾ--ਖੱਬੀ ਨਾਸ 
ਦੀ ਨਾੜੀ । ਪਿੰਗੁਲਾ-ਸੱਜੀ ਨਾਸ ਦੀ ਨਾੜੀ । ਸੁਖਮਨਾ-ਵਿਚਕਾਰਲੀ ਨਾੜੀ, 
ਜਿਥੇ ਪ੍ਰਾਣਾਯਾਮ ਵੇਲੇ ਸੁਆਸ ਟਿਕਾਈਦੇ ਹਨ । ਤਿਹੁ ਤੇ-ਤਿੰਨਾਂ ਤੋਂ, ਇੜਾ 
ਪਿੰਗੁਲਾ ਸੁਖਮਨਾ ਦੇ ਅੱਭਿਆਸ ਤੋਂ, ਪ੍ਰਾਣਾਯਾਮ ਤੋਂ । ਮਨਿ-ਮਨ ਵਿਚੋਂ । 
ਚੂਕੈ-ਮੁਕ ਜਾਂਦਾ ਹੈ। , 

ਅਰਥਾ : (ਉੱਤਰ) ਹੇ ਜੋਗੀ ! ਦਸ-ਉਂਗਲ-ਪ੍ਰਮਾਣ ਪ੍ਰਾਣਾਂ ਦੀ ਖ਼ੁਰਾਕ 
ਅਫੁਰ ਸੱਚਾ ਪ੍ਰਭੂ ਹੈ (ਭਾਵ, ਸੁਆਸ ਸੁਆਸ ਪੁਭੂ ਦਾ ਨਾਮ ਹੀ ਜਪਣਾ ਚਾਹੀਦਾ 
ਹੈ, ਪ੍ਰਭੂ ਦਾ ਨਾਮ ਹੀ ਪ੍ਰਾਣਾਂ ਦਾ ਆਸਰਾ ਹੈ)। ਜੋ ਮਨੁੱਖ ਗੁਰੂ ਦੇ ਹੁਕਮ ਵਿਚ 
ਤੁਰ ਕੇ (ਸੁਆਸ ਸੁਆਸ ਪ੍ਰਭੂ ਦਾ ਨਾਮ) ਜਪਦਾ ਹੈ, ਉਹ ਅਸਲੀਅਤ (ਭਾਵ, 
ਜਗਤ ਦਾ ਮੂਲ) ਹਾਸਲ ਕਰ ਲੈਂਦਾ ਹੈ, ਉਹ ਅਲੱਖ ਤੇ ਅਪਾਰ ਪ੍ਰਭੂ ਨੂੰ ਪਛਾਣ 
ਲੈਂਦਾ ਹੈ (ਪ੍ਰਭੂ ਨਾਲ ਡੂੰਘੀ ਸਾਂਝ ਪਾ ਲੈਂਦਾ ਹੈ)। 

ਜਦੋਂ ਮਨੁੱਖ ਗੁਰੂ ਦਾ ਸ਼ਬਦ ਹਿਰਦੇ ਵਿਚ ਵਸਾਂਦਾ ਹੈ (ਸ਼ਬਦ ਦੀ ਬਰਕਤ 
ਨਾਲ ਮਾਇਆ ਦਾ) ਤ੍ੈ-ਗੁਣੀ ਪ੍ਰਭਾਵ ਮਿਟਾ ਲੈਂਦਾ ਹੈ, ਤਾਂ ਉਸ ਦੇ ਮਨ ਵਿਚੋਂ 
ਅਹੌਕਾਰ ਨਾਸ ਹੋ ਜਾਂਦਾ ਹੈ । (ਇਸ ਤਰ੍ਹਾਂ) ਜਦੋਂ ਉਹ ਆਪਣੇ ਅੰਦਰ ਤੇ ਬਾਹਰ 
(ਜਗਤ ਵਿਚ) ਇੱਕ ਪ੍ਰਭੂ ਨੂੰ ਹੀ ਵੇਖਦਾ ਹੈ ਤਾਂ ਉਸ ਦਾ ਪਿਆਰ ਪ੍ਰਭੂ ਦੇ 
ਨਾਮ ਵਿਚ ਬਣ ਜਾਂਦਾ ਹੈ। 

ਹੇ ਨਾਨਕ ! ਜਦੋਂ ਅਲੱਖ ਪ੍ਰਭੂ ਆਪਣਾ ਆਪ ਲਖਾਂਦਾ ਹੈ (ਆਪਣੇ ਸਰੂਪ 

ਗੁਰ ਵੀਚਾਰੀ ਅਗਨਿ _ਨਿਵਾਗੀ ।। 

ਅਪਿਓ ਪੀਓ ਆਤਮ ਸੁਖੁ ਧਾਰੀ ।। 
ਸਾਚੁ ਅਰਾਧਿਆ ਗੁਰਮੁਖਿ ਤਰੁ ਤਾਗੀ ।। 
ਨਾਨਕ _ ਬੂਝੈ _ਕੋ__ ਵੀਚਾਰੀ ।।੬੩।। 

ਪਦਾ ਅਰਥ - ਰੋਗੇ-(ਪ੍ਰਭੂ ਦੇ) ਪਿਆਰ ਵਿਚ। ਪੀਆ-ਪੀਤਾ। 
ਅਪਿਓ-ਅੰਮ੍ਰਿਤ। ਪੀਓ-ਪੀਤਾ। ਧਾਰੀ-ਧਾਰਿਆ, ਲੱਭਾ। ਵੀਚਾਰੀ-- 
ਵਿਚਾਰਵਾਨ। ਤਰੁ ਤਾਰੀ--ਤਾਰੀ ਤਰ, ਪਾਰ ਲੰਘ। ਕੋ-ਕੋਈ ਵਿਰਲਾ । 

ਅਰਥ : ਸਤਿਗੁਰੂ ਦੀ ਮਿਹਰ ਨਾਲ ਜੋ ਮਨੁੱਖ ਪ੍ਰਭੂ ਦੇ ਪਿਆਰ ਵਿਚ 
ਰੈਗੀਜਦਾ ਹੈ, ਉਹ ਨਾਮ-ਅੰਮ੍ਰਿਤ ਪੀ ਲੈਂਦਾ ਹੈ, ਤੇ ਸੱਚੇ ਪ੍ਰਭੂ ਵਿਚ ਖੀਵਾ 
ਰਹਿੰਦਾ ਹੈ। 

ਜੋ ਮਨੁੱਖ ਗੁਰ (-ਸ਼ਬਦ) ਦੀ ਰਾਹੀਂ ਵਿਚਾਰਵਾਨ ਹੋ ਗਿਆ ਹੈ ਉਸ ਨੇ 
(ਤ੍ਰਿਸ਼ਨਾ-) ਅੱਗ ਬੁਝਾ ਲਈ ਹੈ, ਉਸ ਨੇ (ਨਾਮ-) ਅੰਮ੍ਰਿਤ ਪੀ ਲਿਆ ਹੈ, 
ਉਸ ਨੂੰ ਆਤਮਕ ਸੁੱਖ ਲੱਭ ਪਿਆ ਹੈ। (ਹੇ ਜੋਗੀ) ਗੁਰੂ ਦੇ ਰਾਹ ਤੇ ਤੁਰ ਕੇ 
ਸੱਚੇ ਪ੍ਰਭੂ ਦਾ ਸਿਮਰਨ ਕਰ ਕੇ (“ਦੁੱਤਰ ਸਾਗਰ” ਤੋਂ) ਪਾਰ ਲੰਘ, (ਪਰ) ਹੇ 
ਨਾਨਕ! ਕੋਈ 'ਵਿਰਲਾ ਵਿਚਾਰਵਾਨ (ਇਸ ਗੱਲ ਨੂੰ) ਸਮਝਦਾ ਹੈ ।੬੩। 

ਇਹੁ ਮਨੁ- ਮੈਗਲੁ ਕਹਾ ਬਸੀਅਲੇ, ਕਹਾ ਬਸੈ ਇਹੁ ਪਵਨਾ ।। 
ਕਰਾਂ ਬਸੈ ਸੁ ਸਬਦੁ ਅਉਧੂ, ਤਾ ਕਉ ਚੂਕੈ ਮਨ ਕਾ ਭਵਨਾ ।। 
ਨਦਰਿ ਕਰੇ ਤਾ ਸਤਿਰੁਰੁ ਮੇਲੇ, ਤਾ ਨਿਜ ਘਰਿ ਵਾਸਾ ਇਹ ਮਨ ਪਾਏ ।। 
ਆਪੈ ਆਪੁ ਖਾਇ ਤਾ ਨਿਰਮਲੁ ਹੋਵੈ, ਧਾਵਤੁ ਵਰਜਿ ਰਹਾਏ ।। 
ਕਿਉ ਮੂਲੁ ਪਛਾਣੈ ਆਤਮੁ ਜਾਣੈ, ਕਿਉ ਸਸਿ ਘਰਿ ਸੂਰ ਸਮਾਵੈ ।। 
ਗੁਰਮੁਖਿ ਹਉਮੈ ਵਿਚਹੁ ਖੋਵੈ, ਤਉ ਨਾਨਕ ਸਹਜਿ ਸਮਾਵੈ ।।੬੪।। 

&ਦਾਅਰਲ . ਮੈਗਲੁ-(ਸੈ: ਮਦਕਲ) ਮਸਤ ਹਾਥੀ । ਭਵਨਾ-ਭਟਕਣਾ। 
ਆਪੈ ਆਪੁ-ਆਪਣੇ ਆਪ ਨੂੰ । ਧਾਵਤੁ-(ਵਿਕਾਰਾਂ ਵਲ) ਦੌੜਦਾ । ਵਰਜਿ-ਰੋਕ 
ਕੇ। ਸਸਿ-ਚੈਦੁਮਾ। ਹਉਮੈ-ਹਉ-ਮੈ, ਮੈਂ ਮੈਂ; ਮੈਂ ਦਾ ਹਰ ਵੇਲੇ ਧਿਆਨ, ਹਰ 
ਵੇਲੇ ਆਪਣੇ ਆਪ ਦਾ ਖ਼ਿਆਲ, ਵੱਖਰਾ-ਪਨ, ਖ਼ੁਦਗ਼ਰਜ਼ੀ । ਸਹਜਿ-ਸਹਜ 

ਵਿਚ, ਅਡੋਲ ਅਵਸਥਾ ਵਿਚ । 

#ਰਲ . (ਪ੍:? ਮਸਤ ਹਾਥੀ (ਵਰਗਾ) ਇਹ ਮਨ ਕਿਥੇ ਵੱਸਦਾ ਹੈ ? ਇਹ 
ਪਾਣ ਕਿੱਥੇ ਵੱਸਦੇ ਹਨ ? ਹੇ ਜੋਗੀ (ਨਾਨਕ! ਉਹ ਸ਼ਬਦ ਕਿਥੇ ਵੱਸਦਾ ਹੈ 
(ਜਿਸ ਦੀ ਰਾਹੀਂ ਤੁਹਾਡੇ ਮਤ-ਅਨਸਾਰ) ਮਨ ਦੀ ਭਟਕਣਾ ਮੁੱਕਦੀ ਹੈ। 

(ਉੱਤਰ) : ਜੇ ਪ੍ਰਭੂ ਮਿਹਰ ਦੀ ਨਿਗਾਹ ਕਰੇ ਤਾਂ ਉਹ ਸਤਿਗੁਰੂ ਮਿਲਾਂਦਾ 
ਹੈ ਤੇ (ਗੁਰੂ ਮਿਲਿਆਂ) ਇਹ ਮਨ ਆਪਣੇ ਹੀ ਘਰ ਵਿਚ (ਭਾਵ, ਆਪਣੇ ਆਪ 
ਵਿਚ) ਟਿਕ ਜਾਂਦਾ ਹੈ । (ਗੁਰੂ ਦੇ ਹੁਕਮ ਵਿਚ ਤੁਰ ਕੇ ਜਦੋਂ) ਮਨ ਆਪਣੇ ਆਪ 
ਨੂੰ ਖਾ ਜਾਂਦਾ ਹੈ (ਭਾਵ, ਆਪਣੇ ਸੈਕਲਪ ਵਿਕਲਪ ਮੁਕਾ ਦੇਂਦਾ ਹੈ, ਜਦੋਂ ਮਨੁੱਖ 
ਮਨ ਦੇ ਪਿੱਛੇ ਤੁਰਨ ਦੇ ਥਾਂ ਗੁਰੂ ਦੇ ਹੁਕਮ ਵਿਚ ਤੁਰਦਾ ਹੈ) ਤਾਂ ਮਨ ਪਵਿੱਤਰ 
ਹੋ ਜਾਂਦਾ ਹੈ (ਕਿਉਂਕਿ ਇਸ ਤਰ੍ਹਾਂ ਗੁਰੂ ਦੇ ਉਪਦੇਸ਼ ਨਾਲ ਮਨੁੱਖ) ਮਾਇਆ 
ਵਲ ਦੌੜਦੇ ਮਨ ਨੂੰ ਰੋਕ ਰਖਦਾ ਹੈ। 

(ਪ੍ਰ) ਮਨੁੱਖ (ਜਗਤ ਦੇ) ਮੁੱਢ (ਪ੍ਰਭੂ) ਨੂੰ ਕਿਵੇਂ ਪਛਾਣੇ ? ਆਪਣੇ ਆਤਮਾ 
ਨੂੰ ਕਿਵੇਂ ਸਮਝੇ ? ਚੰਦ੍ਰਮਾ ਦੇ ਘਰ ਵਿਚ ਸੂਰਜ ਕਿਵੇਂ ਟਿਕੇ ? 

(ਉ:) ਜੋ ਮਨੁੱਖ ਗੁਰੂ ਦੇ ਹੁਕਮ ਵਿਚ ਤੁਰਦਾ ਹੈ ਉਹ ਆਪਣੇ ਅੰਦਰੋਂ 
“ਹਉਮੈ” ਦੂਰ ਕਰਦਾ ਹੈ, ਤਦੋਂ ਹੇ ਨਾਨਕ ! ਉਹ ਸਹਜ ਅਵਸਥਾ ਵਿਚ ਟਿਕ 
ਜਾਂਦਾ ਹੈ ।੬੪। 

ਇਹੁ ਮਨੁ ਨਿਹਚਲੁ ਹਿਰਦੈ ਵੰਸੀਅਲੇ, ਗੁਰਮਖਿ ਮੂਲੁ ਪਛਾਣਿ ਰਹੇ ।। 
ਨਾਭਿ ਪਵਨੁ ਘਰਿ ਆਸਣਿ ਬੈਸੈ, ਗੁਰਮੁਖਿ ਖੋਜਤ ਤਤੁ ਲਹੈ ।। 
ਸੁ ਸਬਦੁ ਨਿਰੈਤਰਿ ਨਿਜ ਘਰਿ ਆਡੈ, ਤ੍੍‌ਿਭਵਣ ਜੋਤਿ ਸੁ ਸਬਦਿ ਲਹੈ।। 
ਖਾਵੈ ਦੂਖ, ਭੂਖ ਸਾਚੇ ਕੀ, ਸਾਚੇ ਹੀ _ਤ੍ਰਿਪਤਾਸਿ ਰਹੈ ।। 
ਅਨਹਦ ਬਾਣੀ ਗੁਰਮੁਖਿ ਜਾਣੀ, ਬਿਰਲੋ ਕੋ __ਅਰਥਾਵੈ ।। 
ਨਾਨਕ ਆਖੈ ਸਚੁ ਸੁ ਭਾਖੈ, ਸਚਿ ਰਪੈ ਰੈਗੁ ਕਬਹੂ ਨ ਜਾਵੈ ।।੬੫।। 

ਪਦ ਅਰਥ - ਨਿਹਚਲੁ-ਅਡੋਲ ਹੋ ਕੇ (ਭਾਵ, ਭਟਕਣ ਹਟ ਕੇ)। 
ਹਿਰਦੈ-ਹਿਰਦੇ ਵਿਚ । ਆਸਣਿ-ਆਸਣ ਉੱਤੇ । ਬੈਸੈ-ਬੈਠਦਾ ਹੈ। ਨਿਜ 
ਘਰਿ--ਆਪਣੇ ਅਸਲ ਘਰ ਵਿਚ । ਆਛੈ-ਹੈ। ਅਰਥਾਵੈ-ਅਰਥ ਸਮਝਦਾ 
ਹੈ, ਅਸਲੀਅਤ ਸਮਝਦਾ ਹੈ। ਸਚਿ-ਸੱਚ ਵਿਚ । ਰਪੈ-ਰੈਗਿਆ ਜਾਂਦਾ ਹੈ। 

ਅਰਥ : ਜਦੋਂ ਮਨੁੱਖ ਗੁਰੂ ਦੇ ਹੁਕਮ ਤੇ ਤੁਰ ਕੇ (ਜਗਤ ਦੇ) ਮੂਲ (ਪ੍ਰਭੂ) 
ਨੂੰ (ਪਛਾਣਦਾ ਹੈ) (ਪ੍ਰਭੂ ਨਾਲ ਸਾਂਝ ਪਾਂਦਾ ਹੈ), ਤਾਂ ਇਹ ਮਨ ਅਡੋਲ ਹੋ 
ਕੇ, ਹਿਰਦੇ ਵਿਚ ਟਿਕਦਾ ਹੈ। ਪ੍ਰਾਣ (ਭਾਵ, ਸੁਆਸ) ਨਾਭੀ ਰੂਪ ਘਰ ਵਿਚ 
ਆਸਣ ਤੇ ਬੈਠਦਾ ਹੈ (ਭਾਵ, ਪ੍ਰਾਣਾਂ ਦਾ ਅਰੈਡ ਨਾਭੀ ਤੋਂ' ਹੁੰਦਾ ਹੈ), ਗੁਰੂ 
ਦੀ ਰਾਹੀਂ ਖੋਜ ਕਰ ਕੇ ਮਨੁੱਖ ਅਸਲੀਅਤ ਲੱਭਦਾ ਹੈ। ਉਹ ਸ਼ਬਦ (ਜੋ 'ਦੁੱਤਰ 
ਸਾਗਰ ਤੋਂ ਤਾਰਦਾ ਹੈ) ਇਕ-ਰਸ ਆਪਣੇ ਅਸਲ ਘਰ (ਭਾਵ, ਸੈਨ ਪ੍ਰਭੂ ਵਿਚ) 
ਟਿਕਦਾ ਹੈ; ਮਨੁੱਖ ਉਸ ਸ਼ਬਦ ਦੀ ਰਾਹੀਂ (ਹੀ) ਤ੍ਰਿਲੋਕੀ ਵਿਚ ਵਿਆਪਕ ਪ੍ਰਭੂ 
ਦੀ ਜੋਤਿ ਨੂੰ ਲੱਭਦਾ ਹੈ; (ਜਿਉਂ ਜਿਉਂ) ਸੱਚੇ ਪ੍ਰਭੂ ਨੂੰ ਮਿਲਣ ਦੀ ਤਾਂਘ ਵਧਦੀ 
ਹੈ (ਤਿਉਂ' ਤਿਉਂ) ਮਨੁੱਖ ਦੁੱਖਾਂ ਨੂੰ ਮੁਕਾ ਲੈਂਦਾ ਹੈ; ਸੱਚੇ ਪ੍ਰਭੂ ਵਿਚ ਹੀ ਤ੍ਰਿਪਤ 
ਰਹਿੰਦਾ ਹੈ। 

ਇੱਕ-ਰਸ ਵਿਆਪਕ ਰੱਥੀ ਜੀਵਨ-ਰੋ ਨੂੰ ਕਿਸੇ ਵਿਰਲੇ ਗੁਰਮੁਖ ਨੇ 
ਜਾਣਿਆ ਹੈ, ਕਿਸੇ ਵਿਰਲੇ ਨੇ ਇਹ ਰਾਜ਼ ਸਮਝਿਆ ਹੈ। ਨਾਨਕ ਆਖਦਾ ਹੈ 
(ਜਿਸ ਨੇ ਸਮਝਿਆ ਹੈ) ਉਹ ਸੱਚੇ ਪ੍ਰਭੂ ਨੂੰ ਸਿਮਰਦਾ ਹੈ, ਸੱਚੇ ਵਿਚ ਰੰਗਿਆ 
ਰਹਿੰਦਾ ਹੈ, ਉਸ ਦਾ ਇਹ ਰੈਗ ਕਦੇ ਉਤਰਦਾ ਨਹੀਂ ।੬੫॥ 

ਜਾ ਇਹੁ ਹਿਰਦਾ ਦੇਹ ਨ ਹੋਤੀ, ਤਉ ਮਨੁ ਕੈਠੈ ਰਹਤਾ ।। 
ਨਾਭਿ ਕਮਲ ਅਸਥੈਭੁ ਨ ਹੋਤੋ, ਤਾ ਪਵਨੁ ਕਵਨ ਘਰਿ ਸਹਤਾ ।। 
ਰੂਪੁ ਨ ਹੋਤੋ ਰੇਖ ਠ ਕਾਈ, ਤਾ ਸਬਦਿ ਕਹਾ ਲਿਵ ਲਾਈ ।। 
ਰਕਤੁ ਬਿੰਦੁ ਕੀ ਮੜੀ ਨ ਹੋਤੀ, ਮਿਤਿ ਕੀਮਤਿ ਨਹੀਂ ਪਾਈ ।। 

ਵਰਨੁ ਭੇਖੁ ਅਸਰੂਪੁ ਨ ਜਾਪੀ, ਕਿਉਕਰਿ ਜਾਪਸਿ ਸਾਚਾ ।। 
ਨਾਨਕ ਨਾਮਿ ਰਤੇ ਬੈਰਾਗੀ, ਇਬ ਤਬ ਸਾਚੋ ਸਾਚਾ ।।੬੬।। 

੫ਦਾ ਅਰਥ - ਦੇਹ-ਸਰੀਰ। ਮਨੁ-ਚੇਤਨ ਸੱਤਾ। ਕੈਠੈ-ਕਿਹ ਠਾਂ ? 
ਕਿਸ ਥਾਂ ਤੇ ? ਅਸਥੰਭੁ-ਥੈਮੂਹੀ, ਸਹਾਰਾ । ਪਵਨੁ-ਪ੍ਰਾਣ, ਸੁਆਸ । ਸਹਤਾ- 
ਆਸਰਾ ਲੈਂਦਾ ਸੀ । ਸਬਦਿ- ਸ਼ਬਦ ਨੇ । ਰਕਤ-ਰੱਤ । ਬਿੰਦ-ਬੀਰਜ । ਮੜੀ-- 
ਸਰੀਰ । ਮਿਤਿ-ਅੰਦਾਜ਼ਾ । ਅਸਰੂਪੁ-ਸੂਰੂਪੁ, ਸਰੂਪ । ਇਬ-ਹੁਣ ਜਦੋਂ ਸਰੀਰ 
ਮੌਜੂਦ ਹੈ। ਤਬ-ਤਦੋਂ ਜਦੋਂ ਸਰੀਰ ਨਹੀਂ ਸੀ। 

ਅਰਥ : (ਪ੍ਰ:) ਜਦੋਂ ਨਾ ਇਹ ਹਿਰਦਾ ਸੀ ਨਾ ਇਹ ਸਰੀਰ ਸੀ, ਤਦੋਂ 
ਮਨ (ਚੇਤਨ ਸੱਤਾ) ਕਿੱਥੇ ਰਹਿੰਦਾ ਸੀ ? ਜਦੋਂ ਨਾਭੀ ਦੇ ਚੱਕਰ ਦੀ ਥੈਮ੍ਹੀ ਨਹੀਂ 

ਸੀ ਤਾਂ ਪ੍ਰਾਣ (ਸੁਆਸ) ਕਿਸ ਘਰ ਵਿਚ ਆਸਰਾ ਲੈਂਦਾ ਸੀ ? ਜਦੋਂ ਕੋਈ ਰੂਪ- 
ਰੇਖ ਨਹੀਂ ਸੀ ਤਦੋਂ ਸ਼ਬਦ ਨੇ ਕਿਥੇ ਲਿਵ ਲਾਈ ਹੋਈ ਸੀ ? ਜਦੋਂ (ਮਾਂ ਦੀ) 
ਰੱਤ ਅਤੇ (ਪਿਤਾ ਦੇ) ਬੀਰਜ ਤੋਂ ਬਣਿਆ ਇਹ ਸਰੀਰ ਨਹੀਂ ਸੀ ਤਦੋਂ ਜਿਸ 
ਪ੍ਰਭੂ ਦਾ ਅੰਦਾਜ਼ਾ ਤੇ ਮੁੱਲ ਨਹੀਂ ਪੈ ਸਕਦਾ, ਉਸ ਵਿਚ ਲਿਵ ਕਿਵੇਂ ਇਹ ਮਨ 
ਲਾਂਦਾ ਸੀ ? ਜਿਸ ਪ੍ਰਭੂ ਦਾ ਰੋਗ, ਭੇਖ ਤੇ ਸਰੂਪ ਨਹੀਂ ਦਿੱਸਦਾ, ਉਹ ਸਦਾ 
ਕਾਇਮ ਰਹਿਣ ਵਾਲਾ ਪ੍ਰਭੂ ਕਿਵੇਂ ਲਖਿਆ ਜਾਂਦਾ ਹੈ ? 

(ਉ:) ਹੇ ਨਾਨਕ! ਪ੍ਰਭੂ ਦੇ ਨਾਮ ਵਿਚ ਰੱਤੇ ਹੋਏ ਵੈਰਾਗਵਾਨ ਨੂੰ ਹਰ 
ਰਿ ਜਿ ਖਆੰੱ 

ਵੇਲੇ ਸੱਚਾ ਪ੍ਰਭੂ ਹੀ (ਮੌਜੂਦ) ਪ੍ਰਤੀਤ ਹੁੰਦਾ ਹੈ।੬੬। 

ਹਿਰਦਾ ਦੇਹ ਨ ਹੋਤੀ ਅਉਧੂ, 

ਤਉ ਮਨੁ ਸੁੰਨਿ ਰਹੈ ਬੈਰਾਗੀ ।। 
ਨਾਭਿ _ ਕਮਲੁ _ ਅਸਥੰਭੁ _ ਨ ਹੋਤੋ, 
ਤਾ ਨਿਜ ਘਰਿ ਬਸਤਉ ਪਵਨੁ ਅਨਰਾਗੀ ।। 
ਰੂਪੁ ਨ ਰੇਖਿਆ ਜਾਤਿ ਨ ਹੋਤੀ, 
ਤਉ ਅਕੁਲੀਣਿ ਰਹਤਉ ਸਬਦੁ ਸੁ ਸਾਰੁ ।। 
ਗਉਨੁ ਗਗਨੁ ਜਬ ਤਬਹਿ ਨ ਹੋਤਉ, 
ਤ੍੍‌ਿਭਫਣ ਜੋਤਿ ਆਪੇ ਨਿਰੈਕਾਰ ।। 

ਵਰਨੁ _ ਭੇਖੁ _ ਅਸਰੂਪੁ ਸੁ ਏਕੋ, 
ਏਕੋ ਸਬਦੁ ਵਿਡਾਣੀ ।। 

ਸਾਚ _ ਬਿਨਾ ਸੂਚਾ ਕੋ ਨਾਹੀ, 
ਨਾਨਕ ਅਕਥ ਕਹਾਣੀ ।1੬੭।। 

ਪਦ ਅਰਥ : ਅਉਧੂ-ਹੇ ਜੋਗੀ! ਸੁਨਿ-ਅਫੁਰ ਪ੍ਰਭੂ ਵਿਚ । 
ਅਨਰਾਗੀ--ਪੇਮੀ ਹੋ ਕੇ। ਜਾਤਿ-ਹੋਂਦ, ਉਤਪੱਤੀ। ਅਕੁਲੀਣਿ ਅਕੁਲੀਣ 
ਵਿਚ, ਕੁਲ-ਰਹਿਤ ਪ੍ਰਭੂ ਵਿਚ । ਗਉਨੁ-ਗਵਨ, ਗਮਨ, ਚਾਲ, ਜਗਤ ਦੀ 
ਚਾਲ, ਜਗਤ ਦੀ ਹੋਂਦ। ਗਗਨੁ-ਅਕਾਸ਼। ਵਿਡਾਣੀ--ਅਸਚਰਜ । 

ਅਰਥ' : (ਉੱਤਰੇ ਜੋਗੀ ! ਜਦੋਂ ਨਾ ਹਿਰਦਾ ਸੀ ਨਾ ਸਰੀਰ ਸੀ, ਤਦੋਂ 

ਵੈਰਾਗੀ ਮਨ ਨਿਰਗੁਣ ਪ੍ਰਭੂ ਵਿਚ ਟਿਕਿਆ ਹੋਇਆ ਸੀ । ਜਦੋਂ ਨਾਭੀ-ਚੱਕਰ 
ਰੂਪ ਥੈਮ੍ਹੀ ਨਹੀਂ ਸੀ ਤਦੋਂ ਪ੍ਰਾਣ (ਪ੍ਰਭੂ ਦਾ) ਪ੍ਰੇਮੀ ਹੋ ਕੇ ਆਪਣੇ ਅਸਲ ਘਰ 
(ਪ੍ਭੂ) ਵਿਚ ਵੱਸਦਾ ਸੀ। ਜਦੋਂ (ਜਗਤ ਦਾ) ਕੋਈ ਰੂਪ ਰੇਖ ਨਹੀਂ ਸੀ ਤਦੋਂ 
ਉਹ ਸ੍ਰੇਸ਼ਟ ਸ਼ਬਦ (ਜੋ “ਦੁੱਤਰ ਸਾਗਰ” ਤੋ' ਤਾਰਦਾ ਹੈ) ਕੁਲ-ਰਹਿਤ ਪ੍ਰਭੂ ਵਿਤ 
ਰਹਿੰਦਾ ਸੀ; ਜਦੋਂ ਜਗਤ ਦੀ ਹਸਤੀ ਨਹੀਂ ਸੀ, ਅਕਾਸ਼ ਨਹੀਂ ਸੀ, ਤਦੋਂ ਆਕਾਰ- 
ਰਹਿਤ ਤ੍ਰਿਭਵਣੀ ਜੋਤਿ (ਭਾਵ, ਹੁਣ ਤ੍ਰਿਲੋਕੀ ਵਿਚ ਵਿਆਪਕ ਹੋਣ ਵਾਲੀ 
ਜੋਤਿ) ਆਪ ਹੀ ਆਪ ਸੀ। ਇਕੋ ਅਸਚਰਜ ਸ਼ਬਦ-ਰੂਪ ਪ੍ਰਭੂ ਹੀ ਸੀ, ਉਹੀ 
(ਜਗਤ ਦਾ) ਰੋਗ, ਭੇਖ ਤੇ ਰੂਪ ਸੀ। 

ਹੇ ਨਾਨਕ ! (ਐਸੇ ਉਸ) ਸਦਾ ਕਾਇਮ ਰਹਿਣ ਵਾਲੇ ਪ੍ਰਭੂ (ਨੂੰ ਮਿਲਣ) 
ਤੋਂ ਬਿਨਾ, ਜਿਸ ਦਾ ਕੋਈ ਸਹੀ ਸਰੂਪ ਬਿਆਨ ਨਹੀਂ ਕੀਤਾ ਜਾ ਸਕਦਾ, ਕੋਈ 
ਮਨੁੱਖ ਸੁੱਚਾ ਨਹੀਂ ਹੈ ।੬੭। 

ਕਿਤੁ ਕਿਤੁ ਬਿਧਿ ਜਗੁ ਉਪਜੈ ਪੁਰਖਾ,ਕਿਤੁ ਕਿਤੁ ਦੁਖਿ ਬਿਨਸਿ ਜਾਈ ।। 
ਹਉਮੈ ਵਿਚਿ ਜਗੁ ਉਪਜੈ ਪੁਰਖਾ, ਨਾਮਿ ਵਿਸਰਿਐ ਦੁਖੁ ਪਾਈ ।। 
ਗੁਰਮੁਖਿ ਹੋਵੈ ਸੁ ਗਿਆਨੁ ਤੜੁ ਬੀਚਾਰੇ, ਹਉਮੈ ਸਬਦਿ ਜਲਾਏ ।। 
ਤਨੁ ਮਨੁ ਨਿਰਮਲੁ ਨਿਰਮਲ ਬਾਣੀ, ਸਾਚੈ ਰਹੇ ਸਮਾਏ 41 
ਨਾਮੇ ਨਾਮਿ ਰਹੈ ਬੈਰਾਗੀ, ਸਾਚੁ ਰਖਿਆ ਉਰਿ ਧਾਰੇ ।। 

_ ਨਾਨਕ ਬਿਨੁ ਨਾਵੈ ਜੋਗੁ ਕਦੇ ਨ ਹੋਵੈ , ਦੇਖਹੁ ਰਿਦੈ ਬੀਚਾਰੇ ।।੬੮।। 

੫ਦ ਅਰਥ . ਕਿਤ-ਕਿਸ ਨਾਲ ? ਕਿਤ ਬਿਧਿ-ਕਿਸ ਵਿਧੀ ਨਾਲ ? 
ਪੁਰਖਾ-ਹੇ ਪਰਖ! ਦੁਖਿ-ਦੁਖ ਨਾਲ। ਹਉਮੈ-ਵੱਖਰਾ-ਪਨ, ਮੇਰ-ਤੇਰ, 
ਆਪਣੀ ਵੱਖਰੀ ਹੋਂਦ ਦਾ ਖ਼ਿਆਲ । ਨਾਮਿ ਵਿਸਰਿਐ-ਜੇ ਨਾਮ ਵਿੱਸਰ ਜਾਏ । 
ਸਬਦਿ-ਗੁਰ-ਸ਼ਬਦ ਦੀ ਰਾਹੀਂ । ਸਾਚੈ-ਸੱਚੇ ਪ੍ਰਭੂ ਵਿਚ । ਨਾਮੇ ਨਾਮਿ-ਨਾਮਿ 
ਹੀ ਨਾਮਿ, ਨਾਮ ਹੀ ਨਾਮ ਵਿਚ, ਨਿਰੋਲ ਪ੍ਰਭੂ-ਨਾਮ ਵਿਚ । ਜੋਗੁ-ਮਿਲਾਪ | 

ਅਰਥ : (ਪ੍ਰਸ਼ਨ:) ਹੇ ਪੁਰਖ! ਜਗਤ ਕਿਸ ਕਿਸ ਵਿਧੀ ਨਾਲ ਉਪਜਦਾ 
ਹੈ, ਕਿਸ ਤਰ੍ਹਾਂ ਦੁੱਖ ਵਿਚ (ਪੈਂਦਾ) ਹੈ ਤੇ ਕਿਵੇਂ ਨਾਸ ਹੋ ਜਾਂਦਾ ਹੈ ? 

(ਉੱਤਰ) : ਹੇ ਪੁਰਖ! ਜਗਤ ਹਉਮੈ ਵਿਚ ਪੈਦਾ ਹੁੰਦਾ ਹੈ, ਜੇ (ਇਸ ਨੂੰ) 
ਪ੍ਰਭੂ ਦਾ ਨਾਮ ਵਿਸਰ ਜਾਏ ਤਾਂ ਦੁੱਖ ਪਾਂਦਾ ਹੈ । ਜੋ ਮਨੁੱਖ ਗੁਰੂ ਦੇ ਹੁਕਮ ਵਿਚ 

ਤੁਰਦਾ ਹੈ, ਉਹ ਤੱਤ-ਗਿਆਨ ਨੂੰ ਵਿਚਾਰਦਾ ਹੈ ਤੇ (ਆਪਣੀ) ਹਉਮੈ ਗੁਰੂ 
ਦੇ ਸ਼ਬਦ ਦੀ ਰਾਹੀਂ ਸਾੜਦਾ ਹੈ। ਉਸ ਦਾ ਤਨ, ਉਸ ਦਾ ਮਨ ਤੇ ਉਸ ਦੀ 
ਬਾਣੀ ਪਵਿੱਤਰ ਹੋ ਜਾਂਦੇ ਹਨ, ਉਹ ਸਦਾ ਕਾਇਮ ਰਹਿਣ ਵਾਲੇ ਪ੍ਰਝੂ ਵਿਚ 
ਟਿਕਿਆ ਰਹਿੰਦਾ ਹੈ; ਉਹ ਮਨੁੱਖ (ਪ੍ਰਭੂ-ਚਰਨਾਂ ਦਾ) ਮਤਵਾਲਾ ਹੋ ਕੇ ਨਿਰੋਲ 
ਪ੍ਰਭੂ-ਨਾਮ ਵਿਚ ਹੀ ਜੁੜਿਆ ਰਹਿੰਦਾ ਹੈ, ਸਦਾ ਪ੍ਰਭੂ ਨੂੰ ਹਿਰਦੇ ਵਿਚ ਟਿਕਾਈ 
ਰੱਖਦਾ ਹੈ । ਹੇ ਨਾਨਕ! ਪ੍ਰਭੂ ਦੇ ਨਾਮ ਤੋਂ' ਬਿਨਾ ਪ੍ਰਭੂ ਨਾਲ ਮਿਲਾਪ ਕਦੇ ਨਹੀਂ 
ਹੋ ਸਕਦਾ, ਆਪਣੇ ਹਿਰਦੇ ਵਿਚ ਵਿਚਾਰ ਕੇ ਵੇਖ ਲਵੋ (ਭਾਵ, ਤੁਹਾਡਾ ਆਪਣਾ 
ਜ਼ਾਤੀ ਤਜਰਬਾ ਇਹੀ ਗਵਾਹੀ ਦੇਵੇਗਾ) ।੬੮। 

ਗੁਰਮੁਖਿ ਸਾਚੁ ਸਬਦੁ ਬੀਚਾਰੈ ਕੋਇ ।। 
ਗੁਰਮੁਖਿ ਸਚੁ ਬਾਣੀ ਪਰਗਟ ਹੋਇ ।। 

ਗੁਰਮੁਖਿ ਮਨੁ ਭੀਜੈ, ਵਿਰਲਾ ਬੂਝੈ ਕੋਇ ।। 
ਗੁਰਮੁਖਿ ਨਿਜ ਘਰਿ ਵਾਸਾ ਹੋਇ ।। 
ਗੁਰਮੁਖਿ ਜੋਗੀ ਜੁਗਤਿ _ ਪਛਾਣੈ ।। 
ਗੁਰਮੁਖਿ ਨਾਨਕ ਏਕੋ ਜਾਣੈ ।।੬੯।। 

੫ਦਾ ਅਰਥ : ਬਾਣੀ-ਗੁਰੂ ਦੀ ਬਾਣੀ ਦੀ ਰਾਹੀਂ । ਨਿਜ ਘਰਿ-ਆਪਣੇ 
ਅਸਲ ਸਰੂਪ ਵਿਚ । ਜੁਗਤਿ-ਜੋਗ ਦੀ ਜੁਗਤਿ । 

#ਰਥ . ਜੇ ਕੋਈ ਮਨੁੱਖ ਗੁਰੂ ਦੇ ਹੁਕਮ ਵਿਚ ਤੁਰਦਾ ਹੈ ਉਹ ਸੱਚੇ ਸ਼ਬਦ 
ਨੂੰ ਵਿਚਾਰਦਾ ਹੈ, ਸਤਿਗੁਰੂ ਦੀ ਬਾਣੀ ਦੀ ਰਾਹੀਂ ਸੱਚਾ ਪ੍ਰਭੂ (ਉਸ ਦੇ ਹਿਰਦੇ 
ਵਿਚ) ਪਰਗਟ ਹੋ ਜਾਂਦਾ ਹੈ। 

ਗੁਰਮੁਖ ਮਨੁੱਖ ਦਾ ਮਨ (ਨਾਮ-ਰਸ ਵਿਚ) ਭਿੱਜਦਾ ਹੈ, (ਪਰ ਇਸ ਗੱਲ 
ਨੂੰ) ਕੋਈ ਵਿਰਲਾ ਹੀ ਸਮਝਦਾ ਹੈ । ਗੁਰੂ ਦੇ ਸਨਮੁਖ ਮਨੁੱਖ ਦਾ ਨਿਵਾਸ ਆਪਣੇ 
ਅਸਲ ਸਰੂਪ ਵਿਚ ਹੋਇਆ ਰਹਿੰਦਾ ਹੈ। 

ਜੋ ਮਨੁੱਖ ਸਤਿਗੁਰੂ ਦੇ ਹੁਕਮ ਵਿਚ ਤੁਰਦਾ ਹੈ ਉਹੀ (ਅਸਲ) ਜੋਗੀ 
ਹੈ, ਉਹ (ਪ੍ਰਭੂ ਨਾਲ ਮਿਲਾਪ ਦੀ) ਜੁਗਤਿ ਪਛਾਣਦਾ ਹੈ। ਹੇ ਨਾਨਕ! ਗੁਰੂ 
ਦੇ ਹੁਕਮ ਵਿਚ ਤੁਰਨ ਵਾਲਾ ਮਨੁੱਖ ਇੱਕ ਪ੍ਰਭੂ ਨੰ (ਹਰ ਥਾਂ ਵਿਆਪਕ) ਜਾਣਦਾ 
ਹੈ ।੬੯। 

ਬਿਨੁ ਸਤਿਗੁਰ ਸੇਵੇ, ਜੋਗੁ ਨ ਹੋਈ ।! 
ਬਿਨੁ ਸਤਿਗੁਰ ਭੇਟੇ, ਮੁਕਤਿ ਨ ਕੋਈ ।। 
ਬਿਨੁ ਸਤਿਗੁਰ ਭੇਟੇ, ਨਾਮੁ ਪਾਇਆ ਨ ਜਾਇ ।। 
ਬਿਨੁ ਸਤਿਗੁਰ ਭੇਟੇ , ਮਹਾ ਦੁਖੁ ਪਾਇ ।। 
ਬਿਨੁ ਸਤਿਗੁਰ ਭੇਟੇ, ਮਹਾ ਗਰਬਿ ਗੁਬਾਰਿ ।। 

ਨਾਨਕ ਬਿਨ ਗੁਰ, ਮੁਆ ਜਨਮੁ ਹਾਰਿ ।।੭੦।। 

ਪਦ ਅਰਥ “ ਗਰਬਿ-ਅਹੰਕਾਰ ਵਿਚ । ਗੁਬਾਰਿ-ਹਨੇਰੇ ਵਿਚ । 
ਹਾਰਿ-ਹਾਰ ਕੇ । 

ਅਰਲਾ' : ਸਤਿਗੁਰ ਦੀ ਸੇਵਾ ਤੋਂ ਬਿਨਾ (ਪ੍ਰਭੂ ਨਾਲ) ਮੇਲ ਨਹੀਂ' ਹੁੰਦਾ, 
ਗੁਰੂ ਨੂੰ ਮਿਲਣ ਤੋਂ ਬਿਨਾ ਮੁਕਤੀ ਨਹੀਂ ਲੱਭਦੀ । ਗੁਰੂ ਨੂੰ ਮਿਲਣ ਬਜ਼ੈਰ ਪ੍ਭੂ 
ਦਾ ਨਾਮ ਮਿਲ ਨਹੀਂ ਸਕਦਾ, ਮਨੁੱਖ ਬੜਾ ਕਸ਼ਟ ਉਠਾਂਦਾ ਹੈ । ਗੁਰੂ ਨੂੰ ਮਿਲਣ 
ਤੋਂ ਬਿਨਾ ਮਨੁੱਖ ਘੋਰ-ਹਨੇਰੇ ਵਿਚ, ਅਹੈਕਾਰ ਵਿਚ ਰਹਿੰਦਾ ਹੈ । ਹੇ ਨਾਨਕ! 
ਸਤਿਗੁਰੂ ਤੋਂ ਬਿਨਾ ਮਨੁੱਖ ਜ਼ਿੰਦਗੀ (ਦੀ ਬਾਜ਼ੀ) ਹਾਰ ਕੇ ਮਰਦਾ ਹੈ ।੭੦। 

ਗੁਰਮੁਖਿ ਮਨੁ ਜੀਤਾ, _ਹਉਮੈ _ਮਾਰਿ ।। 
ਗੁਰਮੁਖਿ _ ਸਾਚੁ ਰਖਿਆ _ਉਰਧਾਰਿ ।। 
ਗੁਰਮੁਖਿ ਜਗ ਜੀਤਾ, ਜਮਕਾਲੁ ਮਾਰਿ ਬਿਦਾਰਿ ।। 
ਗੁਰਮੁਖਿ ਦਰਗਹ _ਨ ਆਵੈ _ਹਾਰਿ ।। 
ਗੁਰਮੁਖਿ ਮੇਲਿ ਮਿਲਾਏ ਸੋ: ਜਾਣੈ ।। 
ਨਾਨਕ ਗੁਰਮੁਖਿ ਸਬਦਿ _ਪਛਾਣੈ ।।੭੧।। 

੪ਦ ਅਰਥ -“ ਉਰ-ਹਿਰਦਾ । ਬਿਦਾਰਿ-ਪਾੜ ਕੇ । ਮੇਲਿ-ਸੈਜੋਗ ਦੀ 
ਰਾਹੀਂ, ਸਜੋਗ ਬਣਾ ਕੇ । ਸੋ-[ਨੋਟ : ਅੱਖਰ 'ਸ” ਨਾਲ ਦੋ ਲਗਾਂ ਹਨ, ਅਸਲੀ 
ਲਗ (`) ਹੈ, ਪਰ ਇਥੇ ਛੰਦ ਦੀ ਚਾਲ ਨੂੰ ਠੀਕ ਰੱਖਣ ਲਈ (_) ਪੜ੍ਹਨਾ ਹੈ । 
ਵੇਖੋ “ਗੁਰਬਾਣੀ ਵਿਆਕਰਣ”] । 

ਅਰਥਾਂ - ਜੋ ਮਨੁੱਖ ਗੁਰੂ ਦੇ ਹੁਕਮ ਵਿਚ ਤੁਰਦਾ ਹੈ ਉਸ ਨੇ (ਆਪਣੀ) 
ਹਉਮੈ ਨੂੰ ਮਾਰ ਕੇ ਆਪਣਾ ਮਨ ਜਿੱਤ ਲਿਆ ਹੈ, ਉਸ ਨੇ ਸਦਾ ਟਿਕੇ ਰਹਿਣ 

ਵਾਲੇ ਪ੍ਰਭੂ ਨੂੰ ਆਪਣੇ ਹਿਰਦੇ ਵਿਚ ਪ੍ਰ ਲਿਆ ਹੈ, ਮੌਤ ਦਾ ਡਰ ਮਾਰ ਕੇ ਉਸ 
ਨੇ ਜਗਤ ਜਿੱਤ ਲਿਆ ਹੈ, ਉਹ (ਮਨੁੱਖਾ ਜੀਵਨ ਦੀ ਬਾਜ਼ੀ) ਹਾਰ ਕੇ ਹਜ਼ੂਰੀ 
ਵਿਚ ਨਹੀਂ ਜਾਂਦਾ (ਭਾਵ, ਜਿੱਤ ਕੇ ਜਾਂਦਾ ਹੈ) । 

ਗੁਰਮੁਖ ਮਨੁੱਖ ਨੂੰ ਪ੍ਰਭੂ ਸੈਜੋਗ ਬਣਾ ਕੇ (ਆਪਣੇ ਵਿਚ) ਮਿਲਾ ਲੈਂਦਾ 
ਹੈ, (ਇਸ ਭੇਤ ਨੂੰ) ਉਹ ਗੁਰਮੁਖ (ਹੀ) ਸਮਝਦਾ ਹੈ । ਹੇ ਨਾਨਕ ! ਗੁਰੂ ਦੇ ਸਨਮੁਖ 
ਮਨੁੱਖ ਗੁਰੂ ਦੇ ਸ਼ਬਦ ਦੀ ਰਾਹੀਂ (ਪ੍ਰਭੂ ਨਾਲ) ਜਾਣ-ਪਛਾਣ ਬਣਾ ਲੈਂਦਾ ਹੈ ।੭੧। 

ਸਬਦੈ ਕਾ ਨਿਬੇੜਾ ਸੁਣਿ ਤੂ ਅਉਧੂ, ਬਿਨੁ ਨਾਵੈ ਜੋਗੁ ਨ ਹੋਈ ।। 
ਨਾਮੇ ਰਾਤੇ ਅਨਦਿਨੁ ਮਾਤੇ, ਨਾਗੈ `ਤੇ ਸੁਖੁ _ਹੋਈ ।। 
ਨਾਮੈ _ਹੀ ਤੇ ਸਭੁ ਪਰਗਟੁ ਹੋਵੈ, ਨਾਮੇ _ਸੋਝੀ _ਪਾਈ ।। 
ਬਿਨੁ ਨਾਵੈ ਭੇਖ ਕਰਹਿ ਬਹੁਤੇਰੇ, ਸਚੈ _ ਆਪਿ _ ਖੁਆਈ ।। 
-ਸਤਿਗੁਰ ਤੇ ਨਾਮੁ ਪਾਈਐ ਅਉਧੂ , ਜੋਗ ਜੁਗਤਿ ਤਾ ਹੋਈ ।। 
ਕਰਿ ਬੀਚਾਰੁ ਮਨਿ ਦੇਖਹੁ ਨਾਨਕ, ਬਿਨੁ ਨਾਵੈ ਮੁਕਤਿ ਨ ਹੋਈ॥94॥ 

੫ਦ ਅਰਥ - ਸਬਦੈ ਕਾ-ਸਾਰੇ ਸ਼ਬਦ ਦਾ, ਸਾਰੇ ਉਪਦੇਸ਼ ਦਾ । 
ਨਿਬੇੜਾ-ਫ਼ੈਸਲਾ, ਸਾਰ । ਅਉਧੂ-ਹੇ ਜੋਗੀ! ਮਾਤੇ-ਮਤਵਾਲੇ, ਮਸਤ । 
ਸਚੈ--ਸੱਚੇ ਪ੍ਰਭੂ ਨੇ । ਖੁਆਈ-ਕੁਰਾਹੇ ਪਾਏ ਹਨ । ਅਨਦਿਨੁ-ਹਰ ਰੋਜ਼, ਹਰ 
ਵੇਲੇ । 

#ਰਲਾ . ਹੇ ਜੋਗੀ! ਸੁਣ, ਸਾਰੇ ਉਪਦੇਸ਼ ਦਾ ਸਾਰ (ਇਹ ਹੈ ਕਿ) ਪ੍ਰਭੂ 
ਦੇ ਨਾਮ ਤੋਂ ਬਿਨਾ ਜੋਗ (ਪ੍ਰਭੂ ਦਾ ਮਿਲਾਪ) ਨਹੀਂ, ਜੋ “ਨਾਮ” ਵਿਚ ਰੱਤੇ ਹਏ 
ਹਨ ਉਹੀ ਹਰ ਵੇਲੇ ਮਤਵਾਲੇ ਹਨ । “ਨਾਮ” ਤੋਂ ਹੀ ਸੁਖ ਮਿਲਦਾ ਹੈ, “ਨਾਮ” 
ਤੋਂ ਹੀ ਪੂਰਨ ਗਿਆਨ ਪ੍ਰਾਪਤ ਹੁੰਦਾ ਹੈ, “ਨਾਮ” ਤੋਂ ਹੀ ਸਾਰੀ ਸੂਝ ਪੈਂਦੀ ਹੈ । 

ਪਰਭੂ ਦਾ ਨਾਮ ਛੱਡ ਕੇ ਜੋ ਮਨੁੱਖ ਹੋਰ ਬਥੇਰੇ ਭੇਖ ਕਰਦੇ ਹਨ, ਉਹਨਾਂ 
ਨੂੰ ਸੱਚੇ ਪ੍ਰਭੂ ਨੇ ਆਪ ਰੀ ਕੁਰਾਹੇ ਪਾ ਦਿਤਾ ਹੈ । 

ਹੇ ਜੋਗੀ! ਸਤਿਗੁਰੁ ਤੋਂ ਪ੍ਰਭੂ ਦਾ “ਨਾਮ” ਮਿਲਦਾ ਹੈ, (ਨਾਮ ਮਿਲਿਆਂ 
ਹੀ) ਜੋਗ ਦੀ ਜੁਗਤ ਸਿਰੇ ਚੜ੍ਹਦੀ ਹੈ । ਹੇ ਨਾਨਕ ! ਮਨ ਵਿਚ ਵਿਚਾਰ ਕਰ 
ਕੇ ਵੇਖ ਲਵੇ, “ਨਾਮ' ਤੋਂ ਬਿਨਾ ਮੁਕਤੀ ਨਹੀਂ ਮਿਲਦੀ (ਭਾਵ, ਤੁਹਾਡਾ ਆਪਣਾ 
ਜ਼ਾਤੀ ਤਜਰਬਾ ਦੱਸ ਦੇਵੇਗਾ ਕਿ ਨਾਮ-ਸਿਮਰਨ ਤੋਂ ਬਿਨਾ ਹਉਮੈ ਤੋਂ ਖ਼ਲਾਸੀ 

ਨਹੀਂ ਹੁੰਦੀ ।੭੨। 

ਤੇਰੀ ਗਤਿ ਮਿਤਿ ਤੂ ਹੈ ਜਾਣਹਿ, ਕਿਆ ਕੋ ਆਖਿ ਵਖਾਣੈ ।। 
ਤੂ ਆਪੇ ਗੁਪਤਾ ਆਪੇ ਪਰਗਟੁ, ਆਪੇ ਸਭਿ ਰੈਗ ਮਾਣੈ ।। 
ਸਾਧਿਕ ਸਿਧ ਗੁਰੂ ਬਹੁ ਚੇਲੇ, ਖੋਜਤ ਫਿਰਹਿ ਫੁਰਮਾਣੈ ।। 
ਮਾਗਹਿ ਨਾਮੁ ਪਾਇ ਇਹ ਭਿਖਿਆ ਤੇਰੇ ਦਰਸਨ ਕਉ ਕੁਰਬਾਣੈ ।। 
ਅਬਿਨਾਸੀ ਪ੍ਰਭਿ ਖੇਲੁ ਰਚਾਇਆ, ਗੁਰਮੁਖਿ ਸੋਝੀ ਹੋਈ ।। 
ਨਾਨਕ, ਸਭਿ ਜੁਗ ਆਪੇ ਵਰਤੈ, ਦੂਜਾ ਅਵਰੁ ਨ ਕੋਈ ।।੭੩।।੧।। 

ਨਟ : ਇਸ ਲੰਮੀ ਬਾਣੀ ਦੇ ਜਿਵੇਂ ਸਰੂ ਵਿਚ “ਮੰਗਲਾਚਰਨ” ਦੀ ਪਉੜੀ 
ਸੀ, ਹੁਣ ਪਉੜੀ ਨੰ: ੭੨ ਤਕ “ਪ੍ਰਭੂ-ਮਿਲਾਪ” ਬਾਰੇ ਚਰਚਾ ਮੁਕਾ ਕੇ ਅਖ਼ੀਰ 
ਵਿਚ “ਪ੍ਰਾਰਥਨਾ? ਹੈ ॥ 

੫ਦ' ਅਰਥ - ਗਤਿ-ਹਾਲਤ । ਮਿਤਿ-ਮਿਣਤੀ । ਸਾਧਿਕ-ਸਾਧਨਾ 
ਕਰਨ ਵਾਲੇ ।ਸਿਧ-ਪੁੱਗੇ ਹੋਏ ਜੋਗੀ ।ਫੁਰਮਾਣੈ-ਫ਼ਰਮਾਨ ਵਿਚ ਹੀ, ਤੇਰੇ ਹੁਕਮ 
ਵਿਚ ਹੀ । ਪ੍ਰਭਿ-ਪੁੰਭੂ ਨੇ । 

#ਰਥ' - ਤੂੰ ਕਿਹੋ ਜਿਹਾ ਹੈਂ ਤੇ ਕੇਡਾ ਵੱਡਾ ਹੈਂ, ਹੇ ਪ੍ਰ ਭੂ! ਇਹ ਗੱਲ ਤੂੰ 
ਆਪ ਹੀ ਜਾਣਦਾ ਹੈਂ, ਕੋਈ ਹੋਰ ਕੀ ਕਹਿ ਕੇ ਦੱਸ ਸਕਦਾ ਹੈ ? ਤੂੰ ਆਪ ਹੀ 
ਲੁਕਿਆ ਹੋਇਆ ਹੈਂ, ਤੂੰ ਆਪ ਹੀ ਪਰਗਟ ਹੈਂ (ਭਾਵ, ਸੁਖਮ ਤੇ ਅਸਥੂਲ ਤੂੰ 
ਆਪ ਹੀ ਹੈਂ), ਤੂੰ ਆਪ ਹੀ ਸਾਰੇ ਰੈਗ ਮਾਣ ਰਿਹਾ ਹੈਂ । 

ਸਾਧਨਾ ਕਰਨ ਵਾਲੇ ਤੇ ਪੁੱਗੇ ਹੋਏ ਜੋਗੀ, ਗੁਰੂ ਤੇ ਉਹਨਾਂ ਦੇ ਕਈ ਚੇਲੇ 
ਤੇਰੇ ਹੁਕਮ ਵਿਚ ਤੈਨੂੰ ਖੇਜਦੇ ਫਿਰਦੇ ਹਨ, ਤੈਥੋਂ ਤੇਰਾ ਨਾਮ ਮੰਗਦੇ ਹਨ, ਤੈਥੋਂ 
ਇਹ ਭਿਖਿਆ ਲੈ ਕੇ ਤੇਰੇ ਦੀਦਾਰ ਤੋਂ ਸਦਕੇ ਹੈਦੇ ਹਨ । 

ਅਬਿਨਾਸ਼ੀ ਪ੍ਰਭੂ ਨੇ (ਇਹ ਜਗਤ ਦੀ) ਖੇਡ ਰਚੀ ਹੈ, ਗੁਰਮੁਖ ਮਨੁੱਖ 
ਨੂੰ ਇਹ ਸਮਝ ਪੈਂਦੀ ਹੈ । ਹੇ ਨਾਨਕ! ਸਾਰੇ ਹੀ ਜੁਗਾਂ ਵਿਚ ਉਹ ਆਪ ਹੀ ਮੌਜੂਦ 
ਹੈ, ਕੋਈ ਹੋਰ ਦੂਜਾ (ਉਸ ਵਰਗਾ) ਨਹੀਂ ਹੈ ।੭੩।੧। 

ਨੰਟ' : ਅਖ਼ੀਰਲੇ ਅੰਕ “੧' ਦਾ ਭਾਵ ਇਹ ਹੈ ਕਿ “ਸਿਧ ਗੋਸਟਿ” ਦੀਆਂ 
੭੩ ਪਉੜੀਆਂ ਨੂੰ ਸਮੁਚੇ ਤੌਰ ਤੇ ਕੇਵਲ ਇਕ ਬਾਣੀ ਸਮਝਣਾ, ਸਾਰੀ ਬਾਣੀ 
ਦਾ ਇਕ ਸਾਂਝਾ ਭਾਵ ਹੈ । 

ਵੇ 

